СТЕНОГРАФСКИ БЕЛЕШКИ
од Второто продолжение на Триесеттата седница на Собранието на Република Македонија, одржана на 18 мај 2012 година
Седницата се одржа во Собранието на Република Македонија, сала 1, со почеток во 11,18 часот. 
Седницата ја отвори и на неа претседаваше господин Трајко Вељаноски, претседател на Собранието на Република Македонија. 
Трајко Вељаноски:  Дами и господа пратеници, 
Продолжуваме со работа по Триесеттата  седница на Собранието на Република Македонија. 
Пратениците  Ристо Манчев, Фијат Цаноски, Мевмет Џамајлоски, Љубисав Иванов Ѕинго, Павле Трајанов, Иван Стоиљковиќ, Тито Петковски, Соња Мираковска, Изет Зеќири, Радмила Шеќеринска, Светлана Мазгаловска Вуќетиќ, Али Ахмети, Ермира Мехмети, Ирфан Деари, Рафет Муминовиќ, Бехиџудин Шехаби, Вјолца Мехмети Нуредини, Арбен Џафери, Мендух Тачи ме известија дека се спречени да присуствуваат на седницата.
Точка 1- Предлог за пристапување кон измена на Уставот на Република Македонија поднесен од пратениците Радмила Шекеринска, Гордан Георгиев, Наташа Савова, Игор Ивановски, Тања Томиќ, Ана Павловска Данева, Оливер Спасовски, Горан Минчев, Благоја Стојановски, Самка Ибраимоски, Драгиша Милетиќ, Марјанчо Николов, Маринела Тушева, Емилијан Станковиќ, Билјана Казанџиска, Миле Андонов, Голубчо Ангелов, Станка Анастасова, Андреј Петров, Панче Орцев, Горан Сугарески, Цветанка Иванова, Саве Марачков, Светлана Мазгалоска Вучетиќ, Борче Ставров, Јани Макрадули, Весна Бендевска, Митре Велјаноски, Ердоган Сарач, Дивна Јофковска Ефтимоска, Менде Диневски, Стојко Пауновски, Тито Петковски, Горан Мисовски, Соња Мираковска, Николче Ацевски, Рејхан Дурмиши, Фијат Цаноски, Ленче Николовска, Мевмет Џемајлоски, Сафет Бишевац и Ивон Величковски.

Продолжуваме со претресот по Предлогот за пристапување кон измена на Уставот на Република Македонија. 

Има збор господинот Георгиев Гордан, повелете.
Гордан Георгиев: Благодарам почитуван претседателе, почитувани колеги пратеници, 

Чинам трет ден  дискутираме за предлогот на  пратеничката група на СДСМ за дополнување на членот 52 од Уставот со кој ќе се оневозможи застарувањето на кривичните дела поврзани со трансформацијата на државниот општествен капитал популарно наречено приватизација. Искрено ја следев вчерашната дебата, немав прилика да бидам цел ден присутен и не можев да се изначудам почитувани колеги како непримерно однесување имаше помеѓу пратениците во ова Собрание, какви навреди омаловажувања, плукања буквално се избербативме помеѓу себе. Каква нервоза од страна на пратениците на ВМРО ДПМНЕ кои што не наоѓаа и не бираа начин како да го понижат, исплукаат и извреѓаат политичкиот противник особено кога не е тука, кога не е  во салата присутен. Јас не можам да ги спасам, не можам да им помогнам на домашното востпитување или на политичките поенти кои што ќе одлучат во тој момент пратениците на ВМРО ДПМНЕ да ги употребат или злоупотребат. Можам само да се обидам да апелирам на некаков тип на повоздржано однесување бидејќи е многу важна и темата ни овозможува сериозен прогрес и сериозно помирување на македонското граѓанство,  па ако сакате и двете најзакрвени политички парти во  Република Македонија, ВМРО ДПМНЕ и СДСМ, ни овозможува на еден ефикасен, значаен  начин да си подадеме рака и некои од работите, од манипулациите, од маглите што се ширеа во минатото, а кои што беа стожер на точка, јас би се осудил да кажам   и за поделба на македонскиот народ, да ги справиме денеска или кога ќе заврши ова дебата преку чинот на гласање. 
Јас гледајќи ја дебатата имајќи во предвид што се се случуваше во Република Македонија   на планот на политичките пресметки помеѓу главните политички партии, можам слободно да кажам дека темата приватизација и темата транзиција како две клучни флоскули кои што се употребуваа од страна на власта беа сложена точка на најсложената, на најцрната, на најнечистата, црна кампања која што ја спроведуваше ВМРО ДПМНЕ кон  политичкиот противник и таа по вертикала се симнуваше во секој наш граѓанин, во секое наше семејство и буквално без претерување кажувам го труеше македонскиот народ во изминативе 6 години откако е Никола Груевски на власт. 
Се сеќаваме на кравите кои што беа донесени во комбиња на ВМРО ДПМНЕ  пред седиштето на СДСМ, се сеќаваме на измачените партиски активисти, таканаречни жртви на транзицијата кои што секојдневно парадираа изјави пред седиштето на СДСМ, се сеќаваме на целата таа кампања која што беше во функција на добивање гласови, во функција на оцрнување на политичкиот противник и која што кога ќе го сумираме ефектот имаме една тажна, навистина слика за Република Македонија, а тоа е дека низ призмата на темата приватизација, низ призмата на темата транзиција македонскиот народ си најде тема на која што ќе се подели, си најде тема на која што ќе си најде дежурен виновник, дежурен црн ѓавол кон кој што ќе  посочуваме секогаш кога нешто не ни оди во државата. Денеска можеме слободно да кажеме дека Никола Груевски е на власт, како министер за финансии или трговија, така и како премиер повеќе од 10 години. Можеме да кажаме дека ВМРО ДПМНЕ  ја има целокупната власт во државата веќе шеста година и тоа е тажно резиме, денешнава дебата,  на Никола Груевски владеење кое што зад себе не остави економски прогрес, не стави остави економска надеж, не остави европски перспективи за Република Македонија, ама остави една длабока фрустрација кај македонскиот народ и длабока поделеност која што по мое скромно мислење ќе пробам да го аргументирам подоцна, беше смислена од три причини. Целта на кампањата на ВМРО ДПМНЕ против СДСМ, против Бранко Црвенковски на тема приватизација или целта на Никола Груевски пред се лично, во оваа кампања која што потроши многу пари, многу енергија, многу омраза и бес истури помеѓу македонските граѓани имаше три цели. 
Првата и најважна почитувани колеги е да се испере себеси  лично од времето на министерувањето во Владата на Љубчо Георгиевски и да ве вовлече вас во целата приказна. Бидејќи вчера се спомнуваше многу пати младите, младите пратеници да подигнеме глас да го кажеме своето. Еве ако сакате јас од позиција на помлад пратеник, не по стаж туку по години  мислам дека најцрната дамка од оваа негативна кампања за приватизацијата е фрлена врз вас почитувани колеги кои што ниту сте имале допирна точка со таа тема, ниту сте биле на власт или позиција да одлучувате во тие времиња ниту некој ве прашувал или одлучувал во ваше име на темата приватизација продавање или раскрчмување на целокупниот општествен капитал во Република Македонија. 
Втората цел на Никола Груевски беше многу приземна, да победи на избори, да победува на избори и како што реков да го подели македонскиот народ. Изнаоѓањето, наоѓањето на некаков непријател во ликот и делото на Бранко Црвенковски по вертикала на сите нас почитувани колеги, значеше сериозна поделба на македонскиот народ каде што сите проблеми за сите економски зла економски или неспобности на оваа Влада која што е веќе 6 години на власт ќе биде крив некој друг. Јас не сакам да зборувам на таа тема, бидејќи таа тема мислам дека е апсолвирана. Мислам дека нема човек во Република Македонија  на кој што не му е јасно како живееме денеска, како живеевме пред 2006 година, и кој човекот што ја води Република Македонија и со која екипа ја води Република Македонија во последните 6 години. 
Трета цел, а таа излезе инстиктивно и потсвесно од вашите говори почитувани  колеги, на Никола Груевски со темата приватизација беше да се испере од времето, да се дистанцира историски времето кога тој беше министер за финансии и клучен човек за приватизација продавање и раскрчмување на фирмите во времето на Љубчо Георгиевски таа лага, таа дамка колку и да сака лицето  Никола Груевски да ја испере од себе не може да го направи и колку и да имате вие велелепни говори и разно разни филипики нема да успеете да го направите тоа во негово име туку само се вовлекувате во истата приказна. Ако мене ме прашате од овие три цели кои што беа поставени со најгнасната кампања во историјата на Република Македонија, приватизацијата, Никола Груевски  успеа само во една. Победи на избори, успеа да ги победи македонскиот народ и  создаде семе на раздор кој што ќе ве тишти и долго време бидејќи гледам дека немате волја да си подадеме рака и на темава да го излгласаме ова дополнување на уставниот амандман.  
Почитувани колеги, темата приватизација и транзиција која што очигледно не се разбираме што значат  и во политичка и во економска смисла е квинт есенција на личната кампања на Никола Груевски против Бранко Црвенковски. Е квинт есенција на стравот на Никола Груевски од своите потписи во времето кога министерувал, од своите погрешни политики и од своите криминали во времето кога  е премиер 6 години на Република Македонија. Е квинт есенција на сето она што значи ужасно рушителски порив да се остане на власт по секоја цена, дури и по цена да се уништи се  што значи политички противник, да се постигне ниво на политички непријател.  Јас само моам да жалам заради тоа, и жалам пореди тоа што вие колеги пратеници од власта се вовлековте во таа тема. Можам да жалам што во последните 6 децении истуривме огромни кофи со омраза едно кон други. Тврдам немаше потреба, тврдам дека ако на друг начин ја воведме дебатата по често, по принципиелно поздраво размуски немаше да имаме вакви митинзи вакви испади, излива на омраза од страна на пратениците на владеачкото мнозинство. 

Почитувани колеги, претседателот на СДС Бранко Црвенковски на 07.04.2010 година излезе со прес конференција. Тоа повеќе од година дена после сите, граѓаните се сеќаваат, немаат толку кратка меморија, сите оние огавни спотови што одеа на телевизија, оние некролози, без малку, за Бранко Црвенковски, оние сите кампањи што ги правеше штабот за манипулаци и лаги, штабот на    Гебелс на ВМРО ДПМНЕ за кој што жалам што сега негов преставник е перјаница и господинот Илија Димовски, околу темата приватизација. Излезе на прес конференција после целата таа кампања лично против него и кажа многу едноставна работа. Преку глава ни е од вашите обвинувања, преку глава ни е од оваа лажна кампања каде  ниво на политичари,на ниво на собраниска говорница или прес  конференции ќе се обвинуваме, ќе  се кодошиме помеѓу себе, ќе велиме кој е крив за што,  нема за тоа да има никаква судска завршница и ќе остане целата дамка не само врз некои политичари, туку и врз некои бизнисмени кои што вака или онака го истерале процесот на приватизација. За тоа јас немам право да судам ниту сум бил во тоа време ниту сум можел да влијаам на тие процеси. Но нашиот предлог, предлогот на Бранко Црвенковски кој што беше директно повикуван од страна на штабот за лаги и манипулации на ВМРО ДПМНЕ свесно водејќи кампања против него беше многу едноставно. Ние предложивме, претседателот Бранко Црвенковски предложи дека на таа лидерска средба, ако се сеќавате во април 2010 година дополнување на членот 52 од Уставот со кое ќе се оневозможи застарување на кривичните дела поврзани со трансформација на државниот и општествениот капитал. И тука чесно  и отворено подадовме рака, можеби за прв пат излеговме големи после вашата нечиста кампања да кажеме дека сме спремни, дека претседателот Бранко Црвенковски уште во  тоа време делумно бил премиер, сме спремни да разговараме за 10-те години поминати од страна на власт и за 8-те години во тоа време, сега се 10 поминати  од страна на ВМРО ДПМНЕ на власт да разговараме отворено на темите, да видиме кој грешел, да видиме дали намерно  влегувал свесно во криминал некој од позиција на политичка функција, дали можеби сето тоа во нукулците на креирањето на македонската независна држава, каде што ќе постетам прв премиер беше починатиот Никола Кљусев  предложен од страна на ВМРО ДПМНЕ. дали во тие пионерски потфати за македонската држава имало никулци на криминал, имало никулци на незнаење, имало можеби никулци  на неспособност на некои политички економски елити и да видиме кои се тие импликации по македонските граѓани. Не е спорно дека многу луѓе останаа без работа, не е спорно  почитувани колеги дека транзицијата она што се нарекува промена или премин од еден систем во  друг носи тешки последици и не е спорно секаде каде што имаше транзција низ регионот особено на Балканот, тоа значеше паѓање на влади, тоа значеше уништување на средната  класа, тоа значеше огромен број на граѓани кои што останаа на улица, штрајкуваа итн.. Она што беше спорно е вашето немање волја да се навратите на тој процес, вашето немање волја да  разговарате со аргументи на таа тема и нашата подадена рака да пристапиме кон изменување на Уставот со цел овие кривични дела  да не застаруваат. За тоа ќе кажам малку подоцна. Нашата теза и тогаш и сега е многу недвосмислена и тука почитувани колеги, почитуван Илија Димовски ние како млади дојдени во оваа партија немаме проблем да се согласиме со теамта и со тезата дека секој поединец ќе ги прекрши на било кој начин и било кога било законот со криминални дела, учествувал во приватизацијата на било кој субјект треба  и мора да се соочи со правдата. Се надевам дека ваква подготвеност ќе покажат и сите други политички партии, а пред се господинот Никола Груевски. Тоа го кажа Бранко Црвенковски на пресот  во април 2010 година. Од тогаш почитувани колеги, продолжи со уште поголемо темпо гнасната кампања во центарот за лаги и манипулации на ВМРО ДПМНЕ. продолжија спотовите, продолжија кравите, продолжија лажните партиски жртви на транзицијата, продолжија целата кампања без да се осврнете на нашиот чесен, принципиелен, отворен предлог да разговараме за сите теми од минатото. Тоа може да биде и оставштина и влог и во новите генерации кои што доаѓаат во СДСМ и на новите генерации што доаѓаат во ВМРО ДПМНЕ. За жал таа нова генерација на која што цело време повикувате денеска, вчера, завчера во своите дебати, не успеа да излезе од многу дебелата корупка наречена црна пропаганда на ВМРО ДПМНЕ и пред лична потреба Никола Груевски да ја избрише, да ја препише, да ја пренапише сопствената биографија во која што јасно стои  во кое време тој бил министер, кои фирми тогаш се приватизирани, пред се кои фирми тогаш се продадени и раскрчмени. Мислам дека во овие два дена не успеавме да излеземе од еден друг тип на дилема, еден друг тип на потреба за дистинкција  помеѓу она што се вели приватизација и она што се вели продавање или раскрчување на криминален начин. И не е спорно дека тоа постоело од времето на, целиот процес почнал од времето на Никола Кљусев, продолќи во времето на Бранко Црвенковски. За жал бројките кажуваат, анализите кажуваат, луѓето оставени на улица да ги прашате во секој град во Република Македонија точно знаат каде биле вработени, во кое време. На која сума е проценета нивната фирма кога требала да се приватизира, со која сума била продадена и раскрчмувана и кои директори биле на власт кога нивната фирма била раскрчмена и кога тие останеле на улица. За таа анализа можеме да разговараме со денови можеме да ги отвориме сите буквално сите фирми во сите градови од најмалата до најголемата во Република Македонија. Билансот почитувани колеги ќе биде поразувачки за ВМРО ДПМНЕ. Јас не се сомневам дека тоа ќе биде клучната тема заради која вие денес сакате да ја замаете јавноста, клучната тема заради која вие не сакате да дискутирате  контретно и заради која не сакате да дигнете рака да го подржите ова дополнување на Уставот, бидејжи знаете дека на крајот кога ќе се подвлече цртата Никола Груевски ќе го има кабаетот, бидејки тој стави потпис на најкриминалните продавања на фирми и раскрчмување  на организации во Република Македонија. Јас гледајќи ја историјата на македонските влади и владеења во последните 10 или 20 години ако сакате и споредбени анализи да направиме немам сомнеж дека лицето Никола Груевски  не само што е учесник туку е виновен од небрежност или со знаење, а гледајќи го сега криминалното владеење каде што е тој премиер, мислам дека  е се повеќе од несакање да влезе во расчистување и криминал. Немам сомнеж дека Никола Груевски е виновен за економскиот колапс на Република Македонија и пред за економскиот колапс за секој помал или поголем град во Република Македонија.  И тука на зборувам само за ФЕСЛ 2 аранжманот каде што остави, повторно ќе се обидам да направам дистинкција помеѓу вас и него, каде што остави со потпис повеќе од 30 илјади луѓе на улица, каде што фирми кои беа проценети на милиони, ммилиони евра, беа продадени за 1, 2 или 3 милиони евра и после тоа раскрчмени. 
Она што Никола Груевски го прави навистина нема да употребам потежок збор, ама го прави неспособен е тоа во своите анализи, во вашата кампања да направите економска дистинкција, помеѓу што е она што е приватизација или проценка на капитал, упропастување или продажба со присвојување од страна на луѓе кои што во тие времиња биле директори поставени од ВМРО ДПМНЕ. 

Беше потсетено во многу наврати и мислам дека една од темите од кои што бега сегашниот премиер на Република Македонија  и бившиот министер за финансии во времето кога премиер беше Љубчо Георгиевски, несомнено е ОКТА. Компанија која што во времето на СДСМ предприватизационо беше проценета некаде околу 500 милиони марки тогашни. Е продадено од лицето Никола Груевски со потпис кој што тој вели дека не бил на таа седница за околу 5 милиони марки. Да не правам муабет околу посредници во оваа фирма, во оваа компанија, посредниците кои што ако ја следиме нишката историска на политичкото владење на Никола Груевски и неговата фамилија по сродство, ќе видиме во многу овие зделки каде што ставил потпис Никола Груевски се јавува еден многу интересен посредник кој што во поново време имам индикации дека посредуваше и во некакви класични политички намешталки против политичките противници на лицето Никола Груевски. 

Има овде и повозрсни луѓе во салата од ВМРО ДПМНЕ, некои не се во салата моментално, многу добро знаат за што зборувам и многу добро знаат со какво посредништво и која е нишката што го поврзува тој посредник со Никола Груевски, Сашо Мијалков и поблиската фамилија на сегашниот премиер на Република Македонија. 

Стопанска банка е продадена на Националната банка на Грција, посредник почитувани колеги истото другарче на Никола Груевски и на Сашо Мијалков. Житолукс Скопје, приватизирана под притисок на Министерството за финансии во тоа време, посредник истото другарче на Никола Груевски и Сашо Мијалков. Дадена лиценца на грчката државна компанија Космофон посредник истото лице. Треска Скопје, продадена на грчки сопственик со посредство на кругови блиски до грчката Православна црква. 

Внимавјте кога ви кажувам какви се последиците и која е линијата и сетете се вие кои што глумите патриотизам, јас сум убеден во тоа дека глумите патриотизам, бидејќи не покажувате  ништо ниту едно патриотско дело во вашето 6 годинишно владеење, со какви другарчиња се дружи Никола Груевски и кој е ликот и со која држава е тој лик и кои се последиците во Република Македонија заради таквото пријателствување на нашиот премиер. Овде сите по список може да се наредат како продадени така и упропастени. 

Јас инсистирам ние можеме да разговараме за привтизацијата, може да разговараме за погрешни проценки, може да кажуваме за грешки и за криминал и ние не бегаме, преку овој уставен амандман промена што ја предлагаме ние не багаме ни од тоа време. Човекот кој што цело време го обвинувате за тоа Бранко Црвенковски, јавно, лично, излезе на прес конференција и рече, дека ќе го поднесеме, бидејќи не бега од таа тема да се отвори до крај. 

Ќе потсетам на Скопска Млекара, ќе потсетам на ГОДЕЛ, ќе потсетам на печатницата Гоце Делчев. Ако сакате по градови се отвори темата и тука ги повикувам и гледачите што не гледаат и граѓаните на секој град кои што можеби подпаднаа под навистина геросовдската кампања на Никола Груевски и штабот за манипулации и лаги на ВМРО ДПМНЕ, само да направат кратка репроспектива, што во кое време, под кој директор во министерувањето на кој министер им се случи колапс на фирмата заради што последица после останаа на улица. Такви се многу. ЕМО Охрид, Афера Кимико Застава Лихнида, само дел во Охридските фирми. Битола - Шеќерана, Битолска Пивара, Жито Битола- Фринко, дел од битолските фирми. Мермерен комбинат Прилеп, приватизиран преку заменик министерот Петар Трајковски исто така познато другарче на нашиот денешен премиер, ФЕНИ Кавадарци почитувани колеги проценета на една милијарда германски марки, продадена за околу 5 милиони мерки. Југохром Јегуновце, претпривационо проценет од СДСМ, 300 милиони евра, продаден за 1 милион. ОХИС проценет на баснословни суми претприватизационо од 400 милиони марки. Не знаеме што се случува со ОХИС моментално. Тутунски комбинат Прилеп, во времето на Никола Груевски кога беше министер за финансии, Тутунски комбинат доживува најголемо производство на цигари во неговата понова историја. 50 милиони марки се слеани по сите, еве нека биде шпекулација, но затоа овие уставни амандмани сакаме и ги поднесуваме, 50 милиони марки се слеани во приватни џебови. Не можам да шпекулирам, не знам кои се приватни џебови. Ајде да ги откриеме и да гласаме за. 

Прилепска млекара, ЗИК Славеј, ЗИК Џаферица. Јас и минатиот пат кога зборувавме за тутунскиот комбинат Прилкеп, реков дека е најдобро за овие работи да ги прашаме прилепчани. Бидејќи јас не можам подобро да знам, од тоа што му се случувало на некој прилепчанец, на некој битолчанец, кавадарчанец или од било кој комбинат во Македонија кога самите тие луѓе биле жртви на тн.,транзиција и  приватизација со потпис од лицето Никола Груевски почитувани колеги. Во Прилеп се издадени во времето на Никола Груевски 50 концесии за експлоатација на води и  минерали Мермер и Оникс, Никола Груевски потпис. Денеска нема ниту една педа земја од Прилеп до грчка граница, се е под концесија, издадено во времето на Никола Груевски. 

Повторно правам дистинкција, нека размислат Прилепчани и Битолчани и сите Македонци кои што имаат стигнато транзицијата да направат разлика меѓу она што се вели приватизација и продавање и раскрчмување. Суштински разликата свесно влеговте во кампања да ги соберете овие два поими за да се напрви повторно црна дамка врз времето на СДСМ и Гранко Црвенковски. 

Нема да спомнувам почитувани колеги секој град од каде што доаѓате. Потсетете се кои се најбогатите луѓе. Кои луѓе и со која политичка партија се идентификуваат како блиски во Прилеп да кажеме. 4 најбогати луѓе во Прилеп се врзани со ВМРО ДПМНЕ по една или по друга линија. Повелете демантирајте, немојте да зборувате од место. 

Гевгелија - Винојуг, винарска визба - Неготино, ЗИК Македонија, цела Источна Македонија, сите, од Делчево, Виница, Берово, Штип, во сите градови на Источна Македонија раскрчмувњето, распродавањето на имотот е правено во времето на Никола Груевски, како министер за финансии, нема кој да го негира тоа. Повелете излезете на говорница. 

Уште малку околу фамилијата, не е директно врзано со приватизација. Името на лицето Сашо Мијалков, како шеф на Г-2 военото разузнавање, во времето на Никола Груевски кога беше министер за финансии, во времето на Љубчо Георгиевски, е врзано со набавките за оружје од Украина. Нели е направена  меѓународна штета, што ги донесоа тие оружја од Украина на угледот на Република Македонија и не врзаа, за жал, може и долгорочно, цело време да гледаме кон Запад со нашите флоскули и со тн., патокази, а цело време да минуваме и да шуруваме со Исток. Република Македонија во 2012 со оваа Влада на Никола Груевски не знае кој пат да го фати и накаде да ја трасира својата иднина. Заради тоа што во времето на Никола Груевски кога бил министер за финансии, и во времето кога е сега премиер, се случуваа многу криминали и многу намигнувања кон Исток, кои што беа врзани само со пари и само со обогатување на фамилијата и на луѓето околу неа. Затоа Македонија, немојте да се чудите кога сега е вејка на ветрот и кога не знаеме зошто не може Македонија да направи прогрес во евроатланските интеграции, кога не знаеме, и кога се чуди македонскиот граѓанин како е можно да нема реформа во судството, да нема реформа во администрација, како е можно некакви темни сили да ја влечат цело време Македонија надолу и да не можеме да направиме прогрес кој што секогаш се правел Од вкупно 56 поголеми фирми ВМРО ДПМНЕ кога беше на власт во периодот на трансформацијата како што милувате да кажете, или во периодот кога 20 години беше на власт Бранко Црвенковски, уште една ноторна глупост и ноторно потценување на интелегенцијата на македонските граѓани во овој момнт ВМРО ДПМНЕ повеќе владее од СДСМ во историјата на 20-те години македонска независност. Отворени се стечајни постапки во најголем број случаи од страна на претставник на државата, односно ВМРО ДПМНЕ во тоа време и предлагаме ликвидација на истите. Економистите знаат подобро од мене и од оваа страна и од онаа страна што значи ликвидација и што значи кога таа е под партиски шинел и кои се импликациите од таа. Од овие фирми најголем број после раскрчмувањето и продавањето од вработените се отпуштени. Квалификувано можеме да зборуваме со аргументи дека оние фирми, не велам сите, и ниту го амнестирам Бранко Црвенковски од нешто. Затоа и бараме промена на Уставот. Квалификувано можам да кажам по сите анализи правени во периодот на приватизација, дека фирмите кои што се приватизирани во време на СДСМ компаративо погледнати со раскрчмувањето нафирмите во времето на ВМРО ДПМНЕ најголем број од вработените не останале на улица. Биле на еден или на друг начин згрижени. Многу од тие фирми полчитувнаи колеги биле тн., олигарси денеска се најпрофитабилните фирми во Република Македонија. Може да зборуваме за пра гревовите што се правеле во времето на 90-тите години. Ајде да ја отвориме таа тема, не бегаме. Еве, како велиме. Ние сме новата генерација, спремни сме да ги отвориме сите теми. Спремен е Бранко Црвенковски да ги отвори тие теми. Кој не е спремен само Никола Груевски не е спемен да ги отвори тие теми. Кој друг не е спремен вие колеги кои шт сте заложници на Никола Груевски. Многу е сериозна темава и не го кажувам со истиот порив што го правеше вчера Илија Димовски кон нашите пратеници. Го кажувам со поривот сега имам разбирање бидејќи ќе имаме, ако сме живи и здрави, ќе имаме долг кон идните генерации. Ќе имаме долг да кажеме што се случувало и дека ние сме биле тие што сме гласале на овој ден, или утре кога ќе дојде моментот за гласање, дека не сме биле спремни да ги отвориме, да ги расчистиме матните, темните петла од минатото.  И нема да бидам јас тој, јас ќе гласам. Вие ќе бидете тие кои што нема да гласате. 

Почитувани колеги разговаравме многу овие денови и за ОКТА, разговаравме за Националната платежна картичка, тоа се директни гревови на Никола Груевски, директни криминали каде што се со потпис и со кумување од страна на Никола Груевски, раговаравме со Телекомот и за аферата со партиската фирма Аналитико. Овие дека нема да застарат кога ќе биде тоа 2050, 2060 овие дела нема да застарат и тие се директен грев на Никола Груевски и неговата потесна фамилија. Сакам да кажам малку околу правните аспекти со сета ограда дека не сум правник, правевме мали компаративни согледувања, го гледав и лондонското право околу вашите по мене недоволни агументи околу тоа дека сега ќе биде ова узурпација во човековите права, дека темата околу застареноста и тн. Мислам дека Уставот како политичко правен акт и пред се како политичко, бидејќи е одраз на на политичка волја на одредена констелација која што во одредени времиња била на власт, или е на власт, има потреба или може да трпи флексибилности и тоа не велам флексибилности од правен аспект, флексибилности од политички аспект. Политичари пишуваат Устав, политичари гласаат Устав. Се разбира дека треба да има номотехника, се рабира дека треба да биде правно средена, правно среден овој највисок политичко правен акт. Но, навистина ќе имаме искуства. Во принцип во Италија која што е држава која има сериозен проблем со организираниот криминал, со мафија и тн., нешто што мислам дека го имаме и ние во Република Македонија. Мислам дека имаме можност преку една, не велам еластичност, или растегливост, не велам политичко натегање туку навистина една силно изразена политичка волја за ради тема која што сите нас не тишти во Република Македонија, а тоа е приватизацијата и транзицијата. Да направиме напор и да го изгласаме заеднички ова дополнување на уставниот амандман. Имено, колегите правници може ќе се обидат и да го најдат тоа и да се согласат со мене без разлик од која страна, од кој табор припаѓаме. Европската конвенција член 7, став 2, кој што говори околу правната сигурност дава во некоја смисла можност одредени дела да не застаруваат. тука е оставено се разбира националото законодавство да го допрецизира тоа. И овде во овој случај повикувајќ и се на член 7 став 2 од Европската конвенција ние можеме да направиме измена на Уставот каде што оваа ретроактивност може да се примени се разбира, тука европското законодавство е многу широко и апелира на голем број држави се разбира. Но во овој контекст се спомнуваат тешки кривични дела дури до воени злосторства, кривични дела од меѓународното право кои што не се предвидени во нациналното законодавство и мислам дека овој законодавен дом, ваков каков што е, за жал, е избегната на сите страни. Може да покаже политичка волја ако сте биле искрени во последните 6 години, особено последните две, три години, кога ја правевте оваа медиумска кампања и секаква кампања против Бранко Црвенковски, сите пратеници, општо целата партија, ако сакате и громен број од македонскиот народ кој што на последните избори гласаше во огромен број 380 илјади гласови за опозицијата таква како што вие ја претставувавте дека е најцрниот ѓавол во Република Македонија. Имено, во овој дел од конвецијата мислам дека не е до крај прецизиран. Претпоставувам дека е намерно лабаво поставен, но тука застареноста не се допира, туку судот, значи националниот суд може да ја утврди вината за делата. Тешко е процесуирањето на кривичната одговорност т.е. за одговорноста и она што би било најчесно да се вратат парите на граѓаните кои што некој ги украл во некое време, повторувам, било кое време да било тоа. Но, дава одредена можност за сатисвакција ако судот одлучи дека тој и тој бизнисмен, тој и тој човек кој што се бавел со приватизација или тој ји тој политичар заради некој свој потпис што го ставил е виновен иако ретроактивноста не може да се примени во барање за кривична одговорност тоа ќе даде барем морална сатисфакција и за граѓаните кои што биле жртви на оваа транзиција. Јас пробав аргументирано да кажам дека биле жртви на транзицијата и продавањето од страна на Никола Груевски како министер и како премиер. Значи да даде одредена морална одговорност, да апелирам, морална одговорност кон носителите на функции, директори во тоа време, тие што приватизирале на криминален начин од една страна и од друга страна да ги исчисти тие луѓе. Бидејќи со вашата кампања почитувани колеги вие влеговте во една комплетна демунизација на сите луѓе што живееле што имале среќа или несреќа да се родат во 90-тите години. На сите чесни и нечесни, но тука пред се мисли на чесните претприемачи и бизнисмени кои што на ефикасен начин ја направиле приватизацијата, на ефикасен начин ги оставиле своите вработени, кои што сега имаат сериозни фирми кои што се двигател на каков, таков, економски раст. Гледаме дека оваа влада на чело со Ставрески и Груевски не успеваат да го подигнат од она што е потребен минимум. И затоа мислам дека темата која што ние ви ја пуштивме, раката што ви ја подадовме уште во април 2010 година, еве денеска дојде на ред да се разговара, темата околу приватизацијата и транзицијата која што вие на непримерен по мене начин ја одбивте, нарекувајќи ја политички блеф. Еве го блефот колеги. Каде е блефот, ние ќе треба денеска утре, да го гласаме. На крајот на краиштата ќе се види кој за што гласал.  
Еве го блефот колеги. Каде е блефот? Ние ќе треба денеска, утре да гласаме, на крајот на краиштата ќе се види кој за што гласал. Ако било блеф во април 2010 денеска во мај 2012 не може никој, а особено не вие, а и ниеден граѓанин на Република Македонија да тврди дека нашата иницијатива за промена на Уставот и за незастарување на делата од приватизацијата била политички блеф. 

Мојот заклучок е следен. Повторувам, имаме политичка волја или немаме политичка волја. СДСМ, вашиот омразен Бранко Црвенковски покажавме дека имаме политичка волја да ги исчистиме петната од минатото заеднички па кому иде, да видиме кој е покрив, кој е покриминален, кој е почист и почесен од тоа време. Вие во вашите дискусии до сега и начинот на кој што претпоставувам ќе гласате против оваа потреба од расчистување на петното од минатото покажавте дека немате политичка волја. Се разбира дека ни требаше консензус за промена на Уставот, се разбира дека треба подршка и од албанските партии кои што не најдоа засходно, за жал, да проговорат било што на оваа тема, а беа вклучени и те како во одредени ситуации во оваа т.н. матна приватизација.

Мене ми е само криво дека после оваа дебата нема да се открие вистината за приватизацијата, после оваа дебата огромен број на пратеници кои што седат од оваа страна на Собранието ќе останат заложници. Јас сум убеден во личната потреба на Никола Груевски е да си ја избрише својата биографија, личната потреба на Никола Груевски да ги скрие сите свои криминални петна свои и на своите блиски од тоа време за време на приватизацијата и особено за време на продавањето на општествениот имот. Ние понатаму нема да се криеме бидејќи немаме никаква после ова никаква грижа на совест, дека не сме ги исцрпиле како политичка партија и како партија која што била на власт.. 

Јас апелирам да немате иронични насмевки бидејќи разговараме за многу сериозна тема претседателе и мислам дека, во ред нека ви служи на чест. Се обидов да немам ниедна иронична забелешка во целата моја дискусија, се обидов да разговарам сериозно заради тоа што мислам дека е сериозно и мислам дека ние, ако сакате како помлад генерација на политичка елита во Република Македонија имаме должност да ги расчистиме овие работи. Ако мислите дека со иронија и сархазам ќе постигнете нешто и со таква ароганција која што блика од вас, јас не можам да се мешам во тоа. Во секој случај јас овде ќе престанам, повторувам, мислам дека после денешниот ден и после гласањето ќе излезе една вистина на површина дека премиерот Никола Груевски кој што е 10 години на власт како министер и како премиер, не сакал, блефирал, ја мател водата ги ставал граѓаните во позиција да се мразат, да се препукуваат и ја стави целата опозиција на чело со Бранко Црвенковски на столбот на срамот да го гледаат граѓаните како црн ѓавол кој што не знаел што направил во времето на приватизацијата. Со ова немање политичка волја од ваша страна да го изгласаме ова дополнување на овој уставен амандман, со ова покажувате дека топката всушност цело време била на вашата страна, дека мувата на капата ја имал, никој друг туку лицето Никола Груевски, а вие сте прости, прости, не мислам во смисла на навреда, прости заложници на Никола Груевски и неговиот повик да си ја спаси кожата. Благодарам. 

Трајко Вељаноски:  Благодарам. 

Господинот Апостолов Ванчо има реплика, повелете.

Ванчо Апостолов: Благодарам. 

Почитуван колега Гордан Георгиев, фактот што сте биле многу мал за време на периодот на долгата, тешка и мачна транзиција кажува дека ништо не сте осетиле на вашите плеќи во тој период, за разлика од мене бидејќи мојот татко во тоа време беше и работник и акционер во една пропадната фирма за времето кога Бранко Црвенковски ја спроведе таа транзиција и очигледно дека препораките и пораките кои вчера ви ги упати колегата Илија Димовски не сте ги сфатиле во позитивна конотација туку упорно настојувате да го измиете образот на Бранко Црвенковски, а тоа се факти и аргументи кои од прв до последен ви ги прочита и вие не сакате да ги слушате и упорно продолжувате по истиот терк. 

Колега Гордан Георгиев за време на долгата и мрачна транзиција тие 25 загубари како ФЕНИ, ОХИС, Јухром и останатите секојдневно се вртеа по дневните весници, ни паѓаше толку тешко бидејќи нашите родители беа претходно вработени, а потоа останаа на улица. Какви се тоа акционери кои остануваат на улица. Вие не се сеќавате туку само сте ги слушнале приказните кои ви ги раскажал Бранко Црвенковски и сега тука ни презентирате нешто, но тоа е вистина и не се брише, од вистината никогаш не се бега. Јас точно паметам како мојот родител кој беше акционер  си отиде, сега е покоен и своите акции ги однесе таму каде што е сега. 

Затоа колега Ѓорѓиев, комплетното раководство на СДСМ тогашно не може да се амнестира бидејќи од нив беа предводени сите стопански, индустриски капацитети во Република Македонија. Целиот банкарски, целиот судски систем во Република Македонија. Обвинителството воопшто не функционираше, затоа без разлика колку и да пробате да не убедите во нешто спротивно. Ние паметиме што се случуваше, народот македонски памети што се случуваше во тој период,  тоа црно петно не се брише. Тоа е  една криминална историја од времето на Бранко Црвенковски. Благодарам. 

Трајко Вељаноски: Благодарам. 

Господинот Георгиев Гордан има контра реплика, повелете.

Гордан Георгиев: Благодарам. 

Почитуван колега Апостолов, однапред ќе кажам затоа што има уште неколку репликанти дека нема да влезам во повторно ширење магла пред граѓаните на Република Македонија кои што не гледаат, туку ќе ви кажам многу едноставно, Бранко Црвенковски е претседател на мојата партија СДСМ  тука се согласуваме. Бил премиер во 90-тите години  и тука се согласуваме. Вие велите за црни петна што се случувало во тоа време, јас еве со целата почит, сум читал, не сум бил во тоа време сум бил млад реално, не ги знам тие работи. Бранко Црвенковски можел што сака да ни кажува и можеби ни кажувал. Ние бараме, во тоа време велите не функционирал судот, Обвинтелство, велите дека во ова време функционира. Јас ве повикувам вас, ништо не кажуваме различно, ајде да ги отвориме тие прашања, ајде тие луѓето кои што во тоа време направиле криминал, што не функционирале, дајте да ги осудиме тие, само гласајте, тоа ве повикувам.

Трајко Вељаноски: Благодарам. 

Госпоѓа Затуроска Лилјана има реплика, повелете. 

Лилјана Затуроска:  Благодарам. 

Почитуван колега, и самие вие гледате и ви е сосема јасно дека веќе нема ефект од понатамошна дискусија во однос на вашата иницијатива да посегнете по највисокиот акт. Не барем после вчерашната дискусија, исцрпна дискусија на мојот колега Димовски, неговите аргументи почитуван колега се повеќе од доволен доказ за тоа кој згрешил, се разбира намерно,  доволен доказ кој го искористил законот и направил, замислете легална ама најкриминална приватизација и која беше вашата цел почитуван колега која сакавте да ја постигнете со оваа ваша интервенција во Уставот во Република Македонија. Почитуваниот Димовски сето ова го поткрепи почитуван колега со конкретни имиња на фирми, милионски суми кои што замислете испариле, а не знаеме каде испариле и сето ова колега аминувано од наповиканиот човек во тоа време, вашиот шеф Бранко Црвенковски кој што упорно сакате да го амнестирате.  Доволен доказ на она што вчера се случуваше почитуван колега, беше вашето напуштање на салата и со тоа покажавте колку сте немоќни да се спротивставите на сите тие вистини поткрепени, ќе повторам, со аргументи кои пред сета македонска јавност колегата Димовски ги обелодени. 

Немавте храброст почитуван колега ни еден од вас да се јавите за реплика и да дебатирате со сите аргументи кои што Димовски ги изнесе тука. И затоа почитуван колега, уште еднаш ќе повторам, нема ефект од понатамошна дискусија по однос на ова ваша иницијатива бидејќи сите ваши намери се веќе разобличени. 

Трајко Вељаноски: Благодарам. 

Господинот Георгиев Гордан има контра реплика, повелете.

Гордан Георгиев: Благодарам. 

Почитувана колешке Затуровска, мојата цел е иста со вашата. Велите што зборувал вчера Илија Димовски и дека дал многу факти и буквално не бомбардирал со факти. Ја слушав целата дискусија немојте да се грижите, тоа што повикува на луѓе кои што не се во салата и цело време спинува, тоа е во наравот, тоа не се менува, тоа е генетика, не знам што е. 

Ако имаме иста цел сите работи што ги зборува Илија Димовски, вие што ги зборувате, дајте да ги гласаме. И јас имам иста цел, се да е точно, јас да сум живеел во лаги и манипулации цело време, дали ќе изгласаме да ги казниме тие луѓе од тоа време. Ајде да ги изгласаме. Немаме иста цел затоа што јас ќе гласам, вие нема да гласате и лична е приказната, веќе не е на ниво на партија. Ќе се види во историјата на македонското гласање кој утре или кога ќе дојде ред гласал за, а кој против.

Трајко Вељаноски: Благодарам. 

Госпоѓа Пемова Весна има реплика, повелете.

Весна Пемова: Благодарам. 

Почитуван колега, биографијата на премиерот Никола Груевски е чиста и колку и да сакате вие почитуван колега со вашите бројни лаги  да го сменете тоа не можете да успеете. Сто пати слушаме како Груевски демек со еден потпис со ФЕСАЛ аражманот затворил 40 фабрики, па потоа ги редите сите фабрики што вие ги затворивте. Сите аранжмани со ММФ и со Светската банка за добивање на заем или кредит почитуван колега се условени со преструктуирање на загубарите. Вие ги создадовте загубарите, вие ги направивте првите листи на загубари и тоа во 1994 година. Вие прифативте тие загубари да се продадат или да се ликвидираат уште во 1995 година. Прво да се почне со 12, потоа со 25 и 40 загубари итн. Секоја подоцнежна влада на Република Македонија мораше да го почитува тоа што вие го договоривте со меѓународните институции. Секој иден министер за финансии морал во името на Владата да ги потпишува тие документи за Македонија да може да добие или кредит или заем како во случајот со ФЕСАЛ аранжманот. Но тие аранжмани не значеле неминовно затворање на одреден број на загубари. Во сите нив па и во оние што вие сте ги потпишале со ММФ и со Светската банка стои дека загубарите од дефинираната листа треба да се преструктуираат т.е. да се приватизираат, да се продадат на странски и стратешки инвеститор. Само доколку не се успее со тоа тогаш да се затвора. Никој не ви е виновен колега што вие не сте успеале да најдете стратешки инвеститори, туку ги затворивте сите загубари, сите фирми и фабрики, а работниците ги оставивте на улица. 

Значи да повторам колега, потпиувањето на аранжманите со ММФ и Светска банка од стрна на министрите за финансии не значи затварање на загубарите туку обврска тие да се приватизираат во одреден рок. Точно е дека господинот Груевски во својство на министер за финансии на Владата на Република Македонија го потпишал ФЕСАЛ 2 аранжманот за да се земе неопходниот заем и тоа во постком Македонија, но џабе тоа го критикувате, сосема ист таков договор има потпишано и вашиот министер за финансии господинот Таки Фити и тоа 1998 година. Тој документ можете слободно да го видите на сајтот на ММФ.

Трајко Вељаноски: Благодарам. 

Господинот Георгиев Гордан има контра реплика, повелете.

Гордан Георгиев: Благодарам. 

Колеги гледам дека има уште 4-5 луѓе за реплика, навистина нема поента, сега сите го кажувате истото и нема да ме навлечете зошто јас немам потреба да влегувам во оваа дебата. Ако не ми верувате дека мојот став е принципиелен и чесен не можам да ви помогнам. Бидејќи не ми верувате јас  повикувам ајде да дозволиме ова независно судство во времето на Никола Груевски да одлучува за сите овие луѓе што ги викате вие. Да не зборувам за говорница. Јас имам можеби субјективно чувство или субјективни факти, делите манипулации со факти, дека Никола Груевски е кабает на темата приватизација. Вие велите Бранко Црвенковски. И сега бидејќи не можеме да се рабереме и бидејќи само се препукуваме јас велам ајде да гласаме и вие и ние. Вие велите не гласаме. Е сега кој е кабает јас и целата пратеничка група или вие и Никола Груевски и жал ми е што ја сведувате дебатата на непримерни документи. Тоа не можам да ви помогнам.

Трајко Вељаноски: Благодарам. 

Госпоѓица Лашкоска Ане има реплика, повелете.

Ане Лашкоска:  Благодарам. 

Почитуван колега Георгиев по втор пат во ова Собрание си дозволувате да зборувате работи кои што не ги познавате односно се впуштате да зборувате за Прилеп, прилепското стопанство, па денес си дозволивте да зборувате за земјиштето во нашата општина. Најверојатно денес сте си ставиле добра маска на лицето бидејќи ви паднала тешка задача, односно да одиграте една тешка улога, односно да кажувате лаги и невистини односно да зборувате за работи кои не ги знате. Впрочем вие сте политичар од скоро време па најверојатно мора да зборувате по кажувањата на други. 

Колега, вашата партија Прилеп од втор по индустрија развиен град во бивша Југославија го клекна на колена. Затворивте се што можеше да се затвори и ни оставивте споменици од бетон. Споменици кои што за жал секојдневно не потсетуваат на вас. И затоа после ова ваше излагање овде ве повикувам и вас и претставнции на вашата партија да дојдете во Прилеп и да се сретнете со луѓето и нивните деца со луѓето кои работеа во Центро промет, во ЗИК Прилеп, во Билјана, Партизанка, во Солидност, во Димче Бањарот, Политекст, Ритекс, односно фирмите во Прилеп кои ги затворивте вие со вашите донесени закони, не можат да се добројат. И сакав да ве прашам да не случајно знаете како Микрон Течи од кој човек е купена за 2 илјади евра, а проценета е на          2 милиони евра. Нека ви каже колегата чија сопственост е оваа фирма. Си дозволивте да говорите и за земјиштето во Прилеп. Еве го повикувам колегата Сугарески нека ви каже во чија сопственост е земјиштето во Прилеп. На кој ваш челник во нашиот град и дали тој човек е еден од најбогатите граѓани на Прилеп. 

На крај го споменавте Мермерниот комбинат во Прилеп. И тука беше кажана една лага и само за ваша информација да ви кажам, Мермерниот комбинат во Прилеп беше продаден на берза, акциите си ги продаваа вработените и тоа по рекордни 600 марки од акција во тоа време. И затоа ве молам немојте да пласирате лаги. И јас и прилепчани ја знаеме вистината за мојот град. Благодарам. 

Трајко Вељаноски: Благодарам. 

Господинот Георгиев Гордан има контра реплика, повелете.

Гордан Георгиев: Благодарам. 

Колешке Лашкоска, ќе покаже времето, еве и вие сте прв мандат овде и јас сум прв мандат овде во ова Собрание, не очекував таков напад непринципиелен, но во ред, дали ќе се согласите дека од 1998 до 2002 година за Прилеп говорам конкретно дека се отворени сите стечајни постапки. Од 1998 до 2002 година, ќе се согласиме или не.?Не велите, во ред. Јас велам да. Ајде да гласаме заедно јас и вие за да го смениме Уставот и да овозможиме да видиме кој од нас е во право. Јас ќе гласам за, вие ќе гласате против. Тоа е разликата. Вие ќе одите кај прилепчани да им кажувате, ја ќе кажам дека вие сте гласле против она што декларативно го кажувате. 

Трајко Вељаноски: Благодарам. 

Госпоѓа Анова  Сузана има реплика, повелете.

Сузана Анова: Благодарам. 

Почитуван колега, денешното ваше говорење е искрено кажано еден толку лош обид да се оградите од сите оние работи кои вчера беа изнесени. Вашето говорење се карактеризираше можам да кажам со ред невистина, ред шпекулации, но ништо вистинито не кажавте бидејќи за разлика од вас колегата Илија Димовски вчера се повикуваше на оригинални и официјални документи кои што не ги коментираше, туку ги читаше. Вие само се обидовте да дискретирате некои лица од нашите редови. Но добро, тоа ви служи на честа, тоа ви е стилот. Се обидовте  вие како новата генерација во СДСМ да се оградите од случувањата во минатото  и не повикувате заедно бидејќи не сме учествувале во тие процеси, заедно да го решиме проблемот од минатото односно да го подржиме овој закон. иако сте припадници на новата генерација во СДСМ покажавте   и докажавте до сега дека навистина не сте научиле ништо од грешките и нечесните закони кои што беа донесувани од вашите претходници и повторно во собраниската сала поднесувате предлози кои што се подеднакво нечесни како и тие што ги поднесуваа во минатото, ги донесуваа и се случуваше тоа што се случуваше. И вие со вашиот предлог воопшто не се осврнавте на негова законска  правна издржаност. Можете да се смеете колку сакате со вашата колешка, но вистината е дека удирате на темелните вредности на државата, на Уставот на Република Македонија, во членот 8 алинеја 3 каде што се гарантира правната сигурност на граѓаните. Вие им нудите правна несигурност. Спротивно ви е на членот 14 од Уставот на Република Македонија - забрана за ретроактивно дејство на законот. Членовите 50 и 54 се обидувате да го релативизирате граѓанските права и слободи, гаранциите за слободата и правата на граѓаните. Удирате не темелите на македонското казнено право, на начелото на законитост и примената на поблагиот закон. Говорите дека се обидуваме да го гасиме пожарот. 

Почитуван колега вас огнот на вистина кој што вчера го запали колегата Илија Димовски ве изгоре и вашиот претседател Бранко Црвенковски и олигарсите и сите во вашите редови. Но за жал и новата генерација на СДСМ. 

Трајко Вељаноски: Благодарам.

Господинот Георгиев Гордан има контра реплика, повелете.

Гордан Георгиев: Колешке, ова  се навистина несериозни дебати. Знаете како јас зборував 20 минути, не знам колку, вие читате сум бил нечесен, сум бил не знам што. Не знам како да ви објаснам дека треба да разговараме со минимум некаква морална платформа, со минимум аргумент, а бидејќи во ова Собрание одамна дебата или оганот како што би сакале да решете вие на аргументите е потиснат или угушен. Ние бараме, еве ги аргументите наши, еве ги аргументите ваши да ги ставиме под неумоливата стручност и спремност и црвстина на законот или Уставот. Тоа го бараме ние. Имало криминал, вие викате немало, имало во наше време, во ваше време дајте да гласаме. Вие нема да гласате. Тоа е разликата меѓу мене и вас. Колку сакате може да плукате од говорница. Прво јас не можам да тоа ниво да се спуштам, не можам да ве навредам бидејќи немам причина да ве навредам лично. Ама кога ќе гласаме, јас ќе гласам за, вие ќе гласате против. Тоа суштинска дистикнација меѓу мене и вас и другите колешки.

Трајко Вељаноски: Благодарам.

Господинот Пачемски Миле има реплика, повелете.

Миле Пачемски: Благодарам претседателе.

Почитуван колега Георгиев, народот вели дека политиката е вештина, политиката е умешност тоа што е црно да го направи бело, а тоа што бело да го направите црно. Во таа насока иако целиот македонски народ знаеше дека во периодот 1994-1998 година кога имаше еднопартиски Парламент кога имавте Парламент без опозицијата и период во кој што се изврши  90% од целата приватизација во Република Македонија. Сепак и покрај тие аргументи вие сакате да работите да ги извртите наопаку. Меѓутоа се разбира вие како млад воопшто немате вина за она што се случувало во тој период, но сепак како припадник на таа политичка партија сакате работите да ги искривите. 

Вчера колегата Илија Димовски имаше една добра изрека, а тоа ако народот не знае кои се тие што се нафатирани од таа криминална приватизација погледнете ги денеска фирмите и олигарсите, односно газдите на тие фирми. Погледнете ги кои се газдите на Макпетрол, на Фершпед, на Пивара, на Комерцијална банка, на Европа итн. Од тие фирми нивните газди се  на вашата политичка опција. 

Инаку причината за мојата реплика господине Георгиев беше тоа што во   вашата дискусија истакнавте неколку градови во Источна Македонија меѓу кои што беше и Берово и Виница, Пехчево, Делчево. Доаѓам од тоа место и најдобро ги знам работите како тие фирми таму се приватизираа. Еве ќе ви кажам дека во Берово најголем од тие приавтизации  и тоа ќе ги спомнам по име и презиме, тоа фирмата АТШ, шпедитерска фирма која што се бавеше со превоз, која што беше бренд не само во Македонија туку и во  цела Југославија, имаше стотици камиони, автобуси. Таа фирма се приватизираше во ваше време, односно во времето на Бранко Црвенковски. Денеска од таа фирма ништо не остана.  Понатаму беше фирмата МЗТ Скопје, работна единица пумпи во Берово, фирма која  пропадна беше Исхрана, понатаму Беровчанка,текстилна фабрика, пропадна хотелот Македонија, единствениот хотел што го имавме во тоа време, пропадна градежната фирма Пелагонија. Како најнов пример за пропаѓање е фирмата Огражден, тоа е дрвен комбинат во кој што работеа преку 250 работници и кои што од тоа време да се приватизира и еве до ден денеска гледаме дека сопственик на таа фирма е Комерцијална банка, по разни модели, разни акции итн. и таа фирма денеска пропадна. Така да денеска градот Берово поради таа криминална приватизација има најголема стапка на невработеност. Таа изнесува точно 45%. Времето не ми дозволува да зборувам и за Пехчево и таму ги знам фирмите и за другите градови.

Трајко Вељаноски: Благодарам.

Господинот Георгиев Гордан има контра реплика, повелете.

Гордан Георгиев: Колега Пачемски, вие сте четврти или петти репликант и јас очекував барем еден од вас, искрено очекував од вас  дека ќе се согласиме дека имаме заедничка приказна овде. Дека имаме, можеби прв пат после година дена или не знам колку основа за заедничка платоформа и за заеднички консензус. Вие наведувате фирми од Берово, Пехчево. Еве јас на добра волја ви велам дека сте во право. Зошто не сакате да гласате заеднички. Никој од вас не сака   зошто нема да гласате. Не може блеф или не знам каква причина да биде вистинската причина за ова. ние бараме еднаквост на граѓаните пред законот, темелна вредност на Уставот. Еднаковост пред законот и за претседателот на СДСМ Бранко Црвенковски и за лицето Никола Груевски. Имаме храброст да го направите тоа? Ние имаме. Нова генерација, викате не сум имал вина за приватизација. Можеби не сум имал јас во тоа време. Ќе имам вина сега ако не гласам. За жал вие ќе бидете тие  што ќе гласате против и ќе содржите севкупната логика на ова бегање од темата како од крст која што ви ја поставува Никола Груевски бидејќи во суштина е влезен до колена, до лакти во приказната околу приватизација.

Трајко Вељаноски: Благодарам.

Господа пратеници, се извинувам господине Величковски, имаше едно правило кога пратениците од иста пратеничка група да не реплицираат и на тоа правило се придржуваме. Има едно правило исто така како  што е прдлагачот, не може еден предлагач на друг да си реплицира сам на себе. На пример предлагачот пратеник сам на себе. Во овој момент овдека има пријавено двајца пратеници кои се предлагачи заедно со истиот пратеник што збореше. Како сега ние тоа правило ќе го прекршуваме, да предлагач на самиот предлагач си реплицира. Можете вие да продолжите, нема проблем, ќе ви дадм реплика и на другиот пратеник и утре и задутре, само водете сметка дека го трошиме нашето време, но највеќе што трошиме се парите на граѓаните.  Тоа е многу битно затоа што мислам дека не е коректно на таа страна, особено за оваа точка кога можеше секој пратеник неограничено да збори. И господинот  Величковски Ивон имаше, неограничено да збори. Дали сааат два, три, пет, тоа  право си го искористи и господинот Мисовски Горан исто така. Еве влезе заменик координатор се пријави одма за процедурално да објасни. Еве процедурално и господинот Китаноски Илија. Продолжете понатаму граѓаните најдобро можат да ценат  и ќе ценат потоа, кој и како ги злоупотребува одредено право за што му е дадено овде, наместо да го употребува тој ги злоупотребува. Но многу жално е кога го злоупотребува на штета на  граѓаните и на штета од  средства на граѓаните на Република Македонија. 

Продолжете понатаму, со среќа нека ви е. Јас  ќе гледам колку можам во рамките   на Деловникот да се осврнувам, во рамките на Деловникот одредени права што ги има некој да му ги дадам, а вие продолжете со злоупотреба на одредени права што во се дадени. 

Кој е пријавен за реплика, кој е пријавен за процедурално? Господинот Горан Мисовски и дава ред на госпоѓа Весна Бендевска за процедурално.

Госпоѓа Бендевска Весна има збор процедурално, повелете.

Весна Бендевска: Благодарам претседателе.

Јас ќе ве замолам да ми цитирате кој е членот од Деловникот на кого се повикувавте во вашето толкување на дебатата околу предложените измени на Уставот што доаѓаат од страна на опозиционите пратенички групи, ќе ве замолам. Во спротивно до колку не  можете да го најдете, а не можете да го најдете бидејќи таков член не постои, тогаш ќе мора да констатираме дека единствениот што врши манипулација и злоупотреба на Деловникот сте токму вие. Значи овој Деловник предвидува неограничена дебата на вака важниа точка и тука е неспорно и затоа вчера не го искористивме правото на процедурална забелешка кога токму пратеници од ВМРО ДПМНЕ говореа по повеќе од час време. Тоа е сосема легитимно. И не ни смета. Затоа никој не беше опоменат дури ни кога излегуваше од рамките од она што значи тема на дебата. Меѓутоа слободата на говор мора да се почитува во ова Собрание со цел да добиеме квалитетна дебата. Затоа уште еднаш ве замолувам со нервозни реакции не придонесувате, верувајте на квалитетна работа и дебата.

Вчера имавме класичен пример на говор на омраза. Не ни сметаше. Единствено што сметавме дека треба да го направиме да го бојкотираме говорот на омраза кој   за жал, госпоѓата заменик претседател не го санкционираше и тоа  остане на начинот на кој таа ја водеше дебата.

Ве молам прочитајте те го членот ако постои, ако не дозволете на секој што има право да се вклучи во дебатата се пријавил за збор, чувстува потреба да ги искористи институтот  реплика, кој согласно овој Деловник  не значи само критика на нечиј став, туку и дополнување на нечиј став. Ве молам дозволете да не манипулирате со јавноста. Трет ден тече оваа дебата, а треба да тече онолку додека не се изцрпат сите пријавени за збор. 

Трајко Вељаноски:  Благодарам.

Ве молам да дадам објаснување, јас кажав дека постои правила, има пишани правила..., госпоѓа Бендевска Весна, ве молам сослушајте ме. Јас внимателно ве слушав цело време и сакам да ме сослушате, поради тоа што ме прашавте и барате одговор. 

Има правила кои се пишани  и непишани. Непишаните правила се оние кога ќе се договарат лицата кои што се учесници во тој одреден процес. Јас и пред два дена кажав не започнува светот и овдека Собранието со вас и со координарот на пратеничката група на СДСМ, претходно господинот Игор Ивановски. Тие правила се применуваат, не дофрлувајте од место, бидете културни, тие правила се применуваат по овој Деловник кој што ние на претходниот парламентарен состав го договоривме и тоа се применуваше и во претходниот и во сегашниот. Јас затоа му укажав на господинот Ивон Величковски  и другиот пратеник кој што е пријавен за реплика  не дека нема да им дадам реплика, јас само укажав да го почитуваме тоа непишано правило. Ако вие сакате  непишано правило не го почитувате, да го злоупотребите во  оставам на ваша совест. Не ви реков дека нема да ви дадам. Јас ви реков само на ваша совест останува. Ова е трет ден за една точка од дневниот ред и сакам да се почитува некое правило кое што не е пишано и што е нешто договорено.  Ако вие сакате да ги почитувате ќе го почитувам, ако не не го почитувајте ќе трошиме и парите и времето на граѓаните на Република Македонија и ќе продолжиме понатаму.

Господинот Илија Китановски бара процедурално, гледам претходно беше пријавен за  реплика. 

Првин процедурално, па господинот Мисовски Горан процедурално и ќе продолжиме понатаму.

Повелете господине Илија Китановски.

Илија Китановски: Благодарам претседателе.
Нема потреба од нервози, се гледа мислам кој е нервозен и кој нервозно реагира. 

Прво сакам да го констатирам она што претходно и сами го кажавте господине претседателе дека навистина овде не се работи за примена на Деловникот, туку за принцип кој  што сме применувале до сега во изминативе 10-15 години и кој што е договорен со останатите пратенички групи. Но во ред, ако инстистираат така нема проблем. Значи воопшто не се плашиме од тоа  дали сами ќе се реплицираат едни на други, дали ќе се надополнуваат или се критикуваат предлагачи на ист закон. од  наша страна тука нема забелешка. 

Сакам само уште еднаш да констатирам дека ако веќе колешката Бендевска ги цитира Деловникот нека го прочита членот 89 и нека кажува и нека не лаже дека во членот 89 се вели дека кога пратеникот се јавува за реплика може и да го дополни пратеникот на кој што му реплицира. Тоа не го пишува во новиот Деловник, ако има стар ќе ви го дадам, ама ова е новиот и во него пишува вака -  на  пратеникот кој побарал збор да исправи неточно пренесен навод или навод што предизвикал недоразбирање претседателот ќе му даде збор, реплика итн. Значи нема надолнување  ако веќе се држиме до формалната страна. 

Инаку  што се однесува во случајов ако истиов предлагач, двајца предлагачи на исти закон, едниот неточно зборувал или предизвикал недоразбирање, па сега овој другиот ќе ги надополнува. Може и така, веројатно не се доволно усогласени па треба да се дополнуваат со реплики иако сте заедно предлачи на уставни измени во случајов.

Трајко Вељаноски: Благодарам.

Господинот  Мисовски Горан има процедурално, повелете.

Првин процедурално, па потоа реплика.

Горан Мисовски: Благодарам претседателе.

Јас се извинувам што е така поставена говорницата морам да ви свртам грб, но навистина не е коректно од ваша страна вие да говорите за пишани и непишани правила. 

Прво немате морално право, еве се извинувам, ама директно на вас е упатена оваа забелешка. Согласно Деловникот поднесени закони од опозиција не го ставате на седница. Значи  тука не се работи за непишано правило или некаков договор. Пишано согласно Деловникот, вие го прекршивте и не го ставивте законите. 

Второ, претседателе мислам дека не е во ред целиот гнев за она што вчера го направи Илија Димовски и говорот на омраза, вие тогаш ја напуштивте седницата, целиот гнев да го насочите кон опозицијата. Јас жалам  што во овој момент некој нема  контрола врз пратеничката група на ВМРО ДПМНЕ. но исто така мислам дека е коректно од ваша страна барем да ги  кренете гласот  за нарачани текстови дека пратениците 20 илјади дневно од Центарот за комуникации. Еднаш во интерес на граѓаните нас да не заштитите, нашиот дигнитет  на пратеници да ги заштитите. Да кренете глас претседателе против ваквите текстови. Овие текстови се насочени кон вас лично и кон нас како пратеници. Пратениците во една ваква сериозна дебата кога треба да говориме дали постои можност да се отвори уставната можност да расправаме кој тоа ја направи приватизацијата и транзицијата во Република Македонија, доаѓаат нарачани текстови од Центарот за комуникации, таканаречен за лаги, навистина  мислам не сте коректни денес. 

Еве јас претседателе во знак на  протест затоа што сакате да ја загушите дебатата во ова Собрание, ќе се откажам од репликата.

Трајко Вељаноски: Благодарам.
Се надевам и  другиот пратеник? Не тој е упорен. Некои пратеници заслужуваат одговор, мислам дека во конкретниов случај мислам дека не ни заслужува одговор. 

Господинот Величковски Ивон како предлагач на уставни измени му реплицира на господинот Гордан Георгиев како предлагач на уставни измени, повелете трите минути да ги искористите. 

Ивон Величковски: Благодарам претседателе. 

Доколку немавте претходно интервенција на моето пријавување, ќе видевте дека станува збор за исправка за еден навод кој што господинот Ѓорѓиевски го изнесе, со кој мислам дека не се согласувам заради објективната состојба. Тој рече дека господинот Груевски е премиер, министер 10 години, јас морам да го корегирам, тој е 13 години министер и премиер, господине Ѓорѓиев навистина ме предизвикавте согласно член 89 став 1 од Деловникот за работа на Собранието да корегирам и за жал сега ме потикнавте господине претседателе да ја искористам оваа можност да укажам токму на една зачмаеност која што и оваа собраниска расправа ја покажува, зачмаеност на духот и на матрицата која што ја манифестира ова Собрание во моментов. 

Знаете наутро кога ќе дојдеме овде, има освежувачи кои треба да го освежат воздухот. Но ние со нашите дискусии очигледно овдека ја задржуваме миризбата на застоеното во политиката во матрицата на граѓаните на Република Македонија и ние придонесуваме кон тоа. И мислам дека тука не ја оправдуваме својата функција. 

Еве едно освежување што дојде овде, гледам провладиното мнозинство, сака да го поддржи и тука очигледно господине Горгиев не помага никаков освежувач. Тоа е прашње на кое што поддржувачите на човекот што 13 години е власт во Република Македонија имаат потреба да го одржат и затоа ќе избегнат, да ви реплицира во точки кои што се многу интересни која ја допираат приватизацијата, последиците од неа и нашето намигнување како што кажавте во вашето излагње ако не се лажам, нашето намигнување кон исток, додека цело време бараме да одиме кон Запад. Ова беше една многу вистинска поента бис е согласил со вас, апсолутно ја поддржувам вашата теза, всушност на овој предлог кој доаѓа како предлог на новата генерација, токму новата генерација или тн., нов бран во ВМРО ДПМНЕ очигледно нема сила, храброст и можност да одговори. Уште повеќе тие не сакаат да го ослободат практично бизнисот од зависноста и клиентелизмот и заради тоа не сакам да ги повтарам тезите во моето излагање кое што беше многу пократко од излагањата на владиното мнозинство. Само би сакал уште еднаш да го имаме во предвид фактот дека на овој начин треба да укажеме дека 13-те години власт на ВМРО ДПМНЕ, тука правам симбиоза заедно и со мандатот на првата влада на Република Македонија се доволен период во кој власта имала можност да ги корегира грешките од приватизацијата, а бидејќи тоа не е така, ние како опозиција имаме и сила и храброст тоа да го поддржиме. Ви благодарам и се надевам дека се задржав на деловничката процедура, господине претседателе. 

Трајко Вељаноски: Благодарам. 
Предлагачот пратеникот Гордан Горгиев има контра реплика на предлгачот, пратеникот Ивон Величковски, повелете. 

Гордан Горгиев:  Почитуван претседателе,

Почитуван колега Величковски, јас се извинувам за мојата фалична фактографија, кажувајќи дека не се десет, т.е. дека се 13 години. Ви благодарам за вашата поучна дидактичка порака, ќе имам предвид. Но, тоа почитуван колега ништо не менува. Ние можеме да му ги простиме трите години на Никола Груевски, но граѓаните, оние луѓе што останаа без работа, што останаа без пари, што целосо уништување на средната класа заради потписот на Никола Груевски не можат да му го простат. Но, ние и вие колега со овие другиве колеги очигледно дека не сакаат да го поддржат нашиот предлог, можеме да исправиме една сериозна историска неправда. За тоа се залагаме денешниот ден, вчера, завчера и утре. Дајте заеднички да ја исправиме оваа историска неправда и да водиме кој се правел криминали во приватизацијата и да имаме и морал и фактичка сатисвакција за сите. Благодарам. 

Трајко Вељаноски: Благодарам. 

Реплика има господинот Илија Китановски, повелете. 

Илија Китановски:  Благодарам господине претседателе. 

Почитуван колега Горгиев, вие навистина верувате во тоа што го верувате, внимателно ве следев, се трудевте да не уверите дека верувате во тоа што го зборувате. Јас не ви верувам, не ви верувам дека верувате во тоа што го зборувате, затоа што не возможно е млад, интелегентен човек да верува во тоа, дека во приватизацијата криминалната, бандитската приватизција со закон  е извршена во Република Македонија, не, ја спроведе Бранко Црвенковски и неговите пајташи. Па тоа 99% во секоја анкета граѓаните ќе ви го кажат, правите анкети, проверете си. Свртете 100 телефони, од 100 граѓани 99 ќе ги во кажат тоа. Значи, жално е вие тоа да го кажувате и да не убедувате дека сте уверени во тоа што го зборувате. Знаете што е целта на целата оваа иницијатива за измена на Уставот? Целта е Бранмко Црвенковски да си ги измие рацете како Понтие Пилот што ги измил рацете кога го осудил Исус Христус на смрт. Му потуриле вода, ги измил рацете, сега вие му потурате вода на Бранко да ги измие рацете од криминалната приватизација. Ќе ви кажам зошто. Не е проблем пратеничката група на ВМРО ДПМНЕ да ги гласа измените на Уставот. Нема ништо да се промени, ниту ќе го поправиме гревот што БЦ и СДСМ го нанесе на македонските граѓани со тоа. Знаете зошто? Затоа што со закон беше спроведена приватизацијата, а Законот беше криминален и бандитски и авторско дело на Бранко Црвенковски и Јане Миљовски. Значи, со авторски печат. Разбирате, имаат луѓето право на патент, тој е нивни закон, низ нивни изум и единствен во светот. Значи, не е воопшто релевантно тоа што ќе донесеме ние измени на Уставот и со тоа демек ќе овозможиме да се исправат неправдите од приватизацијата. Знаете зошто не е можно? Затоа што Законот содржеше концесии, менаџерските тимови да ги откупеле претпријатијата. Па требаше тие 10% да уплатат од проценетата вредност за големите претпријатија, 20% за средните. Немсто свежи пари повеќето се прифаќаа дури и интерните акции. Така се приватизираа скопска Пивара, Фершпед, Македонијај турист и тн. Значи, со ова се допушти да се плаќаат претпријатијата и таа никаква вредност, значи десетоструко намалена да се плаќа со пари од самите претпријатија. Никој од дома од тие менаџери, или од заштеди не донесе пари за да внесе свежи пари во македонската приватизација. И „платената“ приватизација што требаше да биде обезбеди само 3% од проценетата вредност на капиталот, безплатен трансфер на сопственоста од општествена, државна, од сопственост на сите граѓани на 100 олигарси. Тоа Законот го овозможи. И никаква промена на Уставот. И никакви промени на Уставот не можат да го вратат тоа, бидејќи законот таков беше и по закон е спроведено тоа. А, законот е авторско дело на Бранко Црвенковски. 

И уште една неправда сакам да исправам. Значи, уште една неправда сакам да ја исправам што овде неколку пати ја повторивте, а денес гледам не ја кажувате. Никола Кљусев не го спомнувајте. Значи, Владата на Никола Кљусев падна во 1992 година и нема врска ниту со Законот за приватизација. Тоа е чисто авторско дело на Бранко Црвенковски. 

Светлана Јакимовска: Благодарам. 

Контра реплика има господинот Гордан Горгиев, повелете. 

Гордан Горгиев: Можете колку сакате да зборувате нема да го испере целиот процес на прење мозоци. Почитуван колега Китановски, јас нема да разговарам околу вашата фактографија бидејќи, ако сакате да ги соочиме моите тези, или моите бројки и вашите бројки, можеме да ги соочиме само на еден начин, преку гласање за. Но, само кратко ќе се задржам на еден дел кој што го кажавте, многу беше симптоматичен, а сите анкети го покажуваат тоа. Токму тоа беше мојата главна теза, дека со вашата гнасна гебелсовска кампања против Бранко Црвенковски и СДСМ направивте сериозен раздор во народот на Република Македонија. Направивте сериозни поделби дека измислувате црни ѓаволи а кога ќе дојде времето за гласање не сакате тоа да го направите. Многу едноставно, токму тоа знам, центарот за лаги и манипулации се базира само на промена на рејтингот и на анкетите. Тоа ве интересира. Ако треба заради тоа некој човек да стане најцрниот ѓавол, јас знаете што можам со кампањи и со пари да направам за било кој од вас? Што сакате може. Ќе направам од вас нешто што не сте. За жал, така е. 

Светлана Јакимовска: Благодарам. 

За реплика е пријавен господинот Ѓорѓи Коџабашиев, повелете.

Ѓорѓи Коџабашиев:  Благодарам потпретседателке.

Почитуван колега Гордан Ѓорѓиев, со половина од вашиот говор во вашата дискусија го величевте ликот и делото на Бранко Црвенковски, а другата половина од вашиот говор се потрудивте со другата половина од говорот се потрудивте да го оцрните ликот и делото на премиерот Никола Груевски. Веќе три дена се води дискусија по оваа точка со која сакате да ја извртите реалноста што и се случи на Република Македонија додека СДСМ беше на власт. Криминалната приватизација беше генератор на зголемување на невработеноста, криминалната приватизација беше генератор за зголемување на сиромаштијата во Република Македонија. 

Почитуван колега, со Предлог законот овој предлог закон е политички мотивиран и правно не ви е аргументиран. Оваа измена на Уставот што ја предлагате и сами знаете дека е невозможно да се спроведе бидејќи и да ја изгласаме не можат да се обезбедат докази за посочените кривични дела. Поминаа веќе 20 години од почетокот на транзицијата, не постојат никакви акти, финансиски документи со кои може да се докаже нешто. Да ве прашам нешто? Чувате ли вие лично дома документи за платени сметки, вода, струја, од периодот од пред 20 години? Како ќе поведете некое дело во кое сте оштетени, ако немате такви документи. Значи, го предлагате овој закон со една единствена цел повторно да ги изманипулирате граѓаните на Република Македонија дека СДСМ е државотворна партија и дека нема никаква врска иако е генераторот на големата сиромаштија и невработеноста во Република Македонија. Благодарам. 

Светлана Јакимовска: Благодарам. 

Контра реплика господинот Гордан Горгиев, повелете. 

Гордан Горгиев:  Само една исправка. Значи не предлагаме, значи поведуваме иницијатива за измена на Уставот, највисокиот политичко-правен акт во секоја држава, акт кој што ако се има политичка волја можеме чуда да напрвиме. Ако велиме, повторно ви кажувам, сега јас не знам колку пати треба да го повторам тоа дека не го бранам Бранко Црвенковски. Напротив, со ова, со гласањето што ќе го правиме ако гласате и вие за, и ако се точни вашите аргументи и вашите факти што ги зборувате на оваа говорница, не одбранлива е позицијата на Бранко Црвенковски. Ако јас лажам за Никола Груевски, дека е потписник и најголемиот гробар на македонската економија, тогаш нем ништо да се евидентира, или материјализира во измените на Уставот. Вие ќе гласате против, ние ќе гласаме за. Ние сме за расчистување, вие не сте. Ние ја немаме мувата на капата, вие имате мува на капата. 

Светлана Јакимовска: Благодарам. 

Има збор господинот Голубчо Ангелов, повелете. 

Голубчо Ангелов: Благодарам потпретседателке. 

Почитувани колеги пратеници, причината за изменувањето во делот на Уставот на Република Македонија е со цел да се обезбеди повратно, или ретроактивно дејство на законите со кои се уредува кривичото гонење и извршувањето на казните за делата сторени во процесот на приватизација или трансформација на општествениот и државен капитал во Република Македонија. Значи, да повторам и да сепотсетиме. Сакаме да обезбедиме со овие предлог измени да се обезбеди апсолутна незастареност на кривичните дела сторени во процесот на приватизацијата на општествениот или државниот капитал во Република Македонија. И, во тој дел ретроактивното дејство би се однесувало само за тие дела без можност за воведување на нови кривични дела, или зголемување на висината на казната. 

Почитувани колеги, на тој начин гласајќи за предложените измени ќе овозможите да дојде до расчистување на сомневањата за постоење на криминални дејствија и дејанија за казнување на сторителите на истите тие кривични дела и во една соодветна судска постапка да се обелодени вистината. Само на тој начин ќе си помогнеме за тоа кој е виновен за начинот на кој начин е спроведена приватизацијата во Република Македонија и ќе оневозможиме понатаму посебно кај најекспонираните политички партии во Република Македонија да има простор за етикетирања кои се недокажани. Ако во целиот изминат период од незвисноста на Република Македонија до денес постојао се присутни меѓусебните обвинувања. За криминал во процесот на приватизацијата иако до сега се остануваше на реторички обвинувања и дискредитации што секако не е добро без било какви кривични постапки и судски разрешници,  а многу често изговор беше, или алиби застареноста на кривичните дела кои се сторени во тој процес на приватизација. Еве, со овие предлог измени таквата пречка за соочување со реалноста се надминува. Покажете дека сте за расчистување на работите до крај и секој, потенцирам и секој поединец кој  го прекршил Законот во било кое време и на било кој начин и на незаконит начин учествувал во процесот на приватизација на било кој субјект во Република Македонија да се соочи со правдата. Еве ви одлична прилика да докажете дека апсолутно како партија немате грев во приватизациите на ОКТА, Телеком, Национална платежна картичка и да не набројувам. Еве ви одлична прилика почитувани колеги пратеници од ВМРО ДПМНЕ и владеачкиот влог да докажете дека не носите на душа 40 илјади работници кои благодарение на потписот на вашиот лидер останаа без работа. Само со ФЕСЕЛ 2 аранжманот и со потписот на Груевски како министер за финансии во многу фирми во Република Македонија, беше отворен стечај, или истите беа ликвидирани. Кога Груевски го стави потписот,директор на најголем дел од тие фирми, директори на најголем дел од тие фирми беа ваши партиски војници, или истакнати членови на ВМРО ДПМНЕ. Ајде да видиме кој е најодговорен за раскрчмувањето на капиталот во тие фирми и создавањето на армија невработени луѓе. Ајде да ј исправиме неправдата која е нанесена врз вработените од Југохром, нити помалу, ниту повеќе 1900 работници, човечки судбини, кожара ДОЕЛ 1900 работници, Астибо 1750 работници, Макдонка ткаенини 1050 работници, ФАС 11 Октомври 1200 работници. Ајде да ја испрвиме неправдата која беше нанесена врз работниците од фирмите во градот од кој што доаѓам. Зборувам за делчевските фирми. Да ја исправиме неправдата нанесена врз 120 работници од технозавод Делчево, 100 работници од Југотутун Делчево, 20 работници од Агросервис Делчево, 115 работници од Илинден Делчево, 120 Пирин Делчево, 172 работника од ЗИК Сандански Делчево, 450 работници од Гобленка Делчево, 140 работника од Автотранспортното претпријатие Полет Делчево. Значи, ако некој пишуваше и забележуваше некаде станува зботр за некаде околу 1200 човечки судбини. Со име и презиме колега Димовски. 

Почитувани колеги, верувам дека и колегата Пачемски и мене и граѓаните на Берово, а посебно работниците кои останаа без работа во тој период од Беровчанка, од Бетекс, од Металски Завод Тито, од ЗИК Малеш, Шливка, од Огражден Берово, од Берово транс, од Стоковна куќа, ги интерсира да видиме што се случи со сите тие фирми. Сите тие фирми граѓаните ги чувствуваа за свои, во таков систем и живеевме. Еве, за волја на вистината јас го поканувам, верувам дека веќе е пријавен за реплика гледам, мојот колега од Делчево, да каже дали ја зборувам вистината, дали е така, дали е вистина дека сите тие луѓе останаа без работа со потписот на вашиот лидер Никола Груевски. Е па ако години, почитувани колеги, ја труевте македонската јавност, на трибини, во дебати, во изјави, во кампањи, за криминалната приватизација во Република Македонија, за бандитската приватизација како што вели господинот Китаноски, за направено злосторство против човештвото осмелете се и гласајте за предложените измени. И да немема повеќе простор за конфликтна општествена клима. Зошто сега одеднаш не ми е јасно го оспорувате предлогот од правна гледна точка. Потребна е политичка волја. Од вас зависи се. Дозволете да се надминат вербалните обвинувања и дискредитации и еве да се премине конечно на судски разрешници. Граѓаните го очекуваат тоа од вас најповеќе, вклучително највеќе најпогодените, жртвите на транзицијата и луѓето што во тој временски период останаа без работа. Ако приватизацијата е злосторство против човештвото, тоа злосторство не смее да застари и ние сме за тоа злосторствата против човештвата направени да не смеат да застанат. Да видиме за што сте вие и не случајно ги предлагаме измените. Вие сте на потег, од вашето гласање зависи дали сте за задоволување на правдата или не. Негласањето, недавањето подршка на овој предлог значи дека штитите нечии интереси и дека едно зборувате друго правите. Немате право и не може да ви биде алиби правната издржанот на предлогот иако гледам два дена се мачите да не убедите и нас и граѓаните дека еве немало докази, дека прилично време поминало, се повикувате на застареност и не знам што. Потребна ви е само смелост и храброст, вклучително и политичка волја. Ако гласате за предложените измени и се оди до крај во јавноста нема да можат да се дават произволни партиски процени за овој процес. Како што до сега всушност беше. Еве можност во легитимна постапка да се проверат сомнежите. Директно ви се нуди законска рамка на транспарентен начин да се направи контрола на продажбата и трансформацијата на државниот имот. Ако не гласате за предлогот, а од дебатата се поочигледно е дека немате намера да гласате, немојте повеќе приватизацијата да ја користите за ваше покритие за неуспешните економски политики кои ги спроведувате во Република Македонија, немојте да ја користите за покритие на високата стапка на невработеност, немојте да ја користит за покритие на високата стапка на сиромаштија. Нема да можете да го правите повеќе тоа заради тоа што таа прикаска повеќе кај граѓаните не ви поминува. Ако не дадете подршка на предложените измени на Уставот се со цел да се обезбеди или оневозможи застарување на кривичните дела направени во процесот на приватизација или трансфорамција на државниот и општествениот капитал во Република Македонија имате обврска да им се извините на многу луѓе во Република Македонија затоа што директно сте ги навредиле во претходниот период. Со тоа директно кажувате дека немате политичка волја да се расчистат дилемите. Значи, едно зборувате друго правите. 

Немате право повеќе да ја труете јавноста ниту на прес конференции, ниту во било какви изјави, ниту во кампањи затоа што, еве, дојде денот, соберете храброст да ги расчистиме работите до крај. Гласајте за предложените измени и верувам после спроведување на постапката многу нешта ќе бидат поинаку во Република Македонија. Се друго се само приказки кои не ви минуваат кај граѓаните. Должите одговор пред македонскиот народ што е тоа од  што се плашите почитувани колеги. Граѓаните немаат ќар од празна реторика, дозволете да се премине на дела. И колку толку да се задоволи правдата. Ако сте за правдата на која што постојано се повикувате повелете гласајте за да биде задоволена. 

И сосема на крајот, два дена се обидувате со лаги, со манипулации да ја измените стереотипната слика веќе формирана кај граѓаните на Република Македонија. Тоа повеќе не ви поминува и ако навистина сакате да докажете и покажете дека се грижите за луѓето кои настрадаа во процесот на приватизацијата гласајте за предложените измени. Не читајте списоци на фирми, не озборувајте луѓе од говорница кои што не можат да ви вратат директно, не вложувајте дополнителен труд и енергија да ја урнете формираната слика за владеачкото мнозинство, за тоа што единствено граѓаните на Република Македонија очекуваат од вас нешто друго. Очекуваат судска разрешница и денеска и вчера повторно се повикувате на гревови, е па ајде од вас зависи, само од вас дали сакате да бидат расчистени гревовите или не. Благодарам. 

Светлана Јакимовска: Благодарам. 

За реплика е пријавен господинот Трајановски Тони, повелете.

Тони Трајановски:  Благодарам потпретседател.

Почитуван колега, мислев  дека после трите школски часа што ви ги одржа колегата Илија Димовски синоќа, мислам дека нема сврха повеќе да зборувате на оваа тема. Сакавте и сакате да фрлите магла во очите на граѓаните на Република Македонија за да поентирате на оваа тема како опозиција, но како што се вели направивте самоубиство од заседа. 

Почитуван колега, на оваа дебата неколку колеги од опозицијата па и вие зборувавте за приватизацаја, стечај, стечајни работници и ме прашавте да ви кажам дали ја зборувате вистината. Јас ќе ви кажам дека не. Кажавте 1200 стечајни работници во општина Делчево, значи не се 1200 туку се 2000 работници. Кажавте дека не треба да се читаат фирмите, но јас морам да ги прочитам. Значи во периодот 1995 и 1996  година по основ на стечај отпушени од работа во општина Делчево вкупно 1723 работници, токму од страна на Бранко Црвенковски и Владата на СДСМ. Фротирка - 217 работници отпуштени од работа, ЗИК Сандански - 362 работника, Пирин - 35 работници, Полет Делчево - 63 работници, Партизанка - 579 работници, Гобленка - 368 работници, Руен - 138 работници, Шумско - 51 вработени и Рудници САСА - 176 работници по основ на стечај 1995 и 1996 година. Во 1997 година отпуштени се плус 221 работник од фирмите што ги набројав. 

Почитуван колега, значи за три години во град како што е Делчево во овој период од околу 14 илјади жители отпуштени од работа се вкупно 2000 работници. Токму почитуван колега по еден вработен од секое семејство, а некаде и повеќе. За судбината на овие луѓе колега одговорноста е токму кај вашиот лидер Бранко Црвенковски и Владата на СДСМ. Тоа никогаш овие работици од нашиот град нема да му го простат. Благодарам. 

Светлана Јакимовска: Благодарам. 

Контра реплика пратеникот Ангелов Голупчо, повелете.

Голупчо Ангелов:  Благодарам. 

Почитуван колега, мојата реплика ќе ја поделам во два дела. Во првиот дел за некакви школски часови и искрено да кажам не ве разбрав. Школски часови на Илија Димовски, не ве разбрав. Инаку додека ви ја сервираше репликата по телефон, ве гледав да, поразително за човек кој што потекнува од Делчево, да вие тука можете се да кажете, ама граѓаните ве слушаат и граѓаните во Делчево најдобро знаат кои се сопствениците на тие фирми што ги читате. Јас ви благодарам за подршката. Најдобро знаат какви социјални случаеви во Делчево за преку ден стануваат сопственци на фирми. Ќе ве замолам, да внимавате што зборувате. Внимавајте, слушајте се кога зборувате, трагично е. Сите тие луѓе што работеле во тие фирми што ги прочитавте, да, социјални случаеви за преку ден станаа сопственици на истите. И ако се грижите за судбината на тие луѓе, повелете гласајте за предлогот. Да ја расчистиме дилемата, дали е Бранко дали е Никола Груевски, нема друго.

Светлана Јакимовска: Благодарам. 
Колеги, сакам да кажам, уште на почетокот на денешната седница се користи - за гласањето. За гласањето до граѓаните што ја гледаат седница. Сеуште има време има многу пријавено и дискутанти мораме да ги известиме да не бидат во исчекување за гласање, затоа што има уште многу да се дискутира.

За реплика е пријавен господинот Амди Барјам, повелете.

Амди Бајрам:  Благодарам. 

Почитуван колега, јас добро ве сфаќам дека имате добра намера во Република Македонија, сакате уставни промени во Уставот  да направиме некоја промена, но тоа сте требале да мислите пред едно десет години, вие кога не сте биле во Парлементот, вие сте сите овде нова генерација. Сите сте новокомпоновани во овој Парламент, затоа што во овој Парлемент другите ви ги кројат работите што треба да правите, најнормално јас би се сложил без никаков проблем и јас би се сложил со вас како стар екс пратеник четврти мандат кој ги знае сите малверзации кои сте ги правеле во старото време. И кога ова би било пред десет години, кога би можел законот да ги опфати сите страни, да не бидат поштедени некои, вие сега ова специјално го носите за некој  си кој ќе биде опфатен, а тие, барате да направиме една прошка. Прошка не може да се прави за никого, најнормално нема ова да го гласаме вие што го предлагате, но ќе го гласаме знаете кога, ќе го гласаме кога овие луѓе што ги гледате тука што ги пишуваше стално по новини, овие луѓе кога ќе ги смените, кои Република Македонија ја уништија целосно, кој ТАТ, МАТ, да не споменувам цела Република Македонија, како Илија вчера што спомна 100 и неколку милиона до сега се офајдиле само од Пивара, па да не ги споменувам многу, многу фирми. Значи овој тим кога ќе го нема во СДСМ и вие новокомпоновани ќе преземете, тогаш би можеле да прифатиме. А сега тоа не доаѓа во обзир затоа што другите чоколадото го јаделе, а ние, србите вика, каже, папир једе, а чоколадо баца. Значи вие сакате сега хартијата да ја јадете, а чоколадото го изел друг. Затоа нема да биде така, нема да гласаме, колку сакате зборете со денови нема да ве подржиме затоа што подржавате друга работа и сакате да сокриете други кои Република Македонија ја уништија и стечајци и мечајци и друго и трето и тие што ги стававте по улици да штрајкуваат, да прават едно, друго све. Тоа е све од вас, тоа е старо останато и сакате тоа старото да го закопате и сега на нов гроб да се плаче. Не може, старит гроб, старите работи не може да се заборават. Македонија не може да се заборави, затоа што се опустоши. Бунарите ги исушивте, сега што тече вода малку од бунарот, колку извира толку од дождот пиеме. Иначе вие пустош, суви бунари оставивте.

Светлана Јакимовска: Благодарам. 

Има збор господинот Диневски Менде, повелете.

Ве молам колеги пратеници ќе ве замолам господинот Диневски да може да говори, ќе ве замолам да не ги опоменувам пратениците по име и презиме, дозволете господинот Диневски да може да говори, повелете.

Менде Диневски: Благодарам потпретседателке.

Почитувани колеги пратеници, ...

Потпретседателке ќе овозможите да говорам.

Светлана Јакимовска: Ајде сега да почнам по име и презиме. Еве да не ми забележи опозицијата прво ќе почнам од Амди Бајрам, Горан Мисовски, Стојко Пауновски, треба ли да продолжам, ќе ве замолам колеги дозволете да се одвива расправата како што треба, доби господинот Диневски Менде збор и да го искористи своето право.

Менде Диневски:  Благодарам. 

Почитувани колеги пратеници, во изминативе два дена навистина не можам да ве препознаам. Секој ден и во секоја прилика само обвинувате, за минатото, за криминалот, обвинувате дека за вас... 

Почитувани колеги, бидете колегијални, со внимание ве слушавме сите вас.

Во изминатите два дена 6 пратеници од владеачкото мнозинство го узурпираа времето. А постојано тука од претседателот на Собранието се укажува како треба да се однесуваат пратеници. Па вие не си го почитувате сопствениот претседател на Собранието, барате да се однесуваат некои други како што треба.

Почитувани колеги пратеници, во изминативе два дена како што кажав, тврдите дека не водите селективна борба, во изминатите два дена тврдите дека сакате да расчистите со криминалната приватизација. Тврдите дека сакате да расчистите со криминалната приватизација и кога го понудивме ова решение вие колеги од ВМРО ДПМНЕ не сакате да гласате. Единствено што сакате да направите во изминатите два дена, вклучително и денес, е како да најдете образложение и изговор дека измените во Уставот не се ништо друго туку ќе се нарушеле основните човекови права, како други пратенички групи ќе побарале да се отворат и други прашања. Но, вие почитувани пратеници од ВМРО ДПМНЕ два дена се однесувате согласно вашиот испробан трик, а тоа е едно да зборувате, а друго да правите. Лицемерно е постојано да обвинувате некој друг за нешот, а тогаш кога ќе имает шанса на дело да покажате дали навистина сте подготвени да расчистите во некои работи вие се однесувате поинаку.
Предложената уставна измена е правно издржано  и ќе има позитивни ефекти за граѓаните на Република Македонија, но тоа за вас не е битни, за вас не се битни ниту аргументите но фактите. За некој од вас е  побитно да се занимаваат исклучиво со лични навреди и лаги затоа што мислите дека граѓаните можете постојано да ги манипулирате. Зошто се плашите граѓаните да ја видат улогата на ВМРО ДПМНЕ во процесот на приватизација, нели вие сте најтранспаретната Влада до сега во Република Македонија нели, сте вие Владата која сака да расчисти со криминал во државата, или тоа е само во спотовите и програмите на ВМРО ДПМНЕ и  на прес  конференциите на гласно говорниците на ВМРО ДПМНЕ. вие не сакате да гласате затоа што со овој предлог за отвара уставна можност за повратно дејство на законите со кои се уредува кривичното гонење и извршување на казните за делата поврзани со продажбата или трансформацијата на претпријатијата со општествен и државен капитал во Република Македонија. СО тоа ќе се овозможи расчистување на сомневањата околу криминалното постапување во текот на процесто на приватизација и ова прашање ќе се затвори на начин и постапка така како што треба. Зо овој Предлог ќе се надмине пречката за соочување со одговорноста и работите ќе се расчистат до крај. секој кој го прекршил на било кој начин законот мора да се соочи со правдата и секој што згрешил нека одговара, исклучоци не смее да има, заштитени уште помалку.

Почитувани пратеници од ВМРО ДПМНЕ ние за разлика од вас сме подготвени на овој чекор и целата вистина да ја истераме до крај. но она што го гледам во изминатите два дена, вие за тоа не сте подготвени. Јас не знам од што се плашите, нели на никого ништо не му должите, или сакате граѓаните да заборават  на приватизацијата на Окта, на Националната платежна картичка, на Телеком, сакате да не зборуваме за 30-те затворени фирми и 35 илјади работници кои останаа без работа благодарение на ВМРО ДПМНЕ и Фесл 2 аранжманот. Кога Никола Груевски го потпиша договорот најголем дел од овие фирми ги водеа истакнати членови на ВМРО ДПМНЕ. меѓу нив се профитери од приватизациите кои го раскрчуваа имотот на фирмите и ги продаваа со дисконт од 90%. Ветачки ги уништивте фирмите за да ги приграбите имитот, луѓе блиски или членови на ВМРО ДПМНЕ. од 39 т.н. загубари во периодот од 1998 до 2002 година ликвидирате 24 загубари  и тоа најголемите. Создавате армија на стечајци, ама денес не сакате да зборувате за тоа.

Во изминатите два дена дел од вас колеги тврдеа дека треба да зборуваме со факти и документи, па во интерес на времето дозволете сосема на кратко да дадам неколли факти.

Стечајните работници за кои зборував, кои останаа без работа односно не успеаа да се снајдат по ликвидацијата на 24 големи загубари што отидоа под стечај потпишувањето на Фесл 2 од Никола Груевски, со оглед на фактите на 15  декември 2000 година свечено потпиша тогашниот министер за финансии. 

Во 2001 и 2002 година Никола Груевски во име на Владата го водеше преговорите меѓу Република Македонија и Светска банка за Фесл 2 аранжманот, а тоа подразбираше повлекување на транши за овие два аранжмани Фесл 2 аранжманот и  аранажманот за реформа на јавната администрација во вкупен износ  од 35 милиони долари. Во шема на аранжманот беа опфатени три групи на претпријатија од кои во првата беше Југохром, во втората беа опфатени 4 фирми, а во третата уште 19 претпријатија. Тоа значеше прогласување на стечај, потоа ликвидација и продажба на тендер. 

Во јануари 2002 година владиното тело за стуктурни реформи донесе одлука за ликвидација на ХЕК Југохром. Во тоа претпријатие  тогаш имаше околи 2000 вработени. Поради ваквата  одлука на Владата вработените простестираа пред Владата.

Владините преставници одлучија да  се ликвидираат загубварите Годел и Македонка во кои имаше 3841 вработен. Во првите неколку месеци од 2002 година беа ликвидирани фирмите Злетово батерии, Годел, Македонка, Готекс, Тораница, Силика, Хемтекс, Фринко, Астибо, Техника, Карпош, Ткајачница, МЗТ Фам. Поради ликвидацијата и стечајните постапки голем дел од вработените во овие компании започнаа со масовни протести и сега вие сакате за сето тоа да не зборуваме. Мислите дека граѓаните заборавија. Мислите дека со вашиот однос денес овде во Собранието на Република Македонија ќе се заборави се. Дали мислите дека вие имате поискрени намери за и днината на Република Македонија за разлика од нас. дали сакате да расчистиме со таканаречената криминална приватизација? Ние сакаме и ќе гласаме за. Зошто вие не сакате да гласате, од кого се плашите, нели вие не сте учествувале во тоа, коги штитите, нели сите пратеници од ВМРО ДПМНЕ кои денес реплицираа, на пример од Прилеп кажуваа дека најголемите луѓе што ги земале фирмите во Прилеп биле блиски на СДСМ. Ајде гласајте, да видиме дали е така. Како да ви ја сфатиме логиката, постојано напаѓате, а тогаш кога имает шанса да одлучувате тоа не го правите, исто како што не го гласавте Законот за стечајци. Затоа, да не должам многу, да нема потреба претседателот на Собранието мака да мачи тука и постојанио да не опоменува, ве повикувам да гласаме, да отпочне постапката па да видиме кој е за тоа да се расчисти со приватизацијата да се види кои се тие  кои направиле криминал, а кое не. Благодарам.

Светлана Јакимовска: Благодарам.

За реплика е пријавена госпоѓа Лилјана Кузмановска, повелете.

Лилјана Кузмановска: Благодарам.

Почитуван колега, внимателно ве слушав и имам забелешки само на неколку сегменти до вашето ображање, а тие забелешки се однесуваат на делот зошто не сакаме да гласаме за, а имаме можност сега по однос на оваа иницијатива и она што сакавте да ги прикажете за 25 затворени фирми со Фесл 2 аранжманот.

Колега ние нема од што да се плашиме затоа   што сето тоа што го предлагате е кршење на правната сигурност на една држава, согласно член 8 алинеја 3 и спротивно на член 14 од Уставот каде се загарантирани основните човекови права и врз кои се темели современото македонско казниво право. Вие имавте можност од 2002 до 2006 година да ја направите ваквата измена. Меѓутоа кога сте на власт е многу тежок залак, а кога сте во опозиција многу е убаво на ваков начин да правите политикантство. Ние упорно сакаме да ви дадеме до знаење дека овој процес во кој е извршена ваква брутална и најсрамна приватизација, согласно тогашните законски прописи, навистина е направена во ваше време и не требаше како рана да ги отворате затоа што 300 илјади невработени, а не 30 илјади со Фесл 2 аранжманот се оставени од вашата трансформација. Значи тоа е тогхаш и во тој сегмент. 

Зошто толку грижливо  го чуваме Уставот? Тоа е затоа што државата се темели на такви реални  и клучни согледувања за тоа што значи право и правна сугирност на граѓаните. државата е со тешки маки создавана. Сите овие сегменти што сега сакам да го набројам се правени по доаѓањето на ВМРО ДПМНЕ затоа што наследивме држава.

Колега, во кое време се даваше бонови место плата, кога е направена приватизацијата со свеж капитал само од 3,3%. Тоа е во ваше време. Само вие тоа можете да ги измислите. Кога е најправен најголем пад на бруто домашниот производ од 43,6%, невидено во економијата? Што е она што го кажуваме во Собранието? Не можеме дома да си одиме затоа што има работа, а Собранието во ваше време направи пауза затоа што немаше предлози на Владата и тоа од 19 април до 17 мај.

Светлана Јакимовска:  Благодарам.

Контра реплика има господинот Менде Диневски, повелете.

Менде Диневски: Благодарам.

Почитувана колешке, не ве слушнав да кажете ниедна фирма од Битола како некој од СДСМ направил нешто. Ајде да расчистиме затоа ве повикувам да гласате. Но тоа што не сакате да гласате и за тоа што го правите не значи дека  тоа што го правите во 2012 година нема да се отвори. Ако   од ова избегате од другото нема бегање, нема бегање од тоа што го  правите денес во јавните претпријатија во Битола криминалот, затоа што го  правите во образованието, во локалната самоуправа. не можете постојано да бегате од одговорноста.

Ве повикувам во интерес на сите стечајци ви Битола гласајте за ова  па да видиме каде е раката на ВМРО ДПМНЕ, каде е на некој друг. 

 Светлана Јакимовска: Благодарам.

За реплика е пријавена госпоѓа Силвана Бонева, повелете.

Силвана Бонева: Благодарам.

Не знам колку пати треба да се потвори на почитуваните колеги дека нема потреба да ја замајуваат јавноста на Република Македонија со предлози за промена односно отворање на Уставот на Република Македонија, бидејќи и без тоа имаме закони во државата кои сеуште важат и се однесуваат на приватизација та во Република Македонија. Еден од нив е Законот за трансформација на претпријатијата со општествен капаитал врз основа на кој се приватизирани најголемиот број на фирми во оваа земја. Знаете вие почитувани колеги,  и сите од СДСМ знаат дека сеуште важат членовите 32 и 52, дека договорот  за продажба на  општествен капитал кој е склучен спротивно на одредбите Законот за трансформација на претпријатијата со општествен капитал е ништовен. Значи секоја незаконитост што денес и во иднина ќе биде утврдена може да предизвика ништовност на договорите и враќањето во првобитна состојба, враќање во состојба таква каква што била во почетокот. Ако не може тогаш согласно граѓанското право ќе се утврди обештетување и надоместок на штета што е направена на државата. Согласно  овој закон и согласно член 52 кој закон е менуван 1999 година, 2003 година и во член 52 се вели - во случај кога постои основано сомневање за оштетување на државниот и општествен капитал се врши финанска, сметководствена и правна контрола над законитоста на постапката за  трансформација. Значи не е определена временската рамка и може да се врши ревизија. Затоа велам дека бесмислен е предлогот на СДСМ. Вие посегнувате по Уставот, буквално да ставите бомба во Парламентот на Република Македонија и во земјата, да отворите илјадници прашања  со Уставот на Република Македонија, а не да се реши ова прашање. Ова прашање може да се решава ако има документи и аргументи. Ве повикувам за сите приватизации, нема застареност и во времето на ВМРО ДПМНЕ кога се правени со Фесл 2 аранжманот, повелете поднесете документи да се покренат постапки. Обвинителството и Правобранителството покренуваа постапки таму каде што гледаат дека е загрозен општествен капитал. Вие тоа го знаете.

Трајко Вељаноски:  Благодарам.

Контра реплика има господинот Менде Диневски, повелете.

Менде Диневски: Благодарам.

Колешке Бонева не знам дали вас да ве слушам дали Дулиќ. Благородна Дулиќ вели дека нема никакви документи, а и да ги има тие не ги користат. Вие денес тврдите дека нема проблем, таму каде што има криминал да се разреши тоа. 7 години стер на власт, зошто не покренете постапки и не расчистите со криминалната приватизација? Затоа што сте дел од неа. Гласајте за оваа иницијатива и ќе видиме кој е за, а кој против, и кој кого штити.

Трајко Вељаноски: Благодарам.

За реплика е пријавена госпоѓа Елена Павлова, повелете.

Елена Павлова: Благодарам.

Ќе ја искористам реплика  да се обратам до граѓаните кои ја следат оваа седница за да кажам што всушност предлага опозицијата со интервенцијата за измена на Уставот.

Прво СДСМ сака да ги амнестира 15-мината транзициски богаташи кои во периодот на приватизацијата до средината на деведесетите години го обезвреднија фабриките, ги продадоа залихите, ги принудија  работниците да ги дадат акциите за џабе, а потоа ги отпуштија. СДСМ сака да заборавите дека 90% од криминалната приватизација се вршеше во 1996 година. СДСМ сака да зборавите дека со криминалната приватизација се создаде армија од околу 300 илјади невранотени. СДСМ сака да направи измени во Уставот како што неа во ниту една земја во светот. СДСМ сака „да расчисти“ со минатото знаејќи дека правно не може да помине. Тие, почитувани граѓани, знаат и треба да знаат дека со интервенцијата во Уставот за утврдување на апсолутна незастареност на кривичните дела поврзани со трансформација и продажба на претпријатија со општествена сопстевеност и општествен капитал се кршат основните начела на Уставот, начелото на законитост, владењето на правото  и правната сигурност. Тие, почитувани граѓани знаат или треба да знаат дека со ваквата интервенција не може да има крај, разрешница на криминалната приватизација. Тие знаат дека после 20 години нема материјални докази за криминалот затоа што криминалната приватизација е вршена според закон, ама според криминалени закони. 
Почитувани граѓани од 2002 до 2006 година власта на СДСМ можела да направи ревизија на приватизацијата согласно законите. Можеле да извршат финансиски, сметководствена и правна контрола на  истите со помош на институциите на системот, но тоа не го направиле. Се поставува прашањето зошто и кого штителе? Си се штителе себе и криминалот во сопствените редови. Не може почитувани граѓани колку и да сакаат со една промена во Уставот да ги избришат и да се заборават двата основни докази за криминалната приватизција чии последици ги чувствуваме и денеска а тоа е и имотот. Сите знаат кај кого отишол општествениот имот и највисокиот степен на невработеност кој достигна до 39%. Оваа иницијатива е класична манипулација. Пред јавноста сака да се наведе впечаток дека СДСМ сака да расчисти со криминалот, свесно заејќи дека тоа правно не може да се направи, затоа што кога се носи закон тој ваќи од денес за иднина, а не за во минатото. Решавањето на овој проблем, треба да биде со законски, а не со уставни измени и затоа сум против таквата иницијатива. Благодарам. 

Трајко Вељаноски: Благодарам. 

Пратеникот Менде Диневски има контра реплика, повелете. 

Менде Диневски: Благодарам претседателе. 

Почитувана колешке ние не толкуваме, ние имаме иницијатива. 

Јас ќе го прочитам образложението во интерес на сите, еве и на граѓаните. 

Со предложеното изменување на Уствот на Република Македонија се предлага создавање на уставна можност за повратно дејство на законите, со кои се уредува кривичното гонење и извршување на казните за делата поврзани со трансформацијата или проджбата на претпријатијата со општествен или државен капитал во Република Македонија. Со тоа ќе се овозможи расчистувње на сомневањата околу криминалното постапување во текот на процесите на приватизацијата и казнување, потенцирам казнување на сторителите на тешки кривични дела во текот на трансформацијата и продажбата на претпријатијата со општествен и државен капитал. Каде гледате тука дека ние некој сакаме да скриеме. Каде тоа? Јасно е образложението. Ако гласате за, ќе имаме шанси. 

Трајко Вељаноски: Благодарам. 

Госпоѓа Матеска Дуза има реплика, повелете. 

Дуза Матеска: Благодарам претседателе. 

Колега Динески, ваквиот предлог за уставна измена од ваша страна е во спротивно со низа на норми содржани во Уставот и законите. Норми што претставуваат темел на нашиот правен систем. Со темелот се создава правна несигурност во правниот систем. Парадокс е оној што ја создал оваа ситуација да бара застаривост на делата врзани со приватизацијата. Со ова сакате да го тргнете товарот од штетните криминални поведенија преку многу едноставна манипулација колега, лажење на народот, дека сте за конечно расчистување со минатото, знаејќи дека тоа правно не може да помине. И колку да сакате да ја амнестирате вашата политичка партија и колку сакате да му ги измиете рацете на вашиот патрон Бранко Црвенковски, од матната приватизација, одосно криминализација, факт е дека законите за приватизација се донсоа токму во времето на владеењето на СДСМ, кога Бранко Црвенковски беше премиер. 

После изборите во 1994 година СДСМ без опозиција во Парламентот со 2/3 мнозинство го донесе Законот за приватизација, со тоа што грабежот наречен приватизација се изврши пред очите на народот. Вов ремето на владеењето на СДСМ се донесоа сите закони за приватизација. 93 беше донесен македонскиот Закон за трансформацијата со општесетвен капитал. Во 1995 година се донесе Законот за преструктуирање за дел од претпријатијата кои во своето работење искажуваат загуба. Во 1996 година се донесе уште еден закон, Законот за приватизација на државниот капитал во претпријатијата при што со овој закон беа опфатени околу 1700 претпријатија. 

Меѓутоа, јас не би можела да зборувам за оваа тема, ако не кажам, не спомнам за мојот град Крушево кој што во периодот од 1993 до 1997 година СДСМ направи тотален пустож во градот, во 90% беше уништено стопанството. Бидејќи јас и вие сме пратеници од 5-та Изборна единица и често милувате заедно со вашата колешка Бендевска да го посетувате Крушево, меѓутоа изгледа се залудни вашите посети, бидејќи граѓаните не можат да  му го простат тоа на СДСМ што го направи во времето на владеењето. Беа затворени најголемиот број на фирми во Крушево. 1300 крушевчани оставивте без работа, а од сето тоа се офајдија само некоклу локални моќници кои што со капиталот од пропаднатите фирми си заминаа од Крушево и ден денеска ја финансираат вашата кампања и во Крушево и во Скопје. Така да колега вие криминалците и олигарсите треба да ги барате во редовите во вашата партија, не на друго место, а најмалку да го вперувате прстот во нас од ВМРО ДПМНЕ. Бидејќи со тоа уште еднаш потврдувате дека свесно и во очи ги лажете сопствените граѓани. Бидејќи СДСМ е тој кој навистина го направи пустошот во Република Македонија.

Трајко Вељаноски: Благодарам. 

Господинот Диневски Менде има контра реплика, благодарам. 

Менде Диневски: Благодарам претседателе. 

Почитувана колешке трет мандат сте во Собранието. Ние не бараме криминалци, не бркаме криминалци, има други институции за таа работа. 

Почитувана колешке, вие трет мандат сте во Собранието на Република Македонија. Вие треба денес да се изјасните. Ако не денес, утре. Дали сте за предложената измена на Уставот на Република Македонија со која се предлага Уставна можност за повратно дејство на законите со кои се уредува кривичното гонење и извршувањето на казните за делата поврзани со трансформацијата или продажбата на претпријатија со општествен и државен капитал во Република Македонија. 

Вие на крајот за тоа треба да гласате согласно образложението кое е дадено. 

Доста магла, доста нарачани прес конференции, доста нарачани реплики. Време е да се произјасните и да кажете дали сте за или против и кога сме кај победите, вие добро знаете во Крушево како  поминувате. Знаете кој победува, кој губи. Благодарам. 

Трајко Вељаноски: Благодарам. 

Има збор господинот Николов Марјанчо, повелете. 

Марјанчо Николов: Благодарам претседателе. 

Почитувани колеги од ВМРО ДПМНЕ, за ова време додека јас сум пратеник во Собранието на Република Македонија, овие три дена се води една тешка дебата, пред се затоа што се зборува за еден горлив проблем во Република Македонија, кој што овие 20 години ги доведе во прашање или ги загрози судбините на многу семејства и многу компании во Република Македонија. И навистина чувството да се зборува за оваа тема, кај мене предизвикува обврска да се обидеме овде во Собранието да најдеме начин да најдеме механизам, да се обидеме дали може нешто да се поправи од лошата приватизација која што беше направена во Република Македонија. Меѓутоа за овие 3 дена дебата додека расправаме овде во Собранието, ние видовме фактички едно лицемерие, една дволичност од страна на пратениците на ВМРО ДПМНЕ. И ова го зборував затоа што колеги од ВМРО ДПМНЕ два дена молчевте. Мислевте дека ќе се откаже Социјалдемократскиот сојуз од дебатата и побрзо ќе ја завршиме точката, меѓутоа вчера во третиот ден очигледно не можејќи да влијаете на нас, да се повлечеме и во јавноста да испадне дел од нашите видувања за тоа како е правена приватизацијата во Република Македонија, имавме ситуација да тројца колеги иако вчера работевме 8 часа, 3 колеги зборуваа околу  4,5 - 5 часата. Повеќе од половина од вчерашниот ден зборуваа тројца колеги, Владанка Авировиќ, Благородна Дулиќ и Илиј Димоски. И што кажаа, кажаа дека априватизацијата не чинела, дека се било лошо, ама тие, нема да гласаат за нашата иницијатива. И со тоа најдобро потврдивте дека колеги од ВМРО ДПМНЕ водите лицемерна и дволична политика пред граѓантие на Република Македонија. Немате храброст да гласата за уставни измени да се покрене или отвори можност сите, кои што за време на приватизацијата правеле кривични дела да одговараат. Ама затоа сакате на прес конференции на митинзи, од говорница да мафтате со хартии, да спомнувате луѓе, а притоа да сакате да кажете дека тоа не може да се докаже. И како сега ќе имате лице да се појавите пред граѓаните на Република Македонија. 

Сакам да ве прашам ако уставните измени што ги предлага Социјалдемократскиот сојуз како што вели Благородна Дулиќ не можеле да најдат правен основ во нашето законодавство, да ве прашам колешке Дулиќ, како законските измени на Законот за лустрција со кој што предлагате да се лустрираат и лицата кои што стекнале со над 5% од капитал во приватизацијата на претприајтијата со општествена сопственост е уставна. Ајде колешке Силвана Бонева, вие сега реплициравте кажете. Што сакате со законот за лустрација да направите со Предлогот за лустрирање на како што велите вие олигарсите. Значи како може, како може вие колешке Бонева вие 3 дена да испаѓате на телевизија и да зборувате против олигарсите во име на ВМРО ДПМНЕ, а да немате храброст како координатор да гласате зо уставните измени и тие олигарси и кривично да одговараат. Што е целта на вашите законски измени. Да ги објавите, да ги шиканирате јавно и да ги рекетирате, да ги уценувате. Мојот колега Илија Димовски вика каде е имотот треба да се конфискува, оти во Законот за лустрација не го предвидовте тоа. За што е Законот колешке Бонева, од 1993 приватизацијата почната, кого ќе лустрирате. А овде не сакате да одговараат тие што. . .и затоа велам, вие колеги водите дволична и лицемерна политика. Бегате да се докаже кривичната одговорност, туку само сакате да зборувате за прпиватизацијата вперувајќи го прстот кон друг. И  затоа најдобро покажува оваа дебата и затоа ќе ја тераме, без разлика дали ќе зборуваме и сабота и недела и понеделник, да докажеме, ние за ова време додека зборувате за приватизацијата и велите дека е криминална и бандитска не сакате тие луѓе, што како што велите на бандитски и криминален начин приватизирале компании да одговараат. Сакате, колешке Дулиќ повторувам неуставно да ги ставите да се лустрираат. И Силвана Бонева кога ќе заврши оваа дебата ќе зборува оде од говорницата доста време против олигарсите, ама нема да гласа олигарсите кривично да одговараат. Тоа е лицомерие. Класично лицемерие и дволичност. 

Значи, колешке Бонева, она што ќе го правите ќе си играте со луѓето, ќе ги објавувате во весници, ќе ги зборувате меѓутоа никој нема да понесе одговорност. 

Понатаму, се бавите приватизацијата била бандитска и криминална поради лошите закони, како што вели колегата Илија Китаноски. Законите што биле донесени биле бандитски и криминални и затоа се правела приватизацијата на тој начин. 

Колега Илија Китаноски, ова е Законот за приватизација донесен 1993 година. Тој е бандитски и криминален. Така ли. Еве ќе ви го прочитам членот 51 од тој закон. Ако претпријатието не биде продадено преку јавен повик после второто јавно наддавање продажбата може да се изврши во непосредна спогодба со тоа што идеалниот дел на претприајтието не може да биде продаден по цена пониска од 80%. Тоа е 1993 година. И тоа е бандитски закон. 1999 година кога сте дошле вие на власт, не знам дали сте биле пратеник, на 30 април носите измени и дополнувња на Законот за приватизација. Знаете ли што сте напишале во членот 51 - Ако идеалниот дел на претпријатието не биде продаден на јавен повик продажбата може да се изврши со непосредна спогодба. Ова не е бандитско и криминало? Ова не е криминал? Озаконит со Закон! Гласавте вие за оваа измена колега Илија Китаноски, каде излегувавте на говорница за да велите била бандитска и криминална? Претходниот закон давал можност два пати да се продава и не смее пониско од 80%. Вие го менувате, секое претпријатие во непосредна спогоеба без ограничување на попусотот. И замислите во истиот службен весник испаѓа одлуката за продажба на државниот капитал во ОКТА рафинерија со непосредна спогодба. Во истиот закон. Значи Законот е носен истиот ден, предвидено е да важи со денот на објавување во службен весник и веднаш потоа се објавува одлуката за продажба на ОКТА во висина од 16 милиони или 8 милиони евра. 

Колега Илија Китаноски, кој со законот озаконувал бандитство и криминал. Излезете сега и кажете дали вие сте гласале за ова законско решение. Значи, зборувате цело време да не натерате да се повлечеме и притоа алудирате, еве ви сега нова генерација политичари од СДСМ, имаат храброст да зборуваат за приватизација. Ајде каде се тие новите политичари од ВМРО ДПМНЕ да гласаат за нашиот предлог, да се спречи и да се открие криминалот од приватизација. Ајде, зошто вас ве ставаат да браните бандитско криминална приватизација кога сте гласале за такви закони? Зошто? Ни ги наполнивте уште овде вчера дека се било во времето на СДСМ. Па не е така, со непосредна спогодба продадовте илјаднициј фирми во Република Македонија. Ќе ви кажам за еден пример во Велес. Претпријатието се вика АД Порцеланка Велес. АД Порцеланка Велес еве што е решено за АД Порцеланка Велес. Ова е платформа за продажба на порцеланка. Колег од ВМРО ДПМНЕ овде стои дека за реализација на продажбата на порцеланка согласно Законот за приватизација на државниот капитал телото за структурни реформи предлага на Комисија на Владата да формира предлагачки тим во следниот состав. Претстедател магистер Бесник Фетаи, претседател на постојниот преговарачки тим. Никола Груевски, министер за финансии, Марјан Ѓорчев, министер за земјоделство, шумарство и водостопанство, Владимир Џабирски, министер за животна средина и Ламбе Арнаудовски. 

Мојот колега Илија Димовски, вчера од Ламбе Арнаудовски се откажа. Бил од лошата ВМРО на Љубчо Георгиевски. 

Колега Димовски ако се тие лошите што правеле приватизација, зошто не се откажавте од Марјан Ѓорчев и од Никола Груевски. Имате ли вие храброст како што не повикувавте нас или мажи во ВМРО ДПМНЕ да расчистите со приватизацијата. Лесно е да зборувате за луѓе кои што сега велите не се во вашата партија. Еве ви документ и затоа бегате 4-5 месеци од дуел во Велес а медиумите, затоа што имамем документи за приватизацијата. 

И што предложило телото за структурни реформи. Телото предложило Порцеланка да се продаде со попуст од 98,61% или за 300 илјади евра. Имот вреден 250 милиони марки, 125 милиони евра, да се продаде за 300 илјади евра. Тоа поради законот за непосредна спогодба и без попуст. И како сега вие ќе не обвинувате нас за бандитска и криминална приватизација. Знаете што е понатаму судбината на Порцеланка? Се продава за 300 илјади евра. Тој што ја купува Порцеланка не ги плаќа ратите односно третата рата и договорот се раскинува. После раскинувањето на договорот луѓето остануваат на улица. Таму колеги, работеа 5 илјади велешани, гигант во балкански рамки. И деновиве кога се решаваше судбината на тие луѓе од Порцеланка кога бараа од државата согласно законот кој што вие го гласавте за приватизација на претпријатијата во државна сопственост кои што во 2002 година биле државна сопственост, судот, или Агенцијата за вработување ги одби. Им рече: Порцеланка не била во државна сопственост. А замислете, Управниот суд во Република Македонија носи пресуда дека овие луѓе се во право и дека договорот кој што бил склучен, анексот и официјалниот на 18.03.2002 година, 2003 година е поништен и фирмата се враќа во државна сопственост. 70 луѓе си отидоа плаќејќи од Агенцијата за вработување, со солзи. Еве, ќе ви кажам една изјава на еден човек: рмбав, гледајте ми ги рацете, ова веќе не е држава, срамотилаци, да не може човек пет денари пари да земе, нели е срамота. Извинете, не можам повеќе да зборувам, низ солзи раскажува човекот. Ајде сега кој е маж од ВМРО-ДПМНЕ да одиме кај овие луѓе во Велес. Имате ли мажи и да им објасните која е нивната судбина. Ќе се криете? Ајде сега појавете се. Зошто ги викате во Скопје, а не одите таму во Велес да се сретнете со него зошто ги лажете ќе ги прими министерот за финансии, труд и социјала, а ги прима адвокат, правен застапник на Владата. Нели се грижите за стечајците, нели 200 илјади судбини сме растуриле? Вие бегате од 70 луѓе. Ги оставивте на улица. Знаете ли колку од нив си легнуваат и стануваат гладни, знаете ли колку од нив немаат струја дома, знаете ли колку од нив не можат на децата книги да им купат, знаете ли колку не можат на внуците чоколадо и бомбонче да им купат? Е па нели сте вие грижниците за се во Република Македонија. Еве ви можност имате со пресуда на Управен суд не важи одлуката на судот, важи одлуката на партиските лидери на ВМРО-ДПМНЕ. Што повеќе да бараат луѓето во Република Македонија, што да очекуваат? Ајде кажете, објаснете им кој е сега маж да одиме во Велес да се сретнеме со овие луѓе. Еве го повикувам колегата Илија Димовски заедно на паузата да се сретнеме со луѓето. Да видиме што мислат тие за приватизацијата во Велес.

Понатаму, ве повикувам да се сретнеме и со луѓето од Киро Чучук, да се сретнеме со луѓето од Благој Ѓорев кој што сега се на улица и кој што немаат егзистенција, да се сретнеме со луѓето од Топилница, да им објасните како дојде газдата ги натера да потпишат акциите да му ги пренесат на управување и утредента да ја стави фирмата под хипотека и да пререгистрира друга фирма. 

Колеги од ВМРО-ДПМНЕ во овие фирми работеа 8 илјади граѓани. Да зборуваме и за приватизацијата на Интернационал, да зборуваме за приватизацијата на Лозар. Ајде тука да зборуваме повторно со документи. Има ли некој маж храброст да зборува за приватизацијата на Лозар. Да ги извадиме документите на маса. Нема да мавтаме со празни хартии. Како се приватизираше Лозар? Кој потпиша, како пропаднаа друштвата 18. Кој е сега сопственик само на еден објект? Затоа кога зборуваме за овие уставни измени ајде да имаме храброст да се соочиме. Јас имам храброст и ќе се борам да испадне вистината на виделина. Не сум учестувал ниту јас, ниту мој близок во ниту една приватизација. Ги знам луѓето. И мојот татко остана на улица поради стечај на фирмата. Не е битно колега Ромео Тренов, која година? За сите важи. Немојте, која година? Важи за сите и од ВМРО-ДПМНЕ ако биле и од СДСМ ако биле и ако направиле криминал во приватизацијата на општествениот капитал да одговараат. Само така ќе можеме да го тргнеме црното петно  и да се обидеме да ја решиме судбината на дел од граѓаните. Ама, имате обврска, бидејќи цело време зборувате 200 илјади луѓе сме оставиле на улица со приватизација, да донесеме закон за стечајните работници со кој што  ќе им ја решиме судбината, да добиваат паричен надоместок. Доста луѓето шетаат по улици, доста луѓето живеат во мрак, доста луѓето живеат во сиромаштија. Ајде така да ја затвориме социјалната компонента на неправедната приватизација. Жал ви е за луѓето нормално, од говорница. Жал ви е кога ќе ги видите на терен, викате, Бранко е крив, СДСМ е крив, секој е крив. Ги среќавате секој ден. Зошто не го гласавте законот?  Се криевте, бегавте од салата кога се гласаше Законот за стечајните работници. Го нема колегата тука да го спомнам, трчаше низ онаа врата да не направи кворум да помине законот за стечјаци. Се криевте, патриотите. Зошто не останавте да гласате. Затоа што ќе поминеше. И луѓето ќе си имаа егзистенција. И сега ја сфаќате судбината на луѓето. Ајде, ви дале моќ, ви дале власт, ви дале мандат, ви дале можност да гласате закони кои што се во нивни интерес. Зошто не ги гласате? Зошто бегате од одговорноста? Полесно ли е да покажувате со прстот дека друг е крив, ви олеснува ли на совеста. Јас не сум крив, тоа ли е оправданието. А луѓето леб нема да јадат. Во Уставот пишува дека сме социјална држава која нуди социјална права и сигурност за граѓаните. Како вели мојот колега сте биле сите народни луѓе. Прифаќам, ајде сега за народот да носиме закони. За кого ќе гласаме закони? Вие сега кого штитите, ако не прифатите да има измени на Уставот, која политика ја браните? Политиката на ВМРО-ДПМНЕ кога е на власт, или политиката на ВМРО-ДПМНЕ кога е опозиција? Која политика ја браните? Што криете? Имате ли во вашите редови луѓе кои што имаат фирми и компании кои што ги стекнале со приватизација. Што криете? Зошто толку имате отпор спрема едно вакво законско решение. Нема проблеми со Уставот. Иако не сум правник тврдам, овој закон е иницијатива е поуставна од вашиот Закон за лустрација. Колешке Дулиќ, вие вчера требаше да си ја синете дипломата и целото свое искуство што сте го стекнале како судија вчера падна на испит. Затоа што кога ќе гласате, или кога ќе се расправа за Законот за лустрација  треба овде да ја кажете истата аргументација, а ако молчите, одобрувате неуставни закони. Ајде кажете тогаш, како ќе гласате за Законот за лустрација. Замислете од 1996 година ќе барате кодоши кај олигарсите. Зошто? Да му речете, па видовме како ја правевте лустрацијата, а некој не ви чини, а некој зборува против Владата, тој бил кодош. И ќе го ставите јавно во медиумите на срам, па после човекот нека докажува. Исто ќе биде и со олигарсите, слушај, имаме документи дека си бил соработник. Ако не сакаш, треба нешто да направиш. Тоа е закон за рекет. Ние не сме правеле лустрација за тие категории на граѓани, господине Илија Китаноски. Значи, нема друго објанување за тоа што го предлагате со Законот за лустрација, нема. Ако сакате со олигарсите да расчистиме, оние кои што непоштено и на не фер начин стекнале имот, ајде да направиме напор, ама немате храброст. Со било кој начин, еве покренете иницијатива. Ајде покренете иницијатива. Зошто? Зборувате за сите приватизации, полна ви е устата Фершпед, Комерцијална банка, не знам што. Па власт сте. Што молчите ако има нешто. Сакате само јавно да зборувате да ги омаловажувате, или срамите луѓето во јавноста. Испаѓа колегата Илија Димовски и вика, имотот е на Комерцијална банка, или на Фершпед. Да ве прашам, да одите во Комерцијална банка да земете кредит и да ја заложите куќата и да не го вратите кредитот. Чиј ќе биде имотот? Што да прави Комерцијална банка ако не го враќате кредитот. Ќе ви го земе имотот. Отидете и во Стопанска, отидете и во Тутуска, отидете и во било која банка, направете го истото. Не го враќајте кредитот, ќе ви го одземеме имотот. Не е интерес на банките да имаат имот, интерес им е да даваат кредити и да земаат рати со профит. Тоа е нормално. Ајде со Фершпед увезете нешто, земете го како шпедитер и не му плаќајте. Што ќе прави? Ќе ви ја блокира сметката. Јас не ја разбирам таа логика што се обидувате да ја докажете кој е имотот. Тоа е пазарно работење, пазарна економија и џабе само ги зборувате компаниите во интерес на нечие оцрнување во јавноста. Тоа нема елементарна логика со основните економски познавања. Не можете на тој начин да ги решавате работите. Има редица други примери за кои што може да зборуваме за лошата приватизација. Се јавија и луѓето од Атом Кочани, се јавија колега Амди Бајрам, и од Македонка Штип да прашаат како течела приватизацијата на Македонка Штип? И дали кога сте ја гледале судиката ви личела на ѓавол, а бранителот на Богородица. Ајде да зборуваме за тие работи. Вие тука излегувате само да ја дефокусирате дебатата. Отворете весник, приватизација на Македонка Штип. Каде е платното? Знаете каде се работниците? Ќе ми кажете, ама ќе го кажете на начин кој што е смешен, ќе го кажете на начин кој што колегите ви аплаудираат, се воодушевуваат како сте го кажале. Но, тоа не е во интерес да направиме нешто напред. Значи, колега Амди Бајрам имате можност да бидете власт и да носите закони. Ајде сега носете закон да видиме и за сите приватизации каде што има кривични постапки. Ајде да отовориме прашања и да зборуваме. Тоа е идејата. Да ја отвореме и Нонча Камишова, да видиме како ја купија за 200 илјади марки. Ајде да видиме и Нонча Камишова. Ама кој сакате, до една компанија. Јас одоговрно ви тврдам до една фирма ако мислите дека има основ за кривично гонење, отворете го колеги. Имаме сега законска можност ќе гласаме уставни измени, од уставните измени произлегува иницијатива, се внесува во Уставот, се носи закон. Понатаму, си има органи во државава кој што по тој закон треба да постапуваат. Ако не најдат ништо, тогаш сите да престанеме да зборуваме за приватизацијата. Ако најдат нешто, нека си одговараат луѓето. Тоа е колешке Дулиќ, во оваа држава само политика, политика, политика. Нема одговорност. Нас ни испаѓаат ревизорски извештаи со милиони проневерени. Никој не одговара. Ни испаѓаат огради по еден милион, фонтани по 4 милиони евра, никој не одговара и да рече, ова е поради тоа и тоа, толку чинат овие фирми. Триумфална капија од 4,5 милиони евра. А замислете, фирмите ги приватизираа како Порцеланка од 150 милиони евра за 300 илјади евра. Како е сега тоа можно? И луѓето чекаат, сакаат да видат акција, сакаат да видат дека во оваа држава постојат пратеници кои што ги бирале и кои што сакаат да им ги решат проблемите. И сакаат верувајте да се донесе вистински закон за стечајни работници со кој што сите тие ќе бидат обештетени, затоа што во најаголем дел од фирмите во кои што работеле го оставиле својот живот, ја граделе фирмата, ја воделе напред и сега дојде на ред, иако имаат по 20, 30, 35 години стаж да седат на улица и да се мислат дома дали ќе имаат парче леб да однесат и вие сега неќете тоа да го направиме. Нема да поминат уставните измени, очигледно немате храброст, немате политичка волја да направите такво нешто. Ама кога ќе дојде наредниот пат Законот за стечајци, барем тој да го гласате. Немојте пак тогаш да велите: вие ги напрвивте стечајците. Вие решете ги, ако некој друг ги направил. Тоа ли е тешко? Зборувате за моделите на приватизација. Нема поштена приватизација во светот. Сите земји од бившиот источен блок кои што правеа приватизација, нема поштена приватизација.  Прашање е само колку од тие луѓе после фирмите ги разработиле. А тиа што не ги разработиле да одговараат, затоа што направиле лоша приватизација. Тоа е работата. И системот на ваучери кои што целов време се обидувате да го наметнете и тоа не е праведна приватизација. Но, ако сакавте да го примените, можевте да го примените кога го приватизиравте Телеком. И тие 49% да им ги дадевте на граѓаните како ваучери. Затоа што сите од нас се сеќаваат и моите родители 1200 марки платија за приклучок за телефон. Зошто не поделивте  ако толку сте биле за ваучери при приватизација на Телеком 49% на граѓаните. Еве, имавте и тогаш можност. Меѓутоа, сакате да зборувате, сакате да обвинувате, сакате да ширите зло, или негативана енергија меѓу граѓаните и да ги хучкате посочувајќи со прст кон некој друг, меѓутоа кога сте на власт и кога имате можност да решите едно вакво прашање, за жал ви недостига храброст. Немате, како велите, мажи да ги гласате едни вакви усавни измени. Зошто се криете? Патриотизмот се гледа и на вакви работи. Не се гледа колку гласно ќе пеете на химната, или колку голем споменик ќе напрвите во Скопје. Патриотозмот се гледа и кога гласате за граѓаните и патриотизмот се гледа и кога гласате државата да оди напред, а не се гледа само на скапите реклами. 
Трајко Вељаноски: Благодарам.

Господинот Ромео Тренов има реплика, повелете.

Ромео Тренов: Благодарам.

Господине Николов, многу се трудевте во вашиот говор, сакавте да бидете копија на Илија Димовски од вчера, ама по малку бледо беше ова. Јас не велам дека вие не сте патриот, не велам  дека не се нервирате кога ќе гледате натежени луѓе различни судбини. Верувам дека има сенс за тие луѓе, ама колку да се трудите од оваа говорница да покажете дека е така и луѓето да ви поверуваат, ама вечерва кога ќе излезе Бранко Црвенковски пред екраните се ви паѓа во вода, и да кажувате дека сте патриот и да кажувате дека се грижите за работниците, само што ќе ги видат него, готово, се што ќе кажете тука паѓа во вода, залудно се трудите. И три дена да говорите и 4 и 5, исто е, ќе излезе Бранко Црвенковски и џабе се трудите. Ќе ве испотепа со самото појавување. Луѓето се сеќаваат. Сега зборувате вака, онака со Уставот, со измените на Уставот ќе видиме дали приватизацијата била незаконска, така? Еве, јас ќе ви кажам, нема потреба да гоменувате Уставот, да, приватизацијата беше законска во закон донесен во времето на СДСМ, кој беше бандитски, луѓето ги тераа да ги дадат акциите на нивните директори блиски на СДСМ и исто така по еден друг закон не мораа да даваат пари за акциите тие исти ваши менаџери, туку 5 години од  профитот на фирмата ги плаќаат средствата за претпријатијата. Што и да направите сега, што оти ќе го измениме Уставот кога законот бил таков. По закон се правеле приватизацијата, ама по каков закон. Пет дена да зборувате, залудно е, луѓето знаат. Ние сме иста генерација, јас се сеќавам, затоа пред малку ви дрфрлив во која година. сигурно биле 1995, 1996, 1997 година. залудно мавтате, тоа беа 200 илјади луѓе, а не само вашите луѓе. 

Вашата идеологија не е спорна. За мене е, јас не би ја прифтил никогаш социјалдемократијата, левичарството, но вие си имате право на тоа, вие сте таму и бидете таму. Меѓутоа, залудно е, залудно говорите, ќе излезе вечерва Бранко Црвенковски и  ќе се замеша малку, па се што сте кажале залудно е, луѓето знаат дека ни со уставни измени не може да се поправи тоа. Законски било, и да има и да нема сведоци, по закон било, ама по таков закон што ги ограби граѓаните, односно  го зема државниот капитал. Благодарам.

Трајко Вељаноски: Благодарам.

Контра реплика има господинот Марјанчо Николов, повелете.

Марјанчо Николов: Благодарам.

Колега Ромео Тренов, ќе ве замолам во иднина немојте да ме  поистоветувате со  колегата Илија Димовски. Колегата Илија Димовски го почитувам, долго време се знаеме, но тој има поинаков карактер и начин на кажување на работите, а јас имам многу поинаков. Затоа нема потерба да правите такви споредби. Секоја чест и на него и на вас, меѓутоа, јас не сакам да личам на никого. Затоа ве молам во иднина да не ме споредувате по ниеден основ, па ниту со некој друг колега пратеник. Се трудам како преставник на граѓаните да си ги кажам  моите ставови, и тоа што базата ги барала и пренела, ништо повеќе. А тоа што вие се плашите и цело време зборувате за Бранко Црвенковски, 6 години сте колега Ромео Тренов, ништо немате покренато да докажете барем малку нешто за тоа што ги обвинувате другите, вклучувајќи го и Бранко Црвенковски.

Трајко Вељаноски:   Благодарам.

Господинот Коџабашиев Ѓорѓи има реплика, повелете.

Ѓорѓи Коџабашиев: Благодарам.

Почитуван колега Николов, ќе се согласите дека кога веќе се отвори темата за приватизацијата вистинската дискусија во ова Собрание требаше да се води во насока каков требаше да биде моделот на приватизацијата во Република Македонија, а не кој  ја изврши и како ја изврши. Имаше две можности, приватизација по реална вредност на државниот капитал, фабриките, претпријатијата, организации на здружен труд, корпорации, како сакате наречете ги или приватизација по  моделот на СДСМ, а тој модел беше со закон овозможен, но без пари. тоа значи со закон, а без да  вложат социјалистичките директори ниеден денар. Тука е проблемот на приватизацијата и од тука потекнува се она што се случува понатаму во Република Македонија и со невработеноста и со сиромаштијата.

Кој е резултатот од таа приватизација што ја изведе СДСМ - веќе 20 година социјална агонија.

Бидејќи го спомнавте Велес, еве, да зборуваме и за Велес. Имено чии се деловните простории во Велес- на луѓе блиски до СДСМ. Чии се земјоделските површини во Велес  лозјата -   на луѓе блиски до СДСМ. Кој ги заштити и кој ги штити луѓето од ВМРО ДПМНЕ што во времето додека ВМРО ДПМНЕ беше на власт извршија криминал - судии блиски до СДСМ, а ВМРО ДПМНЕ им поднесе кривични пријави. Кои се најголемите доверители на пропаднатите велешки претпријатија - сами кажавте, цитиравте вие и претходни колеги, комерцијална банка и други блиски до СДСМ.

Почитуван колега, знаете што е разликата помеѓу ВМРО ДПМНЕ и СДСМ? Разликата е во тоа што ВМРО ДПМНЕ се бори против криминалот во оваа држава, меѓутоа таа борба ја започнува најпрво во сопствените редови и не ги штеди членовите на ВМРО ДПМНЕ, значи нема селективност, а  што направи СДСМ? СДСМ го изврши најорганизираниот грабеж на граѓаните на Република Македонија од осамостојувањето во оваа криминална приватизација со закон а без пари и како да беше тоа малку, па ги изврши најголемиот грабеж  на граѓаните на Република Македонија односно на нивните заштеди. Ја спомнавме и вчера и денес аферата ТАТ, пирамидалната штедилница.  И како ги казнивте криминалците во вашите редови тогаш во таа криминална приватизација, а знаете дека ги има во времето кога бевте повторно на власт во периодот од 2002 до 2006 година - гордо ги амнестиравте. Тоа ви е грешка, затоа немојте да ги браните, вие ги штитите, а вие лично знаме дека не сте таков. Благодарам.

Трајко Вељаноски: Благодарам.

Контра реплика има господинот Марјанчо Николов, повелете.

Марјанчо Николов: Благодарам.

Колега Коџабашиев, ова е алиби говор, бегање од одговорноста.  Се сеќавате ли како влеговте во Киро Ќучук со кучиња и со револвери на појасите? Се сеќавате, ВМРО ДПМНЕ  каде бевте вие тогаш, не бевте во ВМРО ДПМНЕ? Како во  „Благој Ѓорев“ ги зема акциите, тогашниот пратеник ваш и ги натера работниците или дај ми ги акциите или ќе леташ од работа. Како? Тој ви беше добар кога  примаше ваши луѓе, па на сите ваши митинзи во први редови стоеја до последните митинг. Кога видовте дека нема каде ги сокривте. Сега што кажувате, кој ги аменстирал, вие или ние? Зошто 2000 година кога влегувавте во фирмите не излеговте да  кажате не правете луше таљка, ќе ги уништиме фирмите. Киро Ќучук, фирма која произведува цигли, од кал пари прави денес е споменик во Велес. 

Трајко Вељаноски: Господинот Китаноски Илија има реплика, повелете.

Илија Китаноски: Благодарам.

Почитуван колега Марјанчо Николов, очекував од вас поконкретна  дискусија и искрено да ви кажам ме разочаравте, но веројатно и вие сте дел од домашната задача што сте ја добиле да го браните ликот и делото на Бранко Црвенковски и сета работа за овие 20 години, посебно во делот на приватизацијата на општествениот капитал што ја направи и што ги унесреќи граѓаните на Република Македонија и затоа и ден денес после 25 години бавање со политика рејтингот сеуште не може да му биде двоцифрен. Толку околу тоа.

Конкретно сакам да дебатираме, иако јас имам 3 минути, а вие една минута за контра реплика, не знам во тоа што ќе одговорите. Уште еднаш ќе повторам и по трет пат измените на Уставот што го иницирате во ништо нема да ја поправат неправедната и бандитска приватизација. Со измените на Уставот не може да се поправи штетата што е направена на граѓаните на Република Македонија и на имотот на граѓаните на Република Македонија што е создаван со  децении со бандитскиот закон за приватизација. Не може да се поправи затоа што е законски извршена приватизацијата, а законот е за никаде. Го споредувавте со оној од 2001 година, дека имал поголеми дисконти. Можеби е така, но знаете кои претпријатија останаа  во 2001 година за приватизација? 94% беше приватизиран вкупниот општествен капитал до 2000 година. останаа само тие што никој не сакал, не можел од вашите или другарите на Бранко Црвенковски да купи или земе, тие што биле за пропаѓање, што немале профитабилен бизнис, тие останале за приватизација. 

Не можеме да зборуваме за праведна приватизација или дека моделот бил ваков или таков. Кога  дозволувате главен модел за приватизација да биде откуп од менаџерскио тим, каде се двајца, тројца или пет души, другари ваши од СДСМ, тоа е праведно? И да се дозволи тоа да се откупува, да важат интерните акции претходно со законот на  Анте Марковиќ. Практично од 2 милијарди  марки проценет капитал се добрани 18 милиони марки. Срамота  е тоа, колку едно возило, толку пари се собрани од приватизацијата по вашиот закон. има ли поголема пљачка и поголем злостор од тоа во Република Македонија во последните 100 години направено? Нема. Врз сите граѓани тој е направен и врз вас и нема потреба тука да се пењавите и да го браните, ќе правиме уставни измени. Уставните измени нема ништо да направат, по тој закон е правена таа приватизација.

Кога веќе зборувате конкретни работи за приватизација, во Кичево има две од повеќето неуспешни приватизации, фабриката Тане Цалески, последно се извадени и шините и продадени како старо  железо  и ЖАС Кичево. Знаете кој е газда на двете? Вашиот актуелен претседател на СДСМ, не активист, не поранешен претседател, не симпатизер, туку сегашен претседател на СДСМ, тој е газдата. 

Трајко Вељаноски: Благодарам.

Контра реплика има господинот Марјанчо Николов, повелете.

Марјанчо Николов: Благодарам.

Колега Илија Китаноски, сте гио гласале законот 1999 година со непосредна спогодба да се продаваат фирмите. Сега не ви држи втората теза дека фирмите не вределе. Јас ќе ви кажам, Киро Ќучук - Велес 500 вработени, после станаа 800, од дворот зема земја кал, ја пече и прави пари, пред да биде националните упад на ВМРО ДПМНЕ имаше 5 милиони марки залихи и 3 милиони марки на сметка. Го уапсивте тогашниот директор и актуелен градоначалник само насилно да влезете. Ви требаа 6 години да ја уништите фирмата. Ја уништивте фирмата, значи не е така, а после на наредниот репликант ќе му кажам и за Благој Ѓорев, тоа се фирми што се здрави, кои можат да вработуваат и да носат пари.

Трајко Вељаноски: Благодарам.

Госпоѓа Пемова Весна има реплика, повелете.

Весна Пемова: Благодарам.

Почитуван колега, ве слушам и се чудам како тоа на вас од СДСМ омилена тема за дискусија ви стана приватизацијата, стечајот и загубарите. Па и загубарите и стечајците почитуван колега не само што ги создадовте вие од СДСМ, дури и ги измисли почитуван колега. Пред владеењето на СДСМ во македонскиот речник ги немаше зборовите загубар и стечаец. Такви зборови ниту во многу други побогати јазици. Погледнете ги само документите на англиски јазик од ММФ и Светска банка во времето на транзицијата секаде зборот загубар се преведува описно како компанија што прави загуби, а стрчај со ликвидација, уште повеќе сите странци тогаш се чуделе и не можеле да разберат како може да постои такво нешто некоја државна фирма да работи, да генерира загуби, загубите да се покриваат од буџетот на Република Македонија а компанијата да продолжува и понатаму да работи, дури и да трупа нови загуби. Тоа го измисливте вие од СДСМ почитуван колега а  се знае зошто да го довршите грабежот во матната транзиција. Пред мене имаме еден материјал со конкретнуи дати и изјави на ваши министри за тоа како во ваше време се одвиваше ликвидацијата на фирмите во Република Македонија. на 24 јануари 2003 година, министер за економија на СДСМ Илија Филиповски, во интервју на Македонско сонце изјавува: стечајот е единственото решение за рудниците Злетово, Саса, и Тораница, заедно со Топичницата Велес. Вест 4 јули 2004 година, министер за економија на СДСМ Стевче Јакимовски на презентацијата на успешно извршената приватизација на Астибо, кој демек го затворил Груевски изјавува: приватизацијата на  Газела, Топилница, Бучим и Руен е во тек. Приватизацијата е во тек колега, а велите ги затворил Груевски. Радио Слободна Европа, 10 октомври 2003 година, портпатрол на Министерството за економија Гоце Пачемски вели: од 24 загубари продадени се 7, Готекс, Силика, Македонски ткаенини, Фротирка и пет пакети од Годел. До крајот на 2005 година треба да бидат ликвидирани или продадени 24 загубари: Руен, Газела, Порцеланка од Велес почитувани  колега, Злетово итн. беа предвидени уште 13 претпријатија загубари, тие ќе бидат решени по закон  за стечај и по акциска продажба на берзата. Ете како ја правевте ликвидацијата.

Трајко Вељаноски: Благодарам.

Контра реплика има господинот Марјанчо Николов, повелете.

Марјанчо Николов: Благодарам.

И вие колешке сега сте се чуделе. Јас се чудам после се ова што  го кажавте како ќе гласате против. Како ќе гласате против, како ќе испаднете пред граѓаните да им кажате кога се знаете како било, што се случувало, што е право, е к ако ќе гласате против. Кого браните граѓаните или олигарсите. Ајде кажете сега, што се чудите. Можете ли да стиснете  на зеленото копче и да ги подржите уставните измени. Па тогаш се што зборувавте само џабе сте го кажале, за што ви служи, за маркетинг? За фалење, да си ја перете совеста? Е па зошто откажувате? Се чудите дека ние сме зборувале, само вие имате право да зборувате,  ајде стиснете го зеленото копче и да престанеме со чудата да се вратиме во реалноста. 

Трајко Вељаноски: Благодарам.

Госпоѓа Авировиќ Владанка има реплика, повелете.

Владанка Авировиќ: Почитуван колега и јас и вие не сме правници, ама овдека образложението што е дадено за измена на Уставот и пристапување пред  да се води било каква широка дебата да се прашаат професори по Уставно право, професори  по Процесно право, по Материјално право  и тука можеме некако да  дебатираме. сите кажуваат дека е ова глупост што сакаме да го направиме. Знаете зошто? Зошто образложението вика е поетско. Тоа многу професори го кажуваат, вика поетско кажување на англосаконскиот систем, Благородна тоа нешто повеќе знае, е тоа е континентално. Сакам да ми објасните во образложението, што се однесува на делата за кои веќе настапила застареност, свесни сте за тоа, дека настапува застареост во 2912 година, а кога бевте на власт, 2002 - 2006 година, кога не беше застарено, ништо од тоа. Не постапивте, а бевте должни да постпите, за да не застарат. Но, добро, велите доколку праксата остава можност на тие застрените што сте ги напрвиле тогаш, 90% е направена трансфорамцијата, остава можност праксата и толкувњето на Европскиот суд за човекови права тоа да го овозможува во кривичниот законик. Значи  не сте сигурни, оставате можност да се овозможело примена на Уставниот амадман и врз нив, а свесни сте дека е застарено. А стечајните права? Знаете дека постојат стечајни права и дека не може да се дерогираат, а стечајни права е право на застареност, секој што е од 1995 година ќе излезе на суд, бидејќи јавниот обвинител, сега веќе навлегуваме во отворање на прашања од општ интерес, треба да постапи Јавното обвинителство, то треб да собере докази. Докзи нема, затоа што е застарено делото. Има стечајно право. И да го повикаат тој, тој ќе рече јас имам стечајно право, да не Министерството за економија повикувате, според кривичниот законик, бидејќи е застарено. Свесни сте за таа работа. Значи стечајно право не може да се дерогира по ниеден основ, ни по измен на Устав. Затоа  тоа е правно невозможно, а ќе имаме правна уставна измена, а второ болно е уставното разрешување на вакви проблеми. Сакате само да покриете нешто што во минатото сте го дале, но со големи права и големи одливи на капитал. Тоа е вшето незнење во случајот. 

Трајко Вељаноски: Благодарам. 

Контра реплика има господинот Марјанчо Николов, повелете. 

Марјанчо Николов:  Колешке Авировиќ, неколку пати ви укажувам. Кога зборувате за минатото од 1992 до 1998 година сте на власт и се што обвинувате дека тогаш се што се случило, колку е одговорен СДСМ толку сте одговорни и вие како СП. Немојте така едноставно да велите дека се зборуват глупости. Размислите малку што зборувате. 

Понатаму, ако не се уствните измени издржани, односно иницијативата, откако ќе се усвои во Собрание иницијативата се оди на јавна расправа па нека си кажат стручњаците дали може или не може. 

На крај да ви кажам, ако нешто ептен е грешно, тука е Уставниот суд. Немате храброст, политичка волја да се соочите со она што се случувало тогаш. 

Трајко Вељаноски: Благодарам. 

Реплика има господинот Миле Пачемски, повелете. 

Миле Пачемски:  Благодарам. 

Почитуван колега Николов, знаете ли дека 20 илјади евра дневно не чини работата на овој Парламент. Сте се пријавиле 40 души за една иста материја и постојано повторувате исти фрази и идеи. Според вашето кажувње ќе работиме неколку дена. Како идеа, колега Николов, може би е добра, но знаете ли кога требаше таа идеа да се  реализира? Тоа требаше да биде од 1998 до 2001 година кога дојде на власт ВМРО ДПМНЕ. Тоа беше наша предизборна кампања дека ќе правиме ревизија на целата криминална приватизација. За жал, тоа не го направивме, и поради тоа народот не казни и ги  изгубивме изборите 2002 година. Сите стручњаци кажуваат дека овој процес правно не е издржан. Значи не може  нешто што е правено пред 14, 12, или 18 години, ние да го враќаме и сега да бараме виновници и да ги казнуваме, а знаеме дека таа приватизација е извршена на законски ама криминален начин. Знаејќи дека сето то е така, ќе кажам дека вашиот предлог е чист маркеетиншки трик со кој сакате да ја замајувате целата македонска јавност. 

Колега Николов одговорете ми, еве хипотетички, ако ова се изгласа, како вие ќе ги земете акциите или како ќе го земете капиталот на вашиот Свето Јаневски, како ќе ја земете Пиварата,  Винарската визба Тиквеш. Како вие на вашиот Штерјо Наков ќе му го земете хотелот Александар Палас или Фершпед. Како вие на вашиот Костов ќе му ја земете Комерцијална банка, или пак сите имоти што ги има во Република Македонија, што се во нивна сопственост, или како ќе ги земете акциите или имотот на вашата Сафка Димитрова од Фабриката Европа. 

Господине Николов, не е само Македонија на планетава има и други држави, има меѓународни судови, тие луѓе таму ќе се жалат и же ги добијат овие пресуди затоа што приватната своина е светиња и таа се чува. 

На крајот би рекол дека тоа е само обичен циркус што го правите во интерес на вас самите. Благодрам. 

Трајко Вељаноски: Благодарам. 

Контра реплика Марјанчо Николов, повелете. 

Марјанчо Николов: Колега Пачемски немојте и вие и другите од ВМРО ДПМНЕ да го деградирате Собранието. Колку троши премиерот сега на што се шета низ светот. Ние дебатираме за суштински работи и немојте да си деградирате самиот себе си. Ако толку ви е жал за парите на Собранието, не се потпишувајте тука, доаѓајте овде доброволно и не земајте плата. Што глумите сега овде 20 илјади евра, што се потпишавте на списокот да ви следи дневница, ако толку вие грижа за парите. Не е ова закон да му го земеме имотот на Свето, на Штерјо или на било кој. Што велите вие Штерјо и Свето се криминалци, а не докажувате. Може да ви рече некој вас вие сте криминалец без да докаже. Како ги мерите работите, законски ама криминално. Еве ви ожност да го докажете тоа. 

Трајко Вељаноски: Благодарам. 

Реплика има госпоѓа Сузана Анова, повелете. 

Сузана Анова: Благодарам. 

Колега, во голем дел од вашата дискусија се обидовте да кажете дека овие три дена покжуваме големо лицемерие и дволичност. 

Ќе ве запрашам, дали е лицемерие и дволичност на граѓаните да им се каже вистината. Знаете ли што е лицемерие? Лицемерие е да го обвинувате ВМРО ДПМНЕ кога сите граѓани знаат за финансиските афери врзани за Бранко Дрвенковски. Лицемерие е да се обидувате да го  амнестирате Бранко Црвенковски, лицемерие е од ваша страна да ги амнестирате профитерите од приватизацијата, лицемерие е да го амнестирате Јане Миљоски експертот, творецот на Законот за приватизација и експертот кој ги стави темелите на приватизацијата. Во тоа време кога тој тоа го првеше експертите во Македонија го обвинуваа дека самобендисана ја турка клучната реформа за економски развој на земјата и дека со тоа ги постави темелите на најмасовниот грабеж во Република Македонија. да биде лицемерието уште поголемо, вие денес од СДСМ кои не сте виновни за приватизацијата и грабежот, дволичност е обидувате да го измието гревот на Бранко Црвенковски и неговите другарчиња. Ни рековте, мислевте ќе се откажеме. Ќе ви кажам, сакавме да не се откажете за самите да им кажете на граѓаните дека по 20 години независност на Република Македонија вие сте сеуште исти, борци и поддржувачи на криминалот. Вистината порано или подоцна излегува на виделина. Вистината за приватизацијата одамна е излезена на виделина, но добро е што повторно ја актуелизиравте оваа тема за да ги потсетите граѓаните дека Бранко Црвенковски и СДСМ се виновни. Благодарам. 

Трајко Вељаноски: Благодарам. 

Контра реплика Марјанчо Николов, повелете. 

Марјанчо Николов: Колешке ако толку сте сакале да се пресметате со Бранко Црвенковски што не сте оставале во СДСМ, а сте отишле во ВМРО ДПМНЕ, па внатре да се борите за Бранко Црвенковски. Што сте отишле за функција во ВМРО ДПМНЕ, а Бранко Црвенковски не ви дал функција и бил во право, затоа го мразите. Да сте во СДСМ никогаш немаше да бидете пратеник. 

Трајко Вељаноски: Благодарам. 

Реплика има господиот Илија Димвски, повелете. 

Илија Димовски:  Марјан, знаеш ли колку луѓе се откажуваат од СДСМ заради Бранко Црвенковски, 10, 10 и 10 и лјади луѓе. Меѓутоа нејсе. 

Велите ако мислите дека сте во право докажете  дека се криминалци, Штерјо, Свето, итн. Марјан, тоа не е докжливо затоа што ниту има докази поради тоа што се спалуваа документите, ниту пак може затоа што се застарени делата, ама ние велиме трага е имотот. Јас и ти колку имаме имот, колку јас што сум заработил во животот, толку и ти си заработил, поради тоа што кариерата зедно сме ја терале. Ти на сметка во банка имаш нешто повеќе пари од мене, јас имам пубав мерцедес од твојот мерцедес, нема разлика. Ниту јас сум учествувал во приватизацијата, ниту ти си учествувал, и затоа прифаќам да не го персонализираме. Меѓутоа, погледни кој го има имотот и направија таа разлика. Јас имав сила, лично ти се обраќам, бидејќи те сметам малку поблизок од другите колеги, од ист град сме и те почитувам, да застанам на свои 23 години спрема тие што ти ги набројуваш како штетници од ВМРО ДПМНЕ. Јас застанав и две недели не живеев дома, а ти до ден денес се дружиш со тие што се од СДС и што нарпавиле штета во нашиот гад. Погледни кои луѓе се во претседателството на СДСМ во Велес. Види кои се газди на винарии на наслаги со вина, погледни ги тие сопственици на хотелчиња итн. Затоа немој да спомнуваш нешто за што знаеш дека има квалитативна разлика. Ние имавме храброст да расчистиме со тие луѓе. Јас и тебе ти го посакувам тоа, и тебе и на Оливер Спасовски и на Менде Динески и на Сугрески, заради тоа што вие  не сте криви тоа што ви го оставиле во наследство, меѓутоа носите одговорност да го исчистите СДСМ од тоа наследство. 

За Порцеланка, господине Николовски, во 1996 година полицијата на СДСМ тогаш ги тепаше работниците пред капијата на Порцеланка зошто се осмелиле да штрајкуваат. Вие во 2003 година како СДСМ ја поништивте приватизацијата што ја направи Питиќо за да му ја поклоните Порцеланка на тогашниот пратеник Трифун Костовски. Потоа тој во Малверзација како зема пари, не зема пари, кредит, хипотека, комерцијална банка и денес е сопственик на Порцеланка и многу други имоти во Велез, исто како што беше и на Топилница пред една година, исто како што М6 групата на Свето Јаневски е сопственик на сите лозови назади во нашиот град. Затоа апелирам до тебе како до пријател расчисти со тоа наследство што го имав о СДСМ за да отпочнеме одново. Се додека не расчистиш не можеме да го заборавиме минатото. 

Трајко Вељаноски: Благодарам. 

Контра реплика Марјанчо Николов, повелете. 

Марјанчо Николов: Илија, сега немаш аплауз, Амди Бајрам ти го собра. 

Не е така како шт зборуваш. Јас одговорно ти тврдам и затоа велам нема време во таа една минута да ти кажам, те повикувам ајде на медиум во Велес да ги броиме членовите на СДСМ и на ВМРО ДПМНЕ во  Велес кој има и колку имот. Одговорно ти тврдам дека во мојот Извршен одбор, во мојата општинска организација во Велес ниеден нема што приватизирал нешто во Велес. Чисти се луѓето. Дали сте вие чисти, како се финансирате. Во зградата каде што сте сместени чиј имот е, плаќате ли ќирија. Кого штитите. Ајде да зборуваме за тоа. Ајде да ги расчистиме овие работи. Еве на претседателот на Собранието ќе му го оставам овој документ за Порцеланк да се продадде со  99% попуст, ајде види го па после ќе зборуваме. 

Трајко Вељаноски: Благодарам. 

Реплика има господинот Амди Бајрам, повелете. 

Амди Бајрам: Почитуван колега, Марјанчо, мој добар пријател, те ценам и те почитувам, но мимо говорницата, во бифето каде што пиеме кафе. Овде е политика и во политика не се познаваме. 

Вие прееска спомнавте Македонка, јас сега ќ ви кажам, ќе почнам прво од Тетово па ќе дојдам до Скопје. 

Тетекс Тетово имаше 4 до 5 илјади вработени. Фирмата ја донесовте на просјачки штаб, се испокрадовте и сите луѓе отидоа под стечај. 

Понатаму, Годекс Гостивар, исто така го донесовте на тој начин во состојба во која е, гигант фирма, едно време имаа по 1200 марки плата. Скудриње, Ростуше, тие фабрики, Отекс Охрид, Знаете каков гигант беше, колку вработени имаше, понатаму Преспатекс Ресен најјаката фирма во времето на Југославија, ја опустошивте, се отиде под стечај. Понатаму Битолатекс. Понатаму, во Прилеп Политекс, Билјана Прилеп со 3000 вработени, Солидност Прилеп, таму исто направивте пустош, се испокрадовте. Секоја фабрика имаше залихи најмалку од 50 до 100 милиони марки. Понатаму, Нонче Камишова, пустош направивте таму, Декор Текст Радовиш, Струмичанка Струмица, со ваш заштитен сведок ваш Киро Јанов од ВМРО ДПМНЕ заштитен сведок на СДСМ и на мене. 

Околу Македонка зборувате, немам време имам уште 7 секунди, за Македонка ќе ви кажам во друга реплика. Мамето и ебавте на цела Македонија и сеуште сакате да се покриете. 

Трајко Вељаноски: Благодарам. 

Господинот Николов Марјанчо има контра реплика, повелете. 

Марјанчо Николов: Колега Амди Бајрам се додека зборуваме кој повеќе украл, а не кој повеќе направил за државава, не ја бива брат работава. Е не ја бива. Така и за Македонка. Кога зборуваш кој повеќе украл, кој е прв на списокот за Македонка? Кој највише украл во Македонка? Кој лежеше затвор? А, па немојте така. Значи се додека зборувате во Собрание кој повеќе украл, а не кој повеќе направил, граѓантие за жал не можќат да очекуваат нешто и со вакви говори, не можете да постигнете ништо. Оваа држава треба да се гради и ако има некое минато тешко кое што треба да се расчисти, треба луѓе кои што имаат храброст да го расчистат. А вие само долевате бензин на огинот. Немојте така да се однесувате. И Ромите се најзагрозени социјално и очекуваат од вас да им ги браните правата а не ВМРО ДПМНЕ. 

Трајко Вељаноски: Благодарам. 

Процедурално бара Весн Бендевска, повелете. 

Весна Бендевска: Благодарам. 

Моето процедурално барање во врска со навистина скандалозниот вокабулар што пред неколку минути го чувме, госпдине претседателе, токму од вашиот коалиционен партнер и член на вашата пратеничка група. 

Пратеничката група на Социјалдемократскиот сојуз бара од вас особено од координаторот на ВМРО ДПМНЕ госпоѓата Бонева веднаш да се оградите од ваквиот начин на комуникација што е недозволив, особено од страна на пратеник кој најчесто го користите за да ги промовира вашите политички ставови и во принцип добива најгромогласен аплауз, токму од ВМРО ДПМНЕ. Редно е во оваа сала, во овој Парламент, да почнете навистина да ја практицирате согласно Деловник улогата на претседател. Малку е, јас навистина само што очекував повторно присутните пратеници да го наградат ваквиот скандалозен речник на пратеникот Бајрам, а од вас добивме само молчење. 

Затоа замолувам веднаш вие или Бонева да се оградите токму од припадникот на вашата пратеничка група. Знам дека е многу, доколу побара извинување, не кон нас, кон целата македонска јавност.

Трајко Вељаноски: Благодарам. 

Колешке, Бендевска Весна, ве молам, господине Сугаревски, ве молам.

Пред да дадам пауза, господинот Амди Бајрам, се извини, јас го опоменав тој се извини. Ако вие сакате да ги изветоперите фактите на тоа и не знам што сакате да постигнете со тоа, јас го опоменав. Тој го кажа тоа го опоменав, се извини и му кажав друг пат пред да се извини да помисли. 

И ве молам не треба сега од тоа да правите нешто и да ги извртувате фактите. Ако ви е малку извинувањето, кажете дека сакате дополнителна доза на извинување.

Господинот Амди Бајрам директно кај Весна Бендевска директно нејзе да и се  извини. 

Но би сакал, не само за Амди Бајрам него и сите други, вклучувајќи ја госпоѓа Весна Бендевска, понатаму да употребуваа соодветно и таа лично фокабуларот. 

Благодарам. 

Тука ја прекинувам седницата продолжувме во 16,00 часот. 

Пауза има. 

Благодарам. 

(Пауза од 15,03 часот)
(По паузата седницата продолжи во 16,00 часот)

Јани Макрадули: Продолжуваме со работа.

Следен за збор е госпоѓа Билјана Казанџиска, повелете.

Билјана Казанџиска: Благодарам потпретседателе.

Почитувани граѓани и двајца пратеници од власта, присутни моментално во салата, трет ден од дебатата за промена на Уставот, односно членот 52 за незастарување на кривичните дела поврзани со приватизацијата. 

Нашиот предлог вели дека со предложеното изменување на Уставот на Република Македонија се предлага создавање на уставна можност за повратно дејство на законите со кои се уредуваат кривичното гонење и извршувањето на казните за делата поврзани со трансформацијата или продажбата на претпријатијата со општествен и државен капитал во Република Македонија. Со тоа ќе се овозможи расчистување на сомневањето околу криминалното постапување во текот на процесите на приватизацијата и казнувањето на сторителите на тешки кривични дела во текот на трансформацијата и продажбата на претпријатијата со општествен и државен капитал. Бидејќи во текот на вчерашниот и на претходниот ден рековте многу дискутанти овде меѓу кои и госпоѓата Дулиќ се повикуваше дека не е правно издржано нашето решение односно е против уставно, а токму тоа го правиме, сакаме да биде согласно Уставот, затоа го предлагаме и членот, измена на членот 52. Сакам да се повикам на мислењето на експертите кои се имаат изјаснето токму по овој наш предлог. Влата стравува од размотувањето на приватизациското клопче во кој неизбежно ќе се најдат ОКТА, Националната платежна картичка, Телеком итн. Еве можност во легитимна постапка да се проверат сомнежите се нуди законска рамка на транспарентност да се направи контрола на продажбата на трансформацијата на државниот имот. Во рацете се има механизам да се провери дали е тоа така. 

Понатаму, професорот по Уставно право на Универзитетот на Југоисточна Европа е на мислење дека има простор да се интервенира во Уставот и дека барањето на СДСМ за дополнување на членот 52 со кое ќе се оневозможи застарување на кривичните дела поврзани со приватизацијата не е неостварливо. Предлогот се однесува на еден од најмистериозните и најнетранспарентните процеси во државата околу кој постојано се препукуваат двете најголеми партии од македонскиот блок. Ако се измени Уставот во тој дел всушност се создава простор за процесуирање на сите случаи за кои постои основано сомневање дека имало злоупотреби при трасформацијата на општествениот капитал. Тоа зависи од политичката волја на партиите доколу тие се согласуваат и се обезбеди двотретинско мнозинство, може да се создаде уставен основ за разчистување на овие дилеми, вели професотор по Уставно право.

Значи, гледате дека не постои никаква законска пречка, бидејќи за истите се изјаснуваат еминентни провесори и тоа алиби ви паѓа во вода, значи не сте во право и овој пат. Апсурдот продолжува и во текот и на денешниот и на вчерашниот ден. Замислете во текот на првиот ден социјалистите на голема врата на широко ја бранеа приватизацијата во Република Македонија. А оние најгласните до сега за невиден криминал сторен од страна на СДСМ до денес молчеа. После вчерашниот говор на омраза на колегата Димовски од оваа говораница што ни детектор на лаги не може да го контролира одеднаш пратениците од власта добија еден куп пишани реплики и денес се мачат од оваа говорница да ги прочатат репликите, да докажат дека не се подржувачи на криминал. ама денес молчат оние кои во текот на вчерашниот ден, Димовски од оваа говорница ги направи најголеми криминалци. Знаете ли зошто молчат? Бидејќи денешниот печат вели дека додека Владата ги финансира своите медиуми останатите умираат. Бидејќи профитабилноста на Сител пораснала на 483%. Понатаму на Канал 5 - 382%. Е па ќе молчат, денес мора да молчат. Се работи за пари. Значи веќе ни тие не можат веќе да ги бранат криминалите направени од оваа власта. 

Денес почитувани колеги имате можност да докажете пред јавноста дека со нас заедно ќе себорите против криминалот на кој постојано во изминатиот период се повикувате. И да докажете дека навистина  се грижите за народот или според вашата координаторка ќе ги расчистите злосторствата сторени во нашата држава. До сега безброј пати држевте пресови на оваа тема и сакавте да расчистите со олигарсите и профитерите и сега во текот на овие два дена изнаоѓавте без број аргументи сето ова да го избегнете. Значи, до сега сеевте магла и се грижевте за народот, ама оваа дебата едноставно ве депласира и веќе немате аргументи за што да зборувате. Во текот на вчерашната дебата се повикувавте на кршење на човековите права. Па вие само во текот на оваа година донесовте низа контраверзни закони во кои најмалку 100 пати ги скршивте човековите права. Значи и овој аргумент ви паднал во вода. Бидејќи велите дека приватизацијата ја извршиле блиски луѓе до власта односно ова го сториле фирмите блиски до СДСМ и дека сето ова било извршено на многу криминален начин, ајде овде заеднички ова да го провериме и докажеме. Еве ви шанса, почитувани колеги. Ние бараме одговорност од оние што се наши, во наводници, и од оние кои се ваши. Тој што направил криминал треба да одговора за истиот ама истиот да биде тој што ќе одговара имотот да го врати на граѓаните онаму каде што припаѓа. Зошто се плашите од овој наш предлог, дали вие така чисти, чесни и поштени имате потерба да штитите криминал и криминалци. Знаете ли зошто ова го правите почитувани колеги. Сето ова го браните бидејќи ВМРО-ДПМНЕ до гуша е влезен во овој криминал па сега не само што имате наредба да браните, туку имате наредба и да напаѓате. Не можете сега да избегате од вистината кога 6 години ова го користите како алиби  за сите криминални скандали, лажни ветувања, неуспеси, за погрешните политики и за сите оние промашувања кои ги направивте во изминатите 6 години. 

Зошто едноставно фатите уплав од правната издржаност и очекуваните позитивни ефекти за граѓаните од овој усавен амандман поднесен од СДСМ. Знаете ли зошто почитувани колеги? Затоа што не сакате граѓаните да ја дознаат улогата на ВМРО-ДПМНЕ во целиот процес во сите овие матни зделки што биле вршени во изминатиот период. Бидејќи сакате да ги скриете последиците од потписот ставен на 15  декември 2000 година на тогашниот министер за финансии, ваш лидер Груевски со кој однесе во стечај и ликвидираше над 30 фирми. Меѓу оние кои тогаш тој им ја скрои судбината се Југохром, остварен стечај на 1 јануари 2001 година, ликвидиран на 15 март 2002 година, епилог 1884 работници останаа без работа. Кожара Годел, остварен стечај 13 ноември 2000 година, ликвидиран 20 ноември 2001, епилог 1886 работника останаа без работа. Астибо Штип остварен стечај 24 ноември 2001 година, ликвидиран 18 јули 2002, епилог 1725 работника останаа без работа. Македонка ткаенини, остварен стечај 8 декември 2001 година, ликвидиран 26 декември 2001, епилог 1023 работника останаа без работа. ФАС 11 Октомври, чии што синдикалци Груевски ги праќа пред вратите на СДСМ, остварен стечај 28 септември 2001 година, ликвидиран 30 јануари 2002, епилог 1138 работника останаа без работа. Притоа им објаснувате дека причините за неуспешното работење на овие фирми треба да им кажете на сите овие луѓе дека овој неуспех се должи токму на Груевски и на ВМРО-ДПМНЕ. Дека овие луѓе останаа на улица токму од Груевски и ВМРО-ДПМНЕ. 

Последиците на овој потпис на Никола Груевски со кој се однесоа во стечај и се ликвидираа огромен број на фирми се катастрофални. Само со тој потпис на улица останаа 35110 работници, тоа се стечајците оние кои пред 10 години Груевски им ја запечати судбината, а денес вие заедно со вашиот премиер одбивате да им го решите проблемот. Уште еднаш ќе ве повикаме и ве повикуваме јавно од овде да престанете да се обидувате да манипулирате со јавноста, дозволете ни правната процедура пред надлежните институции и органи токму таму каде што е местото да се расчистат сите обвинувања за транзицијата и за сите криминални дејства. Понатаму, не знам од кои причини штитите кој и како ги приватизирал фирмите од градот каде што доаѓа. Кој ја реши судбината на Македонка, кој на Астибо, кој на Метална, кој на Селена, на Политекс, на ЗИК Црвена Ѕвезда, итн. 

Кој ги остави на улица овие работници, кој си поигра со судбината на тие рабоници. Одговор на ова прашање им го должите на граѓаните ама во меѓувреме ќе ги потсетам граѓаните што се случи во тој период. Реков дека Никола Груевски како министер за финансии во Владата на Љубчо Георгиевски е најодговорен за судбината на овие фирми или т.н. загубари. Тој со еден потпис им ја реши судбината еднаш, им ја реши потпис судбината втор пат кога во ова Собрание вие како пратеници не сакавте да го изгласате Законот за стечај и сега ќе им ја решите судбината по трет пат заедно со вашиот лидер. Значи како се заврши жетвата на фирмите приватизирани со дисконт од 90% во времето на ВМРО-ДПМНЕ, ЗИК Нагоричани од Куманово е донесена одлука да се продаде 58,53% од капиталот проценет тогаш на 200 илјади евра со дисконт од 90%. Оваа фирма истата година оди под стечај, а стечајниот управник Марјан Цветковски за проневери од 2001 до 2006 година му беше поднесена и кривична пријава во август 2007 година. Неколку месеци подоцна во изборите во 2002 на македонската берза се случи вистинска жетва. На сегментот каде што агенцијата за приватизација ги продава акциите на државата беа одеднаш понудени 53 пакети акции на овие акционерски друштва од што беа истребувани 14. За кеш беа купени 8 пакети акции до 64% од вкупната вредност на фирмите. Освен што некој ги купил контролните пакети на ЗИК Нагоричани Куманово, ЗИК Оранжерии Куманово, Прилепската неметали, се купија дури 53,22% како и Трико од Виница во кој е купен контролниот пакет со над 57%. Ваквата жетва на фирми во тој момент беше  секако очекувана бидејќи се наближуваа изборите кои ВМРО-ДПМНЕ тогаш катастрофално ги загуби. Еден месец подоцна, на 30 мај 2002 година, објавено во Службен весник на Република Македонија број 36 е објавена одлука за продажба на акции на вкупно 44 фирми, најголем дел од нив исто така со дисконт од 90%. 

Од поголемите фирми со оваа одлука беа опфатени Алумина, продажба на 49,39% од капиталот, МЗТ Опрема Скопје 60,80%, Винојуг Гевгелија, а најголем дел од овој капитал беше продаден и од капиталот на Оранжерии Кочани, Трико Виница, ЖАС Битола, Машински сервис Кавадарци итн, со дисконти и до 95%.

Додека ве слушам во текот на изминатите два дена велите законот кој го донел, како се случило, со законот е па почитувани колеги додека вашиот лидер Груевски беше на чело на финансии беа донесени законите за стечај, за платен промет и Закон за трансформација на завод за платен промет. Донесувањето на овие закони имаше за цел значително да го забрзаат стечајот и ликвидацијата, а Агенцијата за блокирање на сметки доби законска обврска за сите блокирани сметки подолго од 45 дена да отвори стечајна постапка. Идејата за брз стечај на фирмите односно ликвидација беше идеа на вашиот премиер Груевски. Експертскиот тим од Министерство за финансии заедно со министерот Никола Груевски во 2001 година ја реализираа можноста како да се реши статусот на фирмите загубари и тоа најмногу за една година. Нивниот предлог тогаш беше следниот. Ако претпријатието загубар има блокирано жиро сметка два месеци, стечајна постапка да се отвоир по пат на автоматизам. Ако во рок од 6 или 8 месеци стечајот не даде резултати исто така по пат на автоматизам да се донесе одлука за ликвидација. За Груевски тоа беше единствена и главна причина поради која тој предлага измени и на тогашниот закон за стечај. 

Затоа во јануари 2002 година владинот тело за структурни реформи донесе одлука за ликвидација на Југохром кој тогаш имаше околу 2 илјади вработени. Поради ваквата одлука на владините преставници вработените во овој комбинат штрајкуваа пред Владата.

Владините претставници одлучија да се ликвидираат и загубарите  Годел и Македонка, кои имаа 3841 вработен, додека за прилепски Микрон беше одлучено да биде понуден на продажба, колега, не на приватизација, на продажба, за она што манипулирате од пред малку. Во првите неколку месеци на 2002 година беа ликвидирани фирмите Злетово батерии, Годел, Македонка ткаенини, ткајачница и предилница, Готекс, Тораница, Силика, Хемтекс, Фринко, Астибо, Техника итн.

Сега да ви кажам, да ве потсетам како вашиот пулен Смиленски ораше низ Источна Македонија преку фирмите кои вие со овој закон, со овој потпис му овозможивте да ги купи. Смиленски најголем дел од матните приватизации, преку кои ја изгради својата бизнис империја ги реализираше токму во владеењето на ВМРО-ДПМНЕ од 1998 до 2002 година кога премиер беше Љубчо Геогриевски, а министер за финансии тогаш, а сега вашиот премиер. Овој пулен Смиленски ораше низ фирмите низ Свети Николе, Берово, Пехчево, Виница, Штип, Куманово и без број градови во Македонија. Вкупната бројка на отпуштени работници во овие фирми каде  што влегол Смиленски е меѓу 5 и 10 илјади лица. смиленски поседуваше огромен број на фирми во Штип, во Свети Николе, во Виница и во Берово, и овој човек стекнал сопствеништво над нив на начин на кој  му овозможи тогашната власт да создава свое бизнис царство, да продава, да формира фирми, ќерки фирми итн. безброј фирми, да префрла капитал од една во друга фирма и да пустоши низ цела Македонија, нормално зашитен од премиерот вашиот лидер Нг. Овој бизнисмен не можам да му ги исчитам фирмите, ќе се потрудам колку многу фирми поседуваше овој контра верзен бизнисмен. Симак Инвест Берово, Агро инвест данг трејдинг Скопје, Медикал Скопје, Евитал, Голд Фарм Свети Николе, Агро инвест Свети Николе, Агро продукт Свети Николе, Месо продукт, Агрокоп Свети Николе, Фриго мак Свети Николе, Евитал Свети Николе, понатаму Агроинжинеринг итн. Текстил Инвест Штип, крај нема на фирмите што овој ваш бизнисмен благодарение на вас ги опустошил во Источна Македонија. 

Сега почитувани колеги  одговор треба да дадете на прашањата поставени од работниците од овие фабрики што ви ги наведов од фабриките од градот од кој доаѓам кој зошто и како ги затвори  фирмите од Штип,  ја затворија Македонка, Политекст, Астибо, ЗИК Црвена Ѕвезда, Метална, Селена, безброј фирми и да  го претворите Штип во град на стечајци, во град  без никаква иднина во овој момент. Одговор на ова прашање им го должите на граѓаните колку и да бегате од тоа. Тие мора да знаат кој како и каде ја решил нивната судбина. Не само ова им го должите ова е ваша и наша заедничка обврска, да им го дадеме ова на преку 200 илјади граѓани и ако соберете храброст да расчистите со криминалот сакам јас лично, сакам граѓаните на мојот град од каде што доаѓам да ја дознаат вистината. Сакам оние граѓани кои доаѓаа овде да штрајкуваат, да си ги бараат своите права, па бараат парче леб, а вие се криевте низ собраниските ходници. Не сакавте  да се излезете да се сретнете со нив да ја слушнете нивната мака, треба да им кажете како да си ги платат своите сметки, како да овозможат еве сега во екот на матурските вечери, како тие на своите деца да им овозможат достоинствено да го прослават овој дел од животот на своите деца. Вие треба да им одговорите на овие граѓани зошто не сакате да ги слушнете нивното мислење и дали секогаш ќе бегате од вистината и ќе барате некој друг да биде одговорен за она што вие го создавате и вие едноставно го наметнувате во ова Собрание и во оваа држава. Вчера рековте дека криминалата приватизација се случила во 2002 година, а и денес цел ден повторувате, 2002, 2002. Па потоа колешката  Авиривиќ малку атерираше па рече 1998 година, така си спомнувавте датуми на кој кога му одговара. Но, да ве прашам, дали мислите дека народот не памети, народот не наградува и народот не казнува, ако се сетите дека во 2002 година СДСМ ве прегази на избори. Па како тогаш имало толку криминална приватизазција и толку луѓе останале на улица, а ние победивме на избори. Дадовте примери на фирми кои наводно се блиски до СДСМ, ама оние фирми што ги наведовте до ден денес успешно работат. Кажете барем една од вашите фирми, од  овие што ги наборјав, од овој куп што го набројав фирми кој успешно работи, или сите имаат клуч на врата. Зарем ве чини среќни почитувани колеги што вие овде треба да браните и треба да легализирате криминал, зарем толку многу се имате задолжено во вашата партија и толку многу се плашите, не признавте, ама очигледно е така, од потпишаните меници што се плашите и ова да ги изгласате во ова Собрание и да расчистите еднаш засекога и самите со вас и со целата јавност и со овие работници кои вршел и кој правел криминал во оваа држава.

Сега да ве охрабрам, ќе ви ја цитирам изјавата на вашиот портпарол Бичиклиски кој рече дека, ние од ВМРО ДПМНЕ објавуваме дека гo прифаќаме предложениот уставен амандман нма СДСМ. Е па зошто се плашите почитувани колеги, еве тој ве охрабрува. Тој вели, дека го прифаќате, или во меѓувреме добивте пораки дека тоа не се важи. Велите  некој блефира, дека цело време некој блефира. Кој сега блефира, почитувани колеги? Еве го предлогот од СДСМ. Тро дена го браниме, уште два дена ќе го браниме и ќе ве молиме и ќе се докажуваме. Еднаш засекогаш да расчистиме со криминалот и криминалците во нашата држава. Ама очигледно вие ниту сакате тоа да го направите, ниту имате слух, бидејќи толку многу се имате оцрнето што не вие, вашата партија и оние што ги штитите и што ве финансираат за избори, што делите пари од црни вреќи, што ниту смеете да проговорите, ниту пак да гласате за еден ваков предлог од СДСМ. Да ве потстетам почитувани колеги, дека првото соочување овде со вашиот лидер, со Груевски ќе биде дека, тој сочувствува со вас и дека ќе ги почитува сите ваши одлуки. Да ве потсетам дека вие ќе бидете виновни за се, за сите овие контраверзни закони, за штитењето на криминалот вие ќе бидете   виновни, бидејќи тој ќе се огради со образложение дека го почитува мислењето на пратениците донесено во Собранието на Република Македонија. Зарем не мислите почитувани колеги дека еднаш засекогаш нешто треба да  смените кога некој така омаловажувачки се однесува кон вас. 

Сега ме интересира како тоа колегата Ѓорчев што три дена бега од Собрание, го нема во Собрание ќе оди во изборна единица три и ќе ветува дека ВМРО ДПМНЕ  ќе расчисти ќе го расчисти криминалот, кога сега гледаме го нема, бега. Кога се носеше законот за стечајци отсутен, кога овде дебатиравме за Законот за минимална плата и за оние кои не им следува од изборна единица 3 него пак го немаше. Е затоа да му порачате дека нема што повеќе да бара во изборна единица 3 бидејќи истиот ниту има кредибилитет да се е магла. Ова е коментар на една невоспитана пратеничка, бидејќи се е магла и веќе ова не му проаѓа. Луѓето чекаат  одговор на овие лажни ветувања од носителот на листата во изборна единица 3. Од овој момент па натаму немате никаков кредибилитет и никакво право да обвинувате или барем дури и да ги споменувате СДСМ со било какви матни зделки, со било какви криминални приватизации, бидејќи според она што неи сакаме после ќе расчстиме, вие не сакате да ги расчистите, очигледно кој, ако и каде се огрешил од законот. Слушам два дена од колеги кои доаѓаат од изборна едница три од внатрешноста и не можам да сфатам како некој овде вели, ајде да прекинеме со дебатата, трошиме пари на граѓаните итн., а не смогна сили да каже ниту една фирма од Берово, од Пехчево што пропаѓаат од град со најголем број вработени во тогашните простори, сега се градови на сиромаштија, ама истиот тој колега се гордееше со народните кујни отворени во овој град. Велите дека ова било маркетиншки трик. Почитувани колеги, гласајте па земете  си ги вие поените за вас. Еве ваши нека бидат, не мора ние да ги собираме, само дајте заеднички да расчистиме со криминалот.

Сакам да ги потсетам и колегите од Радовиш, дали се сеќаваат на оние глумци што доаѓаат да го приватизираат Бучим, што глумеа со шешири некои инвеститори, ама си заминаа  и дали имаат одговор кој денес раководи со хотелот Панорама и каде заврши и како заврши овој хотел. Понатаму Атом Кочани. Колегата Димовски се правеше дека не го познава човекот што го приватизирал ова претпријатие  и 1400 вработени останаа на улица, а тоа е лицето Диме Војвода од Чашка е многу добар пријател на колегата Илија Димовски. Ама тој заборава, едноставно тоа што не му одговара, не го прифаќа. Колеги, до колку не го прифатите нашиот предлог, немате право понатаму во никој случај да го споменувате СДСМ ниту пак да глумите загриженост пред граѓаните дека многу сте загрижени за нивните судбини, бидејќи едноставно немате храброст да пкажате, да дадете шанса на овие луѓе кој, како си поигра со нивната судбина. Затоа мислам дека што и да кажете во иднина, едноставно ќе биде лито  и празно и без никакви аргументи.

Јани Макрадули:  Благодарам.

За реплика е јавен пратеникот Трајчо Димков, повелете.

Трајчо Димков: Благодарам потпретседателе.

Почитувани колешке за волја на вистина ќе мораме на да кажеме некои работи, бидејќи и двајцата доаѓаме од градот каде што сме родени. Прво би почнал и вие го спомнавате Илија Димовски, почитуваниот колега. Мое мислење е дека по неговиот говор вчера Собрание веќе нема да биде исто. Значи, ќе се зборува пред и по говорот бидејќи сериозно ве вознемири. Вашата реакција го покажува тоа. Меѓутоа да ви кажам една работа. ние сакаме да расчистиме со приватизацијата, за неуспешната кај народот, меѓутоа успешна за оние што ги добија фирмите. 

Јани Макрадули:  Ќе ве молам колешки и колеги пратеници да ја чуеме репликата на господинот Димков. 

Трајчо Димков: Благодарам потпретседателе.

Јас реков уште еднаш ќе потворам. Ние сакаме да расчистиме со лошата и неуспешна приватизација за народот, меѓутоа успешна за оние што си ги добија фирмите. Така е, нека им е честито, белким од тука натаму ќе работат фирмите, ќе печалат нешто за луѓето  и ќе им дадат плата. Меѓутоа тие што проработија. Вие предлагате уставни промени со киои  би се расчитила приватизацијата смислено се наведам за да си ги амнестирате и задскриете стореното. Значи вашата  намера е да отвориме дебата со намера, свесни законот кој е донесен во тоа време, легален и спроведен така како што треба, дека се купени фирмите така како што треба и тука не може ништо да се направи. Сакате да докажате пред народот дека, еве ние не бевме криви, џабе вие зборувате, ама ние добро работевме, тоа не е вистина. Сепак, тука живееме, сите доаѓаме од некое место, јас од Штип како и колешката, некој од Радовиш, од Велес, секој си знае понекаде каде што им се случило. Јас ќе ви кажам една намера и реков уште еднаш, Смиленски го спомнувавте. Тој беше осуден, затворен во ваше време вие го пуштивте  и тој си шеташе слободно итн. Меѓутоа, колешке, кратко бидејќи доаѓам од населбата каде што живеам, јас ќе ви кажам некои работи. Бидејќи ја  спомнувате  и Македонка и Астибо и многу фирми. Астибо, фирма каде што прилично добро беше таа приватизација, мислам дека таму е во ред. Меѓутоа што се однесува до Македонка, сеуште стои како споменик на минатото и на сето она што се направи. Ќе ви кажам само еден пример. 100 милиони марки беа загубите во ваше време кога ја презедовме ние Македонка во 1998 година, 1999 година. целата процена на Македонка беше 40 милиони марки.

Јани Макрадули:  Благодарам.

За контра реплика е јавена госпоѓа Билјана  Казанџиска, повелете.

Билјана Казанџиска: Колега Димкобв, не кажавте дека за тој криминал во Македонка го спроведе и одлежа затвор вашиот координатор н ВМРО ДПМНЕ од Штип Илко Горгиев. Значи, не е СДСМ ваше. Велите дека живеете во населба на стечајни работници, на работници итн. Како колега Димков се враќате дома, што им кажувате на луѓето, зошто не го гласавте законот за стечај, за  минимална плата. Зошто сега колега Димков нема да гласате да се расчистат сите овие дилеми кои украл, каде украл и како украл. Како се соочувате со гласачите, што им велите? Пак ли ги лажете? Ама не ви поминува овој пат. 

А за оној говор што го спомнавте, мислевте на говорот на омраза на колегата Илија Димовски. Вака изгледате поинтелектуално, мислам дека не паѓате на такви ниски говори од кои детектор на лага  може да прегори од изречените лаги од оваа говорница.

Јани Макрадули:  Благодарам.

Следен за  реплика е јавен Димитар Стевананџија повелете.

Димитар Стевананџија: Благодарам потпретседателе.

Колешке Казанџиска, внимателно ве слушав тие 25 минути и  успеав да запамтам само една теза- денес ние ќе сме ја ршеле судината на работниците. Само  не кажавтњ на кои работници мисленте- на они 200 илјади кои  што во 1993-1996 година останаа без работа. на  тое 200 илјади упропастени фамилии, на тие 1700 криминално приватизирани фирми? Да,  тогаш ла решивте нивната судбина, ама решивте и  илјада дргуги судбини. Ја решивте судбината на олигарсите и судбината ана ниваните колена, на нивните поколенија, еден век да живеат во благодетите што сте им  дозволиле да ги направат. Тоа е вистината. Денес сето ова е тргнување на бремето, на теретот и перење на нечија  криминална приватизација.

Го споменавте Микрон од  Прилеп. Убеден сум дека не ни знаете со што се  заномаваше таа фирма. Таа беше гигант кој што произведуваше  електромотори ценети на сите европски пазари. Продадена е за 2000 евра, а ккоштала многу, многу повеќе.  Знаете ли кој ја купи? Координаторот на советничката  грипа на СДСМ во Прилеп, Сашо Велески. Добар пример за приватизација. 

Значи останува заклучок од овие три дена. По дисксијата на колегата Илија Димовски можете да направите само едно. Истата во соработка со фондацијата, Институт  отворено општество во Република Македонија во  соработка на дранатургот, со лепачите по  македонските и скопските мостови да ја изпечатите и во  дневните весници контролирани од Бихачка да дистрибуирате, како тоа што го направивте со Законот за млади и со  уште еден закон, мислам дека беше Законот за лустрација. На  тој начин сите во Република Македонија ќе имаат можност да го  проследат патот на криминалната приватизација.  Овој материјал можете да го делите и на митинзите кои ги закажавте за во јуни, а за во јули не ги закажавте бидејќи тогаш сигурно ќе ги правите некаде на краците во нашиот јужен сосед. Благодарам. 
Јани Макрадули:  Благодарам. 

За контра реплика се јави госпоѓа Билјана Казанџиска, повелете. 

Билјана Казанџиска:  Уште еднаш атерирате сега, вчера 2002 година криминал, 1998 година, сега 1993, 1994 година. Како што продолжувате назд да се враќате, до крајот на дебатата можеби до 903 година ќе дојдете почитуван колега, нешто се враќате со датите наназад. Она што велите за фирмата Микрон Прилеп, па газда е, немојте да ги вртите тезите, каков координатор на СДСМ. Газда е гркот Васидор, каков СДСМ, што зборувате. Велите да расчистиме со олигарсите. Гласајте колега па да расчистиме еднаш за секогаш, ајде гласајте. Тогаш ќе отворите простор да расчистиме со сите оние кои се огрешиле од Законот. Вака не само што треба да одговараат оние што сториле криминал, и оие што поддржуваат, што кријат криминал, и тие ќе бидат одговорни, а тоа сте вие, бидејќи нема да сакате да гласате за да се расчисти еднаш за секогаш овој криминал. Благодарам. 

Јани Макрадули:  Благодарам. 

За реплика се јави пратеник госпоѓа Светлана Јакимовска, повелете. 

Светлана Јакимовска: Благодарам. 

Ја слушав дискусијата на колешката многу внимателно, имаше многу закани, не знам зошто во таа насока дискутира, но ваше е, секако, како сте оцениле така ќе говорите. 

Не знам дали сте по професија правник и не е ни битно, сепак сте потписник и еден од предлагачите на оваа иницијатива за измена на Уставот. Би ве прашала, можеби ќе ми одговорите, разбирате што значи забрана на ретроактивно дејство на Законот. Разбирате што значи забрана за аналогија. Еве, тука ќе помогнам, кај нас тоа е забрането. Не знам колку можеме да разгоараме, а се разговараше овие два-три дена, веројатно и понатаму ќе се разговара како предлагачот конкретно сега вие ја разбирате смислата на институтот застареност. Ова го поставувам затоа што можеме да кажеме дека институтот застареност на некој начин значи и казна за државата зошто та на време не ја инфилтрирала сопствената односно репресивната моќ. Затоа во 2006 година СДСМ затоа што не напрви од 2002 до 2006 година ништо во таа насика ги изгуби изборите. 

Колешке, голем парадокс е оној што ја создаде оваа состојба, оваа приватизација, сега на некој начин да сака да се амнестира и сеуште не знам што ќе се направи до крајот на оваа дискусија, на оваа расправ по точката, ако можеме да направиме предгледачите една слика дека СДСМ не е виовен за онаа состојба во која се најде државата, почнуајќи од донесувњето на Законот 1993 година. 

На крајот, знате ли колешке дека оваа ваква каква што е иницијатива - јас не можам да се согласам дека не знаете кои се основите на нашиот правен систем, без оглед дали сте или не сте правник, затоа што на тоа не обврзува оваа пратеничка функција. Морам да кажам дека ова претставува голема конфузија особео во образложението што мене не ми наликува вака гледано како недовршено образложение. Добро е, има уште време да ги симнеме страстите на многу ниско ниво да се согледа дека ова не води никаде и да се повлече. Не мора ни заменик оластен предлагч да ви помага, ниту друг колега што да одговорите. 

Јани Макрадули:  Блгодарам. 

За контра реплика се јави госпоѓа Билјана Казанџиска, повелете. 

Билјана Казанџиска: Почитувана колешке правничке, а хашките случаи дали се врз основа на правниот систем? Вие како искусен правник кажете ми. Ајде кажете ни како вие со лустрацијата ќе лустрирате починати со законот што овде го поднесувате пред ова Собрние. Вие како искусе правник го разбирате правото, објаснете ми. 

Велите дека сум се заканувала, во ниеден момент не се заканив, само реков дека немате понатаму  кредибилитет ниту да го споменете ниту да го сврзете СДСМ со било какви криминални транзиции, приватизации итн., бидејќи вие од ВМРО ДПМНЕ не дозволувате да излезе вистината на виделина, бидејќи сте до гуша во криминал и народот ќе ја дознае вистината. Затоа вака браните, затоа не дозволувате, а ние отворено нудиме секој што се огрешил нека одговара без оглед дали е од СДСм или од ВМРО ДПМНЕ и што има спорно тука. 

Јани Макрадули: Благодарам. 

Госпоѓа пратеник Соња Мираковска не е тука, го губи правото за збор.

Следен за збор е пратеникот господин Митре Велјаноски, повелете. 

Митре Велјаноски: Благодарам. 

Иако имам 53 години искрено да ви кажам до денес не знаев колку многу Социјалистичка Република Македонија била богата. Слушнавме овде и од вас и од нас стотици фирми, слушнавме епитети, гигнти, 3, 4, 5, 10 илјади вработени. Се согласувам почитувани пратеници, така беше. За тој период од историјата на Република Македонија од оваа говорница имате такви црнила изговорено, ако ништо повеќе, во името на коректноста, во името на човечношта на сите тие генерации кои со крв и ја ослободуваат татковината и ја градеа татковината им должите едно извинување. Ги нарекувавте поцртни од најцрниот ѓавол, колку тој систем тоталитарен бил фашистички итн. поразително за вас, едно извинување само од оваа констатација. 

Натаму почитувани пратеници, една искрена човечка родољубива намера на опозицијата овде ја извитоперувате до бесвест, до бескрајност. Водени од многуте црни петна на Република Македонија од која бел ден н ема низ историјата видено македонскиот човек, почнувајќи од Солунскиот конгрес, 1903 кога почнаа тие поделби, тие разнебитувања, тие небиднини што би рекол шопов, таа кајнијавелија што би рекол Славко Јаневски, за жал, на највулгарен начин ја продолжувате и денес. Опозицијата на чело со Бранко Црвенковски имаше само една и единствена намера, премногу црни петна има зад овој народ, премногу малку не има, премногу  малку останавме од сите делби и поделби што ни правеа и туѓинците, што си правевме и сами. Од сето тоа правите фарса, од сето тоа почнувате, го занемарувте Исус Христос до денес, времето се мереше пред и по Исус Христос, од денес вие времето почнавте да го мерите по говорот на Илија Димовски. Ајде да видиме што ни порача господинот Илија Димовски, млад пратеник од оваа говорница. 15 минути ни кажуваше што се случувало во Панорама. 15 минути зборуваше за пиштолите, за тепањата, за пресметките во Панорама. Ни кажуваше како истото и ние да го направиме во СДСМ. По тоа ли треба да го мериме времето? Тоа почна од Рилскиот конгрес. Тогаш паѓаат  првите смртни пресуди. Гледаме дека до ден денес не се завршени тие пресуди. Кажувате и се воодушевувате на тоа како сте му пресудиле на Љубчо Геогиевски. Љубчо Георгиевски беше основач и сеуште и додека постои ВМРО ДПМНЕ тој ќе биде основач. Луѓето кои креваат рака на  своите луѓе исто завршуваат. 

Почитувани пратеници, од ова место сме должни во името на татковината да испраќаме пораки на обединување, а не пораки на убивање. Историјата ќе суди за сите нас. Историјата не е само вчера и само денес, историјата запишува се. Дали некој од вас е на вистината да разбере дека ние сме дел од историјата. Ние овде, не сме во пиљарница или бакаларница. Ние сме 123 избрани од народот. Секој изговорен збор од овде треба да има тежина. Пострашно од говорот на Илија Димовски каде ни кажуваше дека треба да земеме пиштоли и да одиме да се пресметаме со Бранко Црвенковски, беше аплаузот со кој беше пречекан и беше она што денес се кажува што треба понатаму да се зборува. 

Господинот Илија Димовски вчера беше и кадија и судија и обвиниутел и гилотина и се беше. Пресудите паднаа, заврши приказната, да го затвориме, а на темата падна, жигосаните, само не ни кажа дали ленти жолти да си купиме ние или вие ќе ни ги донесете. 

Почитувани пратеници, демократска Република Македонија инаку се прави. Не се прави со реклами во весници на жигосани луѓе. Тие времиња беа еднаш, никогаш да не се повторат. Ние бараме низ институциите на системот предводени од оваа власт легитимно избрана, која ја почитуваме, на избори да се овозможи црото петно и анатемата за приватизацијата да се расветли, имало или немало. Има ли некој овде доблест да земе предвид дека можно е некој невин од овде да го споменуваме. Кој го ислучува тоа, кој го докажал, во која  постапка се докажало. Имаме ли трошка морал и етичност во нас, што ако сите тие споменуваи имиња овде еден е невин, што тогаш, каде тогаш со нашата совест, каде тогаш со нашите перспективи. 

Почитувани пратеници, застанете, тргнати сме во погрешна насока. Тргнати сме да се делиме, тргнати сме да се разнебитуваме. Зошто, во името на што? Во името на поединци што сакаат вечна власт. Нема вечна власт. Паѓале империи, паѓале владатели многу поголеми од сите нас. Ние имаме историска обврска да кажеме стоп на лудилото. Уште една делба и поделба нами поштиот не ќе остане од Република Македонија. Малку ли сме делени? Во 1905 година на попис туѓинци што го правеле 2.305.000 биле Македонци. Наместо како секаде во светот да се зголемува бројот и да броиме 5, 6, 7, дајте да се опулиме да погледнеме колку сме и што направивме. Тоа е прашањето што треба да дадеме одговор, токму водени од тие причини. 

Претседателот Црвенковски и СДСМ го понуди ова што го понуди и реално очекувавме најискрено, најпријателски дека ќе биде прифатено од вас. Техничките образложение дека не може паѓаат во вода. Ако можеше хашките случаи да се амнестираат може се, тоа е политичка одлука. Уставот може да се промени секогаш кога ќе треба да се промени. Примерите како во Америка не знам колку години не се менува, немало потреба, но сега има потреба, бидејќи ова надвиснува како најцрното петно на современа Македонија. Да не ги набројувам сите што беа претходно. Од тие причини, постапивме така како што постапивме се друго е на наша заедничка штета. Кои сте вие, кои сме ние. Ние сите треба да бидеме обединети под знамето на татковината. Сме се запрашале ли каде оди татковината? Се запрашал ли некој. Тоа е најдрагичното за кое разговараме. Овде во овој дом треба да ја кроиме иднината за нашите деца и нашите внуци, не да ја закопуваме и погребуваме. Не да им судиме на луѓето, други ќе судат, институциите ќе судат.Тоа го барам да го направиме заеднички и еднаш за век да дозволиме таму каде што е судницата да се изрекуваат пресуди, не овде. 

Почитуван пратеник Димовски ќе повторам една реченица бидејќи не бевте тука. Од вас барам ако пратениците самоиницијативно почнале да го мерат времето пред и после вашиот говор, тоа не е убаво за Република Македонија, вие советувајте им, бидејќи вие сте човек кој директно или индиректно учествува во креирањето на јавното мислење во Република Македонија како директор на Центарот за комуникации на ВМРО ДПМНЕ. Кажете им дека во наплив на бес, фрустрација од овде порачувавте дека треба да се пресметуваме со немкого. Тоа не е добро за сите нас. Тоа е порака која ќе стигне и до младите деца кои ќе сфатат дека најлесно во животот се остварува целта тогаш кога се зема пиштол во рака, тогаш кога со тупаници се расчистуваат работите и стигнуваме таму каде што сакаме да стигнеме. Тоа може да се случи и може да се  успее да поединци во нивната лична кариера. Но, тоа ќе биде закопување на перспективата на Македонија. Пораката од овде преку институциите на системот, преку учењето, преку знаењето, преку трудот се стигнува некаде во животот. Не, со пресметки во Панорама, со пукање или со не знам што. Тоа не беше добро. Ова е родителски совет, тоа беше лошо, уште полошо е што заврши со аплауз, а најлошо е што времето почнува да се мери пред и после говорот на Илија Димовски. 
Почитувани пратеници, уште еднаш ќе ја повторам единствената причина зошто СДСМ го предложи овој амандман за измени на Уставот, да се расчисти црното петно за независна Република Македонија, уште едно во безбројот црни петна на македонскиот народ. Се надевам дека овие човечки пораки се во интерес пред се на нашата татковина и на нашите деца. 

Јани Макрадули: Благодарам. 

Прв за реплика е господин Харалампие Шокаровски, повелете.

Харалампие Шокаровски: Благодарам. 

Господине Велјаноски го  започнавте вашето излагање со цитати на Ацо Шопов и Славко Јаневски. Мислам дека тука малку погрешивте, требаше да го цитирате Достоевски кој вели дека злосторникот секогаш се враќа на местото на злосторот. Не случајно ви го велам ова затоа што само со една законска измена, односно со промена на еден амандман во Уставот на Република Македонија сакате да предизвикате една општа амнезија кај македонскиот народ да ги заборави сите судбини на граѓаните кои поминаа низ мачната транзиција на фирмите затекнати од претходниот систем. Токму тука лежи зајакот дека со ниедна уставна промена, со ниедна законска измена не ќе можеме да ви ја избришеме таа гнасна дамка од владеењето на СДСМ. Со ниедна законска измена нема да ги промениме судбините на многумина граѓани кои во популарната бандитска приватизација спроведена од вашата партиска врхушка доживеаа фамилијарни трагедии. Трикот што сакате да го направите со неколку предлози за уставни измени, а самите знаете дека ни една од посочените фирми кои извршиле приватизација, дури спротивно и на криминалниот закон за трансформација на претпријатијата, донесен токму од СДСМ, буквално никој до сега ниту законски бил обврзан да ги архивира материјалите за лажни акционерски собранија, фиктивни акционерски книги итн, за периодот кој многу одамна е поминат. Вие добро ги знаете сите случаи и во кои фирми и период им изгореле архивите. Токму тоа е трикот кој сакате да го изведете за по изгласувањето на законските измени да обвинувате дека законот што сте го предложиле не се спроведува и се штитат т.н. олигарси. Ваквите ефтини финти нема да ви поминат со кои сакате да си го исперете валканото партиско минато на СДСМ, нема да поминат не само кај нас, туку и кај македонскиот народ.

Јани Макрадули: Благодарам. 

За контра реплика е јавен господин Митер Велјаноски, повелете.

Митре Велјаноски: Благодарам. 

Почитуван пратеник, кој го прогласи злосторникот. Кој? Тоа е прашањето кој во оваа држава прогласува злосторници, кој прогласува предавници, кој прогласува патриоти. Кој ви го дал тоа право. Единствена институција која прогласува злосторник е судот. Благодарам. 

Јани Макрадули: Следен за реплика е пратеникот Васил Пишев, повелете.

Васил  Пишев: Благодарам.

Јас мислам дека е време да престанеме да се препукуваме, да се навредуваме еден со друг и под итно да ја прекинеме оваа седница и да го задржиме и дигнитетот на нас како пратеници во овој законодавен дом и пред македонската јавност да покажеме доблест.

Јани Макрадули: Благодарам. 

За контра реплика е јавен господин Митер Велјаноски, повелете.

Митре Велјаноски: Благодарам. 

Почитуван пратеник, вие сте ја сфатиле пораката на мојот говор. Гласајте го предлогот и ќе ја прекинеме дебатата сега и веднаш. 

Јани Макрадули: Благодарам. 

Следен за реплика е јавен господин Славе Гошев, повелете.

Славе Гошев: Благодарам. 

Почитуван колега, немав намера да дискутирам по оваа тема, бидејќи како инжинер искрено да ви кажам и не се разбирам во овие правни работи како што е толкување на закони и Устав како колегите пратеници и затоа им давам приоритет да дискутирам. Меѓутоа, ме наведовте да се јавам за реплика поради вашиот искрен, се надевам, говор, што вие како професор по македонски јазик можеби можете и да го обмислите, исценирате итн. 

Лично ме погодивте затоа што не прозвавте сите како пратеничка група на ВМРО-ДПМНЕ зошто нема да гласаме за овие уставни измени.

Јас како дете на родител кој само осум месеци по одењето технолошки вишок почина, најверојатно од срцев удар токму од таа последица, сакам да ви кажам дека и сто усави да смениме и сто закони да смениме, она што јас и мојата фамилија и илјадници фамилии во Република Македонија го поминале не можете да ни го избришете. Јас вас ве разбирам, вие сакате да ја префрлите вината од Бранко Црвенковски на целата македонска приватизација и тоа е ваше легитимно право затоа што вие сте негови сопартијци, како што слушам вие сте и негов роднина, можеби благодарение на него и сте дошле на овие клупи, меѓутоа не можете да не внесете во таа игра заради илјадници судбини на луѓето кои страдале од таквата криминална приватизација за која јас не тврдам дека не била законски покриена. Не можете вие да го смените мислењето на народот, па ако сакате ќе дискутираме уште три недели овде. Вие во мојата свест не можете да го прикажете Бранко Црвенковски како најчесен политичар затоа што благодарение на неговата политика јас сум изгубил некој наблизок. Кој ви го дава тоа право. Мојата мајка работи во Завод за вработување 35 години. Луѓето имаат проблем да си го соберат стажот, не можат да најдат документ за стаж во таквите претпријатија, а не пак ние да бараме купопродажни договори. Вие за тоа сте свесни, знаете дека нема никаква архива и на крај да излезете и да кажете еве и Бранко не бил криминалец. Не може така.

Јани Макрадули: Благодарам. 

За контра реплика е јавен господин Митер Велјаноски, повелете.

Митре Велјаноски: Благодарам. 

Околу братучедите, јас сум трет братучед на Бранко Црвенковски. Додека Бранко Црвенковски беше премиер, три години бев без работа, 4 години работев со половина работно време со електромашинскиот центар, 6 години место професор наставник. Тоа е околу ова. Мислам дека е некоректно да зборувате во ВМРО-ДПМНЕ за братучеди. 

Друго, почитуван пратеник, токму тоа го бараме да видиме преку институциите на системот кој згрешил, а кој не згрешил. Не може од овде на кој како ќе му текне. Јас можам секого да обвинам од оваа говорница бидејќи не одговрам за тоа и да кажам не  е Бранко како вие што кажувате, Груевски е виновен за сите, не знам што, умреле додека болницата не се направила. Не можеме така да работиме. Благодарам. 

Јани Макрадули: Благодарам. 

За  реплика е јавен господин Илија Димовски, повелете.

Илија Димовски: Благодарам. 

Како и што очекував оваа дискусија станува и мачна и тешка, сите имаме по некоја лична приказна за овие 20 години што доволно им треба на луѓето од мојата десна страна односно опозицијата да им говори дека со отворање на отворање на оваа точна на дневен ред и со ставање на дневен ред ќе ја затворат темата за приватизцијата, згрешиле. Јас ви кажувам, вие ја размешавте водата таму каде што беше мирна, ги потсетивте луѓето на сите маки и страдања што ги имаа во транзицијата и ги потсетивте на она што тие го доживеаа, не ние што ќе им кажуваме.

Господине Велјаноски, два докази има, прво, бројот на невработени од 1992 до 1998 година расне од 16 на 38%. Тие се 200 илјади судбини за кои зборуваме. 

Второ, нема документи со кои можеме да ја докажеме вината но сите ја знаеме. По имотот може да се мери вината. Како да се обединиме од едно родољубиво знаме што викате, кога некој извадил 100 милиони евра од државата. Да поднесевте иницијатива да видиме кој колку имот има, веднаш ќе ве подржевме. Ајде да видиме кои имоти поминале низ Комерцијална банка, да видиме на кого се Стопанска банка до 1998 година им пласираше средства, па после со едно гласање во Собранието државата на Стопанска банка и опрости 250 милиони марки тогашни. Каде отидоа тие пари, каде ги пласираше Стопанска банка, во кои фирми. Дали тие пари се употребија за откуп на акциите од вработените? Со едно гласање во Собранието државата на Стопанска банка и опрости 250 милиони марки и неа заедено со Љубчо им ја дадовте поклон на Грците. Тоа ли треба да го заборавиме. Тоа криминал ли е. Во Собранието гласале. Кого да го осудиме, пратениците кои имаат имунитет. Вие сте паметен човек, ве почитувам, ама немојте со сила да се правите будала затоа што не сте. Не можете криминал да се осуди затоа што е гласан во Собрание од луѓе со имунитет, ама е направен. Или сакате да ви кажам што вие правевте како пратија, како идеологија. Немојте така. мојата порака до младите пратеници до СДСМ да си ја средат партијата внатре за да имаме нормална клима за да ги заборавиме овие теми. Додека и вие не си ја средите партијата, ќе не потсеќате и вие и Брано и едни и други на таа приватизација господине Велјаноски.

Јани Макрадули: Благодарам. 

Сакам да апелирам да внимаваме кои зборови ги користиме во своите експликации. 

За контра реплика е јавен господин Митер Велјаноски, повелете.

Митре Велјаноски: Благодарам. 

Почитуван пратеник, сметам дека зборот будала е вокабулар на младите проевропски воспитани пратеници. Премногу сум стар за да ме наречете така.

Почитуван пратеник, вие самите рековте дека водата беше мирна и дека ние ја разбранувме водата околу приватизацијата. Единствена цел е да нема црни петна во Република Македонија, да се расчистат работите и дас почне да владее правото и правната држава, независно кој згрешил, кој направил, да се најде виновникот, а не сето тоа да служи за разнебитување на македонското единство водено од само една единствена причина како да се биде на власт.

Јани Макрадули: Благодарам. 

Следен за реплика е јавен господин Диме Маџоски, повелете.

Диме Маџоски: Благодарам. 

Почитуван колега Велјаноски, од самиот старт приватизацијата тргна во погрешна насока затоа што Законот за приватизација на општествениот капитал беше лош.

Да ја потсетиме јавноста дека Законот за приватизација на општествениот капитал беше донесен односно напишан од господинот Миљоски Јане кој беше кадар на СДСМ и потпишан од покојниот претседател Киро Глигоров. Ако некој ценел дека е лош, нема да го потпише.

Понатаму концептот не беше добар затоа што определена група на граѓани беше привелегирана за да дојде до акции, а друга група на граѓани беше дискриминирана односно не доби ништо. Имено, не се прифати предлогот приватиацијата да се изврши по принципот на ваучер како на пример во одредени замји како што се Унгарија инт, инаку да се потсетиме дека често за одредени тековни движења во Република Македонија за репер се земаше Република Словенија. Меѓутоа, овој пат СДСМ измисли уникатен закон кој никој понатаму не го примени.

Овој принцип на ваучери предвидуваше секој полнолетен граѓанин да добие определен број акции но тоа не беше прифатено.

Колега Велјаноски вие доаѓате од образование и како човек од образованието очекував да проговорите нешто и за вработените во образованието, за државната администрација, за вработени во Министерство за внатрешни работи, во АРМ, во здравството, затоа што тие не добија ништо, а зошто? Колега, и овие работници го дадоа својот придонес за развој на државата и за создавање на општествени добра, меѓутоа беа дискриминирани, не беше ни планирано да добијат нешто. На пример еден вработен во образованието каде работел 30-40 години давал придонес, ја внел својата енергија за развој на државата преку создавање млади кадри, на крајот не доби ни денар. Сега дали чувстувате одговорнот да излезете на говорница и во име на СДСМ да се извините на вработените во образованието затоа што не добија ни денар од криминалната приватизација.

Јани Макрадули: Благодарам. 

За контра реплика е јавен господин Митер Велјаноски, повелете.

Митре Велјаноски: Благодарам. 

Почитуван пратеник отидовте премногу бочно во проблемите. Не сум по струка економист да можат да го оценувам концептот на приватизација дали бил во ред или не. Зборуваме за  измена на Уставот, да се провери дали тој концепт на приватизација што се реализирал е криминален или не е, да го тргнеме тоа црно петно кое виси над сите нас во Република Македонија. За тоа зборуваме, а други постручни од мене можат да се изјаснат дали бил или не ве ред концептот на приватизација.

Јани Макрадули: Благодарам. 

За збор е јавена госпоѓа Дивна Ефтимовска Јовковска, повелете.

Дивна Јовковска Ефтимовска: Благодарам почитуван потпретседател, почитувани колеги пратеници.

Јас сум еден од потписниците на овој предлог и би сакала искористувајќи го правото на збор јавно да ги образложам причините зошто сметам дека како Собрание треба да пристапиме кон измена на Уставот на Република Македонија во правеца на предлогот кој е даден од нашата и од неколку други пратенички групи од опозицијата.Работата е толку едноставна, прецизна и јасна  и на прв поглед изгледа дека е излишна било каква дискусија. Меѓутоа начинот на кој оваа иницијатива во старт буквално како на  нож ја пречекавте и не ја прифаќате колеги од власта ме обзврзува со сиот ризик дека ќе повторам многу пати кажани и многу познати работи јас без да го злоупотребам времето сублирано да го образложам својот став кон ова прашање. Значи предлагаме Собрание да отпочне процедура за измени на Уставот на Република Македонија. причината поради која го правиме овој чекор или поинаку кажано целта со која сакамте да ја постигнеме е да обезбедиме уставна можност за повратно дејство на законите со кои се уредуваат прашањата поврзани со кривичното гонење и извршување на казни за дела поврзани со трансформацијата и продажбата на претпријатијата со општествен и државен капитал, односно предлагаме да се создаде уставен можност да се отстранат уставните пречки и да нема застареност на делата од овој тип. Во таа смисла конктрено предлогот е да се дополни членот 52 став 4 од Уставот на Република Македонија каде е наведено дека законите и другите акти немаат повратно дејство. На овој начин ќе овозможиме да нема застарување ниту на кривично гонење ниту  извршувањето на казните кои низ регуларна процедура можат да се доведат во  било каква врска или контекст со трансформацијата и продажбата на претпријатијата со  општествен и државен капитал. Со овој предлог ние како Собрание како преставници на граѓаните во највисокиот  законодавен дом, ниту ќе ослободиме некој од одговорност, ниту пак ќе осудиме на казна, туку без да го нарушиме принципот на законитост ќе овозможиме уставна можност, ќе обезбедиме поширока постојната рамка со незастарување на овој тип на кривични дела да се демистифицира конечно во рамки на закон и од страна  на надлежните инситуции  на државата во регуларна процедура да се расчистат многу сомневања, шпекулации и јавно изречени осуди. Едноставно ќе овозможиме како народ и како држава да симнеме еден голем товар кој со години се провлекува како политички мотивирана и често употребувана приказна за големо злосторство но и како најстрашна јавна тајна. Во услови кога Република Македонија како држава и сите нејзини граѓани според власта ги живеат најсветлите моменти од својата историја, а според опозоцијата и голем дел од граѓаните на Република Македонија минуваме низ најтешкиот и најбесперспективнио период, вакво нешто не само што е потребно, туку ценам дека е навистина неопходно од проста причина што не е  здраво за ниедно општество да  функционира во ваква магла. Едно е политиката почитувани колеги, идеологијата, нешто е сосема друго е вистината и реалниот живот без разлика кој колку и да сака, колку и да се обидува да се прикаже како исправен, како чист пред законот како добронамерник или доброчинител ние мора еднаш засекогаш да расчистиме со пропагандите. Често пати, ако не и премногу често слушаме како е време за единство, за помирување, за заедништво, а од друга страна гледаме дела кои се во спротивност со овие слаткоречиви заложби излезени од устите на истите пропагатори и чинители. 15 години  на граѓаните во уво им се труби криминална приватизација, транзициски профитери и без никаков валиден доказ мимо законски процедури без никакви морални ограничувања се покажува прст кон секој што во  одреден момент е проценет за сериозен политички противник. Премногу  излитени се приказните од типот тој и тој за толку и толку  ја оштетил државата. направил ваков или таков криминал. Заради тој и тој стотици па и илјадници  денес се без егизтенција. Овој се нафатирал за не знам колку генерации. Овој бил балиран како брод и се така во недоглед. Не знам за повеќете од вас, ама за себе сум сигурна.

Граѓаните со кои јас комуницирам, го делам секојдневнието, сограѓаните на кои пе упатува животот не добиваат ништо со тоа што политачар висок или понизок функционер од власта или пак некој вид на гласноговорник по сто пати на ден ќе му повторува криминална приватизација, криминална транзиција, ќе му реди имиња и презимиња правејќи без никакво стеснување јавен линч на луѓе. зарем народот во оваа држава без оглед на националноста, вера, и се друго по што може да се разликуваме, зарем граѓаните на Република Македонија не заслужуваат еден вид на реална сатисфакција со тоа што ние ќе им овозможиме конечно, ама конечно вистината да исплива на површина. Да обезбедиме услови, не ние во Собранието, не ние како преставници на политички партии, не во пред или после изборни кампањи, не преку медиуми, не преку платени политички огласи, туку онака како што треба и онака како што доликува преку истрага на надлежните  државни органи низ една регурална судска процедура по мерка на законите. Тој што е надлежен за тоа да излезе ида каже да во процесот на приватизација на државните претпријатија направен е криминал тежок толку и толку пари, а виновни за тоа се тој и тој. За таквото дело следува ваква и ваква казан. Чиста работа и крај на приказната колеги.

Кога ќе се постапи така криминалците нема да можат повеќе да се мешаат со топлата на невините кои се нивни жртви и ќе имаме јасна ситуација од која ќе можеме да стартуваме и кон помирување и кон зедништво и кон сплотеност  и кон поголема верба во државата од која неминовна доаѓаат очекувањата, лојаноста, поголемата свест и да не набројувам. На кого му смета тоа?  Зошто толкав отпор и кон самиот обид само да се овозможат   и обезбедат услови за една таква разврска на еден од гордиевите јазли на нашето современие во Република Македонија. Тврдам дека мнозинството граѓани се за едно такво решение. Исто така тврдам дека после толку шпекулации, жолчност, омраза и лицемерие, линчеви направени во изминатите години во име и за цел на политиката, ситуацијата статус кво значи само да  се зборува,  а ништо да не се превземе, им одговара  и на повеќе начини ќар имаат само исклучиво одредени политичари. Им одговора на оние политичари кои ништо чудно и самите да си ја ишкаат мувата од капата, им одговара на оние политичари кои ја добиваат довербата на граѓаните со тоа што манипулираат со нивната мака само со лаги, шпекулации, со тешки осуди и јавен линч на секој во кого гледаат противник што би можел да ја загрози лагодната позиција ан Владата.

На таквите почитувани колеги не им одговара вистина колку и да веруваат во изреката  дека таа е како шило ќе врти, ќе врти и еден ден ќе излезе на виделина. Тие знаат дека така е ама прават се тој дел никогаш да не дојде или ако веќе мора тоа да биде нека се случи ден подоцна. Расправаме почитувани колеги  според мене по многу важна точка и треба да донесеме една многу важна одлука. Ако уставните одредби беа на некој начин тесна рамка, а под изговор дека делото застарело па затоа никој ништо не им може на крималците од приватизацијата не гледам пречка со една мала, но по значење огромна измена на Уставот на Република Македонија да ставиме конечно крај на оваа агонија. Да овозможиме Република Македонија  да се покаже и потврди како правна држава. Да овозможиме правдината да се подигне на повисоко ниво од  дневната политика и од интересите на партиите. Да расчистиме со едно темно, заматено, замсрено и обвиткано  со  многу горчини револт, одбиваност, неправди, шпекулаци и блиско минато.

Некои колеги во предлогот гледаат скриена намера, подметната бомба, политички интерес, дури и лицемерие, но и покрај сите сомнежи и стравови сега и денес ова е нешто што дефинитивно и треба на Република. Не се случи ви 2010 година кога прв падна ваков предлог во Собрание, претпоставувам и дај Боже да грешам и денес нема да се случи, ама сигурно ќе се случи многу скоро. Иако има многу, во овој момент битна е само една дилема дали ние сите пратеници 123 на број како луѓе, како преставници на граѓаните кои од нас имаат големи очекувања имаме доволно совест, имаме доволно доблест да одлучиме и да речеме да. Токму ние сме генерацијата која имаше доблест во име и во интерес на сите граѓани да стави крај на нечесните игри и на валканата политика, едноставно  да пратиме силен сигнал дека во Република Македонија можеби и до сега можело, ама понатаму повеќе нема да може да се лаже и да се краде од тоа што ни припаѓа на сите, од тоа што  можеби за некој е живот без да се одговара пред лицето на правдата. Казните, до колку се испостави дека некои или некои треба да бидат казнети нема сигурно да бидат надомест за изгубеното, но ве секој случај ќе бидат морална сатисфактција и силен патоказ. Доколку вчера во попладневните часови ми поминеше редот за дискусија од прилика тука и ќе завршев. Во  принцип репликите, контра аргументите за еден ваков предлог токму по оваа точка ги сметам за јалови обиди преку однапред смислени и неосновани, со преголем доза на политиканство за контра напади да се намали тежината, да се дефокусира поентата од дискусијата и затоа иако беа изречени безброј тези од тип не сакав да реагирам кон никого со реплика.

Меѓутоа, она што го видов и слушнав во текот на попладневата расправа ми дава за право да потрошам уште некој минута плус  од времето и да дадам аргумент плус во прилого на предлогот.

Почитувани колеги, говориме за многу важна работа. предлагаме измена на Уставот во правец на тоа никој, ама баш никој без оглед што бил или што е во моментот што до сега се дрзнел да и наштети на државата на криминален начин да оштети граѓаните на Република Македонија со погрешни однапред пресметани и добро спакувани политички потези и одлуки да може да се крие од правдата и да се правда со застареснот и однапред лошо смислено решение, макар тоа било и законски. 

Доаѓам од Ресен и ќе се послужам со ресенски пример. Спорењето на постапката на продажба непризнавњето на право за сопственост на капиталот на Свис ион ги натера газдите на оваа фирма правдата да ја бараат пред суд. Според информациите со кои јас располагам Вашингтонскиот суд пред кого се одлучува по ова дело прашање е на ден кога ќе ја обелодени одлуката државата Република Македонија, значи 2,5 милиони граѓани на Република Македонија, која е во случајот тужена страна бидејќи го изгубиле спорот треба да плати дури 20 милиони евра отштета на сопствениците на Свислион. Е тоа е инаетот на Владата на ВМРО ДПМНЕ. Зарем  вие колеги од власта што толку се противите да се  направи измена која ќе олесни кога тогаш тој што е  навистина виновен да одговара за ваков криминал не треба да одговара за него, а цехот да го платат граѓаните на оваа држава.  Ова е само еден пример, една капка од морето на случаи за кои што денес кој како што му одговара си нагласува од собраниската говорница. Да расчистиме еден битен момент.  Тоа низ регуларна судска постапка го потврдува меѓународниот суд што ќе признаете нема иста тежина, нема релеватна важност да речеме иста работа да ја каже Дивна Јовковска, макар дури и од собраниска говорница затоа што била пратеник, или таму некој си министер или пратеник од власта, или пак функционер на политичка партија. Нас не ни е работа да осудуваме, ниту пак да вршиме истраги. Да изрекуваме пресуди, или пак да линчуваме луѓе, затоа што макар од проста причина никого не сме сакале. 

Нам како народни преставници не ни долукува во ситуација кога секој од нас е избран од граѓаните на Република Македонија на слободни,  фер и демократски избори со тајно гласање да кажуваме кој од нас е чесен или нечесен кој  од каде потекнува кој има и кој нема морален интегритет да седи во овие фотелји, по кој ред, по кој редослед итн. тоа според мене е елемнтарна човечка непристојност која народен избраник не смее да си ја допушти јавно. Кога би било поинаку на пример, потврда за неосудуваност која може да му затреба на човек во безброј ситуација за право, порано многу почесто им требаше нема да се бара од месно надлежен суд, но ќе се бара да ја издаде некои од колегите кои најмногуи сакаат да покажуваат со прст кој бил прав кој бил крив.

Ние сме почитувани колеги секуларна држава, ама на религијата и Бога секому неговиот често пати знаеме и да се повукаме. За сите што се  прикажуваат за големи верници имам едно наградно прашање. Јас сум православна христијанка човек колку и да е грешен додека е жив ни Бог не му суди,. Ако е така каде е почитувани колеги вашата почит кон верата, каде е искреноста во посветеноста на Бога, зошто немате ни милиметар морална вертикала и најпосле од каде правото од говорница или од место да се излезе пред тв камери, да застане пред толпа луѓе и цел народ и да се каже тие и тие се чесни, јас знам и   тврдам и тој и тој или тие се криминалци, ајде да ги линчуваме, или линчувајте ги вие. Од ова поголемо богохулие амин. Страшно е што доаѓа од усти на колеги на пратијата која се декларира како демохристијанска.

Почитувани колеги, од доесгашната расправа по предлогот забележав и еден друг момент кој сакам да ги нагласам. Мене не ме воодушеви, напротив ме запрепасти жарот на една синоќешната дуискусија од која денес гледам за прв пат многу реплики инспирирани од страна на колегите на владеачкото мнозинство. Во прв  момент како да не гледав и да не слушав мој колега пратеник без разлика што е од власта, туку му се врати слика од еден документарец посветен на водачот на  фашистичка Германија во времето на неговиот најголем подем 1939 година.

Толку строг тон и одлучност, сигурност во сопствениот збор, големина, а во исто време возбуденост, вознес омраза која и во еден момент не предочија страв, а во следниот момент веќе имав перцепција што не потсети на на романот  Мемоарите на една  гејша. Никогаш во животот не сум видела во живот таков бес  собран во човек кој пукна и го исфрли за шесетина минути од својот говор. Зошто така? Од каде е  оваа вознемироност. Зошто страв кај човек кој јавно вели дека ги знае сите криминали и сите криминалци во оваа држава. Најискрено го прашувам што го тера да дава толку силен отпотр на идејата да се разоткрие криминалот, акриманлците конечно да одговораат. Таква брутална вознемиреност, такво безусловбно одбуивање и толку силен отпор, како што јас ги толкувам работите, може да носи во себе само  човек  кој е исплашен самиот себеси и евентуално за некој свој на кого му е близок или подреден. Трето за жал нема. Всушност има.

Трето е можноста ивие измени да обезбедат вистина со која ќе се обезбедат лагите кои сега се говорат, се праќаат како отровни стрели на свеста и совеста на некои други луѓе. 

Замислете ситуација, Собранието го прифаќа овој предлог и доаѓа за некој месец или година вистината на површина. Ама што ако испадне дека тие што најгласно и најдолги години викале дрште го крадецот излезе дека всушност тие се криминалците. Што ако излезе дека досега најизвиканиот и не е така црн како што до сег се говореше. Од каде ќе најдете тогаш за денес најгласните протагонисти басма, за старо нови политички лаги врз основа на која се добивала довербата кај народот, се добивале избори на власта. Со кого тогш ќе го плашите народот. После се што слушнав до сега мојот заклучок почитувани колеги е следен. Без разлика што и како зборуваат колегите од власта, пред се од ВМРО ДПМНЕ тие немаат доверба ниту во истражните, ниту во судските органи кои се мнозинство нивни кадровски решенија. Зошто, затоа што многу подобро од нас знаат дека колку и да им даваат инструкции, колку и да се надеваат дека не им заборавиле за тоа што некого го наградиле со функциј во правосудните органи, каде вистинта нем импровизција. Нешто ќе испадне дека се што до денес товарите со вина за криминал, можеби ќе излезе невино. Ама и сите волци кои денес имаат наметнато јагнешка кожа можеби ќе треба да одат курбан. Знам дека и колегите од ВМРО ДПМНЕ знаат оти ако гласаат за овој предлог, всушност на сегашната на нивната власт ќе им ја пресечат гранката на која што седи. Како и да е предноста во бројки и гласови е на ваша страна. Овие денови само уште еднаш ја извдивме сабјата да го пресечеме гордиевиот јазел и по се изгледа благодарениот на вашиот отпор тоа нема да го направиме. Честа претпоставувам ќе и припадна на оние што ќе дојдат по нас, би сакала тогаш да го видам лицето на сите оние кои денес најсилно викаат и нажестоко контрираат на предлогот. Ние, во Социјалдемократскиот сојуз на Македонија сме целосно подготвени за расчистување на работите до крај. Секој поединец кој и да е, кој го прекршил на било кој начин и било кого законот со криминални дела, учествувал во приватизцијата на било кој субјект, треба и мора да се соолчи со правдата. Се надевам дека ваква подготвеност ќе покажат и политичките партии кои се од десната страна во Собранието, а пред се господинот Груевски и ВМРО ДПМНЕ. 

Конечно треба да ја прекинеме праксата на партиски соопштенија, обвиненија, портпароли, обвинители и судии, замајувње на јавноста со политички мотивирани лаги и шпекулации. Секој што згрешил, нека одговара. Ислучоци не смее да има, заштитени уште помалу. 

На крај, ракавицат почитувани колеги е фрлена, од вашиот одговор за или против, граѓаните ќе можат да донесат заклучок за вашата определба. Ќе докучат кој апологетски го браниел криминалот, кој ја ишка мувата од капата, кој ја манипулира јавноста, но и кој искрено се залага за расчистувње со седиштата од минатото и сегшноста во име на иднината и напредокот на оваа држава, во име на правда за граѓаните на Република Македонија, ама зборот правда за вас почитувани колеги од власта е само апстрактна именка. Ви благодарам. 

Јани Макрадули:  Благодарам и јас. 

Следен за збор е пратеникот господин Панче Орцев, повелете. 

Панче Орцев: Благодарам потпретседателе, почитувани колеги, 

Еве трет ден или при крајот на третиот ден веќе зборуваме за Предлог за пристапување за промена на Уставот на Република Македонија, поднесен ос Социјалдемократскиот сојуз и коалиционите партнери. 

Морам да ви кажам бидејќи неколку пати беше поставувано тоа прашање овде, дека ние како  политичка партија, исто како и коалициони партнери сме целосно свесни за одговорноста која што ја преземаме со отворањето на прашањето за Предлог за пристапување кон измени на Уставот на Република Македонија и таа одговорност сме спремни да ја поднесеме целосно и во делот на тоа дали тоа ќе се усвои или нема да се усвои во ова Собрание, како што сметам дека треба и вие да го преземете својот дел. Исто така ми е јасно и целосно сме одговорни за тоа дека во досегашните  обиди за промена на Уставот единствено има успеано кога се прави тоа согласно Рамковиот договор, ситедруги обиди за иницијативи и предлози за промена на Уставот биле неуспешни само поради тоа што не е постигнат политички консензус т.е. политички договор помеѓу партиите за сето тоа да можат конкретно и директно да го спроведат и од тој аспект очекуваме дека ќе се вклучите во оваа наша идеа, за промени, т.е. Предлог за пристпување кон промени во Уставот и таа идеја се однесува како што се однесува на член 52 од Уставот став 4 во кој што со тоа бараме со тој наш предлог, бараме поддршка, предлагаме создавање на уставна можност за повратно дејство на законите со кои се уредува кривичното гонење и извршувње на казните за делата поврзани со трансформацијата и продажбата на претпријатијата со општествена и државна сопственост во Република Македонија. 

Со ваше, еве тоа што три дена го зборуваме инсистирање на прифаќање на овој предлог ќе можеме конечно да расчистиме со тоа кој, што, како, колку напрвил во процесите на приватизација иако согласно тоа што го напрвил е согласно законите, законските прописи кои што важат во Република Македонија, тогаш тој нема да сноси никаква одговорност и нема да има никакви проблеми во однос на тоа. Исто така, прифаќањето на овој предлог ќе разјасни многу работи кои што се случиле во тој процес на приватизација и трансформација на претпријатијата со општествен и државен капитал во Република Македонија, како и тоа, дали во тој цел изминат период ќе се даде одговор кој, што, и како спроведува. Сигурно дека таа одговорност, таа отвореност што ја нудиме треба да биде предизвик за вас како позиција, затоа што вие треба да бидете уште повеќе заинтересирани за тоа како и што се случило со трансформацијата и приватизацијата на претпријатијата во општествена и државна сопственост во изминатите 20 години. Ако вие како политичка партија, вие како позиција, како коалиција на позиција не го прифатите тоа, тогаш и понатаму самата приватизација ќе остане еден неразјаснет процес, еден контраверзен процес, една тајна која што секако ќе биде тајна и за граѓаните кои што директно на свои плеќи, на свој грб, на своја кожа врз својата егзистенција ја осетија таа приватизација. А тие што сето тоа го имаат напрвено ќе останат неказнети и понатаму да уживаат во плодовите на тоа што го направиле во тој процес. Оваа одредба која што ја нудиме и која што согласно, јас не сум првник, но овде повеќе колеги правници, експерти за оваа област кажаа дека ова е еден почеток, овој предлог, иницијатива за промени на Уставот и дека во понатамошниот тек ќе следуваат одредени други промени на одредени законски прописи кои ќе доведат до остварување на таа наша идеја. Значи, генерално можеме само ние да кажеме дека оваа одредба не го нарушува принципот на законитост, затоа што не предлага измени во описот на кривичите дела, ниту измени во висината на казните, туку единствено ќе биде основа за продолжување на роковите за застарување на кривично гонење и извршување на казните за одредени противзаконски дела кои што се случиле во периодот повеќе од 20 години. Или едноставно кажано, бараме застарувањето на делата кои што согласно сегашните законскиј прописи е 10 години, да се пролонгира, да се продолжи и да биде неограничено, т.е. да може во целиот период на транзицијата која што сите знаеме дека почнала 1993 година и кој што процес морал да се одвива во Република Македонија, да биде опфатен со ова законско решение. Ваква предлог иницијтива СДСМ на Република Македонија преку претседателот на СДСМ Бранко Црвенковски има дадено до премиерот Груевски пред две години 2010 година. Тогаш, тоа е одбиено. Дали и овој пат ќе биде така согласно тоа што го слушаме од вашите дискусии најверојатно ќе се случи така. Но, сигури сме дека големиот број на граѓани, на жители, на луѓе, работници, или невработени во Република Македонија ќе сакаат да се разјасни што се случи во тој процес на приватизација во Република Македонија, дали некој за тие случувања кои што беа во тој процес на приватизација на претпријатијата со државен и општествен капитал во Република Македонија во тој период, дали ќе одговара, или нема да одговара. Но, очигледно е дека коелгите од ВМРО ДПМНЕ најмногу се плашат од отворањето на овој процес, затоа што сметаат и сигурни се и знаат дека отворањето на овој процес најмногу ќе го погоди токму нивиот врв, ќе го погоди токму нивниот претседател. Затоа колеги од ВМРО ДПМНЕ и кога бевте во опозиција од 2002-2006 година и кога сте на власт од 2006 до 2012 година, вие го употребувате постојано поимот криминална приватизација, криминална транзиција во Република Македонија спроведена од СДСМ на Република Македонија. Тоа ви е како еден концепт, како една теза која што со постојано повторување и во периодот кога бевте опозиција и во периодот сеуште кога сте на власт да им всадите на луѓето во Република Македонија, на граѓаните во Република Македонија дека се што е лошо во оваа држава, се што е лошо во Република Македонија е токму поради лошата приватизација, токму поради лошата транзиција. Исто така, преку соопштенија, преку медиумите, преку сите можни форми како и овде во Парламентот Никола Груевски ве користи еве овде во Парламентот токму вас и за овие 10 месеци колку што сме во овој нов парламентарен состав, а и за овие три дена сигурно најмалку илјада пати рековте дека во Република Македонија имаме криминална транзиција т.е. криминална транзиција и продажба на претпријатијата. Тоа е теза која што ние со овој наш предлог се обидуваме да ви докажеме дека не е така, затоа што сметаме дека голем дел од грешките кои што се направени во транзицијата, во приватизацијата, ако ги има Социјалдемократскиот сојуз сигурно дека ги има и ВМРО ДПМНЕ. Сега имаме ситуција кога можете да бидете задоволни од судовите. Мислам дека во овој 6 годишен период ги средивте судовите да не кажам ставивте партиски луѓе на ВМРО ДПМНЕ. Ќе кажам дека ги тргнавте луѓето кои шт сметавте дека се да кажемем послушници на СДСМ, како што вие ги нарекувавте и сега вие се сведени и основите су дови и апелационите судови и Управниот суд, сега пред некој ден и Уставниот суд, се ви е тип топ спремно да можете ако има согласно усвојувањето на овој закон, или на овие измени во Уставот на Република Македонија согласно тоа донесување на промени во Кривичниот законик, ако тоа биде процесуирано, значи ќе имате можност во овие судови каде што сметате дека ќе имаме реални судења, ќе имаме реално разгледување на доказите, реално разгледување на обвиненијата да се решат сите овие случаи и сето тоа да се процесуира онаму каде што му е местото во Обвинителствата  на Република Македонија и во судовите на Република Македонија. Со тоа би сакале конечно да престанете да ја употребувате тезата дека еве, се што е лош во Република Македонија е токму резултат на лошата транзиција, на лошата приватизација. Затоа што денес кога имаме 32% невработени, кога имаме исто толкав процент на сиромаштија во Република Македонија, кога имаме економска криза, кога имаме пад на индустриското производство, пад на извозот, зголемување на цените, кога имаме многу тешка економска состојба, вие повторно и после 6 години владеење повторувате сеуште ги осеќаме сите последици од лошата приватизција и лошата транзиција која што ја направи СДСМ на чело со Бранко Црвенковски.Затоа почитувани колеги очигледно е дека ќе барате најразлични иговори на различни теми, на различни не знам што за вистината директно да не удри токму врз вашиот водач, врз Никола Груевски. Затоа што иако овде беше кажувано дека документите биле застарени, роковите им биле поминати, сметководството било уништено, сигурен сум дека постојат доволно и документи и решенија и одлуки кои што стојат во некои фиоки и во некои архиви за да можат да се покренат некои процеси за одредени луѓе кои што и вие ги наведовте во вашите дискусии дека нелегално, незаконски ја извршиле приватизацијата во Република Македонија. Исто така, мораме да дадеме одговор и на сите тие луѓе кои што пред неколку месеци на нивна иницијатива беше поднесен Закон за стечајни работници, Закон за технолошки вишок, Закон за минимална плата. Сите тие луѓе кои што вие велите дека СДСМ е крив, а не гласавте да им се помогне, да имаат инимални средства да преживеат. Значи, сите тие луѓе сигурно дека го бараат одговорот кој е крив, зошто тие останале на улица, зошто останеле без опстанок, без средства за егзистенција или без никакви можности понатаму да егсистираат во нивниот понатамошен живот. Иако има можеби поминато многу време од тогаш, можеби најмалку 10 години, бидејќи последните приватизации ги направи ВМРО ДПМНЕ во 2002 година и тоа на крајот од својот мандат беше максимално активна Владата на Никола Груевски, сигурно дека тие луѓе и покрај поминатото време ќе сакаат да знаат кој е крив, кој ќе одговара што тие останале без таа гола егзистенција. На крајот на краиштата секој пат законите можат да бидат и такви некој ако незаконски се стекнал со одредено претпријатие, со одредена фирма, може да биде задолжен и материјално да ги обештети одредени вработени кои што биле во таа фирма, а тој незаконски ја направил приватизацијата на таа фирма, а со тоа луѓето останале на улица. Значи вашиот страв единствено се базира на тоа дека ќе изгубите една од главните носечки тези која што ја имавте во целата оваа кампања во целиот овој период. Затоа што директно вие зборувавте за Фершпед, за Пивара, за не знам која фирма. Дали да зборуваме за ОКТА, за Телеком, за националната платежна картичка или за ФЕСЕЛ 2 аранжамнот. Имаме сите за што да зборуваме. Но, имаме и сите во што да се обединиме, да се обединиме околу тоа да ги прифатиме овие измени без разлика на проблемите кои што ќе се јават од правен аспект во понатамошниот тек на решавањето на овој предлог за пристапување кон измени на Уставот кога ќе го решиме овој проблем сигурно дека правниците, експертите, или на јавна расправа ќе се дефинираат сите останати правни работи кои што треба да се напрват за да може сето ова да се процесуира и да дојде таму каде што му е местото, а тоа е сега како што реков обвинителствата и судовите на Република Македонија. Морам да кажам дека тој процес во период кога ВМРО ДПМНЕ го извршуваше, го извршуваше на тој начин што законот кој што СДСМ гласан од ВМРО ДПМНЕ во Собранието 1993 година го донесе во Законот за трансформација на претпријатијата. Во 1999 година како што рече еден наш колега беше променет дисконтот да се  зголеми на 90% и фирмите и претпријатијата да се продаваат со непсоредна спогодба. Тука е криминалот. Кога нешто продаваш во непосредна спогодба, кога го продаваш во четири очи договарајќи се и давајќи ја на свој пријател, колега, сопартиец или роднина. Е тука сигурно дека на вас колеги од ВМРО-ДПМНЕ ви е дадена наредбата да не го испуштате тоа да не дозволувате да дојде до некое вакво процесуирање бидејќи тогаш ќе се отворат картите и токму главната стрела ќе биде кон вашиот лидер кон вашиот водач Никола Груевски кој како министер за  финансии во Владата на Љубчо Георгиевски ги има направено најголемите зделки или да кажеме најголемите неправилности со носење пак на законски решенија. Значи со овој амандман во законот се направени овие измени за да можат да се продаваат фирми за џабе во четири очи со 90% дисконт. Што се случува сега и со четирите загубари? Сега може колегата од Охрид ако е тука да ми реплицира, јас знам дека ЕМО Охрид веќе е растурен, тој е продаден веќе од 40-50%, се продаваат делови, се продаваат магацини, се продаваат земјишта кои припаѓаат на ЕМО Охрид. Тоа сега го правите, моментално со четирите загубари и Тутунски комбинат, и Еврокомпозит и ОХИС, го правите моментално и сега во овие фирми тоа што сте го направиле 2001-2002 година.
Затоа почитувани колеги, јас сум сигурен, а тоа произлегува и од вашите дискусии, од вашите размислувања кои овде беа кажани дека ќе бидете против овој предлог за пристапување кон измена на Уставот на Република Македонија и како денес и вчера и неќни и сите изминати десет години ќе продолжите со лажење на јавноста, на граѓаните на Република Македонија, дека приватизацијата  била лоша затоа што Бранко Црвенковски и СДСМ лошо сакале и лошо ја направиле. За разлика од тоа што сега го кажав, јас мислам дека треба да имате храброст да го прифатите сето ова и на крајот вистината да излезе на виделина, сите оние кои грешеле тоа да го почувствуваат на своја кожа, а законски начини или како треба сето тоа да се направи согласно законите што важат во Република Македонија сигурно треба да се изнајдат. Ако не го прифатите, тогаш слободно можам да ви кажам дека од сега натаму или кога ќе заврши ова гласање па натаму веќе ние како сегашна опозиција во Република Македонија не треба повеќе ниту во вашите идни кампањи ниту овде во Собранието на Република Македонија ниту било каде да слушнеме дека СДСМ направил лоша приватизација во Република Македонија, затоа што транзицијата, тарнсформацијата на претпријатијата е процес кој морал да се направи. Дали некој погрешил или не погрешил во тој период, тоа требало тогаш да се прави и тогаш да се реагира согласно институциите на системот кои функционирале и функцинираат и сега. Сега се обидувама тоа што како една голема лага го пласирате кон македонската јавност со години и години да го расчистиме и исправиме, да докажеме дека ако некој тогаш бил виновен треба да одговра, ак некој 2002 година направил кривично дело, и тој треба да одговара. Ако тоа го направите, тогаш ќе бидеме на чисто, а тоа треба да го направиме за секоја уставна промена со консензус, потребен ни е консензус, потребно ни е единство за да направиме се како што треба соглсано законските прописи. Сигурно дека никој не чист целосно, некоја идеја која ја пласирал 1993 година или кој го составувал законот 1993 година имал најдобри намери. Овде беа кажани примери дека имаше идеи за ваучери, за друго и трето решение, но тој што го составувал законот 1993 година за трансформација на фирмите, на претпријатијата со државен и општствен капитал во Република Македонија имал најдобри намери, но погрешил или малку погрешил или можел да донесе можеби уште полошо решение. Но тоа што било прифатено, било прифатено овде во Македонското Собрание и било спроведувано. Уште потешко е тоа што го кажав дека некој друг знаејќи ги можностите кои ги давал тој закон направил со 90% дисконт, попуст да се продаваат фирмите кои се продавале дури со непосредна спогодба. Дали е тоа криминал или тоа претходното нека судат граѓаните на Република Македонија, нека судат посебно тие граѓани кои целата приватизација ја осетлие лошо на својата кожа. 

На крајот можам да кажам дека постојат и многу добри приватизации во Република Македонија, каде што фирмите и компаниите функционираат добро, напредуваат,ги продаваат своите производи, вработуваат, им даваат плати на вработените и ги плаќаат редовно даноците кон државата Република Македонија. Благодарам. 

Јани Макрадули: Благодарам.

Прв за реплика е господинот Славе Гошев, повелете.

Славе Гошев: Благодарам. 

Колега Орцев, дали е малку или многу, важно е дека згрешиле. Тоа е работа на критериум за некој колку е малку, колку е многу, згрешиле за некого малце, ама за нас ептен многу. Затоа тука не треба да има дискусија.

Рековте дека Никола Груевски не користел заради не знам кои причини. А дали вие мислите дека Бранко Црвенковски со оваа иницијатива не ве користи да си го измие криминалното минато и криманалната приватизација. 

Во претходната реплика реков вие можете да смените сто закони,  можете да смените и пет пати Устав, ама тоа што некои луѓе лично го поминале, тоа не можете да го смените. Затоа е перцепцијата. Вие сакате да наметнете тема дека Никола Груевски е виновник за приватизацијата, ама не ви поминува, затоа сте свесни, а сте свесни дека не можете ништо да направите со овие измени. Ви кажав пример, ЗИК Струмица или било која фирма, тука е госпоѓата Цветанка, па се извинувам - луѓето сега да одат да побараат потврда, значи не во таа смисла, да побараат потврда за стаж нема да најдат документација, затоа што фирмата работела под едно, сега се разделила на десет дела, па тие десет се приватизирале, според Законот за архивска граѓа имаат законска обврска новите газди одреден број години да ги држат документите, ама сигурно не и 20, 30 години, сигурно таа документација ја нема. Ние имаме проблем околу една едноставна работа, луѓето пред да одат во пензија ... јас ќе ви кажам практичен пример, ние сме од Струмица и се знаеме сите, значи практичен пример, а не новите газди да чуваат некакви договори за купопродажба. Според Законот за архивска граѓа акционерската книга е оној документ кој мора да го чуваат постојано, ама тоа не ни значи ништо. Ви кажав порано еден пример со Струмица Табак, чиста приватизација, ама купена за 12 милиони марки со се долгови спрема банка, а во нивните магацини има 5,5 милиони килограми тутун. Тоа е единствениот пат кога Бранко Црвенковски дојде во Струмица. Вие знаевте, работевте, јас не ве обвинувам вас, вие бевте можеби раководител на некој сектор, не бевте ни директор, не ме сфаќајте лично, ама знам дека знаете (и се обраќа на госпоѓата Цветанка Иванова), и дека е јавна тајна во Струмица дека само со еден потпис 6 милиони марки грчкиот газда беше ќар. Не зборувам за објекти, хотели, ништо, тоа е посебно. 5,5 милиони килограми тутун во магацините кои во тој период вредеа 18 милиони марки, а фабриката беше купена за 12 милиони марки, сега тука се е чисто по закон, ама не е така. 

Јани Макрадули: Благодарам. 

За контра реплика се јави господинот Панче Орцев, повелете.

Панче Орцев:  Колега Гошев токму тоа го потврдивте. Перцепцијата, впечатокот кај луѓето ја направи ВМРО-ДПМНЕ со својата стратегија сите овие години луѓето да слушаат СДСМ и Бранко Црвенковски направија лоша приватизација. Еве продолжувате, вие со вашата дискусија пак ја правите таа перцепција. Бидете мажи сега, прифатете го ова, па да видиме дали тоа е точно или не, немаме друг начин. Немаме медиуми и други можности никакви за да ја смениме перцепцијата и единствената можност ни се законите и судот и обвинителството во Република Македонија. 

Што се однесува до Струмица табак не ви се точно бројките, може друг пат да ви ги кажам малку поточно, а можеби таа е една од подобрите приватизации во Република Македонија. 

Јани Макрадули: Благодарам. 

Следен за реплика е господинот Васил Пишев, повелете.

Васил Пишев: Благодарам. 

Колега Панче, кога бевте на власт во Македонија, зошто тогаш не го направивте тоа. Ги имавте сите судови, основните судови, Апелција, Врховниот суд, Уставиот суд, зошто тогаш не го направивте. Друго се крие тука колеги мои, јас ќе ви кажам. Бранко си игра мајтап со вас и затоа ве наведе да го поднесете ова за промена на Уставот и преиспитување на процесот на приватизација. Проблемот е што Хари Костов секој ден му дише во врат и му вели Бране, што правиме со кридитот што го зема, мора да го вратиме. Тоа ги пишува во извештајот. Сега вие сакате вашите олигарси пак да ги фатите. Не можете да ги фатите пак. Да, кај нас отидоа. Макпетрол, Зегин, ОХИС, Доктор Пановски, Скопски пазар, Свето, Сковин, Алкалоид, Макстил Минчо, Европа, Фершпед, Македонија турист. Па тие си платија за својата приватизација. Сега доаѓаат локални избори и Бране што им вика - слушајте или ќе давате пари или се враќа назад приватизација и во Шутка. Не можете така да ги плашите колеги. Останаа само верни Хари Костов и Мите Николов. Се прашувам каде ви е честа, каде ви е душата, каде ви е моралот. Приватизиравте 93% со донесен закон кој Бранко го донесе.

Колегата Панче рече дека и сега имало. Ако има, слободно доставете до Јавното обвинителство, па нека отворат, нека видат, нема да биде како за другите. Во ваше време, ќе го потсетам и колегата Панче, во Струмица имаше еден случај на еден ваш олигарх кој денес ми се јави и ми рече: јас кога ја земав на државата платив 10, ама на СДСМ платив 350. Така е господине Менде, има уште да зборувам за тоа, бидејќи знам многу работи и од времето на Тито и од времето на Анте Марковиќ, и од времето на Бранко, Љубчо и Груевски, кога сакате можеме да ги дискутираме тие работи. 

Јани Макрадули: Благодарам. 

Ќе ги замолам колешките и колегите пратеници, само да апелирам за она што вчера апелирав, луѓето што не се политичари и не можат да се одбранат овде да не ги споменувме, бидејќи тие немаат никаква шанса да се одбранат за она што го кажувате.

За контра реплика се јави господинот Панче Орцев, повелете.

Панче Орцев:  Колега Пишев, требаше да се јавите за збор ако знаете толку многу, повелете.

Целта на оваа наша предлог иницијатива за промена на Уставот е токму овие работи кои вие сега ги кажувате да излезат на виделина. Инаку, ако ВМРО-ДПМНЕ апелира зошто СДСМ не го решил проблемот во периодот 2002 - 2006 година, СДСМ се занимаваше со решавање на тоа што го растуривте посебно во делот на меѓуетничките односи и создавањето држава, а вие можевте во периодот 1998-2002 година да го решите, но наместо да го решите уште повеќе го растуривте. Да не се грижите толку за односите Комерцијална банка - Бранко Црвенковски, повеќе мислите на оние 3,5 милиони евра кои ВМРО-ДПМНЕ ги должи од минатогодишните избори.

Јани Макрадули: Благодарам. 

Следен за реплика е госпоѓа Авировиќ Владанка, повелете.

Владанка Авировиќ:  Прво не е перцепција почитуван колега, тоа е законитост, бидејќи можете да се обратите директно до професорот Таки Фити, барем десет дела од приватизацијата да ви каже и за кој временски период колку проценти е извршена приватизација и трансфорамација на државен и општествен капитал и најголем процент односно до 89% пишува во книгите е извршена во периодот од 1995 до 1998 година. Тука нема перцепција, тука точно е утврдено кога е извршена. Прашајте го професорот, има десет дела за приватизацијата напишано.

Второ, многу ме интересира кој го пишуваше овој предлог, бидејќи има Предлог за пристапување кон измена на Уставот, а во образложението има амандман. Правно не ми е јасно вие кога го обликувате тоа и подобро да го повлечете, затоа што сакам вие да ни објасните што значи тоа во образложението.

Што се однесува на делата за кои веќе настапила застареност, а има 22 години, овој амандман вели, а нема амандман, не содржи дефинитивно решенија туку остава можност доколку праксата не постои и толкувањата на Европскиот суд за човекови права тоа го овозможуваат со Кривичниот законик. Еве сега зошто тоа не е издржано. Знате што учат вашите ученици по Уставно право на Правниот факултет од професорот по Уставно право Шкариќ, од професорката Силјановска Гордана? Земете ги книгите по Уставно право од 2006 и 2009 година, таму го пишува следното, што го учат учениците: забрана за повратно или ретроактивно дејство на законите и вели вака, забрана за повратно и ретроактивно дејство на законите, ви читам, е демократски принцип, бидејќи ја зацврстува правната сигурност на граѓаните. Оправданоста на овој принцип најдобро ја изразил Бенџамин Константин и рекол: повратната или ретроактивната сила на законот е најголемиот атентат што законот може да го стори, законот што има повратно или ретроактивно дејство не е закон. 

И уште Декларацијата за правата на човекот и граѓанинот уште од 1793 година, за вас правниците тоа важи, вели: Повратно или ретроактивно дејство на законот претставува злосторство. 

Тоа го пишува во книгите по Уставно право колеги. Ова го препишав од таму. Имам уште да ви кажувам што е однос на ретроактивното, што рекол Фердинанд Ласал, што е во Република Македонија: невозможност да се примени. Затоа ова ви е само празен памфлет, сакате да сокриете нешто што одамна е откриено. Ќе ви го читам понатаму и другото. 

Јани Макрадули: Благодарам. 

За контра реплика се јави господинот Панче Орцев, повелете.

Панче Орцев:  Колешке Авировиќ, ако е невозможно да се примени, ајде да го гласаме, па понатаму ќе видиме дали е невозможно. А тоа што ги кажувате процентите на приватизација до 1998 година, сигурно дека таму не пишува дека биле незаконски и криминални. Дали пишува дека биле незаконски и криминални. Брука е тоа што го зборувате. Цитирате, кажувате, а дали пишува дека биле незаконски и криминални, Таки Фити, дали пишува така. Ако не пишува тогаш вие пак ја злоупотребувате говорницата и го употребувате тоа што цело време го кажуваме. Правите перцепција кај граѓаните дека била криминална приватизација во Република Македонија. Ајде гласајте па да видиме дали била или не била, дали има докази или нема, процесот понатаму ќе покаже  и докаже.
Јани Макрадули: Благодарам.

Следен за збор е пратеникот Благоја Стојановски, повелете.

Благоја Стојановски: Благодарам.

Колеги пратеници, искрено да ви кажам, во оваа расправа слушнав многу  чудни и интересни работи и контрадикторни работи. ќе се обидам да спорам со тезите кои претежно ги  кажуваа пратениците на ВМРО ДПМНЕ  и ќе одам дел по дел.

Прво што сакам да кажам е она што за мене беше најчудно на почетокот на расправата, а тоа е пратенците од СП, односно од партијата на Ѕинго дојдоа да зборуваат и да ја бранат приватизацијата на Ѕинго. Тоа беше нешто најитересно и најсмешно за мене, иако темата ни од далеку не е смешна. Меѓутоа што се случува. Претседателот на СП Ѕинго кој е и пратеник исто како нас не доаѓа да каже збор два за приватизацијата, да каќе како тој го приватизира цело Кратово, не дојде да ни каже како стана крал во Кратово, туку ги пратио своите пратеници во негово име жестоко да се борат. Знаете што е условен рефлекс? Условен рефлекс е, колешке Авировиќ, кога ќе се спомне Ѕинго вие веднаш да се јавите за реплика. Значи вие сте тие што треба постојано да ја браните приватизацијата, Сител телевизија, Ѕинго итн. Јас сосема ве разбирам, тоа легитимни, вие сте пратеник подолг период, постојано сте во коалиција, вашиот сопруг е исто така на политички место директор и  нормално е да ги браните тоеа. Тој е во локална самоуправа каде што Коце Трајановски е градоначалник. Јас сосема ве разбирам во тој дел. Значи поради ваквиот начин на приватизација Сител денес остварува профит 500% поголем од минатата гидина и сето тоа со државни пари и тоа не е грабеж. Се друго е грабеж, а тоа не е грабеж. Толку околу тоа.

Ајде да видиме во однос на Уставот и она што се зворуваше овие неколку дена.

Прво, имавме уште една ситуација во која колешката Дулиќ во својот говор 50-60 мунити ни држеше предавања од Уставно право, иако јас спомнав и тогаш во репликата, меѓутоа јас не знам како да го сфатам тоа предавање од Уставно право кога н а колешката Дулиќ како претседател на Законодавно правната комисија 30% од законите и паѓаат на Уставен суд и сега таа ќе рече, не, не паднале цели закони. Да, колешке Дулиќ, не паѓаат сите закони на Уставен суд, тие членови што се суштински и што го кршат Уставот, цел закон никогаш не паднал на Уставен суд. Самата Дулиќ во своето излагање каже дека во одредени сутуации зборува како правник, меѓутоа очигледно е гласа како политичар. 

Исто така еден дел од пратениците тука се прогласија за чувари на Уставот, истите тие пратеници на кои 30% од законите им паѓаат на Уставен суд. Сега да ве прашам како се прогласувате за чувари на Уставниот суд кога во Уставниот суд избравте  уставни судии што најбитна работа во нивната биографија е дека се лојални. Замислете во биографијата напишале ние сме лојални и за тоа тие се избрани во Уставниот суд и вие сте чувари на Уставот на Република Македонија. 

Како вие го чувате Уставот на Република Македонија  во своето излагање во тој момент кога се бираа уставните судии кажа еден пратеник од ВМРО ДПМНЕ, не е тука и затоа нема да ги спомнам, кажа дека овие судии ги бираме затоа што не треба да ни паѓаат законите на Уставниот суд. Истото тоа  колешката Дулиќ во своето излаггање  го потврди и кажа- сега веќе нема да паѓаат законите. Така вие ги чувате Уставот на Република Македонија со избрани уставни судии што врвот во нивната  биографија е лојалноста и сега ние да ви поверуваме дека вие се борите и се грижите за Уставот и го чувате Уставот на Република Македонија. 

Исто така зборувате за правната сигурност, ако се сменел Уставот, ако во овој дел ќе  имало ретроактивно значење се нарушува правната сигурност во Република Македонија. Ајде сега јас да ве прашам една друга работа.

Законот за градење за една година 6 пати го сменивте. Каква е таа правна сигурност што им ја давате на инвеститорите во Република Македонија ? 6 пати во една година го сменивте Законот за градење. Сега повторно имаме измена со 50 точки и сакате да кажате дека во Република Македонија инвеститорите  што доѓаат чувствуваат правна сигурност. За таква правна сигурност зборувате. Ако се смени тоа во Уставот  и ако може некој што направил криминал  делата да не му застаруваат, тогаш е веќе правна несигурност. Правна  несигурност било ако некој го гониме за криминал, а законот што го менуваме 6 пати и што  праќаме порака на инвеситорите дека кај нас нема асполутна никаква правна несигурност, тоа не е пречка. Ајде да одиме понатаму. Постојано зборувате за ретроактивно важење на законите и сега она што сакаме да го направиме имало ретроактивно важење и тоа во ниедна држава во светот го немало. Јас ќе ви кажам еденм пример кад што го има, тоа е Република Македонија. Во Република Македонија имаме закони кои важат ретроактивно. И сега во процедура се некои закони кои ќе имаат ретроактивно важење и тоа не го зборувам за Законот за лустрација, го оставам на страна. Ќе ви кажам два примери.

Законот за градежно земјиште, имаме одредба  на овој закон со ретроактивно важање која кажува дека тие кои во претходните 5-6 години го купиле државното градежно земјште сега можат да се вклопат во овој закон, односно немаат веќе никакви обврски по однос на градби  и причина зошто тоа го земеле, односно направено е за тие членови на ВМРО ДПМНЕ кои малтене на поклон го земеле тоа градежно земјиште да можат да го задржат и тоа е со ретроактивно значење.  Сега некој кажа, да ама тоа е поповолна одредба во Уставот. Поповолна одредба за тие што веќе направиле манипулација, а  за тие што  чесно сакале да конкурираат тоа  ни од далеку не е поповолно. Сега кажете ми овој начин на продавање, односно околчување на државно градежно земјиште на Никола Груевски и компанијата околу него не е приватизација на градежното земјиште по багателна цена? 

Законот за железнички систем, исто така има една одредба која е класична одредба со која се крши Уставот односно има класично ретроактивно значење. Ме интересира оние странски инвеститори кои  по основ на она што го сменивте во законот пред две или три години, дошле тука да инвестираат, поднеле барање, вие со овој закон предвидувате да им кажете ова веќе не важи, немате право  на ништо, иако веќе е почната постапката и се она што треба да го направат.  Сега ме интересира, колешката Дулиќ  претседател на Законодавно правната комисија кога ќе расправаме по оние амандмани што го поднесе СДСМ како ќе гласа, дали како правник или како политичар. Ако гласа како правник јасно е како треба да изгласа. Ако гласа како политичар, како што секој пати гласале. Меѓутоа сепак многу ме и нтересира да видиме како ќе ги брани Уставот на Република Македонија. Сега ние зборуваме за ретроактовно важање на законите., за правна сигурност и  кажуваме нема да дојдат инвеститори. Кои црни ивенститори ќе дојдат на инвестираат во Република Македонија. Колеги, ова е класична дволичност. Знаете ли зошто понекогаш кај нас не важи одредбата од Уставот на Република Македонија за ретроактивно важење на законите? Затоа што тоа им одговара на Груевски и на фамилијата, за тоа важат ретроактивно, не секогаш, по некој пат,  тогаш кога има потреба за некој од ВМРО ДПМНЕ да му се заврши одредена работа, тогаш може да важат ретроактивно законите, а за ваква крупна работа не  може. Сакате сега некој да ви поверува во вашата искрена намера? Како да ви поверува, ајде објаснете ми.

Често пати ни го поставувате прашањето кого вие браните? Јас да ве прашам вас кого вие браните? Го браните Никола Груевски, Мијалков? Замислете Мијалков има 500 илјади евра во накит и во уметнички слики и дошол на биде директор на ДБК за платата? Нив ги браните? Толку е висока платата во оваа институција. Внимавајте 500 илјади евра има во уметнички слики и накит и тој дошол за плата да работи во Република Македонија, ви се молам.

Еве ќе ги кажам еден пример од приватизација,  иако генерално не сакам да навлегувам, бидејќи ставот ми е јасен. Ајде еднаш да расчистиме, да видиме кој направил криминал да одговара. Ќе кажам еден пример. Се работи за МЗТ опрема. Знаете кој ја купи МЗТ опрема со 99% дисконт, ја купи Пеце Наумовски. Само машините што беа во таа фабрика да ги продадеше за старо железо многу повеќе ќе добиеше државата, ама Пеце Наумовски беше пратеник на ВМРО ДПМНЕ. Сега вие сте чисти, невини. Дури и ден денес истиот тој човек добива овде онде државно градежно земјиште   што во најголем дел  не го гради, го чува за подобри времиња и сега повторно во Законот за државно земјиште, вие со одредба со ретроактивно значење ќе му овозможите, покрај на него и на другите, тоа земјиште да го има засекогаш односно да може да го приодава, да ги издава, да гради кога сака. Толку околу ретроактивноста и колку вие власта ја почитувате уставната одредба односно член 55 став 2. Тука три дена ни кажувате ретроактивно н е може, а ние имаме еден куп закони со ретроактивно значење во Република Македонија.

Колеги, не знам дали се сеќавате ВМРО ДПМНЕ кога беше на власт од 1998  до 2002 година мислам дека некаде околу 25  фирми приватизираше и тоа како сопственик се јавуваше ВМРО ДПМНЕ. Внимавајте, политичка партија на власт ВМРО ДПМНЕ приватизира фирми и таа е сопственик. Каде го има тоа, партијата што е на власт приватизира фирми во државна сопственост, истата држава што таа ја води и сега не сакаме да направиме уставни промени да овозможиме сета таа процедура да се испита. Зошто да не сакате, или можеби тогаш да не сте биле во СДСМ, да не  не сте биле во ВМРО ДПМНЕ, бидејќи постојано некој друг е виновен, тогаш било ова ВМРО, па СДСМ. Изгледа постојано кога во државата се прави нешто матно, тогаш вие сте другата страна.

Да ве прашам дали не е  кражба, до сега потрошивте 16 милијарди евра буџетски пари, што бенефит видоа граѓаните. тоа не е кражба? Зборуваме за 2, 3, 4 милијарди марки приватизација. 16 милијарди евра имавте во буџетот. За  што го потрошивте. Колку овие од фамилијата мавнаа на страна. Тоа не ви смета? Нив ги браните, или и за тоа ви е Бранко Црвенковски крив.  Кажете ми кога живеат граѓаните поубаво денеска, најубаво. Најбедно живеат. Прашајте дали живеат подобро пред 5, 10 или 15 години. Нема кога не живееле победно од денеска. Денеска граѓаните она што го спечалиле. Во она време што вие го напаѓате го трошат и го продаваат за да можат денес да преживеат. Не овие од ВМРО ДПМНЕ, оние другите сите. Знаете  дека не можат сметките да си ги платат, знаете дека не можат да се прехранат. Каде живеете? И сега ајде да ве прашам вака. Цело време зборите за криминална злосторничка приватизација. Добро. Ајде да расчистиме, еве ви можност. Кажете ми од што ви е страв. Цело судство е ваше. По телефон може да им се јавите да донесете вакво или такво. Од што се плашите кажете ми. Ние сме злосторниците. Ајде ние сме. Ајде земете прифатете го нашата иницијатива за промена на Уставот. Ќе видите ако установите кај нас апсете не, тоа не ви е проблем, го докажавте повеќе пати. Од што се плашите? Олигарсите се кај нас. па ако беа олигарсите се кај нас ние немаше кредити да  земаме за водење на кампања. Ако толку бевме богати ние немаше кредит да земаме за да водиме кампањата. Вие сте убедени дека е така? Сега имате  чист пенал имате. Сега имате чист пенал. Ајде да  расчистиме тоа што треба да се смени во Уставот и законите и  да ја истераме  оваа работа до крај. Не знам зошто се плашите, или можеби се плашите дека ако  го смениме тоа, па одредени дела да не застарат, а можеби се плашите дека брзо време ќе ве снема од власт, па што правиме сега. Сега  не можеме веќе судовите да ги контролираме. Што правиме  сега? И пак ќе ве прашам- кого штитите, Груевски, Мијалков, кого штитите? Кого  штитите?

Знаете ли за што се плашите? Да ви кажам искрено. Криминалците секогаш што сакаат да направат државен криминал и што сакаат  да се богатат на сметка на државата секогаш се во партијата што е на власт во државата. Опозицијата нема  ќар, не, а што да направат, секогаш се кај власта.  Оние што биле ка вас сега се кај нас, оние што биле кај нас сега се кај вас, или обратно. Зошто ги штитите. Од тоа  се плашите?  Па и следниоте случувања покажаа каде  се криминалците, особено со а кцијата Детонатор. Покажаа каде се , во кои редови се крирналците. Јасно е, цела јавност вид каде  е криминот и криминалците во Република Македонија , каде е стациониран. 

Колеги после слушнаве една, знчи зборувавте една криминално злосторничка организација , па потоа с лушмнавме дена друга теза од одредени дискутанти, не се сеќавам  кој беше. Значи имало законска можност и сега да се покренат постапки. Значи да  се направи ревизија на  приватизацијата и таа што не е во ред да се поништи. Па што не направите, што чекате? 

Шест години сте сега на власт, претходно уште 4, значи дека 10 години сте на власт. што не направивте во овие 10 години.  Зошто не направивте? Еве објаснете ми зошто не направивте. И пред 14 години ги палеле документите, ги гореле?  Зошто не направите, еве ако има и сега законски основ зошто не  направите?  Направете, направете, ако има некој таков напрвете ја криминално злосторничка приватизацијаа . Нека одговара тој што направил. Тој што направил криминал треба  да одговара, нема друго.  Зошто, што чекате? Десет години имате власт после тој период кој што го напаѓате. Десет години зошто не направивте нешто. Па, едни трети сега велат се било законски. Сите приватизации биле законски. Е, па тогаш што зборувате, за кој криминал зборувате. Тука еден куп луѓе спомнавте по име и презиме. Тие ли се криминалци. Како  може, објаснете ми луѓе кои по име и презиме ги споменувате, стопанственици итн., не е важно кој тие ли се криминалци, ако се било законски. Ајде договорете се меѓу вас дали е криминална, дали е незаконска, дали уште има закони или е се законски. Секој втор дискутант со трето излегуваше. Не е криминална, ама не е ни законска. Криминална е, незаконска. Одлучете се, пак ќе ви кажам, ова не ви е никаква пречка, ајде да го следиме Уставот, да овозможиме да се истераат сите работи до крај. Јас не знам кажувате криминалци, злосторци, а не сакате да ги гоните. Цело време зборувате за криминалци, злосторници, вакви се, такви се, али не сакате да ги гоните. Зошто да не ги гоните. Ако има такви се знае што им следува, треба затвор по 30, по 50. 

И ќе кажам една работа колеги. Мене многу ми се бендисува што во последно време се повеќе и повеќе се занимавате со СДСМ иако пред се треба да се занимвате со вашата партија и со она што ви е обврска. И ако ја имате власта во државата, треба да работите за доброто на државата, меѓутоа вие 90% од времето се занимавте со СДСМ. Тоа е добро, јасно ми е дека потсвеста работи дека ви е страв, по прилично ви е страв, особено во последниов период од СДСМ и јасно ви е дека нема уште многу да тера оваа ваша прикаска. Инаку, да знаете колеги пратеници вие најмногу нас ни помагате. Кога зборувам дека најмногу нас ни помагате иако за жал на сметка на државата, на државните интереси и граѓаните најмногу му помагате на СДСМ да се врати на власт. Вие самите со начинот на кој што владеете, со криминалот, кој што се случува луѓето до капка крв не им оставивте. Луѓето до денар им ги исцицавте парите, не можат да преживеат не од 1 до 1, туку од 1 до 5 не можат да преживеат. Мислите дека пак ќе ве гласаат, тешко богами. Тешко. 

Исто некој ми се фалеше како сте се тепале во ВМРО но тоа не престанало. Јас имам информации дека и ден денес тоа го правите, демократски ептен, личи на оној што треба да ја води државата, нека ви е на чест тоа, ама тоа од СДСМ не го очекувајте. Не го очекувајте од СДСМ. Кај нас многу поинаку функционираат работите. 

Колеги јас се чудам, зошто се чудам, горе доле, јасно ми е. Мислам дека во минатото прв пат кога беше дадена оваа иницијатива од ваков тип, дадена од страна на СДСМ мислам дека во еден момент Груевски дури и ја прифати, ама многу брзо се предомисли. Изгледа виде дека ние сме сериозни, дека не блефираме и изгледа страв го фати, така да колеги нашите намери се чисти. Гледате ние сме релативно млада пратеничка група, гледате дека сме немале, не поинаку, туку генерациски сме немале можност ниту да приватизираме, ниту да осетиме нешто и ние сакаме да биде се чисто во државата.Сакаме да видиме тие што се крадци да си ја добијат заслужената казна. Секој што сработил она што му следува и да си го добие. Така да уште еднаш ќе апелирам до вас. На крајот на краиштата цело време кажувате, нема документи, нема ова. Ајде да видиме, ајде да видиме дали нема документи, дали нема докази. На крајот на краиштата ќе ве прашам. Што е ќе загубиме, што ќе загубиме од целата работа. Ајде колеги, ајде другари, ајде соберете храброст да ја изгласаме оваа иницијатива за устави промени и еднаш да го расчистиме она што може да се расчисти. Некои работи не мкожат да се вратат, меѓутоа ако има  криминалци и луѓе што се огрешиле во законот барем можеме да ги натераме да одговараат за тоа што го направиле. Благодарам. 

Јани Макрадули: Благодарам и јас.

За реплика е јавена Владанка Авировиќ, повелете.

Владанка Авировиќ: Благодарам.

Јас немав намера да се јавам повторни, меѓутоа на определен начин сум повикана да ви одговорам  на една  теза која постојано овие три дена ја споменувате и можам  слободно да ви кажам, може и во суд да појдете, единствениот  човек  кој во врска со шприватизацијата има ставено и на хартија дека е извршена проверка тоа е  господинот Ѕинго. Значи и во време на ВМРО-ДПМНЕ е покрената постапка и ревизија на приватизацијата и во време на СДСМ. Има црно на бело човекот дека е се во ред приватизацијата. Одете другите да ги гледате. Тоа е едно. 

Второ, вие сакате сега да се вртиме со ова, а е невозможно бидејќи сите устави, во сите држави имаат забрана за повратно или ретроактивно дејство на законите. Оние забрануваат денеска ова ние што го говориме. Кажете ми, освен во Хрватска, тоа е по исклучок и во казненото право кое што ако е поповолно зза граѓаните. Ова е казнивото прво ако е поповолно за тие што краделе треба да го направиме. Нејсе, еве и Ѕинго да е во прашање колеги тој приватизацијата ја направи 1989 година и е за старено. Застарено е по сите основи. А јас сакам нешто да ве прашам бидејќи во оваа држава како и во сите држави има стекнато право и стекнатите права не може да се дерогираат. Тоа е што се смеат овие јаки и силни правници нека ви објаснат, затоа што ретроактивноста на законите не смеат да навлегуваат во стекнатит еправа и ако напрвил кривично дело може да се повика на застареност и не може да се дорегира тоа право. Мислам дека е некоректно колешке, дојдовте пред една минута и почнавте да се смеете. Тоа не ви личи, професор сте. 

Сега читајте си го вие уставното право од професор Светомир Шкариќ 2006 година и Уставното право од Светомир Шкариќ и Гордана Силјаноска 2009 година, таму читајте си што се е напишано, за повратно и ретроактивно дејство. Вие колега мешате отворање на Устав со отворање на закони. Уставот е врвен закон, затоа што со двотретинско мнозинство го менуваме, или се обидувате да го променувате. И ова што сте го напишале, тврдам јас како економист дека е нестручно направено. Имате овде дадено предлог за пристап кон измена на Уставот, а зборувате во образложението за амандмани. Ниеден правник ова чудо нема да го направи, да го напише вака како што е напишано. Сакате само со ова да имате една празна уставна измена, да се покриете и она што е напишано одамна на економскиот факултет сакате да го поништите. Е, тоа не може. 

Јани Макрадули: За контра реплика е пријавен господинот пратеник Благоја Стојановски, повелете. 

Благоја Стојановски: Благодарам колешке. 

Не ве повикав вас Ѕинго да го браните, го повикам Ѕинго да каже нешто за приватизацијата. Пак вие како адвокат на Ѕинго му се јавувате, ама јас ви кажав од тие причини ни е јасно дека секогаш тоа ќе го направите.

Колешке кажавте дека очигледно многу добро ги знаете работите околу Ѕинго и приватизацијата Силекс итн., Сител Телевизија, очигледно дека ги знаете и кажувате дека има потврда. И вака си има потврда дека не е шпиун. Му ја дадоа за 15 минути од Министерството за внатрешни работи. Ние сега треба ли да веруваме во таквите потврди колешке? Во такви потврди треба  да веруваме. И Латас има иста таква потврда. Вие се плашите очигледно да не ја отвориме повторно во некое друго време таа приватизација. Сакате застарена да биде. 

За ретроактивноста ив кажав неколку примери кои што очигледно не сте ги разбрале и уште една работа ќе ве прашам. Хашките случаи беа ли по Устав и по ПЗ. 

Јани Макрдули: Следен за збор е госпоѓица Маринела Тушева, повелете. 

Маринела Тушева: Благодарам потпретседателе, почитувани колеги пратеници, 

Оваа дискусија трае веќе три дена. Во текот на дискусијата почитувани колеги се е јасно. Јасно е како ќе се изјасни ВМРО ДПМНЕ по овој предлог. Со големи се до коска мотивите на ВМРО ДПМНЕ. Јасно е почитувани колеги и Никола Груевски има путер на главата. Јасно е дека Никола Груевски и персонално е засегнат од овој предлог. Јсно е дкеа Никола Груевски е шеф на една корумпирана криминогена групација која што 6 години ја силува Република Македонија. И кога најчесно, со најискрени намери ќе дадеме предлог конечно најмрачниот, според безбројни прес конференции и соопштенија, најцрниот период од македонската историја да биде законски расветлен доживувме невиден отпор од ВМРО ДПМНЕ. 

Почитувани колеги се уште верувам дека можете да се предомислите. Сеуште верувам дека можеме да бидеме разумни и одговорни политичари дека можеме конечно да ставиме крај на партиските соопштенија кои што зборуваат за мрачни транзициски политичари. Ајде да зборуваме за судски и со докази поткрепени обвиненија. 

Почитувани колеги ајде да ставиме крај на потпаролите кои на прес конференции несоновано критикуваат за криминал и корупција. Ајде почитувани колеги да им дадеме работа на судиите и на обвинителите. Да почнат судски врз основа на закон да се занимаваат со македонската транзиција. Да имаме црно на бело конечно, кој на вистински е транзициски политичар, а кој само е обвинуван на прес конференции и континуирано од пајташите на Никола Груески кои што единствено сееат страв изминатите години, кои што единствено демонстрираат сила и држат лекции по корупција и криминал. И на македонкските граѓани на сите претходни власти меѓутоа и на целокупната меѓународна заедница за која што Македонија добила многу шлаканици во многу извештаи на многу различни институции. 

Почитувани колеги ајде да не правиме исклучоци. Заштитени да нема во Македонската транзиција. Ајде заедно да дадеме законска можност, да отвориме простор во Уставот да се предвиде незастаруваање на овие дела кои што се направени во транзицијата. Конечно потребна е храброст од пратениците. Пратениците од СДСМ смогнаа храброст да зборуваат на оваа тема. Да дадат предлог на оваа тема. Конечо да расчистиме со минатото. Да имаме судски епилог за тоа што се случувало со македонските државни претпријатија. Кој им ја зготвил судбината на македонските работници кои што станаа стечајци, кои што со години, години живеат на работ на егзистенцијата. Тоа се оние луѓе кои што протестираа и оние луѓе кои што одеа пеш од Куманово до Скопје. Оние луѓе кои што вие најбесчувствително не сакавте дури ни да ги погледнете. Овде пред Собрние беа. Оние луѓе бараа парче леб од нас. Тие луѓе бараа 30% од просечната македонска плата која што ја зема македонскиот работник. Исто она што го имаат илјада стечајни работници, ама го немаат 30 илјади стечајни работници, кога Никола Груевски имаше потреба од гимнастика на рејтингот пред избори се согласи со еден закон за надомест на стечајните работици, меѓутоа тој беше сосема парцијален и закон кој што не ги решава во целост проблемите на македонските стечајни работници. И во крајна линија закон кој што за време на коалицијата на ВМРО ДПМНЕ со НСДП, ВМРО ДПМНЕ го одби на предлог на НСДП, а подоцна реков кога имаше потреба од гимнастика на рејтингот на Никола Груевски го прифати. Меѓутоа по тој закон влегоа нешто повеќе од илјада луѓе останаа 30-тина луѓе на улица. Сега, Почитувани колеги ајде да расчистиме кој им  ја подготви манџата на овие илјадници луѓе. Да бидеме чесни, да овозможиме законски да се расветли тој период. Да видиме кој има што да загуби. Од оваа тридневна дискусија повеќе од јасно е дека вие ќе немате храброст, а Никола Груевски ќе нема доблест да се соочи со сопственото минато и со сопствените грешки. Грешки правеле партиите кои што биле на власт. Правела и нашата партија грешки, правела и вашата партија грешки, меѓутоа Никола Груевски лично и персонално е засегнат од овој предлог. 
Меѓутоа, Никола Груевски лично и  персонално е засегнат од овој предлог. И сега имам намера да зборувам и зошто. Меѓутоа, најпрво да зборуваме за тоа како и кога почна македонската приватизација. Приватизацијата почна од времето на Анте Марковиќ, следуваше законот предложен во прво читање од Никола Кљусев. Се донесе во 1993 година, мнозинство имаше СДСМ, меѓутоа законот беше подржан и од пратениците на ВМРО-ДПМНЕ. Со тој закон внимавајте, ниту една фирма не смееше да биде објавена на тендер повеќе од два пати. И уште поважно, ниту една фирма не смееше да има одобрено дисконт повеќе од 20%. Значи, да заклучиме, со законот кој што беше донесен во 1993 годна фирмите кои што беа продадени, беа продадени максимум, односно минимум 80% од нивната вредност. Меѓутоа, внимавајте што се случува во 1999 година кога доаѓа ВМРО-ДПМНЕ на власт, а Никола Груевски е прво министер за трговија, а подоцна и министер за финансии. Во Собрание на Република Македонија се изгласува амандман на овој закон донесен 1993 година со кој што се одлучува, има две измени. Прво, се овозможува македонските претпријатија да се продаваат со директна и непосредна спогодба, односно да се договараат во четири очи продажбите на македонските претпријатија. 

Следна работа, која што се овозможува со овој закон, а претходно било сосема спротивно е што се овозможува неограничен дисконт. Па така, најголем дел од овие претпријатија кои што се кои што се продаваат по овој закон во директни и непосредни споредби во четири очи се продадени од дисконт од 90%- 99%. Да ве потстем дека со Законот од 1993 година максимум дисконт кој што се добиваше беше 20% и апсолутно не постоеше можност да биде ставено државно претпријатие на продажба во четири очи односно со директна и непосредна спогодба, туку мораше да оди на тендер и тоа максимум два пати се со цел да се заштити од можно обезвреднување на сопственоста, односно на претпријатието. Зошто велам дека Никола Груевски лично е засегнат од нашиот денешен предлог. Затоа што Никола Груевски ја приватизираше ОКТА. Тоа е најштетната и најкриминалната приватизација која што е направена директно со неговиот потпис. 

Почитувани колеги, ако денес СДСМ и ВМРО-ДПМНЕ, ДУИ и ДПА заедно изгласаме закон со кој што ќе овозможиме ретроактивно одосно незастарување на процесите на приватизација, ќе имаме разоткривање на вистинското лице, мотиви и влог на Никола Груевски во македонската приватизација. Конечно ќе имаме прилика да ги видиме договорите за продажба на ОКТА, двете фамозни писма од октомври и ноември 1999 година, договорот ОКТА 2 од 31 декември 2007 година за кој што 20 генерации на идни македонски луѓе, македонски неродени деца ќе плаќат цена за Никола Груевски и за неговиот удел најголем во македонската транзиција.

Почитувани колеги, со оваа транзиција, со оваа приватизација ала Грујо Македонија има штета од 800 милиони долари, а тоа е затоа што Македонија се обврзува од моментот на договорот во наредните 20 години односно до 2019 година годишно да троши по 500 илјади тони мазут и покрај тоа што целокупната македонска индустрија се префрла на гасот како енергетско гориво. Треба ли почитувани колеги да зборуваме за тоа за гасификацијата на Република Македонија и дали можеби треба да го најдеме коренот на кочењето  на процесот на гасификацијата на Република Македонија токму во овој штетен договор кој што Македонија ја чини штета во наредните 20 години повеќе од 800 милиони долари. 

Почитувани колеги, имавме прилика од 2006 година до денес да прочитаме 6 различни соопштенија од Зоран Ставрески. На сите 6 разлчни соопштенија објавува како за еден месец, за два месеци конечно ќе се воведе и ќе се отпочне процесот на гасификација на Република Македонија со што ќе имаат можност и македонските фирми меѓутоа уште поважно и македонските семејства кои што се погодени со 30 процентната мизерија во Република Македонија месечно во просек да заштедат од 30 до 50% за греење во текот на зимскиот период или некаде околу 1000 евра во текот на зимската сезона. Зоран Ставрески на 6 различни соопштенија лажеше изминативте 6 години дека конечно ќе отпочне реализација на Крилиншкиот долг и ќе почне процесот на гасификација на Република Македонија. Меѓутоа почитувани колеги, македонските семејства и македонските фирми ќе немаат шанса да заштедат од 30-50% месечни трошоци за топлинска  енергија затоа што видете Никола Груевски ја задолжил Република Македонија до 2019 година месечно да троши 500 илјади тони мазут. Ќе повторам уште еднаш, штетата од овој говор од овој договор е 800 милиони американски долари. Затоа почитувани колеги, Никола Груевски, а преку тоа и пратениците на ВМРО-ДПМНЕ толку силно се противат на оваа иницијатива на која што доколку размислат одговорно, сериозно, разумно и самите ќе се согласат дека е потребно да се прифати и дека конечно треба и ние како одговорни луѓе, одговорни политичкари, меѓутоа уште поважно македонските граѓани во крајна линија технолошките вишоци и стечајните работници потребно е да добијат одговор кој е одговорен за целокупниот негативен исход со кој што се соочија голем број од македонските претпријатија. Уште една работа која што многу ќе стане јасна и видлива по евентуалното усвојување на оваа наша иницијатива исто така поврзана со ОКТА.

Почитувани колеги, немојте да мислите дека не се сеќаваме ние, а ни јавноста дека Никола Груевски сведочеше пред Трговскиот суд во Лондон во корист на Грција, исто така се сеќаваме мнозина од нас, а и граѓаните дека Никола Груевски подоцна одби да сведочи пред арбитражата во Париз каде што Грција ја тужеше Македонија, а Никола Груевски требаше да сведочи во корист на Македонија. Меѓутоа, заклучокот е еден, кога треба во Лондон да сведочи во корист на Грција Никола Груевски е тука, меѓутоа кога треба во Париз да се соочи со својот потпис, со своите штетни и криминални потези по македонската држава и да во крајна линија сведочи во корист на македонската држава, Никола Груевски е недостапен и не заинтересиран да сведочи.

Следен мотив зошто пратениците на ВМРО-ДПМНЕ не верувам, можеби и против своја волја, но по диктат лично на Никола Груевски нема да ја подржат нашата иницијатива и исто така приватизација на Телеком. Имавме прилка на прес конференции на СДСМ да видиме документ од директорот  на Телеком во периодот од 2000 година односно еве го писмото испратено на 15 декември 2000 година во која што тогашниот директор со кој што Никола Груевски подоцна склучил договор за продажба на Телеком, го известува дека доколку оваа фирма Матав го добие тендерот дека во периодот од 2001 до 2007 година ќе инвестираат 631 милион евра. Со тоа што оваа фирма се обврзува, односно Телеком во 2007 година да ангажираат независен ревизор кој што ќе направи анализа и процена за тоа дали навистина од 2001 до 2007 година Телеком, односно оваа фирма која што го купува од Никола Груевски во тој период и од Владата на ВМРО-ДПМНЕ Телеком, дали ќе инвестираше 631 милион евра. Овој договор мене лично како штипјанка не одоливо ме потсетува на договорот со ТАФ за продажба на аеродромите. 

Почитувани колеги и ТАФ го доби скопскиот аеродром и доби предност пред другите инвеститори кои што се јавија на тендерот како резултат на една алинеа во договорот кој што велеше дека ТАФ ќе го направи и штипскиот Карго аеродром, меѓутоа видете помина терминот во кој што требаше конечно да се отпочне со изградба на Карго аеродромот. Поминаа година, две, три, гледаме дека Карго аеродромот во Штип не почнува да се гради. Меѓутоа, на крај добивме конечен одговор дека Карго аеродромот се одложува за минимум 10 години затоа што во околината на тоа место Три Чешми и пошироко дувало премногу ветер и тоа не било погодно место за изградба на аеродром. Почитувани колеги, ветерот е основната причина зошто не го градите Карго аеродромот. Меѓутоа, што мислите, која е основната причина зошто во 2007 година кога веќе Никола Груевски не е министер за финансии, туку премиер, зошто не се прави ревизија во Телеком, дали Телеком инвестирал согласно договореното 631 милион, јасна е причината. Во овој случај тоа не е ветерот како што беше со Карго аеродромот во Штип подоцна тоа е понова приказна за која што приказна за која што ќе се навратам подоцна и за јавноста и за транспарентноста за тој договор. Меѓутоа, сакам да зборувам сега за Телеком и за фирмата Аналитико АИ. Јасно е зошто не се прави ревизија на ветувањето од 2001 до 2007 година, дека ќе има инвестиции од 631 милион евра. Дали неко верува, дека Телеком направил во Македонија инвестиција од 631 милион евра. јас лично не верувам дека е направена ниту една шестина од таа инвестиција. Меѓутоа, конечно не се ангажира, односно јавноста нема информации дека е ангажиран независен ревизор за тоа да се провери дали има инвестиции во Република Македонија. Меѓутоа имаме информации за тоа дека партиската фирма на ВМРО-ДПМНЕ Аналитико АИ во сопственост на Ален Зеќиров телохранител на Мијалков, директор Оливер Шамбевски, наш поранешен пратеник и актуелен амбасадор во Кина. Понатаму, таму биле вработени актуелната министерка за внатрешни работи Гордана Јанкуловска, министерката за култура Елизабета Канечска Милевска позната по својата изјава дека од македонскиот буџет се предвидуваат 2 милиони евра за Музејот на ВМРО и жртвите на коминизмот, за невидливи проекти. Меѓутоа, дел од оваа фирма партиска на ВМРО-ДПМНЕ која што продавала СИМ картички, се разбира во друштво  и на министерот Миле Јанакиевски заедно пред изборите во 2006 година оваа фирма во договор, во непосредна спогодба во 4 очи добива од Телеком 120 илјади евра. Навистина не знаеме како тоа актуелни министри во 2006 година биле квалификувани да продаваат СИМ картички во вредност од 120 илјади евра, а после неколку месеци откако победиле на избори, биле доволно квалификувани да станат министри. Ова е само огромен скандал кој што се крие и се кријат неговите главни актери. Меѓутоа почитувани колеги, јасно е дека  ако оваа иницијатива се прифати, тогаш ќе се разоткрие се она и во крајна линија ќе има судска разрешница за оваа кариера на ВМРО-вските министри на неколку месеци пред да станат министри за тоа како продавале СИМ картички. И во крајна линија веројатно ќе треба да дадат одговор како тоа ги добиле тие пари во непосредна и тајна спогодба. 

Почитувани колеги, зборуваа и моите колеги дека вакво решение е предвидено во Уставот на Република Хрватска. Слушнавме од вас повеќе коментари и одговори дека тоа не е возможно бидејќи Македонија и Хрватска биле различни случаи. Меѓутоа, јас во оригинал, односно не во оригинал, бидејќи оригиналот е на хрватски јазик, меѓутоа на македонски јазик ќе ви го прочитам амандманот кој што стана дел од хрватскиот Устав, а врз основа на кој подоцна имаше и посебен закон за ревизија на хрватската приватизација. Меѓутоа очигледно е почитувани колеги, дека Хрватска е многу разумна држава, држава одговорна пред своите национални интереси, а не држава раководена од политичари кои што секогаш потклекнуваат на своите себични цели и секогаш се раководени единствено и исклучиво од тесно партиски интереси. Како гласи амандманот? Незаконитата имотна корист остварена во постапка на приватизација или работење поврзано со неа и злоупотреба на овластување во текот на одбраната на Хрватска ќе се одземе. Очигледно несразмерната имотна корист од големи размери остварена во процесот на приватизација или работење поврзано со неа или одбраната на Хрватска ќе се оданочи согласно со законот. Примената на овие одредби нема да задира во правдата на трети лица што постапувале со добра волја. 

Почитувани колеги, врз основа на тоа е донесен и Закон за приватизацијата. Согласно тој закон хрватските органи, односно храватските институции ќе треба да извршат испитувања на документи, исправи, извешати, приватни, парични и имотни трансакции кои се составен дел и од надоврешните контроли и внатрешните ревизии, книговодствени, финансиски постапки, како и други евиденции заради утврдување на правата, обврските и одговорностите на лицата учесници во процесот на приватизацијата. Со овие документи и со овие цитати почитувани колеги, паѓа во вода аргуметот на колегите од ВМРО-ДПМНЕ дека има разлика помеѓу македонста и хрватската транзиција односно моделот и дека овој амандман е донесен единствено поради военото профитерство во Хрватска. Меѓу другото, и поради военото профитерство. Меѓутоа, ви го прочитав целиот текст на амандманот. Станува збор и за злоупотреба на службената должност и богатење врз грбот на граѓаните. меѓутоа, Хрватска е разумна држава, држава со одговорни  политичари, луѓе кои се грижат за животот на нивните граѓани, луѓе кои се грижат за уставните начела, за правдата и правичноста и за тоа води сметка и власта и опозицијата. Токму затоа овој уставен амандман, а подоцна и законот беа донесени со консензус и од власта и од опозицијата. За жал, Македонија ја нема таа среќа да има  толку одговорна власт, меѓутоа, исто вакво барање има и во Србија, и во Хрватска и тоа е барање од Европскиот Парламент, ако е незаконито, ако е невозможно, ако е неизводливо Европскиот Парламент бара ревизија во Србија на 24 случаи на спорни приватизации. Исто такво барање има и за Црна Гора. Овие држави се на потег дали ќе направат закони со кои ќе овозможат приватизации, меѓутоа, самото барање на Евроспкиот Парламент и со самото тоа што ова барање е спомнато во резолуција на Европскиот Парламент кажува дека таква политика, таков еден потег е во возможен и тоа зависи од одговорноста и  желбата да водите држава или да водите држава со партиски мотиви зада вас на вашите луѓе кои ги носат одлуките. Во делот на Србија се бара ревизија на спорните приватизации кои се во делот на концесии на автопати, во  делот на поставување оптички кабли, фирми кои ги работеле овие работи биле државни, а потоа биле приватизирани. Имало премногу сознанија или премногу гласови дека луѓето кои што биле одговорни лица во овие државни, подоцна приватни фирми дека по пат на нетранспаретни и незаконити постапки овозможиле приватизација на овие фирми. Токму затоа Европскиот Парламент бара ревизија на овие 24 трансформации или приватизација на 24 претпријатија во Србија, значи тоа е возможно. Реков исто такво барање има и за Црна Гора.
Почитувани колеги зборував и за Хрватска и за Србија и за Црна Гора. Зошто дозволивме сите овие држави кои можеби беа зад нас на патот кон евроинтеграциите и на патот на економско социјалнитот развој на државата да не престигнат во многу области. Хрватска има ваков закон, на потег се Србија и Црна Гора. Ќе видиме дали ќе го направат, но има барање од Европскиот Парламент. Да не чекаме почитувани колеги да се вклучи црвеното  светло од меѓународните институции, па и тие да бараат од нас, или да не условуваат да правиме едни вакви промени на Уставот и законите со кои ќе овозможиме незастарување на кривичните дела сторени во приватизацијата. 

Токму затоа  е и нашиот денешен предлог, да нема заштитени, да нема повластени, сите конечно да одговараат пред законот, кој што направил, кој што погрешил да ја добие заслужената казна или во крајна линија да не одиме со деграидирање личности, се сеење магла на прес конференции со портпароли и обвинители, туку да имаме конечна и судска завршница за тоа кој и што правел во македонската транзиција, да видиме кој има путер на главата и кој цело време изминативе 6 години се задскрива зад безобразни полни со омраза прес конференции со цел да извика држте го крадецот.

Почитувани колеги, потекнувам од град кој и те како беше погоден од македонската транзиција, меѓутоа беше погоден од законот кој што го озменија ВМРО ДПМНЕ во 1999 година и кога можеа претпријатија да се продаваат, да се поведуваат стечајни постапки, да се поведува ликвидација на претпријатија и да се продаваат со дисконт од 99%. Фирмите кои од Штип беа  погодени од овој период беа: Алумина, ЗИК Црвена Ѕвезда, Метална, од регионот Злетово Рудници, Злетово  Батерии, Саса, еден куп стечајни работници од Македонка, од Астибо. Од  Астибо е остварен стечај на 24 ноември 2001 година на улица останаа 1725 работници. Од Македонка ткаенини е остварен стечај на 08.12. 2001 година, на улица останаа 1023 работници, а најголем дел од нив и денес се без сериозна и одржлива егзистенција, без потврда за сериозно стабилно утре. Многу од тие луѓе имавме прилика да ги  гледаме околу нас во нашите пратенички канцеларии, многу од тие луше имавме прилика да ги гледаме пред Собрание. Оние пратеници кои се луѓе и имаат срце гласаа за законот за стечајните работници, кој неколку пати беше предложен во ова Собрание, неколку пати имавме амандман при ребалансот на буџетот, во кој во најголем дел имавме прилика да видиме средства за аадминистративни згради, за споменици, стотици милиони евра, реклами исто така десетици милиони евра. имавме прилика да видиме како  не се крати од луксузот на министрите, па имавме прилика да прочитаме во извештаите за морска храна, за ленти за трчање, за најлуксузен мебел. Министерството за внатрешни работи  сеуште не се откажува од новите автомобили и покрај тоа што тврди владиното раководство, партиската врхушка на ВМРО ДПМНЕ дека Македонија е во криза. за шрв пат во македонската историја имаме ребаланс на буџет почнат  во март месец. 20 годишната македонска историја во потешки и полесни периоди, во исклучтително тешки периоди под закана од војна никогаш не се случило во Македонија да има ребаланс на буџет во маарт месец. Меѓутоа еве  во  2012 година под  водство на ВМРО ДПМНЕ кој што вети економска преродба, меѓутоа жрвти сме на економски пустош, го направивме првиот ребаланс во кој се разбира немаше простор, немаше средства за основните барања и потреби на македонските граѓани.

Светлана Јакимовска: Се извинувам госпоѓице Тушева ребалансот ќе дојде на ред и јас ќе ве замолам да се вратите на точката за која што дискутираме.

Маринела Тушева: Благодарам.

Имав намера и тоа  и го направив за да го поврзам ребалансот на буџетот со ставките по кои се трошат македонскит пари кои во крајна линија ги  издвојуваат граѓаните по пат на даноци и глоби, со тоа што се одвојуваат средства за некапитални инвестиции или сосема непотребни расходи, наместо тоа да се намени за социјални случаи и помош на сиромашните. Впрочем имавме и такви амандмани, но се согласувам тоа дебата која допрва следи на пленарна седница во Собранието, а ја завршивме на комисиска седница на буџет.

Исто така жртви фирми претпријатија кои беа дел од таа криминална приватизација по Законот од 1999 година отидени во стечај 2001 година, беа Југохром 01.01.2001 година, 1884 работници останаа без работа, Кожара Годел отиде во стечај  на 13.12.2000 година, а останаа без работа 1686 работници. Го кажав Астибо со 1725 работници и  Македоника Ткаенини  1023 работници без работа. Следни  фирми што во тој период се затвораат, прогласуваат стечај се Кожара Куманово, Текстил  Промет, ЧИК Куманово, ЗИК Куманово, Киро Фетак, Искра Куманово, КЕН Циглана итн. Броен е периодот во кој што овие фирми се затвораат и овие работници остануваат на улица. Сигурна сум дека ако колегите се пријават за реплика ќе кажате некои фирми  кои во периодот кога СДСМ бил на власт биле  отидени во стечај или продадени, за некои работници кои тогаш останале на улица. Во крајна линија ајде да не се обвинуваме кои направи ВМРО ДПМНЕ и кои работници отидоа под стечај  во тој период или останаа на улица во тој период, а кој во нашиот период. Да ја подржиме оваа иницијатива на СДСМ и конечно да имаме законска, сосема легална и легитимна можност да го отвориме процесот, да не застаруваат и  конечно да добијат одговор. Не со  партија ВМРО ДПМНЕ или со СДСМ, да добијат одговор со  име и презиме, кој е одговорен за тоа дереџе на кои што се нашле македонските работници.

Следна работа, до колку ја подржиме оваа иницијатива ќе им покажеме  на македонските работници, на  македонските невработени  кои што не по своја вина станеле невработени и останале на улица, да им покажеме дека сме правично општество. Бидејќи знаете со контактите со граѓаните зборуваа дека повеќе правда и правичност еден граѓанин можел да се надева во робовладетелско општество од колку во македонското општество. Ако имаме прилика да се навратиме наназад што се случуваше и во македонскиот правосуден систем и со комплет со македонската држава. Имавме прилика да гледаме исклучително селективни, исклучително партиска пресметка со неистомисленици. Меѓутоа  за жал немавме прилика да видиме  пресметка со криминал и со корупција кои што се случуваше во актуелниот период, во актуелниот момент. Имавме премногу случаеви на криминал за кои што имаше еклатантни докази а за кои што не беше преземено ништо. Зборувавме толку многу седници овде, толку многу часови потрошивме само со цел и цел да ве убедиме вас да подржите некоја иницијатива, да осудите некој криминален акт или во крајна линија да ги притиснете вашите одговорни луѓе во партија конечно да почнат да превземаат одредени мерки против криминалот  и корупцијата за кои што исто така сме жестоко критикувани од Европската комисија. Меѓутоа што друго да очекувате од криминогена партија како што е ВМРО ДПМНЕ освен упорно и постојано да го посочува прстот кон другиот  и да вика држете го крадецот. Од сите овие коментари, од сите овие дискусии, македонските работници, или македонските сиромашни семејства нема да имаат никаков ќар. Меѓутоа може да имаат лична сатисфакција, може  да имаат верба дека живеат во правична држава, дека може да има правда за тоа оној кој што погрешил се огрешил пред законот, конечно да ги стигне вистинската казна. Затоа што сите оние луѓе кои што заедно граделе и сите оние луѓе кои што заедно создавале држава на крај биле маргинализирани, биле ставени на страна, биле помножени со нула, биле оставени на улица. Ајде да не му се ставаме партиски предзнак на оној кој што го направил тоа, да ги изгласаме овој закон и да имаат македонските граѓани и  македонските работници и македонските невработени прилика да  им биде покажано со име  и презиме кој  е нивниот џелат, кој е тој што им го загорчил нивниот живот. Добивавме обвинувања што направил СДСМ за  стечајните работници, а што правел ВМРО ДПМНЕ. Да, ВМРО ДПМНЕ го изгласа Законот за  стечајните работници со кој што згрижи некаде околу 1000 семејства. Меѓутоа почитувани колеги на улица останаа неколку десетици илјади семејства кои што ги исполнуваат  критериумите кои што исто така беа жртви на таа мачна транзиција, меѓутоа останаа на улица. Зборував  луѓето одеа пеш од Куманово до  Скопје, јас излегов надвор, заедно со колегите излегов, имаше луѓе со три стента надвор кој што одеа пеш само да покажат пркос, да покажат енергија, од друга страна на покажат и верба, да дадат стимул на народните избраници дека можни се дури и невозможни работи. меѓутоа ВМРО ДПМНЕ и тоа не го послуша. Сакам да заклучам, сакам да кажам, дека ВМРО ДПМНЕ издвојува годишно 20 милиони евра. СДСМ со дупло помал буџет во периодот од 2002 до 2006 година годишно издвојуваше 70 милиони евра за стечајните работници. 

Почитувани колеги не водите ни една третина од грижа која што ја водела СДСМ во претходниот период и со дупол буџет и покрај тоа што годишно собирате или ви се предвидени да соберете 42 милиони евра преку казни, глоби и неданочни приходи од македонските граѓани.  Можете од тие 42 милиони евра да намените дел средства и за македонските  жртви на транзицијата. Се сеќавам на едни жртви на транзицијата кои што протестираа пред седиштето на  СДСМ и кои што носеа бреднирано облеки, рејбан наочари, чизми од по 200 евра, бев таму и го видов. Јас не можам да си дозволам такви луксузни брендови што  носеа условно речено жртвите на транзицијата на  ВМРО ДПМНЕ и кои што ги прати да протестираат пред СДСМ. 

Мислам дека треба конечно  да престане со театарот кој што ВМРО ДПМНЕ и го прави и да бидеме искрени, да бидеме достоинствени да ја подржиме иницијативата и да го дадеме одговорот со име и презиме, кој им го загорчи животот на македонските граѓани, кој ја направи горчината, кој во крајна линија го направи горчината и бесот на сите тие млади луѓе кои што се моја генерација кои што имаат родители кои имаат можеби 50 години, ама изгледаат како да се 75. Затоа што животот ги измачил, затоа што доживеале толку многу стресови во текот на еден колку што човек не може да преживее ни во текот на три животи.

Почитувани колеги, јас сеуште не верувам дека ќе смогнете храброст, ќе имате доблест да го подржите нашиот предлог. Впрочем за типот и карактерот на ВМРО ДПМНЕ зборува и Димитар Димитров министер за образование во периодот 1991-1992 и министер за култура во периодот 1998-1999 година. тој ќе рече, Димитар Димитров е министер од ВМРО ДПМНЕ и мислам дека е јасно временскиот период кој го назначувал за министер. Ќе рече ВМРО ДПМНЕ и не е лоша партија, само што основната нејзина грешка е во тоа што државните работи сака да ги води како што лидерите сакаат да ја водат партијата. 

Почитувани колеги, за тешки моменти потребни се државнички потези. Вашиот  партиски министер ќе рече ВМРО ДПМНЕ и не е лоша партија само што основната нејзина грешка е во тоа што државните работи сака да ги води како што лидерите сакаат да ја водат партијата.

Почитувани колеги, за тешки моменти потребни се државнички потези. Вашиот партиски министер во два  наврати, во два мандати, кажува дека ВМРО ДПМНЕ  секогаш ја води партијата односно Никола Груевски ја води државата. секогаш раковеден  единствено  и исклучиво од тесно партиските интереси на партијата. Немојте почитувани  колеги да се најдете во ситуација кога после 5-10 години ослободени од стегите на ВМРО ДПМНЕ, од диктатурата која што  ВМРО ДПМНЕ ја спроведува да дадете и вие некоја ваква слична изјава како Димитар Димитров за тоа како дури сте биле пратеници се водела државата. Имате многу причини да го подржите нашиот предлог и да ја подржите иницијативата, пред се и над се ваш императив треба да биде законитоста легитимноста. Меѓутоа и на граѓаните кои што нас не избираат. Благодарам.

Светлана Јакимовска: Благодарам.

Јас би сакала исто така да упатам од сега натаму уште еден апел, да го  подржма и она што беше упатено од претседателот, до колку можеме останатите говорници да го прилагодат во едно разумно време својот говор, бидејќи тоа беше и забелешка од досегашните два дена од мнигу пратеници било од власта било од опозицијата. Се надевам дека ќе можеме и натаму да ја водиме дискусијата, да не ни бидат непримерно долги, меѓутоа дискутабилно е колку е тоа непримерно. Сепак останува секој пратеник да оцени колку ќе смета дека треба да говори.

За реплика е пријавен господинот Пишев Васил, повелете.

Васил Пишев: Благодарам.

Колешке Маринела, нема да зборувам за фирми, ќе кажам, а и сакам да не ме сфатите погрешно, морам да признаам дека сте една прекрасна и убава жена и мислам дека во вас длабоко  е навлезен господинот Никола Груевски во вашите фантазии.

Колешке Маринела, сега се уверив дека Никола Груевски ви е голема слабост, мора да признаете. Изгледа секоја вечер ви доаѓа на сон. 

Светлана Јакимовска: Ќе ве замолам господине Пишев, ќе ве замолам да продолжиме со реплики и со контра реплики. Нормално останува секој да си ја сноси одговорноста за тоа што ќе каже. Ќе ве замолам да продолжите...

Васил Пишев: Потпретседателке, извинете, јас бев погоден кога рече путер на глава, се извинувам. Ако Никола Груевски има путер на глава, тогаш Бранко Црвенковски во крвта има 20 годишен Џек Дениелс. Благодарам.

Светлана Јакимовска: Повелете, господинот Игор Ивановски процедурално.

Игор Ивановски: Госпоѓо по претседател, уште колку работи треба да се случат или кажат во ова Собрание за да конечно се воведе ред и  поредок и човечки достоинствено однесување? Не можам да разберам до каде е долната граница на ВМРО ДПМНЕ. Едно ќе каже Силвана Бонева, ќе биде бунар, па ќе продолжи Косана Мазнева, па ќе продолжи Илија  Димовски, сега колегата Васил Пишев. За Бети Кузмановска не сакам да говорам. Колку примери треба да ви кажам, а јавноста каде  што ги гледа, каде што круната ви ја дава еден Амди Бајрам на кој што му ракоплескате и денес пцуеше од оваа говорница. Па до каде е дното на ова ВМРО ДПМНЕ.  

Барам 15 минути пауза за да се сталожите и да се извините  на македонската јавност. Благодарам.

Светлана Јакимовска: Благодарам.

Објавувам 15 минути пауза. 

Продолжуваме во 20,00 часот.

(По паузата)

Светлана Јакимовска: Продолжуваме со работа. 

За процедурално е пријавен господинот Игор Ивановски, повелете. 

Игор Ивановски:  Благодарам. 

За жал, недоличното, недостоинствено, во најмала рака неделовничко однесување на пратениците од пратеничката група на ВМРО ДПМНЕ веќе не е инцидентен случај или исклучок, ниту пак лично однесување.Очигледно тоа останува систем на однесување, веројатно по директна супервизија на претседателот на Собранието г-динот Трајко Вељаноски и на координаторот на ВМРО ДПМНЕ, во отсуство во овој момент, Силвана Бонева. 

Госпоѓо потпретседател веќе станува излишно да се бара да се почитува Деловникот бидејќи тој одамна е ставен вон сила и во ова Собрание нема ред и поредок и правило и тоа соодветно ќе биде верификувано како од граѓаните,така и од нашите пријатели партнери, а најмногу од страна на Европската комисија во Извештајот и од страна на алијансата во нивните соодветни вреднувања и верификувања на Република Македонија. За конкретниот случај, овој последниов, бидејќи за претходниот, оној на Амди Бајрам немаше никаква реакција од ваша страна, ниту извинување од страна на Трајко Вељаноски, ниту на Силвана Бонева, следната недела во понеделник ќе бараме веднаш итна седница на Клубот на жени парламентарки на ова Собрание во кое ќе бараме осуда на пратеникот господиот Васил Пишев, за изречените навреди и клевети на госпоѓата пратеник Маринела Тушева, во спротиво ќе го преиспитаме нашето учество на жените пратенички во овој Клуб на парламентарки, како што и дополнително ќе предложиме одредени мерки со кои ќе се проверува однесувањето на сите пратеници, особено на оние од ВМРО ДПМНЕ. Во секој случај, не само што Трајко Вељаноски и ВМРО ДПМНЕ се обидува да се корегира и да ја врати опозицијата на состаноците на координација, а единствено само со цел почитување на Деловикот и на добрата парламентарна пракса, туку напротив ситуацијата се влошува, усложнува и единствен виновник за деградирањето и уништувањето на ова Собрание како највисока законодавна и политичка инстанца во Република Македонија единствено оди на адресата на ВМРО ДПМНЕ и неговите челни претставници во ова Собрание. Благодарам, и се надевам иако лично во тоа, за жал, не верувам, ова ќе биде последен инцидент. Денес е денот кога серија вакви груби повреди на човечката култура, достоинство и етика се случија. Знам дека најдобар суд за ова се граѓаните на Република Македонија. Бидете уверени дека тие соодветно ќе го казнат тоа. 

Светлана Јакимовска: Благодарам и јас.
Нормално за секое однесување на поединец пратеник одговара самиот пратеник. Судот го носат граѓаните кои ја гледаат оваа седница. 

Продолжуваме понатаму. 

За реплика е пријавен господинот Трајче Димков, повелете. 

Трајче Димков:  Благодарам. 

Почитувана колешке, слично на сите ваши колеги, така и вие имавте прилично долга дискусија која не верувам дека не покажа многу, меѓутоа со еден сличен текст и барање. 

Зборувате три дена, најверојатно оваа дискусија ќе продолжи и понатаму. Единствена причина од која го правите тоа, оваа иницијатива за барање на уставни промени е со намера да се троши времето на граѓаните и тоа го правите, бидејќи ако се случи да се отворат овие можности тоа би треало уште не знам колку месеци да дојде до некои промени. Имаме суштински работи во државата кои треба да ги решаваме во државата. Мојот апел е да се сконцентрираме на она што е најважно за функциите на државата и тука да работиме на тие точки од дневен ред. До сега беа пријавени 41 дискутанти, 6-7 беа од наша страна. Меѓутоа прилично долго трае таа дискусија и намерата ви е едноставно да се узурпира времето. Но, да се вратиме на обвинувањата, бидејќи често пати ја спомнувате Македонка како еден пример на она што се случува и што саката да расчистите со Македонка, сакате да се вратите назад и да расчистите кој како ги правел криминалните дејствија за да видите кој тоа го направил. Јас растев до Македонска бидејќи блиску живеам и ден денес моите покоји дедовци работеа на темелот на Македонка, ја изградија, моите родители работеа и сеуште работат таму и штета е кога гледаме како сето тоа се упропастува. Значи вие можете да зборувате, да им кажувате на луѓето дека тоа го направи тој и тој. Ние го чувствуваме многу едноставно, луѓето го знаат тоа. 1998/1999 кога дојде ВМРО ДПМНЕ на власт, кога влегоа внатре јас бев таму и грда беше сликата, Хичког можеби не можеше или не знам кој да направи толу грда слика. Таа се рестартира, почна да работи две години и плати им се даваше на луѓето. Меѓутоа, дојде до невидени штрајкови, имаше потреба од купувач, дојде купувач од Италија, не го пуштија луѓето, инструирани најверојатно тоа да се направи. Понатаму, Владата им плати 7 години пензиски стаж на повеќе од 3500 луѓе за да можат врз основа на тоа да добијат пензии и се реши стечајната маса на тоа што остана понатаму. Така што ако сакате да кажете кој и зошто ја  злоупотребил Македонка и зошто дојде до уништувње. Жално е за тие луѓе што останаа таму, меѓутоа сега се многу среќни што им се реши нивниот статус. 

Светлана Јакимовска: Благодарам. 

Контра реплик госпоѓица Маринела Тушева, повелете. 

Маринела Тушева:  Почитуван колега Димков, ако зборуваме лично, верувам знаете, од Штип сме и мојот татко работеше во Македонка. Знаи, и јас сум гледала и доживувала слични искуства што сте ги имале и вие. 

Почитуван колега, за криминалот во Македонска знаат штипјани. Илко Ѓорѓиев беше координатор на ВМРО ДПМНЕ во Штип. Тој до сега е единствениот кој, добра работа е што барем одговараше за сопствениот криминал. Меѓутоа, ајде да ја поддржиме оваа иницијатива па да можат сите со име и презиме да одговараат, тие кои го прекршиле Законот. 

Почитуван колега вие сте близок пријател на пратеникот Васил Пишев, мислам можеби и го храбревте да ги искаже шовинистичките, сексистичкиот навреди кон мене. Кажете како ќе се чувствувате кога некој и приватно, меѓутоа уште пострашно кога ќе ја навреди вашата сопруга и ќерка. 

Светлана Јакимовска: Благодарам. 

За реплика е пријавен господинот Александар Николовски, повелете. 

Александар Николовски: Благодарам. 

Би се обидел да го задржиме нивото и тонот во дебататаи би сакал да кажам неколку работи. 

Мојата и ваша предност е во тоа што не сме учествуале во приватизацијата и можеме од една друга дистанца да ја гледаме. Затоа сметам дека е добро да продискутираме за овие теми. 

Она што е клучно и што го спомнав јас во реплики и вчера и завчера, сакам и денес повторно да го кажам е дека предлогот кој го да вате е невозможен од една едноставна причина што приватизацијата во Република Македонија е извршена согласно закон. Проблемот на така извршената приватизација е дека тој закон, без разлика што е носен во ова Собрание не е во ред односно тој закон бил лош закон. Тоа што пратеницит екои седеле во еднопартиското Собрание од 1994 до 1998 година од кои 90% сега се видни бизнисмени и згласале таков закон каков што изгласале. Тоа е нивни проблем и проблем на нивната совест. Но, доколку се прифати тоа што барате, еве теоретски дури и да има ретроактивност, што е многу тешко но еве да кажеме дека ќе има, во постапката ќе утврдиме дека законски на пример Пивара е приватизирана за 4 милиони германски марки, а потоа продадена за 100 милиони евра на пример. И ќе утврдиме дека тоа е законски, само ќе потпишеме, ќе им дадеме тапија на тие кои ја направија таа бандитска криминална приватизација дека биле фини и угледни господа кои можеле да приватизираат фабрики кои ги продаваат за 100 милиони евра, а ги купиле за 4 милиони марки. Тоа е работа која ние никогаш нема да ја дозволиме и секогаш ќе продолжиме да ги потсетуваме како го правеле тоа. Се додека се занимаваме со политика и се додека постои ВМРО ДПМНЕ како политичка партија ние ќе продолжиме да ги потсетуваме како се изведе приватизацијата во Република Македонија во 90-те години. Никогаш  нема да престанеме да го правиме тоа се додека се занимаваме со политика и никогаш нема да прифатиме тие гиоспода, нивите фамилии, нивните деца  да бидат угледни господа и бизнисмени во Република Македонија. Тоа е причината поради која ние сме против оваа работа заради тоа што носењето на уставните измени после тоа ќе резултира со постапки кои ќе бидат прво невозможни и второ нема да донесат никаков ефект за на крајот вашиот претседател ќе излезе како спасител и ќе каже дека немало криминална приватизација во Република Македонија и дека таа е чесно извршена. Благодарам. 

Светлана Јакимовска: Благодарам. 

Контра реплика има госпоѓица Маринела Тушева, повелете. 

Маринела Тушева:  Благодарам. 

Почитуван колега Николовски зборувате за приватизција која била  направена по Законот од 1988 година. Зошто не ги спомнувате приватизациите што ги направил Никола Груевски, зошто не ја спомнете ОКТА, Телеком. Зошто не кажете дека ОКТА се продаде за 8 милиони евра и на пример дека во наредните 20 години, до 2019 година, ОКТА ќе продуцира на Република Македонија дополнителна штета и на македонските граѓани од 800 милиони долари. Токму за  тоа е оваа дебата со име и презиме да се откријат виновниците за штетата што македонските граѓани ја трпат. 

Уште еднаш ќе ве прашам, ние сме млади луѓе, не сме учествувале во приватизацијата. Меѓутоа како млади луѓе претпоставувам имаме современи модерни сфаќања. Дали вие го поддржувате сексистичкиот и навредлив говор и коментар на вашиот колега Васил Пишев. 

Светлана Јакимовска: Благодарам. 

Реплика има госпоѓа Надица Танчева Тулиева, пвоелете. 

Надица Танчева Тулиева:  Благодарам. 

Колешке Тушева, гледам дека и вие како и повеќето од пратениците и како дел од тн., нова генерација на СДСМ се обидувате да се амнестирате од криминалната приватизација. Точно колешке вие сте млада и не сте можеле директно да учествувате во криминалната приватизација. Меѓутоа јас мислам дека и вие не можете да се амнестирате од тоа. Јас сега не сакам вас лично да ве навредам, меѓутоа ќе ви кажам дека еден од главните финансиери во вашите кампањи е и Штерјо Намков. Штрерјо Наков е еден од најголемите олигарси во Република Македонија и благодарение на него стотици илјадници работници останаа на улица. 

Почитувана колешке, гледам дека во вашата дискусија многу го етикетиравте премиерот Никола Груевски, го спомнувавте во многу  наврати и би сакала да ви кажам дека можеби вашата цел и дискусиите на вашите колеги беа со цел да се стави знак на равенство помеѓу Никола Груевски и Бранко Црвенковски. Но, верувајте, таа работа е невозможна. Од една страна имаме Никола Груевски како чесен човек за вас и политичар, а од друга страна го имаме Бранко Црвенковски, човек чиј лик и дело, како што милувате да кажете, не ние туку граѓаните на Република Македонија го врзуваат со криминалната приватизација, бидејќи ја почувствуваа на своја кожа. 

Почитувана колешке, во делот на онаа правна издржаност на иницијативата која е поднесена од ваша страна за измени на Уставот на Република Македонија, јас нема да навлегувам бидејќи верувам дека правниците од вашата политичка партија добро ви кажале дека оваа иницијатива правно е неиздржана. Благодарам. 

Светлана Јакимовска: Благодарам. 

Контра реплика има госпоѓица Маринела Тушева, повелете. 

Маринела Тушева:  Благодарам. 

Почитувана колешке, ако ја пддржите нашата иницијатива ќе имаме прилика да видиме како и на кој начин се одвивале сите приватизации. 

Фершпед имаше прилика да добие законска разрешница и во крајна линија ајде да видиме како работи таа фирма и колку плата земаат вработените. Колку што јас знам просечна плата таму е 40 илјади денари. Камо сите фирми кои се приватизираа да имаат такви плати вработените. Меѓутоа, што стана со ОКТА, со Националната платежна картичка, со Телеком. Не е Никола Груевски икона, не е Никола Груевски чесен политичар колку што се сака да се прикаже. Очекував од вас минимум женска солидарност. Вие сте член на Клубот на жени пратенички, очекував вербално да го осудите вашиот колега и неговиот настап. Бидејќи очигледно немам поддршка ни од жените пратенички, јас поднесувам оставка како член на претседателство на Клубот на пратеничкји и нема повеќе да учествувам како пратеник во овој клуб на жени пратеничкји што во ниедна смисла не ја оправдува смислата и функцијата на своето постоење. 

Светлана Јакимовска: Благодарам. 

Јас мислам за ова прашање добро кажа господинот Ивановски. Во понеделник ќе има што да кажеме и да расправаме, да не ја оккупираме денес седницата во продолжението.

Има збор господинот Беќим Фазлиу, повелете. 

Беќим Фазлиу: Благодарам. 

Ќе се потрудам да бидам пократок од другите дискутанти. 

На самиот почеток, бидејќи се расправа за уставни измени јас би ве замолил да видиме колку се почитува актуелниот Устав, колку се почитуваат одредбите од Уставот. Иако не се согласуваме со многу членови од овој Устав јас и мојата партија, но има неколку начела, универзални начела во овој Устав во однос на слободите и правата на човекот. Затоа би ве замолил, госпоѓа потпретседтел, бидејќи претседателот не присутен, по една копија од Уставот, по можност, да доставите до министерот за внатрешни работи, а ќе ви кажам зошто, до заменикот министер за внатрешни работи, до премиерот и до претседателот на ДУИ господинот Али Ахмети. На овој последниот ве молам да му го доставите Уставот на албански јазик, не може на македонски затоа што го знае и тој многу добро македонскиот јазик. Тоа го велам од причина што ќе прочитам два члена од Уставот од  Глава 2, во однос на основните права и слободи на човекот и граѓанинот. 

Членот 12 став 4, во однос на актуелната ситуција што се случува во Република Македонија - лицето лишено од слобода мора веднаш, а најдоцна во рок од 24 часа од моментот на лишување од слобода да биде изведено пред суд, кој без одлагање ќе одлучи за законитоста на лишување од слобода. Имаме ситуација при што од Министерство за внатрешни работи во една акција Монструм се приведуваат граѓани и се криши овој  член од Уставот на Република Македонија. Значи членот 12 бидејќи имаме лице кое 6 дена не се знае каде се наоѓа. Ова треба да не загрижува сите нас, се подразбира и со овие други предлози  кои се предлагаат. Значи државните институции Министерство за внатрешни работи не го почитува Уставот, не ги почитува основните права и слободи на човекот. 
И наредниот член, член 13 став 1, лицето обвинето за казниво дело ќе се смета за невино се додека неговата вина не биде утврдена со правосилна судска одлука. На 1 мај ни се јавија пред телевизиски екрани, ве молам ова е доста загрижувачки...

Светлана Јакимовска: Ве молам говорете по иницијативата за измена на Уставот.

Беким Фазлиу: Пак ќе говорам пред да истапам до измените. 

Треба да ме загрижува сите вас и нас и мене и сите нас што прават државните институции колку го почитуваат Уставот. Станува збор за основните слободи и права на човекот. Значи, тие слободи се кржат од државните институции. Излегова на 1 мај, целото раководство, дозволете ми да се произнесам...

Светлана Јакимовска: Тоа ви е по друга точка.

​Беким Фазлиу: Ве молам немојте да ми дофрлувате од место. Не ми дофрлувајте од место ве молам.

Значи, пред екраните на 1 мај се јави госпоѓата министер, знам дека вие сте во понеповолна позиција, но ова се факти и ова е реалноста. Тие рекоа ...

Светлана Јакимовска: Ве молам почитувајте го Деловникот и говорете по точката од дневниот ред, уште еднаш ве замолувам.

Беким Фазлиу: Ве молам не ме прекинувајте.

Светлана Јакимовска: Ве молам да се држите до точката на дневниот ред и затоа ве упатувам да говорите не ограничено е времето по точката на дневниот ред. Она што го говорите јас не ви го оспорувам, меѓутоа не е  во овој момент време за тоа да говорите. Затоа ве упатувам да се вратите на точката на дневниот ред. 

Повелете по точката од дневниот ред говорете.

Беким Фазлиу: Госпоѓо потпретседател, да ја завршам мислата. Ова се однесува на точката од девниот ред. Значи, го видовме целото Министерство и ни кажаа, ги осудија во таа акција Монструм предвреме, пред да одлучи судот, го прекршија членот 13 став 1 од Уставот. Ова треба да не загрижува сите нас, а и вас и сите присутни во оваа сала. Ве молам тоа што го реков да им доставите по еден примерок од Уставот на премиерот, претседателот на ДУИ, до министерот за внатрешни работи и заменикот министер. 

Светлана Јакимовска: Ве молам држете се до точката на дневниот ред. Уште еднаш ве замолува.

Беким Фазлиу: Ве молам не ми упаѓајте во зборот.

Почитувани колеги, и на седницата на Комисија за уставни прашања реков дека ДПА е за уставни измени, но за измени во однос на уредувањето и унапредувањето на статусот на Албанците во Македонија. Не велам дека и овој Предлог на СДСМ, јас овој предлог го гледам од друга дистанца, би сакал со овој предлог да се согледаат дека тој државен капитал, изграден со години од сите граѓани, а после кога дојде и се приватизира истиот за жал фактите говора дека 9,9% тој капитал отиде во рацете на Македонците. Ова се факти, некому можеби не му се допаѓа ова, но еднаш за секогаш треба да знаеме дека вистината е болна и ваква. Капиталот изграден со децении од сите граѓани кога се приватизира истиот тој капитал 99,9% заврши во рацете на Македонците. 

Уставот како највисок правен акт некои со прво го велат и како основен закон на една држава или највисок закон на една држава, договор или спогодба помеѓу граѓаните во таа земја или разните општествени групации етнички во таа земја или договор, значи слушајте ме добро што е Устав, договор помеѓу граѓаните и државните институции како ќе се раководи државата. Ова е основ на еден уставен државен поредок. Затоа Уставот, значи основниот закон на една држава или основата на правниот државен поредок треба да биде согласно со реалноста во таа држава. Уставот е основ на изградбата на една држава, преставува основ на функционирањето на една држава и е основ на иднината на таа држава. И кога имаме институции кои Уставот не го почитуваат треба да знаете дека и ви уверувам дека тие држави се наменети и дестинирани да потфрлат. И ова треба да не загрижи сите нас затоа што ние сме неодговорни да ги контролираме институциите затоа што ние сме ги гласале тие министри, ние ја изгласавме таа власт  и Влада и оваа ситуација треба да не загрижи кога се криши Уставот и човековите слободи и права. Ако постои една дефинирана територија или држава која по состав е мултинационална, мултиконфесионална, мултикулурна и мултијазична како што е на пример Македонија Уставот на таа држава треба да ја одслика таа реалност која постои во таа држава, оваа реалност што е во Македонија. Од историјата и сегашноста имаме многу факти, дека во тие држави во кои Уставот не ја преставува реалноста на таа држава туку произлегува како волја на една мала групација или мајоризацијата на една општествена група или етничка група во однос на друга општествена или етничка група овие држави како што реков и претходно се предодредени да не успеат или да функционираат со големи проблеми. И наместо овие држави да бидат држави кои нудат благосостојба за своите граѓани овие држави се познати само за проблеми кои им ги создаваат на своите граѓани. 

И сега почитувани колеги, да ја анализираме Македонија како држава и да го анализираме и Уставот  на Република Македонија како ја дефинира Македонија. Македонија како држава по составот претставува мултинационална држава при што двата најголеми заедници се Македонците со над 50%, Албанците со над 30%. Јас велам Албанците над 30%, НАТО рече над 40%. И другиот дел се Турците, Ромите, Србите, слушајте ме внимателно и ќе ме разбереш, другиот дел се Труците, Ромите, Србите, Власите, Бошњаците, Бугарите и други, се извинувам ако некој етникум не го спомнав, ова е мултиконфесионална држава, некаде пола на пола е составот на граѓаните кои припаѓаат на христијани православни и муслимани, има многу помалку католици и други припадници на другите конфесии, ова е мултијазична држава, во Македонија се говори на неколку јазици македонски, албански, турски, ромски, србски, бугарски, влашки, бошњачки итн. Секој етникум има и своја култура и се подразбира и своја традиција. Ова е значи Македонија како е во реалноста. 

Дозволете ми да ја анализираме како е Македонија според Уставот. Според Уставот имаме големо повластување или мајоризација на македонскиот етникум врз другите етникуми. Според Уставот по дискриминирани се Албанците затоа што во Уставот тие се претставуваат како категорија на бројки, население над 20%. Симболите, државното знаме и државната химна и грбот преставува волја само на Македонците и не ја преставува постојната реалност во земјата, член 5 од Уставот. Албанскиот јазик со уставот кој се повикува јазик кои го говорат припадниците кои се над 20%. Православната црква видно е повластена во однос на Исламската заедница и другите регилиозни заедници во Македонија. Исто така клучен проблем според Уставот или главен дефект со овој Устав што не соодвествува со постојаната јавност е прашањето на одлучувањето на државните органи. Значи, имаме дискриминација и мајоризација во однос на Албанците од државните органи затоа што така е уредено државното функционирање, Албанците  иако се над 30% за значајни државни прашања во секојдневниот живот да не се почитуваат воопшто при одлучувањето. И сега, слушнавте каква е Македонија во суштина и како Македонија е со Устав. Од оваа анализа јасно се гледа дека имаме голема разлика меѓу тоа што е реалност во Македонија и меѓу тоа како функционира оваа држава со Уставот. 

Претходно реков дека една земја, држава која со Устав не ја одразува општествената реалност на таа држава предодредена е да не успее или да функционира со многу проблеми. Ситуацијата  во Македонија со функционирањето на државата го одсликува ова што го кажав, граѓаните се соочуваат со многу проблеми, а посебно Албанците кои секојдневно се чувствуваат дискриминирани. Затоа, ние како ДПА изготвивте политички договор кој нуди решение за да излеземе од оваа ситуација. Овој договор предвидува државата да функционира според постојната реалност со консензус помеѓу Албанците и Македонците почитувајќи ги и другите заедници. Политичкиот договор го уредува одлучувањето во државата при што ќе имавме Парлемент, трета Глава од Уставот да се измени целосно, што се однесува со организацијата на државната власт и ќе имавме дводомен Парлемент, тој на претставничкиот и Сенатот. Главните функции во државата да ја одразат реалноста на националсоставот во Македонија, претседател и заменик претседател, ако едниот е Албанец, другиот да биде Македонец итн. Премиер и еден заменик премиер итн. Политичкиот договор гарантира рамноправност на јазиците, политичкиот договор на ДПА гарантира вистинска децентрализација, а не како ова што функционира денес. Општините сеуште се во зависност од централната власт, сеуште не се независни од нивните финансиски извори и сеуште имаме дискриминирање при функционирањето на општините. Ова се гледа, посетете ги општините со албанско мнозинство и другиот дел ќе видите каде се трошат. Албанските општини имат социјални проблеми, а општините со македонско мнозинство  инвестираат во разно разен луксус. Деетнизација на симболите, тоа што го реков претходно, знамето, грбот, химната, застапеност парвична и соодветна застапеност што за жал во амандманот 6 сега за сега во однос на правичната и соодветна застапеност е далеку од реалноста во Македонија. И вистинската стратешка определба за интеграцијата на Македонија во НАТО и Европската унија, ако овој договор стане дел од уставните измени ние ќе го подржиме и уставните измени предложени актуелно, инаку се што предлагате нема да ги реши проблемите во Македонија, само ги продлабочува истите. Можеби некому не му се допаѓаат овие предлози, но реалноста е таква. Кој мисли поинаку од ова или дека реалноста е поинаква греши. Можеби некој сака да изгради чиста етничка држава, но чистите етнички држави се градат кога имаат чисто етничко население. Македонија не е таква држава, Македонија е држава во која живеат и Македонците и Албанците како и другите етничи заеници. Вака треба да функционира и државата според оваа реалност за доброто на сите нас. 

Да ја нагласам 2001 година, од ДУИ велат дека имаме големи достигнувања, се унапредија многу права на Албанците итн. што се презедоа со тогашните уставни амандмани. Се согласувам со некаде, така е, најмалку на хартија и во Уставот се унапредија Албанците. Но што се случи потоа, се случи тоа што никој не го очекуваше. Значи никој не очекуваше нешто такво. Вината, раката на срце ја немаат само Македонците, туку вината ја имаат и ДУИ. Нема случај во некоја друга земја, едно право гарантирано со Устав да го ограничиш, а после со донесување на друг закон, ова се случи во Македонија, значи со ДУИ. Иако со амандманот 5 од Уставот се гарантира службената употреба на албанскиот јазик, ДУИ со законите што ги донесе едниот во 2008 и другиот во 2011 година го ограничи ова право, употребата на албанскиот јазик. Ваков случај нема, ова е уникатен случај, значи, правата гарантирани со Устав, со законите кои ги  донесува самата партија кои ги застапува, тие граѓани за кои се тие права, да ги огрничи тие права и да ги направи егзистентни, како што е случај со албанскиот јазик.

На Комисијата за уставни прашања потпретседателката на ДУИ госпоѓа Сузана Салиу обвини дека не се почитува овој уставен амандман. Не се почитува овој амандман затоа што гласавте два закони кои ги овозможувате и го ограничувате почитувањето на овој усавен амандман. Затоа бидејќи денес не е присутна тука, јас би ја замолил Сузана Салиу да и го проследите и вие, како прво да размислите малку и да говорите кога излегувате пред јавноста да говорите со вашите партиски колеги, што сте направиле, што сте гласале и се подразбира би ја замолил да говори самата со себе. Ајде 2008 не била овде во Парламентот, но  во 2011 таа ја крена раката и го изгласа Законот за службена употреба на албанскиот јазик, закон кој и ден денес и оневозможува како потпретседател да претседава со седницата на албански јазик. Еве уморни се двајцата потпретседатели на Собранието менувајќи се, потпретседателката госпоѓа Сузана Салиу не и е дозволено да председава на албански јазик. Мислам дека првото образложение и требаше време дека еве поминаа 6 месеци, сега веќе една година верувам дека не е некој проблем да претседава со седницата. Нема многу филозофија, ќе му даде збор, ќе му го одземе зборот итн. Така се постапува како претседавач. Значи, ДУИ е виновник и за донесување на многу други закони кои наместо да ги унапредат гарантираните права со Устав, тие ги органичуваат истите права, како што е виновник со динамиката на правичната и соодветна застапеност на Албанците во државните институции. Амандманот 6 од Уставот, значи имавме рок беше 2004 година, сега сме 2012 година Извештајот на Народниот правобранител говори дека 495 институции се без застапеност на Албанците. Значи во тие институции Албанците се со нула. Чива е вината значи? Вината е нормално на ДУИ. Значи, во тие институции Албанците се со нула. Чија е вината? Вината е нормално на ДУИ. Значи, не направиле ништо друго освен да ги штитат личните интереси. Виновник е ДУИ и за територијалната поделба општина Чаир, општина во срцето на Скопје ја направивте општина од 3 км. квадратни, најмала општина во Европа со најгусто населена во Европа. И денес гледате со какви проблеми се соочува таа општина во 21 век, а немаат патна инфраструкираа, немаат канализација, немаат водовод, немаат ништо. И сега за да се направи плоштадот треба да го мили градоначалникот на општина Центар за да го изгради плоштадот Скендер бег, што ви суштина нема да се случи затоа што средствата се скратија со последниот ребаланс. Виновник  за нефункционирање на Комететот за односи меѓу заедниците и многу други нешта кои се секогаш на штета на Албанците. За ова вие сте виновници. Затоа со право има разни обвиненија кон ДУИ. Велиме дека овие нешта сте ги направиле незнаејќи. Не мислам дека сте до тоа дереџе. Но, остануваат други сомнежи. Знаете како вели народот. Или ги купиле или се продадени или ги уцениле со нешто друго. Нешто се случува со вас. Има разни сомнежи. Постои еден факт, Албанците живеат полошо од порано и за ова виновник е ДУИ. Уште еднаш ќе нагласам, за да се има стабилна држава која ќе гарантира  благосостојба на своите граѓани, развој на државата, евроинтеграции добри меѓуетнички релации. Ова се постигнува ако се примени политчкиот договор кој го нуди ДПА и овој договор да се гради во Уставот на Република Македонија и во законите на Република Македонија. Само овие измени ако се случат во Уставот, ние ќе ги подржиме. А за други измени цениме дека  нема да ја подобрат состојбата на АЛбанците и на другите граѓани во целост во Македонија. Благодарам.
Трајко Вељаноски: Благодарам.

Реплика има господинот Арбен Љабеништа, повелете.

Арбен Љабеништа: Благодарам почитуван претседателе.

Колега пратеник Беким, всушност слушајќи ја со внимание вашата дискусија најпрво во врска со многу проблеми би посакал да дадам позитивно оценување за неколку работи. Но за жал, во вашата дискусија вие навлеговте во неколку провалии и се изнесовте на начин на кој што искажавте како извештај за развојот и унапредување на Албанците на периодот после 2001 година. всушност ДУИ се осеќа доста комотно да се соочи ДПА бидејќи вие сте биле на власт и можеме да се повикуваме на вашето владеење било од пред 2000 година од 2006 до 2008 година беше украдена власта од потценуање на гласот на албанското гласачко тело. До колку постигнувањето на вашата власт во споредба со нашето владеење би изгледало доста јасно дека унапредувањето на албанскиот народ во нашиот период е бум. Додека во вашиот период имаме само заостанување на политичките процеси во интерес на Албанците. Тука би сакал да реплицирам.  Како прво рековте дека правичното и соодветното застапување на Албанците во периодот на ДУИ заостанало. До колку го разгледате само  Извештајот на омбуцманот, не другите податоци, ви кажуваме едно нешто. Во 2006 година оствариле соодветно и правично застапување со 10%. Во 2008 година кога вие отпаднавте од власт беше 10,7%. Во овој период е 0,7%. И во 2008 година, 2012 година правичната и соодветна застапеност е над 40%. Тоа е достигнувањето на ДУИ во споредба со вашата партије. Друг факт за кој вби посакал да ви реплицирам е териториналанта поделба, и тука сме комотни. Вие бевте во башата власт. Струга од убран град на претоворивте во рурален град. Само со урбаниот дел да не се управува од Албанците, туку да се управува од другите Македонците. Одговорноста е ваша. Господине пратеник од ДПА има и многу други работи во врска со развојот. Но за жал, три мунити  не се доволни. 

Трајко Вељаноски: Благодарам.

Контра реплика има господинот Беким Фазлиу, повелете.

Беким Фазлиу: За соодветна застапеност еден збор. Ти си од Струга, лекар. ДПА вработи десет лекари. Колку сте  вработиле вие? нула. Немојте да лажете, ве молам. Рековте дека вие сте направиле многу за Албанците. Какво ослободување. 60 годишна мајка која изгледала сирак, да се влече од полицајци. Ова го сметате за достигнување? Да се приведуваат жени Албанки да се влечат од полицајци, ова вие го сметате за достигнување? Специјалците да влезат во 3 часот по полноќ, да ги тероризираат, да ги трауматизираат децата и невини граѓани, ова вие го нарекувате дека сте направиле многу за Албанците и велите дека имате лице и недозволувате да страдаат Албанците. Уште колку треба да страдаат Албацните за да го видите вашето лице. Ова е срамно.

Трајко Вељаноски: Благодарам.

Има збор  госпоѓица Тања Томиќ, повелете.

Тања Томиќ: Благодарам претседателе.

Почитувани колеги, се обидувам два дена да сфатам како можете да бидете толку дволични  и уште не успевам. 10 години плукате по криминалните приватизации, а сега кога имате предлог како тие да се разрешат и расчстат, не сакате да ги гласате. Како планирате да им го обасјните ова на граѓаните на кои што им говоревте за криминалните приватизации. Како ќе им кажате, дека 1о години ги лажете, дека 10 години им говорите дека Бранко Црвенковски и СДСМ се криви за приватизацвиите, а всушснот со денечшмите и вчерашните дуискиии, и со начинот на кој што ќе гласате докажувате  дека вистината е нешто сосема друго. Вистината која што се обидувате да ја скриете  едека околу 80% од приватизациите ги направи ВМРО ДПМНЕ за време на своето владеење. И затоа нема да ја гласате предложената измена на Уставо, за да ги прикриете криминалот и прљавите работи кои што  сегашниот ваш премиер и луѓето околу него ги правеле. Само колку да ги потсетам граѓаните, на дневен ред говориме за  предлог на опозицијата да се измени Уставот на Република Македонија, со што ќе се овозожи расчистување на сомневањата околу криминалното постапување во текот на процестиоте на приватизација и казнување на сторителите на тешките кривични дела во текот на трансформација на продажба на претпријатијата со општествен и државен капитал. Овие измени на Уставот ќе овозможат уставна можност за повратно дејство на законите со кои се уредува кривично гонење и извршување на казните за делата поврзни со трансформацијагта или продажбата или приватизацијата на претпријатијата. Тоа е она што колегите на ВМРО ДПМНЕ се  обудуваат два дена да не убедат дека не треба да се подржи. Како после  сите оние говори дека треба да се расчистат состојбите од минатито и луѓето да одговораат кои што ги даваа во текот на изминатите години навистина не ми е јасно. Поготово не ми е јасно како господинот Павле Трајанов ќе гласа против ваквата измена кога во изјава на Дојче Веле на 22 мај 2011 година пред само година дена тој вели дека не смее да има временско ограничување за прогон на сторителите кои во овие две децении учестваувале во ограбувањето на Македонија. и после само година дена ќе гласа против измената на Уставот која што СДСМ и опозицијата денеска ја предлагаат. Овој процес трае малку подолго време уште во април 2010 година поднесиовме амандман за ревизија на приватизацијата. И тогаш  тој амандман беше прафатен првично и од ВМРО ДПМНЕ и од ДУИ како владеачко мнозинство за време на преговарањата. На 11.04.2010 година Александар Бичиклиски во својство на портапарол на ВМРО ДПМНЕ изјавува ние од ВМРО ДПМНЕ објавуваме дека ги прифаќаме предложениот амандман на СДСМ.се сложивте во  2010 година дека е добар амандманот и дека треба да се усвои и да се раџсчисти конечно со процесите на приватизација и да се расчисти кои се тие луѓе кои што ќариле од тие процеси. За потоа на 30.04.2010 година да се предомисли премиерот  и да изјави дека во овој момент на постои атмосфера за реализација на уставните измени поради што процедурата се прекинува. И ваквото топло, ладно со овие процеси продолжувате и понатаму да ги играте. Кога ви е потребно за предложениот закон за лустрација вашата координаторка Силвана Бонева говори дека треба да расчистиме со процесите од минатото. Меѓутоа сега кога треба вистински и реално да се добие можност да се расчисти со процесите на приватизацијата, се обидувате три дена да ги одбраните фактите кои што не постојат, дека не треба да се гласа и кога ќе дојде моменото на гласање нема да ја гласате оваа уставна измена. Сериозноста и континуититот кој што СДСМ го има во намерата да се расчисти со процесите на приватизација го покажува и фактот што на 16.05.2011  година, значи година дена подоцна од поднесувањето на амандманот претседателот Бранко Црвенковски на  простестен митинг пред Владата на Република Македонија го повика господинот Никола Груевски на ТВ дуел. Ќе ве потсетам на тој дел од говорот на господинот Бранко Црвенковски: „а сега драги мои пријатели дозволете да упатам неколку лични пораки до господинот Груевски, бидејќи тој јавно ми се обраќа по име, ќе го направам и јас истото. 

Никола, гледам дека и ти и твојата партија наместо да зборувате за  сегашноста и иднината, мнигу повеќе сакате да се бавите со минатото, со тоа што се случувало во оваа земја, пред 10, 15, 20 години. Ајде тогаш таа работа конечно да ја расчистиме. Ако сакаш да зборуваш за деведесетите и за транзицијата, тогаш јас сум адресата на која треба да се обратиш. Овие луѓе, говорејќи за Радмила, Зоран, Стево, Ана, Гордан   и Андреј, па се до Заев, со тоа немаат ама баш никаква врска. Ти Никола со твоите  девет години во Влада, 4 како министер и 5 како премиер  и јас со моите премиерски години сме вистинските  соговорници на таа тема. И затоа барем еднаш одважи се, охрабри се и прифати конечно еден ТВ дуел со мене, каде сакаш, кога сакаш јас и ти пред целата македонска јавност. И дефинитивно да расчистиме и за приватизацијата на Фершпед и Скопска Пивара, ама и за продажбата на Окта  ама и за Наёционалната платежна картичка, да расчистиме за ТАТ и за Свед милк и за Надеж и за Аналитико и претседателскиот и за НАТО самитот во Охрид. Јас и ти со сите наши одлуки, грешки и гревови пред целата јавност. Па народот сам нека заклучи кој е патриот, а кој предавник, кој градел и а кој растурал држава. Никола или прифати го овој предзвик за соочување или замолчи на оваа тема засекогаш“. Затворен цитат.

Ова е повикот кој што претседателот Бранко Црвенковски му го упати на предмуиерот  Никола Груевски пред скоро година дена. И погодете што сер слуи потоа. Премиорот фати џаде, го снема, не се осмели до ден денес да излезе на дуле со Бранко Црвенковски и да говорат со фатки. Наместо  ние иовде кои не сме имале никаква врска ниту занаме што се случувало туку читаёме и се информираме накнадно, Груевск и доби покана да говори токму со човекот  кој што 20 години лажно го обвинува за сите криминални приватизации. И не се осмели да излезе и тоа да го направи. За дополнително после тоа сега вие да не убедувате дека вавките уставни измени не се во ред и дека не со корист на граѓаните. Апсолутно не можеме да прифатиме такви образлоеженија. Напротив овие уставни измени да се усвојат и треба да им покажаме на граѓаните дека тоа што им го говорите 20 години не се лаги, дека се навистина подготвени да расчиствувате со криминалните приватизации. И за тоа имате целосна подршка од СДСМ и коалиционите партнери наназад две години како што веќе ви кажав. 

Само колку да се потсетиме зошто всушност ВМРО ДПМНЕ не сака да ги гласа ваквите уставни измени.  Југохром остварен стечај на 01.01.2001 година, ликвидиран на 15.03.2002 година, епилог, 1884 работници без работа. Кожара Годел остварен стечај 13.12.2001  година, ликвидиран на 20.11. 2002 година, епилог 1886 работници без работа. Астибо остварен стечај 24.11.2001  година, ликвидиран на 11.07. 2002 година, епилог 1725 работници без работа. Македонка ткаенини остварен стечај 08.12.2001  година, ликвидиран на 26.12. 2001 година, епилог 1023 работници оставени на улица. ФАС 11 Октомври чии што синдикалци Груевски  го праќа пред нашата партија  остварен стечај 28.09.2001  година, ликвидиран на 30.12. 2002 година, епилог 1139 работници останати на улица. И ова се  дел од фирмите однесенои во стечај и ликвидарани со потписот на Никола Груевски. При тоа причината за неуспешното работење на овие фирми лежи исклучиво во истакнатите кадри на ВМРО ДПМНЕ кои го раскрчмија имотот на фирмите. Таму треба да се бараат профитерите од приватизацијата. Заради тоа не сакате вие да ја прифатите ваквата измена на Уставот кој што денеска ја нудиме. Затоа што ќе треба да се расчисти со сите овие што ви ги финансираат изборните кампањи. Во текот на овие ликвидирани бројни фирми на улица останаа 35110 работници. Тоа се вистинските стечајци, луѓето на кои пред 10 години Груевски им ја зџапачдети сѕдибината. Тоа не се оние кои што ги прифаќате пред нашето седиште кое што нема никаква допирна точка со стечајци, а кои што денеска се вработени во Македонски Шуми или во некои слични јавни претпријатиј, затоа што си го одработија тоа што вие како партија им го налагавте да доаѓаат и да глумат стечајците пред седиштето на СДСМ со крави, со фанфари, со што ли не. Меѓутоа, никој во државата не пие нафта почитувани колеги, никој во државата не верува дека некој дотеран со скапата гаредероба навистина бил стечајец. И скраја да е дека треба опзицијатра е воновна за тоа. Еве опизицијата е подтотвеа, е консекветна на својот став и две години бара од вас да го отвориме процесот на расчистување со криминалните приватизации. Па прифатете го конечно, дајте да ги отвориме процесите кои се тие што криминално се стекнално се богатство, а пото  врз основа на кривичните закони ќе мкожеме тоа богатството и да го земеме и да се искористи за подобурвање на животот на вие граѓани. Напротив вие три дена тука не убедувате како оваа уставна измена не е во ред и не е во корист на граѓаните. Навистина не знам со кое лице ќе излезете потоа меѓу вашите гласачи.

За потсетување има уште еден куп фирми кои што со дисконт се откупени за времето на ВМРО ДПМНЕ. ЗИК Нагоричане од Куманово е донесено одлука да се продаде 58,53% од капиталот со дисконт од 90%. ЗИК Нагоречане истата година оди под стечај а стечајниот управник  за проневери од 2002 до 2006 му беше поднесена и  кривична пријава. ЗИК Оранжерии од Куманово  донесена одлука да се продаде 64,66% од капиталот. 

Неколку месеци подоцна, пред изборите во 2002 година на македонската берза се случи вистинска жетва. На сегментот каде што Агенцијата за приватизација ги продава акциите на државата одеднаш беа понудени 53 пакети акции на акционерски друштва, при што се исртгуваа 14. За кеш беа купени 8 пакети акции од 4% до 64% од вкупната вредност на фирмите и освен тоа што некој ги купи  контролните пакети на ЗИК Нагоричаене, Кумановско и ЗИК Оранжерија, исто така, од Куманово од Прилепски Неметали се купија 53,22%, како и од Трико- Виница е купен контролниот пакет од над 57%. Периодот за кј говорам претпоставувам го паметите како период во кој наеднаш возачите, роднините, пријателите на министрите или носителите на финкции почнаа да се стекунуваат со поголем имот. Од поголемите фирми со одлуката донесена на 30 мај 2002 година за продажба на вкупно 44 фирми, најголем дел од нив исто така со намалување од 90% влегуваат и Алумина-Скопје, каде се продаде 49,9% од капиталот, МЗТ Опрема-Скопје се продаде 60,80% од капиталот, Вунојуг- Гевгелија се продаде 82% од капиталот на компанијата. 

Ова се причините зошто ВМРО ДПМНЕ не сака да ги подржи уставните измени кои денес се предлагаат. Само колку да ве потсетам, не толку одамна, на 16 мај 2012 година, Европскиот парламент преку Резолуција ги повика претставниците на Владата во Србија итно да извршат ревизија на 24 алучаи на спорни приватизации и примери на висока корупција. Во истата се говори кога во текот на јуни ќе почнат разговорите со Србија, Црна Гора и Македонија за утврдување на датумот за почеток на преговирите според новата стратегија за приширување, прво ќе бидат отворени поглавјата 23 и 24 кои се однесуваат на борбата против организираниот криминал и корупцијата, но и реформи на правосудството и независноста на регулаторните тела.

Слушаме на сите страни како многу сте заинтересирани да станеме членка на Европската унија. Кога веќе сте толку заинтересирани и имате на дневен ред уставна измена која ќе не доближи во процесите до членка на Европската унија зоштто не ја прифатите. Зошто намерно одбегнувате подобрување на состојбите во Република Македонија. прифаќањето на ваква уставна измена само ќе придонесе да ги расчистиме работите, да се види кој е кој и кој што правел во изминатиот период. Напротив, вие избегнувате да подржите вакво решение и продолжувате да ги криете луѓето кои правеле криминали од вашите редови. Тоа е она што за мене е несфатливо, при тоа продолжувате да си земате за право вие да ги осудувате луѓето, вие во вашите јавни настапи да оценувате кој направил криминална приватизација, на каков начин ја направил, кој бил виновен за тоа. Еве, имате можност вистински по судски пат да се открие реално кои се виновниците за криминалните приватизации. Не треба да веруваме на нечија лична проценка дали бил виновен Птко, Јанко или Станко за одредена криминална приватизација. Има органи државата, ќе си ја сработат работата, ќе знаеме точно што се случувало во изминатите години. 

Другата болка која претпоставувам ви пречи е фактот што и ВМРО ДПМНЕ го има поддржано донесувањето на Законот за приватизација во 1993 година. томмислав Стефковски како тогашен координатор на пратеничката група на ВМРО ДПМНЕ вели, од стенограм  е изваден цитатот: ние како партија сме за една таква трансформација, односно донесување на ваков закон е неопходен и потребен.

Владимир Голубовски, член во тој момент на  Извршниот кмитет на ВМРО ДПМНЕ вели: проектот на законот го предложи Владата на Кљусев, во која член и носител на тој проект беше професор Јане Миљовски, односно во својство во кое е и денеска, јас му давам поддршка на тој концепта и затоа предлагам да се отфрлат предложените амандмани, се разбира освен оние кои ги предложила или прифатила Владата, со некои од нив се отстапува од предложениот модел, но повеќето го доградуваат и подобруваат.

Тоа се фактите почитувани колеги кои се обидувате да  ги сокриете од граѓаните кои ги манипулирате веќе 20 години. Затоа, послушајте не, прифатете ја измената на Уставот кја ја нудиме и дајте еднаш засекогаш да ги расчистиме овие состојби да се знае кој е кој, кој што направил кој за што треба да одговара во оваа држава, па и да го врати тоа што го украл.

Трајко Вељаноски: Благодарам. 

Господинот Илија Димовски има реплика, повелете.
Илија Димовски: Кратко, за две работи сакам да реплицирам.

Прво, госпоѓо Томиќ, кога читате делот од господинот Томислав Стефковски прочитајте го цел, како што направив јас вчера кога ги наброив дестината работи што Томислав Стефковски ги побарал пред пратеничката група на ВМРО ДПМНЕ тогаш да се произнесе за ставот, а не од половина реченица па нтаму. Тоа е првата манипулација која што ја направивте.

Втората манипулција што ја направивте, кажавте дека Владимир Голубовски во 1993 година бил член на Извршниот комитет на ВМРО ДПМНЕ, тоа е неточно бидејќи сите знаат дека Владимир Голубовски во 1991 година ја формираше ВМРО ДП, тоа е сосема друга партија. На овој начин само се обидувате да ја споделите одговорноста и да воспоставите принцип на еднаквост, што нема да ви успее.

И на крај, апел до сите кои се поодговорни во Собранието, пред се до колегата Игор Ивановски како координатор на пратеничката група на СДСМ кој сега не е тука, кога пратеници од СДСМ го употребуваат зборот дека другите пратеници се дволични е еднаква навреда како што и за некои други реакции претходно реагираше пратеничката група на СДСМ. Затоа, кога ги употребувате зборовите кои навредуваат внимавајте, зашто стап по туѓ грб не боли, ама два краја има некогаш.

Трајко Вељаноски: Благодарам. 

Госпоѓица Томиќ Тања има контрареплика, повелете.
Тања Томиќ: Благодарам.

Драго ми е што се задржавте на обид да ги дискредитирате луѓето кои го кажале тоа што го прочитав, не се обидовте да кажете ВМРО ДПМНЕ не го поддржала Законот за приватизација, бидејќи во тој случај повторно ќе лажевте затоа што ВМРО ДПМНЕ дала подршка во тој период од донесување наовој закон.

Дајте кога веќе сме толку искрени и чесни сите подржете ја оваа уставна измена сите, ќе ги отвориме процесите, ќе се види кој што правел. Зошто ви пречи еднаш за секогаш да расчистиме со криминалците од нашето минато.

Почитуван колега, ве молам, немојте да споредувате дволичност со навредите кои беа искажани пред извесен период од оваа говорница. Тоа што Амди Бајрам го кажа не сакам и да го цитирам, беа спомнувани лопови, криминалци, што ти не, за на крај да заврши со една цесиситичка навреда како што беше таа на колегата Васил Пишев пред малку. За таков шовинистички говор очекувам во најмала рака брем колешките од пратеничката група на ВМРО ДПМНЕ да побараат од него да се извини на колешката Тушева.

Трајко Вељаноски: Благодарам. 

Господин Милетиќ Драгиша има збор, повелете.
Драгиша Милетиќ: Благодарам.

Почитувани колеги, Предлогот на инцијативата за промена на Уставот поднесена од СДСМ и нејзините коалициони партнери е многу јасна и децидна. Се бара она што е нормално да видиме како е спроведена приватизацијата, дали во неа има криминални дејства и дејанија не знам, но зошто тлкав жесток отпор кај пратенците од владеачкото мнозинство. Обичниот граѓанин како резонира, зошто да не го направиме ова, зошто да ги криеме криминиалците од чии редови и да доаѓаат и од било која паритија. Овде се случува нешто чудно, но само едно да ви кажам, оваа тема и расправата за Буџетот најголемо интересирање побуди кај граѓаните и најголема гледаност. Еве зошто. Јас сум човек кој не вози скапи автомобили и не уќива во луксуз, ама се движам меѓу обични луѓе и контактирам со обични луѓе. Веројатно таков сум скроем и тоа ми е задоволство. Многу негативни реакции имате господа, посебно вие од ВМРО ДПМНЕ. овие неколку денови слушавме толку навреди што едноставно не можете да слушнете ни на улица кога се караат пијани луѓе, да не зборувам за луѓе кои се трезни од кодоши, вакви, такви, за да кулминира вечерва со една невкусна и огавна навреда каде сум изненаден од пратеник кој тоа го изрече, бидејќи го сметав за стабилен човек. Меѓутоа, еве видете колку малку треба за човек да се деградира и уништи.

Зошто се плашите да излезе се на виделина.

Прво, кога не учествував во вакви дебати, кога бев надвор од Парламентот и кога слушав ВМРО ДПМНЕ како го обвинува СДСМ си велев па мора да има нешто вистина и тука. Меѓутоа, сега кога сум внатре и кога покрена иницијатива СДСМ за нешто вакво, за да се расчисти за секогаш, да не се обвинуваме веќе меѓу себе кој бил лопов, кој бил криминалец и вие ова не сакате да го подржите, навистина од ваши редови се плашите и од ваши редови е изгледа некоја нечистотија.

Јас го слушав внимателно цели два часа господинот Илија Димовски кој еве зборуваше како две недели не спиел дома бегајќи од Љубчо. После оној говор дали е свесен, две години треба да бега од дома, да не спие дома. Две години слободно нека е спие дома, затоа што луѓето се укочени, членови на ВМРО ДПМНЕ од неговата партија ист став имаат само сега симолчат луѓето, ама бидете сигурни во еден момент на се то тоа доаѓа крај. 

Господинот Митре Велјаноски рече една добра реченица, ако сакате да го слушате, империи паѓаат, а не власт, дали е оваа или онаа. Не не сфаќате сериозно. Изненаден сум зошто толкав жесток отпор, па дури и незавршени студенти држат предавања на доктор на правни науки. До каде доаѓа луѓе оваа држава, тоа покажува сериозност кон овој пристап. Веќе не може вака навистина. Не знам и никогаш нема да поддржам криминалци, јас ви кажав, без разлика дали доаѓа од редовите на СДСМ, ВМРО ДПМНЕ, Српската напредна странка, Социјалистичка партија и не знам која партија. Апсолутно треба да се искорени. Со ФЕСАЛ 2 аранжманот останаа 35 илјади луѓе без работа, а за тоа не сакате да зборувате, а што се случува со тие луѓе. Лично јас работев во кожарата Гоце Делчев, тоа беше еден гигант, работевме за американскиот пазар, за Месис синџир   стоковни куќи, најпознати. И што се случи? Бев  претседател на еден дел акционери, нема акции, нема фирма, се беше ограбено, искршено, продадено. Сега мене ќе ме убедувате дека вие мислевте на народот. Не, прифатете го овој закон. Со тоа ќе докажете дека навистина мислите за народот. Довербата што народот ви ја дал оправдајте ја. На ваков начин ќе ја изгубите и таа последна поддршка, ќе ви останат само оние лојалните на кои им дадовте да можат и понатаму да пљачкосуваат, да можат и понатаму одреден број луѓе да сеј богатат. 

Овие три дена зборувавте колкава е кражбата и каков е имотот и капиталот во Република Македонија. Никој не прозборе колкав капитал е изнесен во странство. Јас навистина не знам од кого, ама сакам да дознам. Сакам сите граѓани да знаат кој го направил тоа. Кој сака да е и треба да добие заслужена казна. 

Госпоѓа Дулиќ, како долгогодишен судија во пезија отиде како судија, замислете, во еден момент рече поминал рокот, човекот и да утепа некого ако поминал рокот, ако за одреден број години не е осуден ние не можеме и да му судиме. Прво, каде е моралот. Уставот на секоја ддржава ги заштитува граѓаните, ги заштитува правата, имотот, обезбедува работа, пристоен живот. Нема мои господа во оваа држава ни пристоен живот, а се потешко и потешко работа. Зошто, од тоа не смее да се бега. Има работа за оние со книшка од владеачката гарнитура и нивните коалициони партнери. Точно е, за нив има работа. Ако е така, дајте сите тие олигарси или како скратено ги викат во народот, се извинувам што морам да го употребам овој збор лопови со тапија да ги фатиме. Дајте да ги фатиме и едноставно да си го добијат заслуженото место, да им го одземеме имотот и парите кои се неопходни во оваа држава, кои се неопходни заради тоа што сме социјална држава. Трети сме по сиромаштво, односно меѓу првите три држави во Европа. Знаете ли што значи тоа? Сега ние се залагаме да одиме кон Европ, нема такви закони во Европа, само Хрватска има донесено закон заради военото профитерство. Има ли полошо од ова? Војна, па не можеш да контролираш. Но што се случува овде, без војна, без ништо - апашлук. Срамно е и со овие жестоки навреди кон колегите пратеници кон опозицискиот блок и жестоко да се брани нешто што ниеден граѓанин не сака да прифати ваков однос. Таман луѓето поверуваа дека ќе се прифати ваков закон и дека тие што пљачкосуват ќе се најдат зад решетки, но ништо од тоа господа. Велите не можеме да менуваме Устав. Добро, еднаш реков Устав не е Свето писмо или Куран, но еве што се бра овде. Не се менува Устав, како да е нешто страшно, се бара само едно, ретроактивно да се види како е изведена приватизацијата во Република Македонија. зошто? Зато што е установено дека оваа држава е пљачкосувана не од туѓи, туку од свои, а тоа е нешто што најмногу боли. Од туѓ помалку боли, некој ќе сфати ете непријател е, пљачкосувал, но државјанин на Република Македонија да пљачкосува вака, било кој и да е, пак се оградувам, на никого не вперувам со прст, ама веќе да не се шпекулира, дајте поддржете го овој закон. Не може да кажете Бранко Црвенковски - СДСМ. Мене ми здосади. Јас сто пати ви кажав ниту сум за СДСМ ниту сум за ВМРО-ДПМНЕ, јас сум опозиција, коалиционен партнер на СДСМ. Ми здосади веќе само зборувате Бранко, Бранко. Дајте да го уапсиме, ајде ако сте сигурни дека е тој пљачкаш, но знаете дека не е така. Се плашите од вашите сопствени редови, се плашите од највисокиот врв. Тоа ви е страв. Еден ден ни јас ни вие нема да бидеме пратеници. Тогаш ќе видиме што ќе се случи, ќе видиме тогаш што ќе ви кажат пријателите, роднините или кога ќе се сретнеме после некое време што ќе кажете, ќе кажете бевме изманипулирани ама џабе е, одговорност. Ни тоа нема да трае до века, власта се менува, ако не денес утре ќе се промени. Еден ден овој закон ќе се донесе, а вие големи чувари на Уставот како што е госпоѓа Дулиќ, не се покажавте патриоти. Знаете за што гласавте. Воени злочинци нема држава во светот која ги амнестира, а вие со два прста гласвте и со едно образложение, мора така да биде, таков е договорот. Ви кажав после што е следниот пазарлук. Еве, човекот излезе и кажа знамето, грбот и химната. Така е господо кога се тргува, еднаш трговија, цел живот под кирија. Тоа го работи оваа власта. Јас не знам, и тоа што се случува парчкосување со Скопје 2014 и се што се концентрира во Скопје, можеби ви е преголема државата, па сакате се во Скопје да концентрирате, да се накрадете и  после да одите некаде во странство, ама нема, Интерпол работи. Многу такви договори се потпишани и мене ми е жал што на господата на ВМРО-ДПМНЕ им е досадно тоа да го слушаат и си прават муабет. Тоа треба да го слушате. Ќе ги слушнете после колегите од албанскиот блок што ќе ви кажат, а тоа е лично ваша заслуга, ваша неоговорност. Не е само да водиш држава, треба да имаш капацитет да ја водиш државата. Не е само да дигнеш два прста затоа што имаш илјада евра плата и што ми е добро година две или четири години, сето тоа поминува, ама срамот и љагата останува. 
Госпоѓата Тања Томиќ рече зошто премиерот Груевски, тој е премиер на сите граѓани, не прифати предизвик кога му рече опозиционер, претседател на најголема опозициона партија, ајде на дуел да видиме и народот нека суди кој е крадецот. Не прифати, страв е, или господинот Греувски немаше дозвола од некого, не знам кој е, никогаш не прејудицирам, а добро знаете. Немојте да се смеете, не е смешно тоа. 

Трајко Вељаноски: Колега Милетиќ, ве молам дискутирајте по точката на дневен ред.

Драгиша Милетиќ:  Не можам, ме деконценрира некој кој се смее на сериозна тема. Тоа е пресериозна тема за да се смее и да се зборува на мобилен.

Значи, државата ја доведовте до војна, во колапс. Не сакате ни еден закон да прифатите од опозицијата, дали инатот не ви дава, не можам да сфатам зошто тоа го правите. Зарем мислите дека сите предлози од опозицијата и сите амандмани не се добри. Не може ни еден амандман да не е добар. Тоа го нема никаде. Овде свесно некој не води во пропаст и свесно некој сака да заврши со оваа држава. Еве, господинот Димовски повикува да се пресметаме опозицијата со пиштоли. Каде го има тоа. Вие сте таа власт, вие треба да апелирате се да се заврши на мирен начин, да има мирна разврска. Знаете мене колку ми е грижа што се случува кај вас во партијата или кај Бајрам, или кај Ѕинго, воопшто не ми е грижа. Има една многу мудра изрека која гласи вака: кога ме критикува противникот знам дека сум на прав пат, штом ме фали знам дека сум на грешен пат. Благодарам. 

Трајко Вељаноски: Благодарам. 

Реплика има господинот Амди Бајрам, повелете.

Амди Бајрам: Почитуван мој колега Милетиќ, јас и ти многу добро се знаеме, знаеш колку јас сум ти помогнал кога сум бил овде во Парламентот во Република Македонија и знаеш на антинато протестите кога сум бил со тебе, кога ни еден пратеник од овде од Парлементот не доаѓал со тебе и не те познавал на митинзи, јас како пратеник, како Ром со јако срце се придружив и ти давав поддршка во антинато протестите поради бомбардирањето, а сега ти ќе кажуваш за мојата ромска политичка партија. Ти 15 луѓе немаш во партија, ти сега зборуваш за партија, за овој за оној. Ти треба да бидеш пресреќен што си дошол тука во Парламентот на Република Македонија да седиш во овие редови, затоа што не би можел никогаш да дојдеш кога би излегол сам на избори, би бил задна рупа. Прво ти немаш толкаво избирачко тело.

Те молам што се мешаш ти од другата страна, што сум те увредил тебе, јас му реплицирам на колегата.

Трајко Вељаноски: Ве молам колеги.

Амди Бајрам: Едноставно јас нему му кажувам, кога тој би се кандидирал сам од неговата политичка партија, бидејќи ја спомна мојата политичка партија, дека нема да добие ни 15 гласа. После 20 години се појавува во Парламентот благодарение што излеговте на листа со СДСМ. Треба да имате моќ, избирачко тело па да влезете во овој Парламент. Друг пат не би требало да...

Трајко Вељаноски: Благодарам.

Процедурално има господинот Игор Ивановски, повелете.

Игор Ивановски: Господине претседателе што треба уште да се каже во ова Собрание да вие да постапите по Деловник, можете да ни кажете? Сега и од Амди Бајрам се плашите да го прекинете? 

Господине Трајко Вељаноски додека ги гледате собраниските преноси на телевизорот во кабинетот, не гледате што зборуваат вашите пратеници од ВМРО-ДПМНЕ? Мислите дека и дното има дно или обратно дека и дното нема дно. Очигледно со вас и дното нема дно. 

Господине претседателе, почнете да си ја вршите вашата работа.

Трајко Вељаноски: Благодарам.

Јас многу добро си ја вршам работата. Исто и вие вршете си ја својата работа, но и сите пратеници, со оглед на употребата на одредени зборови. Мислам дека и други пратеници употребуваат несоодветни зборови. 

Јас би ги замолил колегите пратеници, ова е трет ден како расправаме за една точка, верувам дека игра улога и напнатоста и одреден напор, но сепак би ве замолил да не употребувате несоодветни зборови што не доликуваат на еден пратеник и една институција.

Контра реплика има господинот Драгиша Милетиќ, повелете.

Драгиша Милетиќ: Госпдине Амди Бајрам изгледа вие не слушате ништо. Спомнав сите партии, кажав дека не сакам да се мешам во ниту една партија, ниту ме интересира што работи.

Ако сакате да знаете, минатиот пат кога излегов сам во изборна единица 2, значи против и најсилните партии ВМРО-ДПМНЕ и СДСМ, освои 5 илјади гласа. Според тоа вие не сте компетентни да го мерите рејтингот. Затоа ви кажав не ме интересира вашата партија и ничија партија. Го кажав тоа во тој контекст да не се мешаат и во внатрепартиските работи на СДСМ. Во тој контекст го кажав тоа. Но гледам дека не вреди да се зборува. Едноставно ни да ви реплицирам, сметам дека не вреди ни да се зборува. Благодарам. 

Трајко Вељаноски: Благодарам. 

Следен за збор е господинот Орхан Ибраими, не е тука.

Следен за збор е госпоѓа Станка Анастасова, повелете.

Станка Анастасова: Благодарам. 

Почитувани колеги, се ближи крајот на третиот ден од нашата расправа по иницијативата поднесена од СДСМ и коалиционите партнери за создавање можност за проверка на приватизацијата кој се случи од осамостојувањето на нашата држава до денес. Со оваа иницијатива бараме преипитување на приватизирање на сите фирми кои имаа државен или општествен капитал, бидејќи тоа од нас го бараат граѓаните на Република Македонија.

Предлогот за дополнување на член 52 од Уставот ќе овозможи да нема застарување на овие дела односно ретроактивно да може да се прочешла евентуалната кривична одговорност на сите актери кои учествувале во досегашната приватизација на сите држави фирми.

Ретроативното дејство би било ограничено само за овој вид на дела, без можност на нови кривични дела и без зголемување на висината на казните. Тоа треба да важи за целиот изминат период од осамостојувањето на нашата држава, а тоа значи десет години владеењ на СДСМ и за последните десет години од владеењто на ВМРО-ДПМНЕ. Тоа е единствениот начин за расчистување во соодветна судска постапка на сите сомневања за криминална приватизација на државните фирми односно на сите претпријатија од кои многу работици останаа на улица. Тоа е единствениот начин да се надминат сите партиски препукувања кои во измнатите години постојано ги слушаме, но никако не добиваат судска развршница, ниту пак соочување со одговорните односно никој до сега не превземал ништо. 

Ние од СДСМ оваа иницијатива сме подготвени да ја тераме до крај односно сите работи да се истераат до крај за што професорот по Уставно право Шазивари, професор од Универзитетот за Југоисточна Европа, вели доколку се измени Уставот може да се создаде простор за процесуирање на сите случаи за кои постои сомневање дека имало злоупотреби при трасформација на овие претпријатија на општествена сопственост. Тоа зависи од политичката волја на главните политички актери, во најголем дел од поголемите политички партии СДСМ и ВМРО-ДПМНЕ за да се обезбеди потребното 2/3 мнозинство, а исто така да може да се обезбеди промена на Уставот за да се расчистат сите настанати дилеми.

Почитувани граѓани, почитувани пратеници од власта, политичката волја на СДСМ ја искажа нашиот претседател уште пред две години на 7 април 2010 година кога на прес конференција изјави - секој поединец кој и да е, на било каков начин го прекршил законот и со криминални дела учествувал во приватизацијата на било кој субјект, треба и мора да се соочи со правдата. Се надевам дека ваква подготвеност ќе покажат и сите други политички партии, а пред се господинот Груевски и ВМРО-ДПМНЕ. Конечно, треба да ја прекинеме праксата на партиски соопштенија и обвинувања, портпароли, обвинители и судии, замајување на јавноста со политички мотивирани лаги и шпекулации. Нека профункционираат без било какви пречки најповиканите, обвинителите, обвинителствата и судовите. Секој што згрешил нека одговара. Исклучоци не смее да има, заштитени уште помалку. За ваков пристап јас сум целосно подготвен. Се надевам дека и Груевски е целосно подготвен.

Тоа е изјавата на нашиот претседател Бранко Црвенковски.

Ден потоа овој наш предлог беше прифатен од страна на ВМРО-ДПМНЕ, при што колегата Илија Димовски појасни дека и тие работеле и се залагале за расчистување на овој проблем, обвинувајќи го исто време СДСМ за политички блеф, но сепак го прифатиле. За тоа која партија е несериозна ќе покаже времето и ќе ценат граѓаните.

Сега, почитувани колеги, дојде моментот на вистината. Оваа наша иницијатива за преиспитување на приватизацијата на државните претпријатија покажува дека СДСМ е сериозна партија. Доколку пратениците од власта немаат намера да ја подржат оваа наша иницијатива, повеќе од јасно ќе им стане на граѓаните на Република Македонија дека ВМРО-ДПМНЕ се плаши од откривање на вистината, а таа е следна: вештачко уништување на фирмите од страна на ВМРО-ДПМНЕ кога беше на власт од 1998 до 2002 година и приграбување на имотот од блиски луѓе на власта со дисконт од 90%.

Исто така вистина е дека на 15 декември 2000 година Никола Груески како министер за финансии го потпиша ФЕСАЛ 2 аранжманот со кој 24 фирми загубари беа ликвидирани како што се Југохорм, Астобо, Македонка, Саса, итн. На улица останаа жртвите на тој потпис, денешните стечајци. 

За невидениот криминал во времена владеењето на ВМРО-ДПМНЕ од 1998 до 2002 година кога министри за финансии беа Борислав Стојменов и Никола Груевски, другиот министер за финансии, министри за финансии во време на создавање на една голема империја која проневери над 40 милиони долари државни пари. Тоа е империјата на Смиленски за кој случај сум посебно заинтересирана бидејќи во мојата општина, не само во општина Свети Николе туку во североисточниот дел на Република Македонија, а тоа е скоро ¼ од нашата територија, направи вистински пустош, донесе несреќа на голем број работници. 

Против Методија Смиленски беа водени повеќе од 60-тина постапки од страна на јавните обвинителства ширум земјава каде беше осомничен за матни зделки и приватизации на десетина фирми од Свети Николе, Штип, Берово, Виница, Куманово и многу други општини од овој дел од Македонија.

Фактот дека оваа империја на Смиленски ја сочинуваа повеќе од 20-тина фирми зборува за матниот начин на стекнување на сопственост над нив и сето тоа што после се случуваше со овие фирми. До ден денес остана нејасно како успеал Смиленски да го добие ЗИК Овче Поле во чиј состав имаше голема површина на земјоделско плодно земјиште, во чиј состав беше исто така живинарската фарма која работеше многу добро и се хранеа голем број работници, која имаше 78 илјади носилки, а се затвори веднаш по неговото преземање во 2004 година. И ЗИК Овче поле во чиј состав имаше голема  површина земјоделско земјиште, во чиј состав беше и живинарска фарма, која што работеше многу добро и се хранеа голем број на работници,која  што имаше 70.000 носилки, а се затвори веднаш  по неговото преземање 2004 година. до денес исто така не е јасно на кој начин Смиленски ја доби и краварската фарма  во Ерџелија, дел од ЗИК Овче поле и каде што имаше 704 грла на говеда односно молзни крави кои што беа одземени 2003 година, односно конфискувани од страна на Дирекцијата за стокови резерви како долг на дотичниот Смиленски. Тогаш без работа останаа сите работници од  Живинарската фарма и  работниците од Краварската фарма. ВМРО ДПМНЕ не може да избегне од одговорност за тоа како Смиленски стана сопственик на  дел од најплодното земјиште во Мустафино, можеби најплодно во Македонија. Почитуваниот министер за земјоделство Марјан Горчев непосредно пред  парламентарните избори во 2002 година му додели под концесија  на Смиленски 870 хектари најплодна  земја во целата држава, која што е и под систем за наводнување за да во 2004 година се гледаше само како пораснале трње, како има троскот, а работниците  останаа без парче леб. Уништувачите од фирмите Смиленски односно семејството Смиленски кое учествуваше, сопственици се појавуваа сите членови на неговото семејство најпрво се  појавуваа како спасители, но потоа како гробари на овие фирми вклучително уште на 1300 работници кои што  што произлегоа од текстилната фабрика, единствена за производство на платно од 240 сантиметри во  бивша Југославија, прекрасна фабрика која што добро работеше и фабриката за производство на картонска амбалажа Картонтекст во која што работниците можеби се движеа со плати меѓу највисоките во бивша Југославија. Тоа можете да го проверите ако сакате, за да после преземањето на овие  фирми од страна на империјата Смиленски над 1300 работници останат на улица, кои што и до ден денес не се вработени. Голем дел од овие работници и починаа, а другите  се тие  стечајци кои што денеска сеуште талкаат за да добијат парче леб.
Во царството Смиленски влезе исто така и фабриката за сушен зеленчук од Свети Николе Зелоп. Од овие фирми работнците штрајкуваа две години, од 2002 до 2004 година и го повикуваа Смиленски, но тој никако не се појави. Од тогаш, па се до денес  општина Свети Николе не се  опорави, после царството на Смиленски остана во оваа општина да царува  само сиромаштијата и невработеноста. Смиленски проневери 40 милиони долари, а тоа се потврди и со постапката која што беше поведена и беше осуден на 4,5 години затвор  со тоа  што мораше да ги врати барем 20-те милиони долари, но за жал Врховниот суд ја укина  оваа пресуда односно ја врати на повторно разгледување. Затоа почитувани колеги јас мислам дека и колегите од владеачкото мнозинство треба да  бидете заинтересирани што се случувало во анјмала рака со овој пример на една империја, но такви во државата за жал ги има повеќе. Верувам дека сите вие  немате врска, барем поголемиот дел од вас со оваа приватизација и со овие матни зделки и имате желба да ја подржите нашата иницијатива.

Апелирам да се ослободите од партиските стеги, да гласате за подржување на оваа наша иницијатива за да ги истераме работите до крај за да можете кога ќе се  вратите во вашите општини, кај вашето гласачко тело, непосредно сите тие што се околу вас ќе ве прашуваат зошто не сте ја подржале, доколку не ја подржите нашата иницијатива. Мислам дека тешко ќе ви биде да им објасните бидејки граѓаните нема да ви веруваат.  Цело време ги труете дека имаат криминална приватизација, но сега доколку не го подржите нашиот предлог понатаму никој нема да може да ви верува. Благодарам.

Јани Макрадули: Благодарам и јас.

Следен за збор  е пратеникот Борисав Стојменов, го нема, го губи правото за збор.

Следен за збор  е пратеникот Кенан Хасипи, го нема, го губи правото за збор.

Следен за збор  е пратеникот господин Горан Минчев, повелете.

Горан Минчев: Благодарам 

Потпретседателе.

Сведок на  денешната расправа и начинот на кој што се води денешната расправа е туку што поделеното писмо од страна на претседателот на Собранието дек аќе продолжиме да работиме  и после  22,00 часот. Тоа не го кажувам случајно, туку намерно за да  знае македонската јавноста што сака да сокрие ВМРО ДПМНЕ на оваа седница токму кога голем број на граѓани имаат матурски на своите деца.

Почитувани колеги пратеници од ВМРО ДПМНЕ расправаме  веќе 4-ти ден и ниеден од вас на нашиот предлог, а тоа е промена на Уставот  и прифаќање  на амандманот за незастарување на евентуално кривично дело при приватизацијата не даде позитивна конотација, туку 4 дена од вас постојано слушам,е не, не и не. Тоа е карактеристично за една партиска структура која што е посветена на лидерот Груевски и која што  како  партиски горди послушници ги слуша неговите наредби иако тие не  се во интерес на граѓаните на Република Македонија. меѓутоа уште посимптоматично е дека во овие 4 дена каде што 56 пратеници на ВМРО ДПМНЕ имаат историска шанса, историска можност да се надминат себеси и за секој оној за кој што во изминатите 15 години верглате дека направил злостор да одговара. Ние таа шанса ја нудиме на тацна, ја бараме нашата волја да бидете доследни на она што го верглате цели 15 години. Бранко, Бранко, Бранко, приватизација, криминална олигарсија. И сега 56 пратеници на ВМРО ДПМНЕ избрани од народот ветени на народот дека ќе се погрижат да направат  ревизија на приватизацијата ги нема никаде. Те непостоел правен основ, те не  било во склад на законот, те тоа ќе предизвикувало голем број на импликации и постојано некој причини за да не влезете во системот или пак да го донесеме заеднички со компромис овој уставен амандман и еднаш засекогаш да ја затвориме приказната наречена приватизација. Карактеристично за овие 4 дена дека во лицата на пратениците на ВМРО ДПМНЕ гледам нов вид ароганција дека нивото на говор во ова Собрание ги спуштивте  на најниско можно ниво. Во вашите очи гледам страв, гледам навреди, гледам говор на омраза, ароганција. Тоа ли е народната партија која што се грижи за граѓаните. каде сте сега почитувани колеги или дел  од вашата пратеничка група кои што ви изминатиот период од падина на падина на Водно држеа прес конференции - олигарсите на СДСМ, богатството на СДСМ, приватизацијата кои што држеа илјадници прес конференции  и не прозиваа дека СДСМ е творец на приватизацијата, дека Бранко Црвенковски   е виновен. Каде сте сега да го прифатите овој наш амандман. Што се случи со вашата храброст во овој период? Каде исчезна ВМРО ДПМНЕ? 

Почитувани колеги, во изминатите 10 години во истоиријата на Република Македонија не се случило да се има една таква црна кампања во континуитет за човек, претседателот на СДСМ Бранко Црвенковски кој што овозможи постоење на држава Република Македонија. Постојаниот страв кој што ги имате од Бранко Црвенковски ве тераше во изминатите 10 години исклучиво да се потсетите на него. Меѓутоа  за жал и тоа не ви помога затоа што вашиот центар за комуникација или манипулаци и лаги има грешна стратегија и тоа се докажува со последните показатели на сите рејтинг анкети. Значи Бранко Црвенковски не може да го срушите, разберете. Што повеќе го плукате толку повеќе рејтингот му расте. Меѓутоа  мора еднаш засекогаш со прифаќање на овој уставен амандман да расчистиме кој е крив за приватизацијата. Еве СДСМ тој што 10 години го плукате искаќча со една ваква иницијатива. Ајде покажете доблест, покажете храброст, покажате државност од ваша страна,  не бегајте. Бегате цело време колеги пратеници од ВМРО ДПМНЕ. 

Во име на вистината какви се фактите и како следеше оваа приватизација од 90-тите. Од 1988-1989 година беше на сила важечкиот закон на Анте Марковиќ. Во  1992 година под водство на господинот Никола Кљусев премиер од редовите на ВМРО ДПМНЕ донесен  и усогласен е концептот и моделот за трансформација на претпријатијата  или популарно народски кажано приватизација. Во 1993 година истиот модел кој што беше подржан од ВМРО ДПМНЕ како заеднички став на тогашната владина коалиција е донесен закон за трансформација на сите јавни претпријатија под водство на СДСМ каде што премиер беше Бранко Црвенковски. Меѓутоа колеги пратеници во 1993 година ВМРО ДПМНЕ е истата партија, имаше и тогаш пратеници од ВМРО ДПМНЕ. Тие сите гласаа за овој закон за приватизација. И сега вие правите кампања СДСМ, СДСМ криминалците, олигарсите. Од тие олигарсите сега 100% се во вашите редови кои ги плукате и продолжувате да ги плукате, ама ви се добри кога ви го пунат буџетот на Република Македонија, ви се добри кога плаќаат придонеси за вработените во Република Македонија, добри се кога ви даваат Данокот на додадена вредност, а не ви враќате Данокот на додадена вредност со своите стопански фирми. Ама ајде еве и за тие да расчистиме, ајде бидете храбри. Има мажи од ВМРО ДПМНЕ, ајде гласајте за овој амандман. Да видиме кој е крив. Ние имаме и храброст и доблест и СДСМ секогаш покажувал државо творност, ама вие сте, нема суштина, маска, ќе исплукаме и ќе се отидеме. Кога треба да потврдиме нешто ве нема, се плашите. Тоа е ВМРО ДПМНЕ. Целата кампања што ја правите ви е таква. И овие 6 години со вашите кражби и лаги ја упропастивте државата,  ја донесовте до дното и за тоа верувајте нема да ви простиме. 

Понатаму во 1993 година е донесен закон почитувани колеги пратеници, каде што се вели дека можно од проценатата 100% вредност на овие претпријатија кои што беа за транформација да се даде само 20% дисконт, значи да биде откупена вредноста од 80% на претпријатијата и тоа е добар закон. Меѓутоа што се случува во 2000 година, види молим те, Никола Груевски бил министер за финансии, овој што е економскиов реформатор, што крш ја направи државата со неговите економски реформи. И наеднаш овој реформаторов Никола Груевски, премиерот наш, односно ваш, чисто партиски горди послушници сте, решил наеднаш да донесе нов закон. Видете молим те, видете не важи ова 20% дисконт, решил човекот да продава фирми во 4 очи. Е затоа се плашите. Ама вие не толку колку што е Никола Груевски, колку што е фамилијата околу него. Да биде уште пострашно истиот ден кога се носи овој закон само со подршка на ВМРО ДПМНЕ, со една таква криминална приватизација на преостанатите фирми од ваша страна, кога излага овој закон во Службен весник излага и продажбата на Окта во Службен  весник. Како наеднаш човеков во 4 очи ја продаде Окта. Што потпиша Никола Груевски? Колку е провизијата  за ваква продажба. Е затоа се плашите колеги пратеници. Затоа што со Фесл 2 Аранжманот Никола Груевски потпиша криминална приватизација. Е тоа е криминална приватизација за 32 претпријатија и преку 35 илјади луѓе на улица. Тоа го направи лично и персонално Никола Груевски со тој  потпис и ако не така ќе ги прифатите тој амандман за да докажете дека не е така. И уште еднаш ве повикувам, ајде имајте храброст. Имајте храброст еднаш во животот. Доста партиски лаги и манипулации. 

Почитувани колеги, со овој предлог СДСМ стои цврсто на ставот дека кривичните дела кои што се поврзани со приватизацијата не треба да застаруваат. Со имплементирањето на овој амандман значително сите заеднички ќе успееме и  тоа е правно возможно да ја подобриме правната рамка каде што ќе бидат буквално казнети  и инсистираме на тоа, отворени сме.  Сите оние кои што се стекнале со пари, со моќ, со незаконски стекнат имот и бараме подршка од вас. Истовремено со овие промени во највисокиот законодавен акт на Република Македонија ќе се овозможи еден вид на транспаретност и увид во постапките на приватизацијата на државниот капитал. Со овој чин, еве не ние и даваме можност на Владата  на Никола Груевски, економскиот трансформатор,  или реформатор, предложен и изгласан асмо од ВМРО ДПМНЕ да спроведе постапка за ревизија на приватизацијата. Еве Никола Груевски нека ја прави, знаеме дека е многу умешен, нели. Меѓутоа  за тоа ни треба вашата подршка колеги пратеници од ВМРО ДПМНЕ од Собранието. Ако прифатите оваа заложба ќе докажете дека сакате да се разрешат ваквите случаи. Ако не од денес треба да молчите глава да не дигнете, а не приватизација, приватизација. Еве ви можност. Со денес завршува со вас приватизацијата. Имате шанса да ги изгласате овој амандман. 

Со  предложениот амандман колеги пратеници треба да се надоплни членот 52 од Уставот на Република Македонија со уште  еден став со кој што ќе оневозможи застарување на кривичната одговорност за приватизацијата на фирмите со државен и општествен капитал. Овој предлог кој што е доставен до вас апсолутно не предвидува изменување на опис или пак воведување на нови кривични дела ниту пак изменување на висината на казните. Очекувавме до сега Груевски да излезе јавно и да го прифати овој амандман и уште го чекаме одговорот. Веруваме и се надеваме на вас дека ќе  се јавите на премиерот, дека ќе му кажете, слушај бе претседателе овие 4 дена ни викаат во Собранието дајте ова за приватизацијава. Некој од вас, не знам го нема Влатко Ѓорчев, тој беше по прес конференциите, да му каже, абе шефе ние овде држевме 100 прес конференции за приватизација, сега наеднаш бегаме. Како тоа ќе го објасните на народот. Некој ќе има храброст од вас, ако смеете да му кажате, ама за за жал нема таков. Значи со ова законско решение почитувани колеги пратеници од ВМРО ДПМНЕ јас знам дека вие сакате да се расветлат аферите со Окта, со Телекомот, со Националната платежна картиичка. Знам дека има чесни пратеници на ВМРО ДПМНЕ кои што се загрижени за криминалот на фамилијата предводена од Никола Груевски, јас знам дека потајно сакате да се расчистат овие крупни афери. 

Понатаму, само да наведам дека со потписот на Груевски,како министер за финансии кој што е ставен на 15 декември 2000 година. Над 30 фирми се однесени во стечај, или се ликвидирани, меѓу кои само таксативмо ќе ги набројам: Југохром, Кожара, Годел, Астибо, Македонски ткенини, ФАС 11 Октомври итн. Овој последниот случај е многу интересен ФАС 11 Октомври каде што имавте еден стечаец на спотов кој што Бранко го оставил без живот, па и жената ја изгубил. Никола Груевски потпишал за ФАС 11 Октомври, не Бранко Црвенковски. Сега, истиот тој стечаец ќе си го ставите пак на спот, ама ќе рече, сега Никола Груевски ме остави на просјачќи стаб, ме остави без жена. Центарот за лаги и манипулации на ВМРО ДПМНЕ цел живот само тоа го прави. И сега, што да правиме ние со вас. Да ви одржиме една едукација. Поима немате, ајде дај го овој на спотот, Бранко е крив. 

Почитувани колеги, овој предложен амандман и ова искуство го црпиме од примерот на хрватското законодавство. Верувам дека и вие ќе го прифатите тоа затоа што сме поучени од тоа законодавство Хрватско и секако тоа искуство. Јас лилчно сметам дека успешен модел за ревизија на приватизацијата може да се воведе само со менување на Уставот за незастарување на кривичните дела кои што се од областа на приватизацијата. Сега колеги пратеници еве како изгледало, значи, толку се големи сличностите на Македонија и Хрватска, што се случувало? Значи, дел одпочнала постапката каде што дел од имотот на претпријатијата никогаш не бил вклучен во проценката. Тоа е направено и во Македонија и во Хрватска. Понатаму побарувањата на банките се претворени во удели. Тоа е направено и во Македонија и во Хрватска. Од парите на претпријатието се купувани акции за поединечни акционери и во Македонија и во Хрватска. Понатаму, со пренесување акции на малцински акционери и други лица се с текнуваат со право на управување и во Македоија и во Хрватска. Санацијата на претпријатијата не е спроведена во согласност со санациска програма и во Македонија и во Хрватска. И сега доаѓме до клучното прашање, ревизија на приватизацијата во Хрватска е почната и направена, во Македонија, не. И вие имате шанса комплетно да го изедначиме моделот кој што е практикуван во Хрватска. Значи, за тоа треба само ваша добра волја. Почитувани колеги, исто така, овој амандман дефинитивно ја открива лажната слика која што ВМРО ДПМНЕ во изминативе години и ја сервира на јавноста, а тоа дека крив за оваа приватизација е Брнко Црвенковски. Со аргументи и со факти ви докажав дека најголемиот виновник е Владата на ВМРО ДПМНЕ предводена од Никола  Кљусев, и уште поважно, Владата на ВМРО ДПМНЕ од 2000 година каде што министер за финансии бил Никола Груевски. И ставил параф, доказ и од тоа бегање нема. Сега зошто токму вие толку сте против? Затоа што од 2000 година па некаде до денес застаруваат овие дела на приватизција и Груевски потајно се плши. И кога си разговараат дома со семејството, си велат, ако го изглсаме ова за привтизација, казната ќе ме стигне, нема бегање, па макар и Чешка пат да фатам, ќе ме најдат и таму. Па може и Сашо Мијалков да го однесе таму, ама џабе е. Што правиме сега? Ајде да расчистиме еднаш за секогаш. И сег вие колеги пратеници замислете, поддржувате, ова вашево раководство што е единствено предводео од Груевски, од Мијалков, од младите сили на ВМРО ДПМНЕ, се стручни и едуцирани, чад, пат, некој нема завршено, мислам немаат дооформено образование и сега нема да поддржите ваков уставен амандман и ќе гласате во корист на фамилијата, и знам дека потајно сите тоа го сакате тоа да се случи. Ама не смеете, бидејќи имате обврзници. Замислете сега братучедот на Груевски, Мијалков имал 500 илјади евра, или 300 илјади е вра во акции. Како така се заработуваат овие пари, бизнисмени се некои јаки овие во ВМРО ДПМНЕ. Каде се парите од оваа криминална приватизација? Па случајно наеднаш 6 стана премиерот. Нашиот претседател нема 6 стана, Бранко Црвенковски нема 6 стана. Добро, нема Груевски, јас се извинувам, мајката која што има голема пензија и сега што да правиме на рати купила со кредит. Парите каде отишле? Еве каде отишле парите. Ајде да прочистиме еднаш а секогаш, да видиме кој е крив, а не само молк од ваша страна. 

Почитувани колеги, гледам дека многу ги има од ВМРО ДПМНЕ, тие се заинтерсирани, ама на прес конфреренции. Сега, кога треба да се зборува тука, по матурски се луѓево, мора да ги разбереме, сите ние ги разбираме. 

Сакам само на крајот, да не должам многу, бидејќи гледам дека сте нервозни цел ден, да не предизвикам не дај Боже некоја лоша реакција кај вас. Ако се залета сега од некаде Илија Димовски, може Господ знае што да каже, што да пренесе, а тоа е воспитувњето, нивото на Собранието е спуштено, нивото на говор мислам. На крај само ќе ми дозволите да ви прочитам, на 15 декември 2000 година како министер за финнсии Никола Груевски со ФЕСАЛ 2 аранжманот што оставил на улица. Е, од ова се плашите, ова ви е клучното што вие набива страв во коски да не гласате за овој амандман. На пример, Југохром кој што остварил стечај од 1 јануари 2001 година е ликвидиран на 15 март 2002 година. Епилог 1884 работници на улица. Кожара Гоце Делчев, или Годел популарно остварен стечај на 13 ноември 2000 година. Ликвидиран е ГОДЕЛ на 20 ноември 2000 година. 1186 работници на улица. Никола Груевски ставил потпис, параф. Ставрески тогаш беше модерен американец со македонско потекло кој што требаше да ја поправи државава, партали не напрви. Астибо остварен стечај од 24 ноември 2001 година. Ликвидиран е на 11 јули 2002 година. Епилог, на улица останати 1725 работници, потпис Никола Груевски. Печат ВМРО ДПМНЕ. Македонка ткаенини остварен стечај на 8 декември 2001 година. Ликвидирана е на 26 декември 2001 година епилог 1023 работници без работа на улица. ФАС 11 Октомври, синдикалците Груевски, овие што се од ФАС ни ги праќа пред партија на Бихачка да викаат: Бранко без леб не остави, со помош на некои коњи, крави овој едукативниот аналитичен центар на ВМРО ДПМНЕ за лаги и манипулации измислил крава, коњ, ќе носиме пред Бихачка. Сега, во ФАС 11 Октомври колеги пратеници остварен е стечај на 28 с ептември 2001 година. Ликвидиран е на 30 јануари 2002 година епилог 1139 работници останале на улица. Сега, овој од спотов беше од овие 1139 работници, или не? Може некој да ни го каже името и презимето на човекот кој што го имавте на спот, или му е уништен животот од ФАС 11 Октомври. Како Груевски за ФАС 11 Октомври потпишал? Ама не се сеќава, заборавил, тој тогаш бил министер за финансии. Овие 6 години е премиер. И сега овие 6 години нема криминал, само ограда од 2 милиони евра, таа е ефтина, не е многу скапа, златна била. И овие врбиве 250 илјади евра, не е тоа криминал? Коце вика, не е скапо, законска постапка. И тоа ви е изговорот каде што цело време го потенцирате, тогаш било согласно закон. Измисли Груевски да се правда. Како ги менувате вие законите како чорапи. Како му треба на еден член од фамилијата на Мијалков,  законот, на Миле Јанакиески, законот. Еве гледате што убаво ни е, 22,20 часот е а ние си зборуваме во Собранието. Трајко Вељаноски добар распоред направи, ама важно овие закониве на позицијата на крај ќе бидат. 

Почитувани колеги пратеници, Груевски точно на улица остави 35 илјади 110 работници тоа се стечајците кои што пред 10 години лилчно Груевски им потпиша да останат на улица. Уште еднаш апелирам до вас, ве молам, ајде да прифатиме сите заедно да го изглсаме овој амандман. И плус вие ќе си кажете штом така добро не замоливте, бидејќи ие сме културни, не паѓаме на ивото на ВМРО ДПМНЕ со разни навреди. Еве ќе ве замолиме дајте амандамнот да го поддрже или овие уставни измени. Имајте добра волја. Ќе бидете сами пред себе чисти. Во спротивно сите потсвесно знаете дека утре уста не смеете да отворите и ќе бидете оние кои што не биле храбри да поддржат една ваква уставна измена. Уште еднаш на крај, ајде да расчистиме со криминалната приватизација, вашите зборови. Имајте доблест за тоа, бидете горди, храбри, достоинствени членови на ВМРО ДПМНЕ со народот. Гласајте и подджете го ова што го предлагаме. Благодарам. 
Јани Макрадули: Реплика има Ѓорѓи Коџабашиев, повелете. 

Ѓорѓи Коџабашиев: Благодарам потпретседателе. 

Почитуван колега, очигледно ја згрешивте точката на дневен ред, нерасправаме за ребаланс на буџетот, па да велите дека сте предложиле амандман. Напротив, имате предлог за пристапувње кон измена на Уставот на Република Македонија. Ако ВМРО ДПМНЕ манипулира, ајде да видиме што кажуваат медиумите за тоа време. 1994 година општествениот капитал беше до максимум обезвреднет. И покрај ова Владата се одлучи на модел со поединечна проценка на вредноста што создаваше мотивација кај затекнатите раководства во претпријатијата кои беа во спрега со власта за натамошно обезвреднување на претпријатијата. 1995 година, година на забрзана приватизација, пресруктуирање на загубарите, натамошен пад на животниот стандард, отпуштање од работа и штрајкови. 1996 година отпуштање од работа и шверц на нафта, цигари, алкохлни пијалоци. Владата на премиерот Црвенковски се оглушуваше на критиките во јавноста за масовно кршење на законот при спроведувањето на приватизацијата. Скандалите продолжуваат и во 1996 година, извор Дневик од 1 септември 1996 година. Истиот извор „масовен шверц на граничните премини“, продолжува шверцот на сите видови стока и избегнување плаќање на царински даночни давачки при увозот. Најмногу се шверцува нафта, цигари, алкохиолни пијалоци, кафе и други видови акцизна стока. Трпи државниот  буџет, а за сметка на тоа неоправдано се богатат поединци. При ова предничат тн., безцаринските продавници т.е. популарни фришопови. 1997 година, година на многу искушенија и изневерени очекувања, година на ТАТ и други пирамидални штедилници. И на крај, спомнавте за времето на Никола Груевски, за ФЕСАЛ аранжманот. Дозволете за тоа само да ве потсетам дека станува збор за приватизација на загубари кои лично СДСМ ги остави со огромни долгови. Благодарам. 

Трајко Вељаноски: Благодарам. 

Контра реплика има господинот Горан Минчев, повелете. 

Горан Минчев:  Колега пратеник, јас сега викам на невидено тоа што во пишува Центарот за лаги и манипулации дека е така. Еве, на невидено. Тоа се шверцот со цигари веќе аман, дајте измислете нешто ново. 15 години, шверц на цигари. 2000 и која година сме денес? Ќе се фатите за нешто и цело време тоа. Еве, јас прифаќам дека е така, на невидено. Ајде да гласаме за промена на Уставот. Еве да го докажете тоа што го зборувате, што само ќе излезете од говорница, ќе кажете, ама не гласам за ова. Ајде да видиме кој правел криминал. Тоа што го зборувате докажете го со гласање, да откриеме кои се криминалци. Имало шверц, да одговара тој што правел шверц. Имало криминална приватизација, да одговара, направил некои злоупотреби, да одговара. Што само како петлиња излегувате, вие тоа правевте. Гласајте го законот. Бидете горди вмровци, бидете со народот, дајте поддршка на ова да се открие кој направил криминална приватизација. 

Трајко Вељаноски: Благодарам. 

Реплика има господинот Александар Николовски, повелете. 

Александар Николовски: Благодарам. 

Навистина е доцна и немав намера да реплицирам, ама имавте навистина еден исклучително инспиративен говор и мора немкоклу работи да размениме. Прво, во говорот лпокажавте, тоа важи за вас дека сте еден од најсилните следбеници на ликот и делото на вашиот претседател и тоа е за почит. 

Втора работа која што не ја објаснивте на македонскта јавност, јас мислам дека треба да ја кажете е една работа кој што јас три дена ја зборувам овде и гледам недобив против одговор. Вие рботевте таму до скоро, а тоа е како Скопска пивара се приватизираше. Мислам дека ќе беше убаво да споделите со граѓаните како човек кој што имал директно учество во целата таа работа, односно работел таму, како се одвивала  целата таа работа и како е возможно за 4 милиони марки, односно 2 милиони евра да се продаде пиварата, која што после тоа е продадена за 100 милиони евра,  а само суровина имала над 10 милиони марки во тој момент. И, за 4 да ја продале, да била реална од каде на манаџментот 4 милиони марки, имајќи предвид дека, јас не су м живеел во тој систем долго, ама така ми кажувале моите, а и така ги учеле дека во комунизмот сите биле еднакви и сите имале онолку колку што им е потребно. Сега, прашањето ми е многу едноставно, од каде на тие кои што ги давале овие пари, 4, 6, 10 милиони марки итн., кога сите биле еднакви во комунизмот и сите имале онолку колку што им е потребно и ништо повеќе од тоа. Така што тоа се доказите за тоа како се одвиваше приватизацијата во Република Македонија. 

Втората тема која што ви е омилена за ВМРО ДПМНЕ,  еве дури и ние да го имаме сега партизирано и судството и јавото обвиителство и целата држава, имавте доволен 4 годишен период во кој што можевте да покренете судски постапки против раководители од ВМРО ДПМНЕ за начинот на своето работење и дејствувње. Не се направи таа работа што само зборува дека не можеме да бараме одговорност кај луѓе кои не се судски осудени. И затоа, и ние сега во овој момент велиме дека причината пради која што ова не го прифаќаме е дека некои работи кои што вие ги барате се само за да во јавноста прикажете една друга слика и да ја отфрлите сликата која што постои за вас како политичка партија и политичка гарнитура во целиот изминат период. Тоа нема да го дозволиме и ќе продолжиме и во наредниот период да ве  потсетуваме на кој начин се случи приватизацијата во Република Македонија во 90-тите години, кои луѓе ја направија, каде се тие луѓе сега, колку семејно и лично богатство имаат сега, а колку имале на почетокот на транзицијата, колку семејно и лично богатство ќе имаат нивните деца и внуци и ќе продолжиме да го правиме тоа во годините што доаѓаат и во сите следни период што доаѓаат, се додека како политичка партија и гарнитура постоиме во ВМРО-ДПМНЕ. 
Трајко Вељаноски: Благодарам. 

Господинот Минчев Горан има контра реплика, повелете.

Горан Минчев: Колега Николоски, уште една лага од ваша страна. Јас никогаш во животот не сум работел во Скопска пивара. Вашиот директор треба да ве доедуцира, да ве обучува. Искрен да бидам, кога се приватизирала Скопска пивара имав 18 години и не бев многу заинтересиран што се случува таму. Тоа е прво.

Второ, бидејќи ова не го памтам, паметам сега, Аналитико го паметам и сакам да добија одговори и од вас, тоа ќе се овозможи само ако ги подржите овие измени на Уставот. Да ве потсетам, во Аналитико беше Јанкуловска, Јанакиески, Протуѓер, Бичиклиски ги водеше, овој бодигардот на Мијалков, Ален Зеќиров, човек што го нема по судови. Замислете, Национална платежна картичка тогаш ја водеше Влатко Мијалков, директор беше цела фамилија во мало. Затоа вие не сакате да подржите ваква уставна измена, затоа што се плашите и од страв сте арогантни и не навредувате 4 дена. Надминете го тоа и ќе разговараме. 

Трајко Вељаноски: Благодарам. 

Господинот Ставров Борче има збор, но не е тука.

Господинот Марачков Саве има збор, повелете.

Саве Марачков: Благодарам. 

Веќе три дена дебатираме за транзицијата во Република Македонија, која наполни 20 години. За некои таа се одвива премногу долго, за други не се знае ни до кога ќе трае. Во изминатите 20 години во Република Македонија секој си ја толкуваше како сака, а најмногу денешната партија на власт, како таа да не учествувала во неа и како да од денес започнува нивната приказна за приватизацијата. Вака како што ВМРО-ДПМНЕ ја третира транзицијата со многу испревртени тези, Бале како крадецот со два вида на очила, со едните со кои гледа црно кога на власт била СДСМ и тиа што гледаат розово се за периодот на транзициските реформи и за просперитетот од времето на ВМРО-ДПМНЕ. Додека ја испревртувате вистината и ја замајувате јавноста се беше во ред, додека со добрата волја на опозицијата, пред се на СДСМ еднаш за секогаш во името на граѓаните се побара да се стави крај на сите приказни за тоа кој бил подобар или полош во изминатиот период од транзицијата. Наеднаш затечени и исплашени од тоа, што се може да следува, исплашени и во паника колеги од власта почнавте со фарза, омраза, вербални обвинувања и дискредитации без нималку чусвство на одговорост. 

Со овој предлог за пристапување кон измена на Уставот на Република Македонија треба да се обезбеди уставна можност за ретроативно дејствување на законите, со кои се уредува кривичното гонење и извршување на казните за делата поврзани со трансфорамацијата или продажбата со општесвтен или државен капитал во Република Македонија. Конечно, да ја прекинеме праксата и сите да гласаме за тоа кој го прекршил законот на било кој начин и било кога во периодот на транзицијата од било кој субјект треба и мора да се соочи со правдата. 

Конечно дојде време со овој предлог да ја прекинеме праксата на партиски обвинувања, замајувања на јавноста со политички мотивирани лаги и шпекулации, да им дадеме шанса на обвинителствата и судовите  оној кој грешел во процесот на приватизацијата да одговара. Покажете дека не се плашите, дека сте за расчистување на работите до крај. Покажете дека во приватизацијата на ОКТА, Националната палатежна картичка и Телекомот немате грев или криминал,  како што милувате да кажете. Од 1998 до 2002 година, во време кога Никола Груевски беше министер за финансии, период за кој некои имаат амнезија, а и сеуште нема помак за сите негови ставени потписи со кои се извршила приватизација, ликвидација и стечај на голем број на фирми. Тоа време беше кога транзицијата се викаше приватизација преку ликвидација, кога по налог на ВМРО-ДПМНЕ со сета концентрирана сила се приграбуваше имотот на најголемите гиганти, намерно уништувајќи процесите на деловните производствени објекти, после целосната ликвидација следуваше вмровска приватизација на блиските луѓе до власта, време кога се рекламираше приватизацијата на стопански субјекти за еден денар. Тоа време беше време кога 35 илјади стечајни работници останаа без работа што не успеаа да се снајдат по ликвидацијата на 24 големи загубари, кои по потпишување на ФЕСАЛ 2 аранжманот отидоа во стечај. Со овој аранжман беа ликвидирани и проадени Југохром, Годел, Македонка, Саса, Злетово, Рудници, Порцеланка, Фринко, Астибо и многу други. Во овој период без сопствена вина илјадници стечајни работници останаа на улица без работа и егзистенција. 

Почитувани колеги, должни сме спрема сите овие стечајни работници кои без своја вина останаа на улица да ја дознаат вистината за нивната голгота, да ја дознаат вистината на каков начин некој им ја купил фабриката и ако има криминал во сето тоа, дајте да им дадеме шанса преку судска истрага да овозможиме расчистување на сомневањата за постоењето на криминалната приватизација и казнување на сторителите на кривичните дела кои ги сторија во тој процес. 

Со овој предлог, доколку го прифатите за да помине во натамошна процедура ќе ја исправиме неправдата пред вработените од Југохром каде 1900 работници останаа без работа, исто толку и во Кожарата, во Астибо 1750, во Македонски ткаенини 1050 работници, ФАС 11 Октомври 1200 човечки судбини. Во периодот кога во општина Гевгелија се трансформираа најголем број општествени претпријатија, многу им е познат на граѓаните од оваа општина периодот од 1998-2002 година време кога илјадници вработени останаа без работа, кога фирмите и економијата во Гевгелија доживеа пораз и кога поедини локални преродбеници блиски до партијата на ВМРО-ДПМНЕ преку ноќ станаа газди. Тоа е периодот на илјадници вработени дома, само од ЗИК Вино Југ 1500 вработени со своите судбини за борба за егзистенција за своето семејство неколку локални преродбеници се стекнаа со капитал за кој никогаш и не сонувале. Во овој период на транзиција кој се вика приватизација преку ликвидација се приватизираше и Ветеринарната станица Напредок, Земјоделската задруга Мирко Делев, Живинарската фарама, Винијуг, се приватизираше 82%, Ладилници, Монополот Тања Дикова и многу други. Сите станаа газди со книшката на ВМРО-ДПМНЕ и преку ноќ се стекнаа со капитал кој никогаш  и не го сонуваа.

Прашањето е што никој не го знае кој го приватизира Монополот во Гевгелија при што 250 вработени луѓе останаа на улица и што е со него после толку години, кој е обраснат во трева, како споменик на транзицијата и приватизацијата со преродбата. Кои газди го растурија Винијуг кога во 1999 година, не знам и кој беше на власт, меѓутоа, го знаеме министерот кој беше тогаш министер за финансии и 82% го приватизираше.

Со овој предлог кој денес го предлагаме ако ги изгласаме ќе се дознае за колку пари е купена Живинарската фарма во Прдејци, Цвет, Пипената и слично. Кој ги растури во Гевгелија сите земјоделски комбинати, што е со Мирко Делев ако знаеме во овој период ако се тие истите газди кои ги растурија исто така добиваат субвенции и веќе на големо се шпекулира или вистина е дека 400 илјади евра се злоупотребени и фалсификувани пари по основ на субвенции без никаков насад, без никаква површина земјоделска и слично, така што и раководителот во подрачната единица на Министерството за земјоделство, шумарство и водостопанство истото веќе со новиот бран е преместена во Валандово, во Струмица и веќе никоја не знае каде е. 

Почитувани колеги, транзицијата во Република Македонија во изминативе 20 години остава многу сомнеќи, многу дилеми дека во голем дел од претпријатијата во Република Македонија кои се трансформираа од општествен во приватен капитал има вмешано прсти и криминалот, па во таа насока го нудиме предложеното решение со пристапување кон промената на Уставот да се создаде уставен основ за процесуирање на кривични дела кои се однесуваат на трансформацијата или продажбата на претпријатијата со општествен и државен капитал. Од дебатата е очигледно колеги  пратеници од власта повторно да не можеме да се договориме и повторно како и секој пат во Собранието секој наш предлог да биде пречекан со нож. Гласајте за овој предлог со кој апсолутно не предвидуваме изменување на описот и воведвување на нови кривични дела, ниту пак изменување на висината на казните со кои ќе се овозможи застарување на кривичната одговорност за приватизација на фирмите со државен и општествен капитал. Конечно, соберете храброст, прифатете го предлогот и да дозволиме да се расчистат сите обвинувања за приватизацијата и транзицијата, граѓаните како од  општина Гевгелија така и од сите општини во Република Македонија и сите вработени кои без никаква сопствена вина останаа на улица како жртви на транзицијата да ја дознаат вистината како со минимални пари се приватизираат фабриките и цел живот учестувале во нивното градење. Затоа клеги пратеници, бидете храбри, запишете се во историјата како храбри луѓе кои се на страната на правдата, а не на страната на криминалот и корупцијата. Благодарам. 

Трајко Вељаноски: Благодарам. 

Госпоѓа Карапетрова Светлана има реплика повелете.

Светлана Карапетрова: Благодарам. 

Еве, за крај, бидејќи слушав многу време. Може би сум единствениот пример кој е стечаен работник и од мрачната транзиција на СДСМ и имам право да кажам уште неколку зборови во врска со ова. Не можете да ги избришите сите траги и неправди што ги донесовте на стечајците. Не можете да избришете ништо од нивните судбини и од нивните загубени животи. Многу од нив се веќе починати, меѓутоа колега Марачков требаше да ни кажете како фабриката Зора ја уништивте и како од фабрика со милионска вредност успеавте за толку малку пари за 37 илјади евра да ја продадете. Дали Ќуркчиев учествуваше во тоа или вашиот лидер. Нели ви е срам за ваквата срамна и погубна политика која ја водеше СДСМ и во комплетното раководство на оваа фабрика беше целосно организацијата на СДСМ. Сметам дека барем малку чувство треба да имате за стечајните работници кои ги создадовте. Имајте почит кон нивните семејства и упропастение животи. Мислам дека ова е крајно лицемерно и воопшто не требаше ваков предлог да дојде од ваша страна и вашата партија. Не вреди, можеби само изгубивме драгоцено време, можеби и подобро што ова го отворивте, сите што имаат можност да кажат за се што упропастивте во минатиот период. Благодарам. 

Трајко Вељаноски: Благодарам. 

Господинот Марачков Саве има контра реплика, повелете.

Саве Марачков: Благодарам.

Колешке, не ги слушајте воопшто, се што ве излажаа за оваа работа, кога е во прашање Вино Југ или Зора, да знаете дека целосо сте изманипулирани и инзесовте неточни аргументи при вашата реплика. Како прво, Винијуг е 82% приватизиран во времето кога министер за финансии беше Никола Груевски и како второ, од целиот проект само Зора не е приватизирана и е сеуште во постапка на приватизација. Целосно сте изманипулирани од тој што ви  се јави на телефон. Благодарам. 

Трајко Вељаноски: Благодарам. 

Следен за збор е господинот Села Зијадин, но не е тука, го губи правото на збор.

Бидејќи е исцрпена листа на пријавени за збор, констатирам дека претресот е завршен.

Колеги пратеници, тука ја прекинувам седницата. Продолжуваме во понеделник во 12,00 часот прво со оваа седница и гласањето по оваа точка од дневниот ред, а потоа продолжуваме со 29-та седница која веќе е закажана. 

Благодарам. 

(Седницата прекина со работа во 22,40 часот)

